
​ᬓᭂ ᬘᬫᬢᬦ᭄ᬩᬜ᭄ᬚᬃ᭞ ᬓᬩᬹᬧᬢᬾᬦ᭄ᬩᬸᬮᬾᬮᬾᬂ ᭟​

​Alamat : Jln Raya Kayuputih - Banyuatis​

​ᬧᬭᬡᬥᬃᬫᬲᬗᬫᬦ᭄ᬤᬮ᭟​

​Parama Dharma Sanga Mandala​

​ᬓᭂ ᬧᬢᬸᬢᬦ᭄ᬮᬸᬯᬶᬄᬳᬸᬢᬫᬭᬶᬂ ᬲᬶᬬᬲᬶᬲᬶᬧᬍᬫᬳᬦ᭄᭟​

​(Kepatutan Luih Utama Ring Sia Sisi Palemahan)​

​᭑᭞ ᬯᬶᬦ᭄ᬤᬸᬢᬶᬕᬫᭂᬯᬃᬡᬩᬂ ᭞ ᬧᭂᬢᬓ᭄᭞ ᬮᬦ᭄ᬳᬶᬋᬂᬧᬶᬦᬓᬦᬶᬬᬲᬢ᭄ᬭᬶᬓᭀᬦᬳᬶᬂᬕᬶᬄ ᭞​

​1.​ ​Windu tiga mewarna Bang, Petak, lan Ireng pinaka niyasa Tri Kona inggih​

​ᬧᬸᬦᬶᬓ᭞ ᬳᬸᬢ᭄ᬧᭂᬢᬶ᭞ ᬲ᭄ᬢᬶᬢᬶ᭞ ᬧ᭄ᬭᬮᬶᬡ᭞ ᬯᬦ᭄ᬢᬄᬧᬦᭂᬲ᭄ᬢ᭄ᬭᬶᬳᬦ᭄ᬓᬳᬸᬭᬶᬧᬦ᭄ᬮᬦ᭄᭞​

​punika UTTPETI, STITI, PRALINA Wantah panestrian kahuripan lan​

​ᬓᭂ ᬧᬢᬶᬳᬦ᭄ᬲᬦᬾᬲᭂᬢᬢᬗᬶᬓᭂ ᬢ᭄ᬗᬦᬸᬢᬶᬦ᭄ᬳᬕᬫᬳᬶᬦ᭄ᬤᬸ᭟​

​kepatian sane setata ngiket kahuripan nganutin Agama Hindu.​

​᭒᭞  ᬲᬸᬃᬬᬮᬦ᭄ᬘᬦ᭄ᬤ᭄ᬭᬫᬶᬦᬓᬤᬶᬮᬫ᭄ᬩᬂᬧᬮᬶᬂᬕᬶᬄ ᬲᬦᬾᬯᬾᬦ᭄ᬢᭂᬦ᭄ᬭᬶᬂᬧᬸᬭ᭞​

​2.​ ​SURYA Lan CANDRA minakadi lambang Palinggih sane wenten ring Pura​

​ᬩᬮᬾᬅᬕᬸᬂ ᬤᬾᬰᬅᬤᬢ᭄ᬓᬬᬸᬧᬸᬢᬶᬄᬧᬶᬦᬓᬦᬶᬬᬲᬩᬧᬅᬓᬰᬮᬦ᭄ᬳᬶᬩᬸᬅᬓᬰ᭟​

​Baleagung Desa Adat Kayuputih pinaka niyasa Bapa Akasa lan Ibu Akasa.​

​ᬲᬸᬃᬬᬧᬶᬦᬓᬩᬧᬅᬓᬰᬲᬦᬾᬫᬧᬳᬶᬘᬓᬳᬸᬭᬶᬧᬦ᭄ᬮᬦ᭄ᬧᬦᬸᬦ᭄ᬢᬸᬦ᭄ᬧᭂᬫᬃᬕᬶ ᭞​

​SURYA pinaka Bapa Akasa sane mapaica kahuripan lan panuntun pemargi​

​ᬓ᭄ᬭᬫᬤᬾᬰᬭᬶᬓᬮᬦᬶᬂᬗᭂᬫᬃᬕ᭄ᬬᬦ᭄ᬲ᭄ᬯ ᬥᬃᬫᬲᬮᬫᬶᬓᬦ᭄ᬢᬸᬦ᭄ᬫᬳᬸᬭᬶᬧ᭄᭟​

​Krama Desa rikalaning ngemargian swadarma salami kantun maurip.​

​ᬘᬦ᭄ᬤ᭄ᬭᬧᬶᬦᬓᬘᬶᬄᬡᬳᬶᬩᬸᬅᬓᬰᬲᬦᬾᬫᬧᬳᬶᬘᬓᬳᬸᬭᬶᬧᬦ᭄ᬮᬦ᭄ᬳᬫᭂᬃ ᬢᬦᬶᬂ᭞​

​CANDRA pinaka cihna Ibu Akasa sane mapaica kahuripan lan amertaning​

​ᬚᬕᬢ᭄ᬭᬶᬂᬲᬚᭂᬭᭀᬦᬶᬂᬓ᭄ᬭᬫᬤᬾᬰᬅᬤᬢ᭄ᬓᬬᬸᬧᬸᬢᬶᬄ᭟​

​jagat ring sajeroning Krama Desa Adat Kayuputih.​

​᭓᭞  ᬕᭂ ᬮᬂ ᬦᭂᬦᭂᬫ᭄᭞ ᬧᬶᬦᬓᬘᬶᬄᬡᬧᬢᬸᬂ ᬕᬶᬮᬦ᭄ᬦᭂᬦᭂᬫ᭄ᬩᬜ᭄ᬚᬃᬅᬤᬢ᭄ᬤᬾᬰ᭞​

​3.​ ​GELANG NENEM Pinaka cihna patunggi lan nenem Banjar Adat Desa​

​ᬓᬬᬸᬧᬸᬢᬶᬄᬅᬃᬘᬗᬸᬢᬫᬬᬂ ᭝ ᬲᬕᬶᬮᬶᬓ᭄᭞ ᬲᬕᬸᬮᬸᬓ᭄᭞ ᬲᬮᬸᬂ ᬮᬸᬂ ᬲᬸᬩᬬᬦ᭄ᬢᬓ᭞​

​Kayuputih arca ngutamayang: Sagilik, Saguluk, Salunglung Subayantaka​

​ᬲᬃᬧᬦᬬ᭟​

​Sarpanaya.​

​᭔᭞   ᬲᬬᬧ᭄ᬓᬮᬶᬄ ᬫᬢᭂᬕᭂ ᬲ᭄ᬗᬸ ᬫ᭄ᬩᬭᬬᬂ ᬤᬾᬰᬅᬤᬢ᭄ᬮᬦ᭄ᬓ᭄ᬭᬫᬤᬾᬰᬧ᭄ᬭᬲᬶᬤ᭞​

​4.​ ​SAYAP KALIH Mateges ngumbarayang Desa Adat lan Krama Desa prasida​

​ᬲᬬᬦ᭄ᬲᬬᬦ᭄ᬗᬮᬶᬫ᭄ᬩᬓ᭄ᬳᬶ ᬦ᭄ᬤᬶᬓ᭄ᬓᬩᭂ ᬘᬶᬓᬦ᭄ᬮᬦ᭄ᬓᬲᬸᬓᬺᬢᬦ᭄ᬓᬤᬸᬭᬤᬾᬰ᭞​

​sayan-sayan ngalimbak indik kebecikan lan kasukretan ngantos ke dura desa​

​ᬮᬦ᭄ᬧᬦᭂᬕᬭ᭟​

​lan panegara.​

​ᬫᬸᬃᬤᬘᬶᬢ᭄ᬢ᭟​

​MURDA CITTA​

​ᬒᬁ ᬲ᭄ᬯᬲ᭄ᬢ᭄ᬬᬲ᭄ᬢᬸ᭞​

​Om Swastyastu,​

​ᬒᬁ ᬡᬦᬰᬁᬯᬬ᭞​

​Om Nama Siwa ya,​

​ᬒᬁ ᬰ᭄ᬭᬶᬧᬲᬸᬧᬢᬲ᭄ᬢ᭄ᬭ᭞​

​Om Sri Pasupatastra,​

​ᬒᬁ ᬅᬯᬶᬖ᭄ᬦᬫ᭄ᬲ᭄ᬢᬸᬦᬲᬲ᭄ᬯᬳ᭟​

​Om Awighnamastu Nama Swaha​​.​

​ᬫᬂᬓᬦᬧᬦᬫᬲ᭄ᬓᬭᬦ᭄ᬫᬫᬶᬓᬩᬾᬄᬭᬶᬲᬂᬳ᭄ᬬᬂ ᬧᬭᬫᬯᬶᬰᬾᬰᬲᬶᬥᬳᬫᬂᬕᬶᬄ ᭞​

​Mangkana panamaskaran mami kabeh ri Sang Hyang Parama Wisesa siddha amanggih​

​ᬤᬶᬃᬕᬳᬬᬸᬰᬢᬦ᭄ᬓᬢᬫᬦ᭄ᬮᬭᬯᬶᬕ᭄ᬦᬧᬶᬦᬓᬂ ᬳᬸᬮᬸᬦ᭄ᬓᬩᬾᬄᬓ᭄ᬭᬫᬤᬾᬰᬅᬤᬢ᭄ᬓᬬᬸᬧᬸᬢᬶᬄ᭟​

​dirghayusa tan kataman lara wighna pinakang hulun kabeh krama Desa Adat Kayuputih.​

​ᬲᭂᬫ᭄ᬩᬄᬩᬓ᭄ᬢᬶ ᬫᬶᬯᬄᬧᬗᬲ᭄ᬢᬯᬦ᭄ᬓ᭄ᬭᬫᬫᬚᭂᬂᬭᬶᬂ ᬧᬤᬸᬓᬪᬢᬭᬪᬢᬭᬶ᭞​

​Sembah bhakti miwah pangastawan krama majeng ring paduka bhatara bhatari​

​ᬰᭂ ᬲᬸᬸᬦ᭄ᬲᬫᬶ᭞ ᬭᬶᬳᬦ᭄ᬢᬸᬓᬦ᭄ᬯᬦ᭄ᬢᬄᬫᬮᬭᬧᬦ᭄ᬳᬦ᭄ᬢᬸᬓ᭄ᬧᬂᬳ᭄ᬬᬂ ᬦᬶᬂᬓᬮᬶᬄᬧᬲ᭄ᬯᬾᬘᬦ᭄ᬳᬶᬤ᭞​

​sesuwunan sami, riantukan wantah malarapan antuk panghyang ning kalih pasuecan Ida​

​ᬳ᭄ᬬᬂ ᬯᬶᬥᬶᬯᬰ᭞ ᬳᬲᬸᬂᬓᬺᬢᬯᬭᬦᬸᬕ᭄ᬭᬳᬡᬺᬲ᭄ᬢᬶᬚᬕᬢ᭄ᬚᬂ ᬓᭂ ᬧ᭄ᬭᬯᬸᬳᬶᬂᬲᬤᬕᬶᬂᬜ᭞​

​Hyang Widhi Wasa, asung kreta wara nugraha nresti jagat jangkep rawuhing sadagingnya​

​ᬲᬫᬶ᭞ ᬫᬯᬶᬦ᭄ᬯᬾᬦ᭄ᬢᭂ ᬦ᭄ᬓᬳᬸᬭᬶᬧᬦ᭄ᬲᭂᬓᬮᬦᬶᬲ᭄ᬓᬮᬭᬶᬂ ᬪᬹᬯᬦᬅᬕᬸᬂ ᬫᬶᬯᬄᬪᬹᬯᬦ᭞​

​sami, mawinan wenten kahuripan sakala niskala ring bhuwana agung miwah bhuwana​

​ᬳᬮᬶᬢ᭄᭟​

​Alit.​

​ᬫᬦᬸᬢ᭄ᬤᬺᬲ᭄ᬢ᭞ ᬤᬾᬰᬦᬾᬓᬫᬂᬕᭂ ᬳᬂ ᬤᬤᭀᬲ᭄ᬧᬲᬬᬸᬩᬦ᭄ᬓ᭄ᬭᬫᬤᬾᬰᬭᬯᬸᬳᬶᬂᬓᬸᬮᬓ᭄ᬭᬫ᭞​

​Manut dresta, desane kamanggehang dados pasayuban krama desa rawuhing kulakrama​

​ᬧᬯᭀᬗᬦᬶᬬᬲᬫᬶ᭞ ᬫᬯᬲ᭄ᬢᬸᬭᬭᬶᬲ᭄ᬤᬾᬰᬦᬾᬓᬫᬂᬕᭂ ᬳᬂ ᬧᬶᬦᬓᬧᬯᬓᬦ᭄ᬩᬹᬯᬦᬅᬕᬸᬂ ᭞​

​pawongania sami, mawastu raris desane kamanggehang pinaka pawakan bhuwana agung,​

​ᬧᬯᭀᬗᬜᬓᬫᬂᬕᭂ ᬳᬂ ᬧᬶᬦᬓᬧᬯᬓᬦ᭄ᬩᬹᬯᬦᬅᬮᬶᬢ᭄᭞ ᬲᭀᬢᬦᬶᬂᬧᬯᬓᬦ᭄ᬩᬹᬯᬦ᭞​

​pawongannya kamanggehang pinaka pawakan bhuwana alit. Sotaning pawakan bhuwana​

​ᬅᬕᬸᬂ ᭞ ᬤᬾᬰᬦᬾᬢᬍᬃᬓᬫᬂᬕᭂ ᬳᬂ ᬧᬶᬦᬓᬧᬯᬓᬦ᭄ᬩᬯᬫᬳᬸᬭᬶᬧ᭄᭞ ᬲᬦᬾᬓᬘᬶᬭᬾᬦᬶᬦ᭄ᬳᬦ᭄ᬢᬸᬓ᭄᭞​

​agung, desane taler kamanggehang pinaka pawakan bhawa mahurip, sane kacirenin antuk​

​ᬓᬯᬾᬦ᭄ᬢᭂᬦ᭄ᬧᬓᬶᬮᬶᬢᬦ᭄ᬢ᭄ᬭᬶ ᬳᬶᬢᬓᬦᬡᬲᬦᬾᬢᬦ᭄ᬤᬤᭀᬲ᭄ᬧᬲᬳᬂ ᭞ ᬮ᭄ᬯᬶᬭᬾ᭝​

​kawentenan pakilitan Tri Hita Karana sane tan dados pasahang, luire:​

​ᬳ᭞    ᬧᬭᬳ᭄ᬬᬗᬦ᭄᭞ ᬳᬶᬂᬕᬶᬄ ᬧᬸᬦᬶᬓᬲᬳᬦ᭄ᬧᬭᬳ᭄ᬬᬗᬦ᭄ᬧᬜᬶ ᬯᬶᬳᬦ᭄ᬤᬾᬰ᭞ ᬕᭂ ᬦᬄ᭞​

​Ha. Parahyangan, inggih punika sahanan parahyangan panyiwian desa, genah​

​ᬗᬃᬘᬡᬧ᭄ᬭᬪᬯᬦ᭄ᬳᬶᬤᬳ᭄ᬬᬂ ᬧᬭᬫᬯᬶᬰᬾᬰ᭞ ᬧᬶᬦᬓᬚᬶᬯᬧ᭄ᬭᬫᬦᬦ᭄ᬤᬾᬰᬦᬾ᭝​

​᭞​​ngarcana prabhawan Ida Hyang Parama Wisesa,​​pinaka jiwa pramanan desane;​

​ᬦ᭞   ᬧᬯᭀᬗᬦ᭄᭞ ᬳᬶᬂᬕᬶᬄ ᬧᬸᬦᬶᬓᬕᭂ ᬩᭀᬕᬦ᭄ᬓ᭄ᬭᬫᬭᬯᬸᬳᬶᬂᬓ᭄ᬭᬫᬤᬾᬰᬫᬓᬲᬫᬶ᭞​

​Na. Pawongan, inggih punika gebogan krama rawuhing krama desa maka sami​

​ᬧᬯᬓᬦ᭄ᬢ᭄ᬭᬶᬶ ᬓᬬᬧᬶᬦᬓᬩᬬᬸᬧ᭄ᬭᬫᬦᬦ᭄ᬤᬾᬰᬦᬾ᭞ ᬫᬯᬶᬦᬦ᭄ᬤᬾᬰᬦᬾᬧ᭄ᬭᬲᬶᬤ᭞​

​᭞​ ​pawakan Tri Kaya pinaka bayu pramanan desane,​​mawinan desane prasida​

​ᬫᬲᭀᬮᬄᬧ᭄ᬭᬯᬺᬢᬶ᭝​

​᭞​ ​masolah prawreti;​

​ᬧᬍᬫᬳᬦ᭄᭞ ᬳᬶᬂᬕᬶᬄ ᬧᬸᬦᬶᬓᬲᬳᬦᬶᬂᬧᬓᬭᬗᬦ᭄᭞ ᬢᭂᬕᬮ᭄᭞ ᬘᬭᬶᬂ ᬓ᭄᭞ ᬫᬶᬯᬄᬲᬾᬢ᭄ᬭ᭞​

​Palemahan, inggih punika sahananing pakarangan, tegal, carik, miwah setra​

​ᬲᬓᭂ ᬓᬸᬯᬸᬩᬦ᭄ᬤᬾᬰᬅᬤᬢ᭄᭞ ᬧᬶᬦᬓᬲ᭄ᬢᬸᬮᬲᬭᬶᬭᬦ᭄ᬤᬾᬰᬦᬾ᭟​

​sakekuwuban Desa Adat, pinaka sthula sariran desane.​

​ᬧᬸᬢᬸᬲᬶᬂ ᬧᬭᬸᬫᬦ᭄ᬓ᭄ᬭᬫᬤᬾᬰᬅᬤᬢ᭄ᬓᬬᬸᬧᬸᬢᬶᬄ᭞ ᬕᬸᬫᬯᬾᬅᬯᬶᬕ᭄ᬳᬯᬶᬕ᭄ᬤᬾᬰᬅᬤᬢ᭄᭞ ᬤᬾᬰ᭞​

​Putusing paruman krama Desa Adat Kayuputih, gumawe awig-awig Desa Adat, desa​

​ᬫᬯᬘᬭᬯᬲ᭄ᬢᬸᬓᬲᬶᬥᬦ᭄ᬧ᭄ᬭᬬᭀᬚᬦᬦ᭄ᬫᬫᬶᬓᬩᬾᬄᬓᬢᭂᬓᬢᭂᬓᭂᬂᬤ᭄ᬮᬳ᭞ ᬧ᭄ᬭᬰᬫᬧᬤ᭞​

​mawacara wastu kasidhan prayojanan mami kabeh kateka tekeng dlaha, prasama pada​

​ᬲᬸᬫᬸᬂᬓᭂ ᬫ᭄ᬫᬸᬯᬂᬗᬫᬂᬕᭂ ᬳᬓᭂ ᬦ᭄ᬓᬤᬶᬮᬶᬗᬶᬂᬅᬯᬶᬕ᭄ᬳᬯᬶᬕ᭄ᬳᬶᬓᬶ ᭟​

​sumungkem muwang ngamanggehaken kadi linging awig-awig iki.​

​ᬅᬯᬶᬕ᭄ᬳᬯᬶᬕ᭄ᬧᬸᬦᬶᬓᬶᬓᬧᬭᬶᬧᬸᬃᬦᬬᬂ ᬮᬦ᭄ᬓᬘᬸᬫ᭄ᬧᬸᬦᬶᬦ᭄ᬭᬶᬂᬧᬭᬸᬫᬦ᭄ᬤᬾᬰᬅᬤᬢ᭄ᬭᬶᬂᬭᬳᬶᬡ᭞​

​Awig-awig puniki kaparipurnayang lan kacumpuin ring Paruman Desa Adat ring rahina​

​ᬋᬤᬶᬢᬾᬓ᭄ᬮᬶ ᬯᭀᬦ᭄ᬲᬸᬂᬲᬂᬘᬓᬯᬃᬰ᭞ ᭑᭙᭔᭗᭞ ᬧᬶᬦᬂ ᬕᬮ᭄᭞ ᭑᭓᭞ ᬅᬧ᭄ᬭᬶᬮ᭄᭞ ᭒᭐᭒᭕᭟​

​Redite Kliwon Sungsang Çaka Warsa 1947, Pinanggal 13 April 2025.​

​ᬒᬁ  ᬰᬦ᭄ᬢᬶᬄ᭞ ᬰᬦ᭄ᬢᬶᬄ᭞ ᬰᬦ᭄ᬢᬶᬄ᭞ ᬒᬁ ᭟​

​Om Santih, Santih, Santih, Om​

​ᬲᬃᬕᬄ᭞ ᭑᭟​

​SARGAH I​

​ᬳᬭᬦ᭄ᬮᬦ᭄ᬯᭂ ᬯᬶᬤᬗᬦ᭄᭞ ᬢᬶᬧᭂᬫᬶᬯᬄᬲ᭄ᬢᬢᬸᬲ᭄ᬤᬾᬰᬅᬤᬢ᭄᭟​

​ARAN LAN WEWIDANGAN, TIPE MIWAH STATUS DESA ADAT​

​ᬧᬯᭀᬲ᭄᭞ ᭑᭟​

​Pawos 1​

​᭑᭞​ ​ᬤᬾᬰᬅᬤᬢ᭄ᬧᬸᬦᬶᬓᬶᬫᬯᬲ᭄ᬢᬤᬾᬰᬅᬤᬢ᭄ᬓᬬᬸᬧᬸᬢᬶᬄ᭟​

​(1)​ ​Desa Adat puniki mawasta Desa Adat Kayuputih.​

​᭒᭞  ᬚᭂᬩᬃᬓᬓᬸᬯᬸᬩ᭄ᬯᭂ ᬯᬶᬤᬗᬦ᭄ᬜ ᬦᬾᬫᬯᬢᭂᬲ᭄ᬜ ᬢᬸᬃᬤᬾᬰᬳᬶᬂᬕᬶᬄ ᬧᬸᬦᬶᬓ᭝​

​(2)​ ​Jebar kakuwub wewidangan nyane mawates Nyatur Desa inggih punika :​

​ᬳ᭞ ᬲᬶᬲᬶᬯᭂᬢᬦ᭄ᬳᬸᬢᬯᬶᬓᬗᬶᬦ᭄        ᭝​ ​ᬲᬶᬲᬶᬓᬸᬮᭀᬦ᭄ᬳᬸᬢᬯᬶᬓᬯᬸᬄᬤᬾᬰᬅᬤᬢ᭄ᬢᬶᬃᬢᬲᬭᬶᬮᬦ᭄᭞​

​ha. Sisi Wetan/Kangin​ ​:​ ​Sisi Kulon/Kauh Desa Adat Tirtasari lan​

​ᬕᬸᬦᬸᬂ ᬲᬭᬶ᭟​

​Gunungsari.​

​ᬦ᭞ ᬲᬶᬲᬶᬓᬸᬮᭀᬦ᭄ᬳᬸᬢᬯᬶᬓᬯᬸᬄ​

​na. Sisi Kulon/Kauh​

​᭝​

​:​

​ᬲᬶᬲᬶᬯᭂᬢᬦ᭄ᬳᬸᬢᬯᬶᬓᬗᬶᬦ᭄ᬤᬾᬰᬅᬤᬢ᭄ᬫᬸᬦ᭄ᬤᬸᬓ᭄ᬮᬦ᭄᭞​

​Sisi Wetan/Kangin Desa Adat Munduk lan​

​ᬕᭂ ᬲᬶᬂ ᭟​

​Gesing​

​ᬘ᭞ᬲᬶᬲᬶᬓᬶᬤᬸᬮ᭄ᬳᬸᬢᬯᬶᬓᭂ ᬮᭀᬤ᭄​

​ca. Sisi Kidul/Kelod​

​᭝​

​:​

​ᬲᬶᬲᬶᬮᭀᬃ ᬳᬸᬢᬯᬶᬤᬾᬰᬅᬤᬢ᭄ᬩᬜᬸᬳᬢᬶᬲ᭄ᬮᬦ᭄᭞​

​Sisi Lor/Kaja Desa Adat Banyuatis lan​

​ᬳᬸᬫᬚᭂᬭᭀ᭟​

​Umejero​

​ᬭ᭞ ᬲᬶᬲᬶᬮᭀᬃ ᬳᬸᬢᬯᬶᬓᬚ​

​ra. Sisi Lor/Kaja​

​᭝​

​:​

​ᬲᬶᬲᬶᬓᬶᬤᬸᬮ᭄ᬳᬸᬢᬯᬶᬓᭂ ᬮᭀᬤ᭄ᬤᬾᬰᬅᬤᬢ᭄ᬧᭂᬤᬯᬮᬦ᭄᭞​

​Sisi Kidul/Kelod Desa Adat Pedawa lan​

​ᬕᭀᬩ᭄ᬮᬾᬕ᭄᭟​

​Gobleg​

​ᬧᬯᭀᬲ᭄᭞ ᭒᭟​

​Pawos 2​

​ᬯᭂᬯᬶᬤᬗᬦ᭄ᬤᬾᬰᬅᬤᬢ᭄ᬓᬬᬸᬧᬸᬢᬶᬄᬓᬯᬗᬸᬦ᭄ᬳᬦ᭄ᬢᬸᬓ᭄ᬦᭂ ᬫ᭄ᬩᬜ᭄ᬚᬃᬅᬤᬢ᭄᭝​

​Wewidangan Desa Adat Kayuputih kawangun antuk Nem banjar Adat:​

​ᬳ᭞ ᬩᬜ᭄ᬚᬃᬅᬤᬢ᭄ᬤᬾᬰ᭟​

​ha. Banjar Adat Desa.​

​ᬦ᭞ ᬩᬜ᭄ᬚᬃᬅᬤᬢ᭄ᬢᬫᬦ᭄᭟​

​na. Banjar Adat Taman.​

​ᬘ᭞ ᬩᬜ᭄ᬚᬃᬅᬤᬢ᭄ᬢᬩᭀᬕ᭄᭟​

​ca. Banjar Adat Tabog.​

​ᬭ᭞ ᬩᬜ᭄ᬚᬃᬅᬤᬢ᭄ᬩᭀᬮᬗᬦ᭄᭟​

​ra. Banjar Adat Bolangan.​

​ᬓ᭞ ᬩᬜ᭄ᬚᬃᬅᬤᬢ᭄ᬳᬶᬤᭂᬭᬦ᭄᭟​

​ka. Banjar Adat Ideran.​

​ᬤ᭞ ᬩᬜ᭄ᬚᬃᬅᬤᬢ᭄ᬫᭂᬦᬕᬸᬂ ᭟​

​da. Banjar Adat Menagung.​

​ᬧᬯᭀᬲ᭄᭞ ᭓᭟​

​Pawos 3​

​ᬤᬾᬰᬅᬤᬢ᭄ᬓᬬᬸᬧᬸᬢᬶᬄᬳᬶᬂᬕᬶᬄ ᬧᬸᬦᬶᬓᬤᬾᬰᬅᬤᬢ᭄ᬳᬧᬦᬕ᭞ ᬧᬶᬦᬓᬤᬾᬰᬅᬤᬢ᭄ᬲᬦᬾᬓᭂ ᬢᬄ᭞​

​Desa Adat Kayuputih inggih punika Desa Adat Apanaga, pinaka Desa Adat sane ketah​

​ᬫᬕᭂ ᬦᬄᬭᬶᬂ ᬯᭂᬯᬶᬤᬗᬦ᭄ᬲᬦᬾᬤᬂᬲᬄᬢᬸᬃᬓᭀᬘᬧ᭄ᬯᬯᬸᬓᬫᬂᬕᭂ ᬳᬂ ᬭᬶᬲᬫ᭄ᬧᬸᬦᬾ᭞​

​magenah ring wewidangan sane dangsah tur kocap wawu kamanggehang risampune​

​ᬓᬯᬾᬦ᭄ᬢᭂᬦᬦ᭄ᬓᭂ ᬭᬚᬳᬦ᭄ᬫᬚᬧᬳᬶᬢ᭄ᬭᬶᬂᬩᬮᬶ᭞ ᬳᬦ᭄ᬢᬸᬓ᭄ᬧ᭄ᬭᬚᬸᬭᬸᬢᬸᬃᬢᬢᬗ᭄ᬭᬶᬘᬶᬓᬂ ᬧᭂᬫᭂᬭᬶᬦ᭄ᬢᬳᬦ᭄᭞​

​kawentenan​​Kerajaan​​Majapahit ring Bali, antuk prajuru​​tur tata ngrincikang​​pemerintahan​

​ᬜᬦᬾᬲᬫ᭄ᬧᬸᬦ᭄ᬫᬓᬾᬄᬧᭀᬮᬶᬄᬧᬗᬭᬸᬄᬲᬓᬶᬂᬲᬶᬲ᭄ᬢᭂᬫ᭄ᬧᭂᬫᭂᬭᬶᬦ᭄ᬢᬳᬦ᭄ᬓᭂ ᬭᬚᬳᬦ᭄ᬫᬚᬧᬳᬶᬢ᭄᭟​

​nyane sampun makeh polih​​pangaruh​​saking sistem​​Pemerintahan​​Kerajaan​​Majapahit.​

​ᬧᬯᭀᬲ᭄᭞ ᭔᭞​

​Pawos 4​

​ᬤᬾᬰᬅᬤᬢ᭄ᬓᬬᬸᬧᬸᬢᬶᬄᬤᬤᭀᬲ᭄ᬯᬯᭂᬂ ᬓᭀᬦ᭄ᬧ᭄ᬭᭀᬧᬶᬦ᭄ᬲᬶ ᬩᬮᬶᬮᬦ᭄ᬫᬤ᭄ᬯᬾᬲ᭄ᬢᬢᬸᬲ᭄ᬧᬶ ᬦᬓᬲᬸᬩ᭄ᬬᬾᬓ᭄᭞​

​Desa Adat Kayuputih dados wawengkon Provinsi Bali lan maduwe status pinaka​​subyek​

​ᬳᬸᬓᬸᬫ᭄ᬭᬶᬂᬲᬚᭂᬭᭀᬦᬶᬂᬲᬶᬲ᭄ᬢᭂᬫ᭄ᬧᭂᬫᭂᬭᬶᬦ᭄ᬢᬳᬦ᭄᭞ ᬏᬦ᭞ ᬓ᭞ ᬏᬭ᭞ ᬳᬶ᭟​

​hukum​​ring sajeroning​​sistem pemerintahan NKRI​​.​

​ᬲᬃᬕᬄ᭞ ᭒᭟​

​SARGAH II​

​ᬧᬫᬶᬓᬸᬓᬸᬄᬫᬶᬯᬄᬧᭂᬢᬶᬢᬶᬲ᭄ᬤᬾᬰᬅᬤᬢ᭄᭟​

​PAMIKUKUH MIWAH PETITIS DESA ADAT​

​ᬧᬯᭀᬲ᭄᭞ ᭕᭟​

​Pawos 5​

​ᬤᬾᬰᬅᬤᬢ᭄ᬓᬬᬸᬧᬸᬢᬶᬄᬗᬫᬂᬕᭂ ᬳᬂ ᬧᬫᬶᬓᬸᬓᬸᬄ᭝​

​Desa Adat Kayuputih ngamanggehang pamikukuh:​

​ᬳ᭞ ᬧᬜ᭄ᬘᬲᬶᬮ᭝​

​ha. Pancasila;​

​ᬦ᭞ ᬳᬸᬦ᭄ᬤᬂ ᬳᬸᬦ᭄ᬤᬂ ᬤᬲᬃ᭞ ᭑᭙᭔᭕᭝​

​na. Undang-Undang Dasar 1945;​

​ᬘ᭞ ᬧᬦᬕᬭᬫᬯᬢᬢ᭝​

​ca. Panagara Mawa Tata​

​ᬭ᭞ ᬢ᭄ᬭᬶᬳᬶᬢᬓᬭᬡ᭟​

​ra. Tri Hita Karana.​

​ᬧᬯᭀᬲ᭄᭞ ᭖᭟​

​Pawos 6​

​ᬮᬸᬯᬶᬃᬧᬢᬶᬢᬶᬲ᭄᭝ ᬤᬾᬰᬅᬤᬢ᭄ᬓᬬᬸᬧᬸᬢᬶᬄ᭝​

​Luwir Patitis: Desa Adat Kayuputih​

​ᬳ᭞  ᬫᬶᬓᬸᬓᬸᬳᬂ ᬫᬶᬯᬄᬗ᭄ᬭᬚᭂᬕᬂ ᬲᬂᬳ᭄ᬬᬂ ᬅᬕᬫ᭟​

​ha. Mikukuhang miwah ngrajegang Sang Hyang Agama.​

​ᬦ᭞ ᬗᬶᬂᬕᬶᬮᬂ ᬢᬢᬧ᭄ᬭᬯᭂᬃ ᬢᬶᬫᬳᬕᬫ᭟​

​na. Nginggilang Tata Prawerti Maagama.​

​ᬘ᭞ ᬗ᭄ᬭᬚᭂᬕᬂ ᬓᬲᬸᬓᬺᬢᬦ᭄ᬤᬾᬰᬲᬳ᭄ᬧᬯᭀᬗᬦ᭄ᬜ ᬰᭂ ᬓᬮᬦᬶᬲ᭄ᬓᬮ᭟​

​ca. Ngrajegang Kasukretan Desa saha Pawongannya sekala niskala.​

​ᬭ᭞ ᬗ᭄ᬭᬚᭂᬕᬂ ᬓᬲᬸᬓᬺᬢᬦ᭄ᬲᬭᬚᬪ᭄ᬭᬡᬤ᭄ᬭᬸ ᬯᬾᬦ᭄ᬤᬾᬰ᭞ ᬤ᭄ᬭᬸ ᬯᬾᬦ᭄ᬧᬯᭀᬗᬦ᭄ᬜ ᬦᬾᬲᬫᬶ᭟​

​ra. Ngrajegang kasukretan saraja brana druwen desa, druwen pawongan nyane sami.​

​ᬲᬃᬕᬄ᭞ ᭓᭟​

​SARGAH III​

​ᬅᬯᬶᬕ᭄ᬳᬯᬶᬕ᭄᭞ ᬧᬭᬋᬫ᭄᭞ ᬫᬶᬯᬄᬳᬸᬕᭂᬃᬳᬸᬕᭂᬃᬢᬶᬬᭀᬲᬦ᭄ᬤᬾᬰᬅᬤᬢ᭄᭟​

​AWIG-AWIG, PARAREM, MIWAH UGER-UGER TIYOSAN DESA ADAT​

​ᬧᬍᬢ᭄᭞ ᭑᭟​

​Palet 1​

​ᬳᬶᬦ᭄ᬤᬶᬓ᭄ᬳᬯᬶᬕ᭄ᬳᬯᬶᬕ᭄ᬤᬾᬰᬅᬤᬢ᭄᭟​

​Indik Awig-awig Desa Adat​

​ᬧᬯᭀᬲ᭄᭞ ᭗᭟​

​Pawos 7​

​᭑᭞ ᬤᬾᬰᬅᬤᬢ᭄ᬓᬬᬸᬧᬸᬢᬶᬄᬯᭂᬦᬂ ᬫᬓᬃᬬᬅᬯᬯᬶᬕ᭄ᬳᬯᬶᬕ᭄᭟​

​(1)​ ​Desa Adat Kayuputih wenang makarya Awig- awig.​

​᭒᭞  ᬅᬯᬶᬕ᭄ᬳᬯᬶᬕ᭄ᬤᬾᬰᬅᬤᬢ᭄ᬓᬬᬸᬧᬸᬢᬶᬄᬗᬢᬸᬃᬳᬶᬦ᭄ᬤᬶᬓ᭄ᬓᬲᬸᬓᬺᬢᬦ᭄ᬢᬢ᭝​

​(2)​ ​Awig-awig Desa Adat Kayuputih ngatur indik kasukretan tata:​

​ᬳ᭞  ᬧᬭᬳ᭄ᬬᬗᬦ᭄᭝​

​ha.  Parahyangan;​

​ᬦ᭞  ᬧᬯᭀᬗᬦ᭄᭝ ᬮᬦ᭄᭞​

​na.  Pawongan; lan​

​ᬘ᭞   ᬧᬍᬫᬳᬦ᭄᭟​

​ca.   Palemahan.​

​᭓᭞ ᬅᬯᬶᬕ᭄ᬳᬯᬶᬕ᭄ᬤᬾᬰᬅᬤᬢ᭄ᬓᬬᬸᬧᬸᬢᬶᬄᬢᭂᬦ᭄ᬯᭂ ᬦᬂ ᬍᬫ᭄ᬧᬲ᭄ᬭᬶᬂᬧᭂᬭᬢᬸᬭᬦ᭄᭞​

​(3)​ ​Awig-awig Desa Adat Kayuputih ten wenang lempas ring​​peraturan​

​ᬧᭂᬭᬸᬦ᭄ᬤᬂ ᬳᬸᬦ᭄ᬤᬗᬦ᭄᭞ ᬏᬦ᭞ ᬓ᭞ ᬏᬭ᭞ ᬳᬶ᭟​

​perundang-undangan NKRI.​

​᭔᭞  ᬢᬢᬢᬶᬢᬶᬗᬶᬮᬶᬓᬶᬢᬬᬂ ᬅᬯᬶᬕ᭄ᬳᬯᬶᬕ᭄᭝​

​(4)​ ​Tata titi ngilikitayang Awig-awig:​

​ᬳ᭞   ᬧ᭄ᬭᬚᬸᬭᬸᬤᬾᬰᬅᬤᬢ᭄ᬓᬬᬸᬧᬸᬢᬶᬄᬗᬶᬮᬶᬓᬶᬢᬬᬂ ᬅᬯᬶᬕ᭄ᬳᬯᬶᬕ᭄ᬤᬾᬰᬅᬤᬢ᭄ᬓᬬᬸᬧᬸᬢᬶᬄ᭞​

​ha.  Prajuru Desa Adat Kayuputih ngilikitayang Awig-awig Desa Adat Kayuputih​

​ᬭᬶᬂ ᬤᬶᬦᬲ᭄ᬧᭂᬫᬚᬸᬯᬦ᭄ᬫᬲ᭄ᬬᬭᬓᬢ᭄ᬳᬤᬢ᭄᭟​

​ring Dinas Pemajuan Masyarakat Adat.​

​ᬦ᭞   ᬅᬯᬶᬕ᭄ᬳᬯᬶᬕ᭄ᬤᬾᬰᬅᬤᬢ᭄ᬓᬬᬸᬧᬸᬢᬶᬄᬲᬦᬾᬓᬳᬶᬮᬶᬓᬶᬢᬬᬂ ᬧᬶᬦᬓᬅᬯᬶᬕ᭄ᬳᬯᬶᬕ᭄ᬤᬾᬰ᭞​

​na.  Awig-awig Desa Adat Kayuputih sane kailikitayang pinaka Awig-awig Desa​

​ᬅᬤᬢ᭄ᬓᬬᬸᬧᬸᬢᬶᬄᬲᬦᬾᬲᬫ᭄ᬧᬸᬦ᭄ᬓᬫᬂᬕᭂ ᬳᬂ ᬭᬶᬂ ᬲᬚᭂᬭᭀᬦᬶᬂᬧᬭᬸᬫᬦ᭄ᬤᬾᬰ᭞​

​Adat Kayuputih sane sampun kamanggehang ring sajeroning Paruman Desa​

​ᬅᬤᬢ᭄ᬓᬬᬸᬧᬸᬢᬶᬄ᭟​

​Adat Kayuputih.​

​ᬘ᭞  ᬳᬶᬦ᭄ᬤᬶᬓ᭄ᬗᬫᬂᬕᭂ ᬳᬂᬜᬦᬾᬓᬲᬸᬭᬢ᭄ᬭᬶᬂᬩᭂ ᬭᬶᬢᬳᬘᬭ᭟​

​ca.  Indik ngamanggehang nyane kasurat ring​​berita​​acara​​.​

​ᬭ᭞  ᬳᬶᬦ᭄ᬤᬶᬓᬢᬢᬢᬶᬢᬶᬗᬶᬮᬶᬓᬶᬢᬬᬂ ᬅᬯᬶᬕ᭄ᬳᬯᬶᬕ᭄ᬓᬚᬂᬓᭂ ᬧᬶᬦ᭄ᬳᬦ᭄ᬢᬸᬓ᭄᭝​

​ra.  Indik tata-titi ngilikitayang awig-awig kajangkepin antuk:​

​᭑᭞ ᬲᬸᬭᬢ᭄ᬧᭂᬃ ᬫᭀᬳᭀᬦᬦ᭄ᬳᬶᬦ᭄ᬤᬶᬓ᭄ᬗᬶᬮᬶᬓᬶᬢᬬᬂ ᬅᬯᬶᬕ᭄ᬳᬯᬶᬕ᭄ᬲᬓᬶᬂᬓᭂ ᬮᬶᬳᬦ᭄ᬤᬾᬰ᭞​

​1)​ ​Surat permohonan​​indik ngilikitayang Awig-awig saking​​Kelian Desa​

​ᬅᬤᬢ᭄ᬳᬸᬢᬯᬶᬧᬜᬭᬶᬓᬦ᭄ᬤᬾᬰᬅᬤᬢ᭄ᬓᬬᬸᬧᬸᬢᬶᬄ᭝​

​Adat/Panyarikan Desa Adat Kayuputih;​

​᭒᭞ ᬅᬯᬶᬕ᭄ᬳᬯᬶᬕ᭄ᬓᬲᬸᬭᬢ᭄ᬢᬸᬃᬫᬦᬶᬂᬋᬓᬫᬦ᭄ᬳᬾᬮᬾᬓ᭄ᬢ᭄ᬭᭀᬦᬶᬓ᭄᭝​

​2)​ ​Awig-awig kasurat turmaning​​rekaman elektronik​​;​

​᭓᭞ ᬩᭂ ᬭᬶᬢᬳᬘᬭᬧᬗᭂᬲᬳᬦ᭄ᬳᬯᬶᬕ᭄ᬳᬯᬶᬕ᭄ᬤᬾᬰᬅᬤᬢ᭄ᬓᬬᬸᬧᬸᬢᬶᬄ᭝ ᬮᬦ᭄᭞​

​3)​ ​Berita acara pangesahan​​Awig-awig Desa Adat Kayuputih;​​lan​

​᭔᭞  ᬲᬸᬭᬢ᭄ᬓᬢᭂᬭᬗᬦ᭄ᬲᬓᬶᬂ᭞ ᬏᬫ᭄᭞ ᬏᬤ᭞ ᬅ᭞ ᬧ᭄ᬭᭀᬧᬶᬦ᭄ᬲᬶ ᬲᬦᬾᬓᬯᬾᬦ᭄ᬢᭂᬦᬦ᭄᭞​

​4)​ ​Surat katerangan​​saking MDA Provinsi sane maosang​​kawentenan​

​ᬅᬯᬶᬕ᭄ᬳᬯᬶᬕ᭄ᬧᬸᬦᬶᬓᬶᬲᬫ᭄ᬧᬸᬦ᭄ᬓᬲᬸᬲᬸᬦ᭄ᬮᬦ᭄ᬓᬲᬸᬭᬢ᭄ᬫᬦᬸᬢ᭄ᬭᬶᬂᬧᭂᬤᭀᬫᬦ᭄᭞​

​Awig-awig puniki sampun kasusun lan kasurat manut ring​​pedoman​ ​᭞᭞​

​ᬧᬜᬸᬭᬢᬦ᭄ᬳᬯᬶᬕ᭄ᬳᬯᬶᬕ᭄ᬤᬾᬰᬅᬤᬢ᭄᭟​

​panyuratan Awig-awig Desa Adat.​

​ᬧᬍᬢ᭄᭞ ᭒᭟​

​Palet 2​

​ᬳᬶᬦ᭄ᬤᬶᬓ᭄ᬧᬭᬋᬫ᭄ᬤᬾᬰᬅᬤᬢ᭄᭟​

​Indik Pararem Desa Adat​

​ᬧᬯᭀᬲ᭄᭞ ᭘᭟​

​Pawos 8​

​᭑᭞ ᬤᬾᬰᬅᬤᬢ᭄ᬓᬬᬸᬧᬸᬢᬶᬄᬯᭂᬦᬂ ᬫᬓᬃᬬᬧᬭᬋᬫ᭄᭟​

​(1)​ ​Desa Adat Kayuputih wenang makarya Pararem.​

​᭒᭞ ᬧᬭᬋᬫ᭄ᬫᬂᬕᭂᬄ ᬓᬚᭂᬚᭂᬭᬂᬭᬶᬂ ᬚᭂᬩᬕ᭄ᬓᬓᬸᬯᬸᬩ᭄ᬯᬯᬶᬤᬗᬦ᭄ᬤᬾᬰᬅᬤᬢ᭄ᬓᬬᬸᬧᬸᬢᬶᬄ᭟​

​(2)​ ​Pararem manggeh kajejerang ring jebag kakuwub wawidangan Desa Adat Kayuputih.​

​᭓᭞ ᬧᬭᬋᬫ᭄ᬤᬾᬰᬅᬤᬢ᭄ᬮᬸᬳᬶᬭᬾ᭝​

​(3)​ ​Pararem Desa Adat luire:​

​ᬳ᭞  ᬧᬭᬋᬫ᭄ᬧᬜᬄᬘᬄ᭞ ᬳᬶᬂᬕᬶᬄ ᬧᬸᬦᬶᬓᬧᬭᬋᬫ᭄ᬲᬦᬾᬓᬓᬃᬬᬦᬶᬦ᭄ᬳᬦ᭄ᬢᬸᬓ᭄ᬢᬢᬸᬚᭀᬦ᭄᭞​

​ha.  Pararem Panyahcah, inggih punika pararem sane kakaryanin antuk tatujon​

​ᬗᬫᬃᬕ᭄ᬬᬂ ᬤᬕᬶᬂᬅᬯᬶᬕ᭄ᬳᬯᬶᬕ᭄᭝​

​ngamargiang daging awig-awig;​

​ᬦ᭞    ᬧᬭᬋᬫ᭄ᬧᬗᭂᬮᬾ᭞ ᬳᬶᬂᬕᬶᬄ ᬧᬸᬦᬶᬓᬧᬭᬋᬫ᭄ᬲᬦᬾᬓᬓᬃᬬᬦᬶᬦ᭄ᬳᬦ᭄ᬢᬸᬓ᭄ᬳᬸᬦ᭄ᬢᭂᬂᬢᬢᬸᬚᭀᬦ᭄᭞​

​na.  Pararem Pangele, inggih punika pararem sane kakaryanin antuk unteng tatujon​

​ᬗ᭄ᬭᬓ᭄ᬲᬧᬭᬶᬦ᭄ᬤᬶᬓᬦ᭄ᬲᬦᬾᬤᬸᬭᬸᬂᬫᬤᬕᬶᬂᬭᬶᬲᬚᭂᬭᭀᬦᬶᬂᬅᬯᬶᬕ᭄ᬳᬯᬶᬕ᭄᭝​

​ngraksa parindikan sane durung madaging ri sajeroning awig-awig;​

​ᬘ᭞    ᬧᬭᬋᬫ᭄ᬧᬦᭂᬧᬲ᭄ᬯᬶᬘᬭ᭞ ᬳᬶᬂᬕᬶᬄ ᬧᬸᬦᬶᬓᬧᬭᬋᬫ᭄ᬲᬦᬾᬧᬶᬦᬓᬧᬸᬢᬸᬲᬦ᭄ᬧᬫᬸᬧᬸᬢ᭄᭞​

​ca.  Pararem Panepas Wicara, inggih punika pararem sane pinaka putusan pamuput​

​ᬯᬶᬘᬭᬅᬤᬢ᭄᭟​

​wicara adat.​

​᭔᭞    ᬢᬢᭂᬢᬶᬢᬶᬗᬃᬤᬶᬧᬭᬋᬫ᭄ᬫᬦᬸᬢ᭄ᬳᬯᬶᬕ᭄ᬳᬯᬶᬕ᭄᭟​

​(4)​ ​Tate titi ngardi perarem manut awig.​

​᭕᭞   ᬧᬭᬋᬫ᭄ᬢᬦ᭄ᬯᭂ ᬦᬂ ᬍᬫ᭄ᬧᬲ᭄ᬭᬶᬂᬧᬫᬶᬓᬸᬓᬸᬄᬅᬯᬶᬕ᭄ᬳᬯᬶᬕ᭄᭟​

​(5)​ ​Pararem tan wenang lempas ring pamikukuh awig-awig.​

​᭖᭞   ᬲᬮᬸᬯᬶᬭᬶᬂ ᬓ᭄ᬭᬫᬧᬢᬸᬢ᭄ᬲᬢᬶᬦᬸᬢ᭄ᬭᬶᬂᬤᬕᬶᬂᬧᬭᬋᬫ᭄᭟​

​(6)​ ​Saluwiring krama patut satinut ring daging pararem.​

​᭗᭞   ᬧᬭᬋᬫ᭄ᬯᭂᬦᬂᬓᭂ ᬳᬶᬮᬶᬓᬶᬢᬬᬂ ᬮᬦ᭄ᬓᬋᬕᬶᬲ᭄ᬢ᭄ᬭᬲᬶᬭᬶᬂ ᬤᬶᬦᬲ᭄ᬧᭂᬫᬚᬸᬯᬦ᭄ᬫᬲ᭄ᬬᬭᬓᬢ᭄ᬳᬤᬢ᭄᭞​

​(7)​ ​Pararem wenang keilikitayang lan karegristrasi ring​​Dinas Pemanjuan Masyarakat​​Adat​

​ᬏᬤ᭞ ᬏᬧ᭞ ᬏᬫ᭞ ᬅ᭞ ᬧᬫᬶᬓᬸᬓᬸᬄᬓᬤᬸᬗᬶᬤᬤᭀᬲ᭄ᬓᬮᬓ᭄ᬲᬦᬬᬂ ᭟​

​(DPMA) maka pamikukuh kandugi dados kalaksanayang.​

​ᬧᬍᬢ᭄᭞ ᭓᭟​

​Palet 3​

​ᬳᬶᬦ᭄ᬤᬶᬓ᭄ᬧᬲ᭄ᬯᬭᬦ᭄ᬳᬸᬢᬯᬶᬳᬸᬕᭂᬃᬳᬸᬕᭂᬃᬢᬶᬬᭀᬲᬦ᭄ᬭᬶᬂ ᬤᬾᬰᬅᬤᬢ᭄᭟​

​Indik Pasuaran/Uger-Uger Tiyosan Ring Desa Adat​

​ᬧᬯᭀᬲ᭄᭞ ᭗᭟​

​Pawos 9​

​᭑᭞  ᬧ᭄ᬭᬚᬸᬭᬸᬤᬾᬰᬅᬤᬢ᭄ᬯᭂᬦᬂ ᬗᬃᬤᬶᬧᬲ᭄ᬯᬭᬦ᭄ᬳᬸᬢᬯᬶᬳᬸᬕᭂᬃᬳᬸᬕᭂᬃᬢᬶᬬᭀᬲᬦ᭄ᬤᬾᬰᬅᬤᬢ᭄ᬧᬶ ᬦᬓ᭞​

​(1)​ ​Prajuru Desa Adat wenang ngardi pasuaran/uger-uger tiyosan Desa Adat pinaka​

​ᬧᭂᬫᬃᬕᬶᬅᬯᬶᬕ᭄ᬳᬯᬶᬕ᭄᭞ ᬧᬭᬋᬫ᭄ᬫᬦᬸᬢ᭄ᬓᬩ᭄ᬯᬢᬦᬶᬳᬳᬸᬢᬯᬶᬯᬶᬢ᭄ᬲᬓᬶᬂᬧᬶᬢᬸᬤᬸᬄᬕᬸᬭᬸᬯᬶᬰᬾᬰ᭟​

​pemargi awig-awig, pararem manut kabuatania utawi wit saking pituduh guru wisesa.​

​᭒᭞  ᬧᬲ᭄ᬯᬭᬦ᭄ᬢᬶᬬᭀᬲᬦ᭄ᬤᬾᬰᬅᬤᬢ᭄ᬓᭂ ᬘᬧᬾᬭᬶᬂ ᬳᬚᭂᬂᬧᬢᬸᬢ᭄ᬓᭂ ᬲᭀᬩ᭄ᬬᬳᬂ ᬳᭀᬮᬶᬄᬧ᭄ᬭᬚᬸᬭᬸᬤᬾᬰ᭞​

​(2)​ ​Pasuaran tiyosan Desa Adat kecape ring ajeng patut kesobyahang olih prajuru Desa​

​ᬅᬤᬢ᭄ᬭᬶᬂᬧᭂᬲᬂᬓᭂ ᬧᬦ᭄ᬤᬾᬰᬅᬤᬢ᭄᭟​

​Adat ring pesangkepan Desa Adat.​

​᭓᭞  ᬧᬲ᭄ᬯᬭᬦ᭄ᬢᬦ᭄ᬯᭂ ᬦᬂ ᬍᬫ᭄ᬧᬲ᭄ᬭᬶᬂᬅᬯᬶᬕ᭄ᬳᬯᬶᬕ᭄ᬯᬶᬬᬤᬶᬦ᭄ᬧᬭᬋᬫ᭄ᬤᬾᬰᬅᬤᬢ᭄᭟​

​(3)​ ​Pasuaran tan wenang lempas ring awig-awig wiadin pararem Desa Adat.​

​ᬲᬃᬕᬄ᭞ ᭔᭟​

​SARGAH IV​

​ᬲᬸᬓᬺᬢᬢᬢᬧᬭᬳ᭄ᬬᬗᬦ᭄ᬤᬾᬰᬅᬤᬢ᭄᭟​

​SUKRETA TATA PARAHYANGAN DESA ADAT​

​ᬧᬍᬢ᭄᭞ ᭑᭟​

​Palet 1​

​ᬳᬶᬦ᭄ᬤᬶᬓ᭄ᬧᬭᬳ᭄ᬬᬗᬦ᭄ᬤᬾᬰᬅᬤᬢ᭄᭟​

​Indik Parahyangan Desa Adat​

​ᬧᬯᭀᬲ᭄᭞ ᭑᭐᭟​

​Pawos 10​

​᭑᭞    ᬧᬭᬳ᭄ᬬᬗᬦ᭄ᬲᬯᬶᬤᬗᬦ᭄ᬤᬾᬰᬅᬤᬢ᭄ᬓᬬᬸᬧᬸᬢᬶᬄᬮ᭄ᬯᬶᬭᬾ᭝​

​(1)​ ​Parahyangan sawidangan Desa Adat Kayuputih luire :​

​ᬳ᭞ ᬓᬳ᭄ᬬᬗᬦ᭄ᬢᬶᬕ᭟​

​ha. Kahyangan Tiga​

​ᬦ᭞ ᬧᬸᬭᬲ᭄ᬯᬕᬶᬦ᭟​

​na. Pura Swagina​

​ᬘ᭞  ᬧᬸᬭᬲᬸᬩᬓ᭄᭟​

​ca.  Pura Subak​

​᭒᭞    ᬓᬳ᭄ᬬᬗᬦ᭄ᬢᬶᬕᬮᬸᬯᬶᬭᬾ᭝​

​(2)​ ​Kayangan Tiga luwire :​

​ᬳ᭞  ᬧᬸᬭᬩᬮᬾᬅᬕᬸᬂ ᬫᬕᭂ ᬦᬄᬭᬶᬂ ᬩᬜ᭄ᬚᬃᬅᬤᬢ᭄ᬢᬫᬦ᭄᭟​

​ha. Pura Baleagung magenah ring Banjar Adat Taman.​

​ᬦ᭞  ᬧᬸᬭᬧᬸᬲᭂᬄᬫᬕᭂ ᬦᬄᬭᬶᬂ ᬩᬜ᭄ᬚᬃᬅᬤᬢ᭄ᬢᬫᬦ᭄᭟​

​na. Pura Puseh magenah ring Banjar Adat Taman.​

​ᬘ᭞  ᬧᬸᬭᬤᬍᬫ᭄ᬧ᭄ᬭᬚᬧᬢᬶᬫᬕᭂ ᬦᬄᬭᬶᬂ ᬩᬜ᭄ᬚᬃᬅᬤᬢ᭄ᬤᬾᬰ᭟​

​ca.  Pura Dalem Prajapati magenah ring Banjar Adat Desa.​

​᭓᭞    ᬧᬸᬭᬲ᭄ᬯᬕᬶᬦᬮᬸᬯᬶᬭᬾ᭝​

​(3)​ ​Pura Swagina luwire :​

​ᬳ᭞  ᬧᬸᬭᬫᬸᬦ᭄ᬤᬸᬓ᭄ᬤᬸᬯᬸᬃ᭟​

​ha. Pura Munduk Duwur​

​ᬦ᭞ ᬧᬸᬭᬓᬗᬶᬦ᭟​

​na. Pura Kangin​

​ᬘ᭞ ᬧᬸᬭᬓᬳᬸᬄ᭟​

​ca. Pura Kauh​

​ᬭ᭞ ᬧᬸᬭᬘᬸᬂᬓᬸᬩ᭄᭟​

​ra. Pura Cungkub​

​ᬓ᭞ ᬧᬸᬭᬕᬸᬦᬸᬂ ᬳᬜᬃ᭟​

​ka. Pura Gunung Anyar​

​ᬤ᭞ ᬩᭂ ᬜ᭄ᬘᬶ ᬗᬄ᭟​

​da. Bencingah.​

​13​



​ᬢ᭞ ᬧᬲᬶᬭᬫᬦ᭄ᬢᭀᬬᬫᬫ᭄ᬧᭂᬄ᭟​

​ta. Pasiraman Toya Mampeh​

​ᬲ᭞ ᬧᬲᬶᬭᬫᬦ᭄ᬤᭂᬳᭂᬂ᭟​

​sa. Pasiraman Deeng​

​ᬯ᭞  ᬧᬸᬭᬧᭂᬚᭂᬦᭂᬗᬦ᭄᭟​

​wa. Pura Pejenengan​

​ᬮ᭞ ᬧᬫᭀᬕᬦ᭄᭟​

​la. Pamogan​

​᭔᭞     ᬧᬸᬭᬲᬸᬩᬓ᭄ᬮᬸᬯᬶᬭᬾ᭝​

​(4)​ ​Pura Subak luwire :​

​ᬳ᭞ ᬧᬸᬭᬳᬸᬮᬸᬦ᭄ᬲᬸᬯᬶ᭟​

​ha. Pura Ulun Suwi​

​ᬦ᭞ ᬧᬸᬭᬲᬸᬩᬓ᭄ᬫᭂ ᬦᬕᬸᬂ ᭟​

​na. Pura Subak Menagung​

​ᬘ᭞ ᬧᬸᬭᬲᬸᬩᬓ᭄ᬢᭂ ᬕᬮᬶᬂᬕᬄ᭟​

​ca. Pura Subak Tegalinggah​

​ᬭ᭞ ᬧᬸᬭᬲᬸᬩᬓ᭄ᬲᬦ᭄ᬤ᭟​

​ra. Pura Subak Sanda​

​ᬓ᭞ ᬧᬸᬭᬸᬲᬸᬩᬓ᭄ᬩᭀᬮᬦ᭄᭟​

​ka. Pura Subak Bolangan​

​᭕᭞     ᬭᬳᬶᬡᬧᬶᬳᭀᬤᬮᬦ᭄ᬭᬶᬂᬓᬳ᭄ᬬᬗᬦ᭄ᬢᬶᬕᬤᬾᬰᬅᬤᬢ᭄ᬓᬤᬶᬭᬶᬂ ᬲᭀᬃ ᭝​

​(5)​ ​Rahina Piodalan ring Pura Kahyangan Tiga Desa Adat kadi ring sor :​

​ᬳ᭞  ᬧᬸᬭᬩᬮᬾᬅᬕᬸᬂ ᬭᬶᬂ ᬭᬳᬶᬡᬧᬸᬃᬡᬫᬦᬸᬚᬸᬲᬶᬦ᭄ᬢ᭞ ᬬᬾᬦᬶᬂᬦᬾᬦ᭄ᬢᭂ ᬦ᭄ᬧᭀᬮᬶᬄᬧᬶᬃ ᬡᬫ᭞​

​ha. Pura Baleagung ring rahina Purnama nuju Sinta, yening nenten polih Purnama​

​ᬓᭂ ᬫᬃᬕ᭄ᬬᬂ ᬭᬶᬂ ᬲᭀᬫᬦ᭄ᬲᬶ ᬦ᭄ᬢ᭟​

​kemargiang ring Soman Sinta.​

​ᬦ᭞ ᬧᬸᬭᬧᬸᬰᭂᬄ ᬭᬶᬂ ᬭᬳᬶᬡᬩᬸᬤᬫᬦᬶᬲ᭄ᬧ᭄ᬭᬗ᭄ᬩᬓᬢ᭄᭟​

​na. Pura Puseh ring rahina Buda Manis Prangbakat.​

​ᬘ᭞ ᬧᬸᬭᬤᬍᬫ᭄ᬧ᭄ᬭᬚᬧᬢᬶᬭᬶᬂ ᬭᬳᬶᬡᬢᬶᬍᬫ᭄ᬦᬸᬚᬸᬓ᭄ᬮᬯᬸ᭞ ᬬᬾᬦᬶᬂᬦᬾᬦ᭄ᬢᭂ ᬦ᭄ᬧᭀᬮᬶᬄᬢᬶᬍᬫ᭄᭞​

​ca. Pura Dalem Prajapati ring rahina Tilem Nuju Klawu, yening nenten polih Tilem​

​ᬓᭂ ᬫᬃᬕ᭄ᬬᬂ ᬭᬶᬂ ᬲᬸᬓ᭄ᬭᬓ᭄ᬮᬯᬸ᭟​

​kemargiang ring Sukra Klawu.​

​᭖᭞      ᬭᬳᬶᬡᬧᬶᬳᭀᬤᬮᬦ᭄ᬭᬶᬂᬧᬸᬭᬲ᭄ᬯᬕᬶᬦᬤᬾᬰᬅᬤᬢ᭄ᬓᬤᬶᬭᬶᬂ ᬲᭀᬃ ᭝​

​(6)​ ​Rahina Piodalan ring Pura Swagina Desa Adat kadi ring sor:​

​ᬳ᭞ ᬧᬸᬭᬫᬸᬦ᭄ᬤᬸᬓ᭄ᬤᬸᬯᬸᬃᬭᬶᬂ ᬭᬳᬶᬡᬅᬗ᭄ᬕᬃᬓᬲᬶᬄᬧ᭄ᬭᬗ᭄ᬩᬓᬢ᭄᭟​

​ha. Pura Munduk Duwur ring rahina Anggarkasih Prangbakat.​

​ᬦ᭞  ᬧᬸᬭᬓᬗᬶᬦ᭄ᬭᬶᬂᬭᬳᬶᬡᬧᬸᬃᬡᬫᬦᬸᬚᬸᬯᬬᬂ ᭞ ᬬᬾᬦᬶᬂᬦᬾᬦ᭄ᬢᭂ ᬦ᭄ᬧᭀᬮᬶᬧᬸᬃᬡᬫ᭞​

​na. Pura Kangin ring rahina Purnama nuju Wayang, yening nenten poli Purnama​

​ᬓᭂ ᬫᬃᬕ᭄ᬬᬂ ᬭᬶᬂ ᬲᬦᬶᬲ᭄ᬘᬭᬯᬸᬓᬸᬯᬬᬂ ᭟​

​kemargiang ring Saniscara Wuku Wayang.​

​ᬘ᭞  ᬧᬸᬭᬓᬳᬸᬄᬭᬳᬶᬡᬅᬗ᭄ᬕᬃᬓᬲᬶᬄᬤᬸᬓᬸᬢ᭄᭟​

​ca. Pura Kauh ring rahina Anggarkasih Dukut.​

​ᬭ᭞  ᬧᬸᬭᬕᬸᬦᬸᬂ ᬳᬜᬃᬭᬶᬂ ᬭᬳᬶᬡᬅᬗ᭄ᬕᬃᬓᬲᬶᬄᬤᬸᬓᬸᬢ᭄᭟​

​ra. Pura Gunung Anyar ring rahina Anggarkasih Dukut.​

​ᬓ᭞ ᬧᬸᬭᬧᭂᬚᭂᬦᭂᬗᬦ᭄ᬭᬶᬂᬭᬳᬶᬡᬢᬸᬫ᭄ᬧᭂᬓ᭄ᬮᬦ᭄ᬤᭂ ᬧ᭄᭟​

​ka. Pura Pejenengan ring rahina Tumpek Landep.​

​ᬤ᭞  ᬧᬸᬭᬘᬸᬂᬓᬸᬩ᭄ᬭᬶᬂᬭᬳᬶᬡᬢᬶᬍᬫ᭄ᬦᬸᬚᬸᬓ᭄ᬮᬯᬸ᭞ ᬬᬾᬦᬶᬂᬦᬾᬦ᭄ᬢᭂ ᬦ᭄ᬧᭀᬮᬶᬄᬢᬶᬍᬫ᭄᭞​

​da. Pura Cungkub ring rahina Tilem Nuju Klawu, yening nenten polih Tilem​

​ᬓᭂ ᬫᬃᬕ᭄ᬬᬂ ᬭᬶᬂ ᬲᬸᬓ᭄ᬭᬓ᭄ᬮᬯᬸ᭟​

​kemargiang ring Sukra Klawu.​

​ᬢ᭞ ᬩᬦ᭄ᬘᬶᬗᬄᬭᬶᬂ ᬭᬳᬶᬡᬢᬶᬍᬫ᭄ᬓᬲᬗ᭟​

​ta. Bencingah ring rahina Tilem Kesanga.​

​ᬲ᭞ ᬧᬲᬶᬭᬫᬦ᭄ᬢᭀᬬᬫᬫ᭄ᬧᭂᬄᬭᬶᬂ ᬭᬳᬶᬡᬧᬸᬃᬡᬫᬓᭂ ᬲᬤ᭟​

​sa. Pasiraman Toya Mampeh ring rahina Purnama Kedasa.​

​ᬯ᭞  ᬧᬲᬶᬭᬫᬦ᭄ᬤᭂᬳᭂᬂᬭᬶᬂ ᬭᬳᬶᬡᬧᬸᬃᬡᬫ᭄ᬓᬧᬢ᭄᭟​

​wa. Pasiraman Deeng ring rahina Purnama Kapat​

​ᬮ᭞ ᬧᬫᭀᬕᬦ᭄ᬭᬶᬂᬭᬳᬶᬡᬭᬶᬓᬮᬗᭂᬫᬃᬕ᭄ᬬᬂ ᬗᬸᬰᬩᬤᬾᬰ᭟​

​la. Pamogan ring rahina rikala ngemargiang Ngusaba Desa.​

​᭗᭞   ᬳᬸᬧᬘᬭᬧᬶᬳᭀᬤᬮᬦ᭄ᬭᬶᬂᬓᬳ᭄ᬬᬗᬦ᭄ᬤᬾᬰᬅᬤᬢ᭄ᬳᬶᬦᬸᬘᬧ᭄ᬭᬶᬂ ᬅᬚᭂᬂᬯᬦ᭄ᬢᬅᬮᬶᬢ᭄ᬮᬦ᭄᭞​

​(7)​ ​Upacara (piodalan) ring Kahyangan Desa Adat inucap ring ajeng wantah Alit lan​

​ᬅᬕᭂᬂᬫᬦᬸᬢ᭄ᬤᬺᬲ᭄ᬢ᭟​

​Ageng manut Dresta.​

​᭘᭞    ᬓᬳ᭄ᬬᬗᬦ᭄ᬢᬶᬕᬫᬶᬯᬄᬧᬸᬭᬲ᭄ᬯᬕᬶᬦᬧᬸᬭ᭄ᬲ᭄ᬯ ᬕᬶᬦᬲᬫᬶᬓᬳᭂ ᬫ᭄ᬧᭀᬦ᭄ᬳᭀᬮᬶᬄᬓ᭄ᬭᬫᬤᬾᬰᬅᬤᬢ᭄ᬮᬦ᭄ᬧᬸᬭ᭞​

​(8)​ ​Kahyangan Tiga miwah Pura Swagina sami keempon olih krama Desa Adat lan Pura​

​ᬲᬸᬩᬓ᭄ᬓᬳᭂ ᬫ᭄ᬧᭀᬦ᭄ᬳᭀᬮᬶᬄᬓ᭄ᬭᬫᬲᬸᬩᬓ᭄᭟​

​Subak keempon olih krama Subak.​

​ᬧᬍᬢ᭄᭞ ᭒᭟​

​Palet 2​

​ᬳᬶᬦ᭄ᬤᬶᬓ᭄ᬓᬲᬸᬓᬺᬢᬦ᭄ᬓᬳ᭄ᬬᬗᬦ᭄᭟​

​Indik Kasukretan Kahyangan​

​Pawos 11​

​᭑᭞  ᬓ᭄ᬭᬫᬤᬾᬰᬅᬤᬢ᭄ᬭᬶᬢᬢ᭄ᬓᬮᬗᭂᬭᬜ᭄ᬚᬶᬂ ᬭᬶᬂ ᬓᬳ᭄ᬬᬗᬦ᭄ᬤᬾᬰᬚᬕᬶᬗᭂᬫᬶᬍᬢᬶᬦ᭄ᬳᬸᬧᬘᬭ᭞​

​(1)​ ​Krama Desa Adat ritatkala ngeranjing ring Kahyangan Desa jagi ngemiletin upacara​

​ᬬᬚ᭄ᬜ ᬧᬢᬸᬢ᭄ᬫᬩᬸᬰᬡᬚᬂᬓᭂ ᬧ᭄ᬫᬦᬸᬢ᭄ᬤᬺᬲ᭄ᬢ᭟​

​yadnya patut mabusana jangkep manut dresta.​

​᭒᭞   ᬢᬫ᭄ᬬᬸᬢᬦ᭄ᬓᬾᬗᬶᬦ᭄ᬗ᭄ᬭᬜ᭄ᬚᬶᬂ ᬭᬶᬂ ᬓᬳ᭄ᬬᬗᬦ᭄ᬤᬾᬰᬅᬤᬢ᭄ᬲᭂᬚᬯᬦᬶᬂᬳᭀᬮᬶᬄᬧ᭄ᬭᬚᬸᬭᬸ᭞​

​(2)​ ​Tamiu tan kengin ngeranjing ring Kahyangan Desa Adat sejawaning kengin olih Prajuru​

​ᬤᬾᬰᬢᬸᬃᬫᬩᬸᬰᬡᬫᬦᬸᬢ᭄ᬤᬺᬲ᭄ᬢ᭟​

​Desa tur mabusana manut dresta.​

​᭓᭞  ᬧ᭄ᬭᬢᬶᬂᬓᬳᬾᬢᬦ᭄ᬯᭂᬦᬂ ᬭᬶᬂ ᬧᬸᬭ᭝​

​(3)​ ​Pratingkahe tan wenang ring Pura :​

​ᬳ᭞  ᬫᬲᬸᬫ᭄ᬧᬄᬘᭀᬃ ᬲᭂᬚᬯᬦᬶᬂᬧᬶᬢᬸᬤᬸᬄᬧ᭄ᬭᬚᬸᬭᬸ᭟​

​ha. Masumpah (cor) sejawaning pituduh prajuru.​

​ᬦ᭞ ᬫᬫᬶᬲᬸᬄ᭞ ᬫᬲᭂᬲᭂᬦᭂᬗᬦ᭄᭞ ᬫᬓᭀᬍᬫ᭄ᬮᬦᬂ ᬯᬤᭀᬦ᭄᭞ ᬫᭂᬯᬭᬶᬄ᭟​

​na. Mamisuh, masesenengan, makolem lanang wadon, mewarih.​

​ᬘ᭞  ᬫᬸᬂᬕᬄᬢᭂᬤᬸᬦ᭄ᬧᬮᬶᬂᬕᬶᬄ ᬲᭂᬚᬯᬦᬶᬂᬧᬶᬢᬸᬤᬸᬄᬧᭂᬫᬂᬓᬸᬳᬸᬢᬯᬶᬧᬶᬢᬸᬤᬸᬄᬧ᭄ᬭᬚᬸᬭᬸ᭞​

​ca. Munggah tedun palinggih sejawaning pituduh pemangku utawi pituduh prajuru​

​ᬤᬾᬰ᭟​

​desa.​

​᭔᭞    ᬧ᭄ᬭᬤᭂᬫᬫᬸᬭᬸᬕ᭄ᬓᭂ ᬘᬧᬾᬭᬶᬂ ᬓᭂ ᬦᬶᬧᬫᬶᬤᬦ᭄ᬤᬫᬶᬯᬄᬧᬫᭂᬭᬬᬲ᭄ᬘᬶᬢᬲᭂᬧᬢᬸᬢ᭄ᬜ ᭟​

​(4)​ ​Prade mamurug kecape ring ajeng keni pamidanda miwah pamerayascita sepatutnya.​

​ᬧᬯᭀᬲ᭄᭞ ᭑᭒᭟​

​Pawos 12​

​᭑᭞  ᬲᭂᬓᬜ᭄ᬘᬦ᭄ᬘᬦ᭄ᬤᬾᬮᬢᬦ᭄ᬤᬤᭀᬲ᭄ᬗᭂᬭᬜ᭄ᬚᬶᬂ ᬭᬶᬂ ᬓᬳ᭄ᬬᬗᬦ᭄ᬤᬾᬰᬅᬤᬢ᭄ᬮᬸᬳᬶᬭᬾ᭝​

​(1)​ ​Sekancan candela tan dados ngeranjing ring Kahyangan Desa Adat luire :​

​ᬳ᭞   ᬘᬢᬸᬃᬘᬸᬦ᭄ᬢᬓᬮ᭄ᬯᬶᬭᬾ᭝​

​ha. Catur cuntaka luire ;​

​᭑᭞  ᬓᭂ ᬮᬬᬸᬰᭂ ᬓᬭᬦ᭄᭟​

​1)​ ​Kelayu sekaran​

​᭒᭞  ᬗᭂᬭᬚᬰᭂ ᬯᬮ᭟​

​2)​ ​Ngeraja sewala​

​᭓᭞  ᬧᬯᬶᬯᬳᬦ᭄᭟​

​3)​ ​Pawiwahan​

​᭔᭞   ᬓᬳᭂ ᬫ᭄ᬩᬲᬦ᭄ᬳᭀᬓ᭟​

​4)​ ​Kaembasan oka​

​ᬦ᭞ ᬲᬢᭀᬅᬕᬸᬂ ᬢᬸᬃᬲᬸᬓᬸᬧᬢ᭄ᬲᭂᬚᬩᬯᬦᬶᬂᬭᬶᬓᬮᬫᬧᭂᬧᬤ᭟​

​na. Sato agung tur sukupat sejabawaning rikala mapepada.​

​ᬘ᭞  ᬲᬳᬦᬦ᭄ᬲᬦᬾᬓᬲᬶᬦᬂᬕᭂᬄ ᬍᬢᭂᬄ ᭟​

​ca. Sahanan sane kasinanggeh leteh.​

​᭒᭞  ᬲᭂᬂᬓᭂᬃᬳᬸᬢᬯᬶᬯᬢᭂᬲ᭄ᬘᬸᬦ᭄ᬢᬓᬮ᭄ᬯᬶᬭᬾ᭝​

​(2)​ ​Sengker utawi wates cuntaka luire :​

​ᬳ᭞ ᬓᭂ ᬮᬬᬸᬰᬾᬓᬭᬦ᭄᭝ ᬫᬦᬸᬢ᭄ᬲᭂᬂ ᬓᭂᬃ᭟​

​ha. Kelayu sekaran : manut sengker.​

​ᬦ᭞ ᬗᭂᬭᬚᬲ᭄ᬯᬮ᭝ ᬭᬶᬲᬫ᭄ᬧᬸᬦ᭄ᬩᭂᬃᬲᬶᬄ᭟​

​na. Ngeraja sewala : risampun bersih.​

​ᬘ᭞ ᬧᬯᬶᬯᬳᬦ᭄᭝ ᬭᬶᬲᬫ᭄ᬧᬸᬦᬾᬫᭂᬓᬮᬓᬮᬳᬦ᭄᭟​

​ca. Pawiwahan : risampune mekala-kalaan.​

​ᬓ᭞ ᬓᬳᭂ ᬫ᭄ᬩᬲᬂᬳᭀᬓ᭝ ᬢᬸᬢᬸᬕ᭄ᬳ ᬫ᭄ᬩᬸᬯᬦ᭄᭞ ᭔᭒᭞ ᬭᬳᬶᬡ᭟​

​ka. Kaembasan oka : tutug ambuan (42) rahina​

​᭓᭞  ᬲᬦᬾᬢᭂᬦ᭄ᬓᭂ ᬦᬶᬓᭂ ᬘᬸᬦ᭄ᬢᬓᬦ᭄᭝​

​(3)​ ​Sane ten keni kecuntakan :​

​ᬳ᭞ ᬲᬂᬲᬸᬮᬶᬂᬕᬶᬄ ᭟​

​ha. Sang Sulinggih.​

​ᬧᬍᬢ᭄᭞ ᭓᭟​

​Palet 3​

​ᬳᬶᬦ᭄ᬤᬶᬓ᭄ᬩᬮᬶᬬᬦ᭄ᬤᬾᬰᬮᬦ᭄ᬧᬫᬂᬓᬸᬓᬳ᭄ᬬᬗᬦ᭄ᬤᬾᬰ᭟​

​Indik Balian Desa Lan Pamangku Kayangan Desa​

​ᬧᬯᭀᬲ᭄᭞ ᭑᭓᭟​

​Pawos 13​

​᭑᭞​ ​ᬩᬮᬶᬬᬦ᭄ᬤᬾᬰᬓᬳᬤᭂᬕᬂ ᬫᬦᬸᬢ᭄ᬲᭂᬓᬤᬶᬤᬺᬲ᭄ᬢ᭟​

​(1)​ ​Balian Desa keadegang manut sekadi dresta.​

​᭒᭞​ ​ᬭᬶᬂ ᬲᬸᬯᬂᬲᬸᬯᬂᬧᬸᬭᬧᬢᬸᬢ᭄ᬗᬤᭂᬕᬂ ᬧᬫᬂᬓᬸ᭟​

​(2)​ ​Ring suang-suang pura patut ngadegang pamangku.​

​᭓᭞​ ​ᬗᬤᭂᬕᬂ ᬧᬫᬂᬓᬸᬫᬦᬸᬢ᭄ᬲᬲ᭄ᬢ᭄ᬭᬫᬶᬯᬄᬤᬺᬲ᭄ᬢ᭟​

​(3)​ ​Ngadegang pamangku manut sastra miwah dresta​

​ᬳ᭞ ᬓᬫᬃᬕ᭄ᬬᬂ ᬲᬲᬸᬤᬶᬳᬦ᭄ᬤᬾᬰᬫᬚᭂᬂᬓ᭄ᬭᬫᬤᬾᬰ᭟​

​ha. Kamargiang sasudian desa majeng krama desa.​

​᭔᭞​ ​ᬲᬦᬾᬢᬦ᭄ᬯᬾᬦᬂᬳᬗ᭄ᬕᬾᬧᬫᬂᬓᬸᬳᬶᬂᬕᬶᬄ ᬧᬸᬦᬶᬓ᭝​

​(4)​ ​Sane tan wenang angge pamangku inggih punika:​

​ᬳ᭞ ᬘᭂᬤᬗ᭄ᬕᬮ᭄ᬯᬶᬭᬾ         ᭝ ᬧᬾᬘᬾᬂ ᭞ ᬧᬾᬭᭀᬢ᭄᭞ ᬘᬸᬗᬶᬄ᭞ ᬫᬶᬯᬄᬲᬦᬾᬮᬶᬳᬦᬦ᭄᭟​

​ha. Cedaangga luire ; peceng, perot, cungih, miwah sane lianan.​

​ᬦ᭞ ᬓᭂ ᬕᭂ ᬭᬶᬗᬦ᭄ᬮ᭄ᬯᬶᬭᬾ       ᭝ ᬲᬓᬶᬢ᭄ᬳᬶᬮ᭞ ᬳᬬᬦ᭄᭞ ᬩᬸᬤᬸᬄ᭞ ᬫᬶᬯᬄᬲᬦᬾᬮᬶᬳᬦᬦ᭄᭟​

​na. Kegeringan luire ; sakit ila, ayan, buduh, miwah sane lianan.​

​ᬘ᭞ ᬦᬶᬮᬃᬰᬰᬦᬢᬦ᭄ᬫᬦᬸᬢ᭄ᬳᬕᬫ᭞ ᬲᬲ᭄ᬢ᭄ᬭ᭞ ᬮᬦ᭄᭞ ᬤᬺᬲ᭄ᬢ᭟​

​ca. Nilar sasana tan manut agama, sastra, lan dresta.​

​ᬭ᭞  ᬦᬾᬦ᭄ᬢᭂ ᬦ᭄ᬧᭀᬮᬶᬄᬧᬲᬸᬫᬂᬓᭂ ᬫᬦ᭄ᬓ᭄ᬭᬫᬤᬾᬰ᭟​

​ra. Nenten polih pasumangkeman krama desa.​

​ᬧᬯᭀᬲ᭄᭞ ᭑᭔᭟​

​Pawos 14​

​ᬢᭂᬢᭂᬕᭂ ᬦᬦ᭄ᬧᬫᬂᬓᬸᬓᬳ᭄ᬬᬗᬦ᭄ᬤᬾᬰ᭟​

​Tetegenan Pamangku Kahyangan Desa​

​ᬳ᭞ ᬫᬶᬳᬭᬤ᭄ᬭᬸ ᬯᬾᬦ᭄ᬧᬸᬭᬲᬸᬯᬂᬲᬸᬯᬂ ᭝ ᬮᬦ᭄᭞​

​ha. Miara druwen pura suang-suang; lan​

​ᬦ᭞ ᬧ᭄ᬭᬤᭂᬯᬾᬦ᭄ᬢᭂᬦ᭄ᬧᬗᬗ᭄ᬕᬾᬦ᭄ᬧᬸᬭᬲᬦᬾᬭᬸᬲᬓ᭄ᬧᬢᬸᬢ᭄ᬤᬶᬕᭂ ᬮᬶᬲ᭄ᬓᬲᬤᭀᬓᬂ ᬭᬶᬂ ᬧ᭄ᬭᬚᬸᬭᬸ᭞​

​na. Prade wenten panganggen pura sane rusak patut digelis kasadokang ring Prajuru​

​ᬤᬾᬰᬫᬂᬤᬓᬕᭂ ᬦ᭄ᬢᭀᬲᬶᬦ᭟​

​Desa mangda kagentosin.​

​ᬧᬯᭀᬲ᭄᭞ ᭑᭕᭟​

​Pawos 15​

​ᬲ᭄ᬯᬥᬃᬫᬦᬶᬂᬧᬫᬂᬓᬸ᭝​

​Swadharmaning Pamangku :​

​ᬳ᭞ ᬗᬾᬦ᭄ᬢᭂ ᬭᬂᬳᬸᬧᬘᬭᬳᬸᬧᬓᬭᬭᬶᬂ ᬲᬸᬯᬂᬲᬸᬯᬂᬧᬸᬭᬲᬦᬾᬓᬳᬫᭀᬂ ᭝​

​ha. Ngenterang upacara upakara ring suang-suang pura sane kaamong;​

​ᬦ᭞ ᬗᬢᬸᬭᬂᬧᬶᬳᬸᬦᬶᬂᬓ᭄ᬭᬫᬫᬦᬸᬢ᭄ᬢᬢᬸᬚᭀᬦ᭄᭞ ᬮᬦ᭄᭞​

​na. Ngaturang piuning krama manut tatujon; lan​

​ᬘ᭞ ᬦᬶᬢᬾᬦᬶᬦ᭄ᬓᬲᬸᬘᬶᬳᬦ᭄ᬧᬸᬭ᭝​

​ca. Nitenin kasucian pura;​

​ᬧᬯᭀᬲ᭄᭞ ᭑᭖᭟​

​Pawos 16​

​᭑᭞  ᬧᬫᬂᬓᬸᬧᬸᬭᬧᬢᬸᬢ᭄ᬧᭀᬮᬶᬄᬧᬂᬭᭀᬫ᭄ᬩᭀᬧᬫᬂᬓᬸᬧᬫᬂᬓᬸᬲᬶᬬᭀᬲᬦ᭄ᬧᬸᬭᬳᬶᬦᬸᬘᬧ᭄᭟​

​(1)​ ​Pamangku pura patut polih pangrombo pamangku-pamangku siosan pura inucap.​

​᭒᭞  ᬧᬫᬂᬓᬸᬧᬫᬸᬘᬸᬓ᭄ᬓᭂ ᬦᬶᬧᬶᬳᬫ᭄ᬩᭂᬂ ᬭᬶᬓᬮᬕᬮᬄᬗᬫᬃᬕ᭄ᬬᬂ ᬲ᭄ᬯᬥᬃᬫᬧᬫᬃᬕᬶ ᭞​

​(2)​ ​Pamangku pamucuk keni piambeng ri kala galah ngamargiang swadharma pamargi​

​ᬬᬚ᭄ᬜ ᭞ ᬧᬢᬸᬢ᭄ᬓᬕᭂ ᬦ᭄ᬢᭀᬲᬶᬦ᭄ᬫᬦᬸᬢ᭄ᬧᬦᭂᬫᬬᬧᬫᬂᬓᬸᬮᬦ᭄ᬓᬭᬯᬸᬳᬂ ᬳᭀᬮᬶᬄᬩᬦ᭄ᬤᬾᬰᬳᬸᬢᬯᬶ᭞​

​yadnya, patut kagentosin manut panemaya pamangku lan karauhang olih Bandesa utawi​

​ᬧ᭄ᬭᬚᬸᬭᬸᬤᬾᬰ᭟​

​Prajuru Desa.​

​᭓᭞   ᬧᬫᬂᬓᬸᬲᬦᬾᬓᭂ ᬦᬶᬳᬸᬚᬃᬳᬮ᭞ ᬳᬸᬮᬄᬳᬮ᭞ ᬧᬢᬸᬢᬫᬧ᭄ᬭᬬᬲ᭄ᬘᬶᬢ᭞ ᬲᬂᬗᭂᬦᬶᬦᬶᬦ᭄ᬓᬤᬦ᭄ᬤ᭞​

​(3)​ ​Pamangku sane keni ujar ala, ulah ala, patut maprayascita, sang ngeninin kadanda​

​ᬫᬦᬸᬢ᭄ᬧᬭᬋᬫ᭄᭟​

​manut pararem.​

​᭔᭞    ᬧᬫᬂᬓᬸᬲᬦᬾᬓᭂ ᬩᬸᬓ᭄ᬢᬶᬳᬂ ᬳᬫᬸᬂᬧᬂᬧᬭᬦᬶᬂᬮᬓᬸ᭞ ᬜᬲᬃᬭᬶᬂ ᬰᭂ ᬰᬦ᭞ ᬢᬦ᭄ᬯᭂᬦᬂ ᭞​

​(4)​ ​Pamangku sane kebuktiang amungpang paraning laku, nyasar ring sesana, tan wenang​

​ᬓᬲᭂᬧᬸᬄ᭟​

​kasepuh.​

​ᬧᬯᭀᬲ᭄᭞ ᭑᭗᭟​

​Pawos 17​

​ᬧᭂᬢᬶᬬᬲ᭄ᬮᬦ᭄ᬳᭀᬮᬶᬄᬳᭀᬮᬶᬳᬦ᭄ᬧᬫᬂᬓᬸᬮ᭄ᬯᬶᬃᬦᬶᬬ᭝​

​Petias lan olih-olih Pamangku luirnia:​

​ᬳ᭞ ᬮᬸᬧᬸᬢ᭄ᬲᬳᬦᬦ᭄ᬧᭂᬲᭀᬦ᭄ᬧᭂᬲᭀᬦ᭄ᬫᬶᬯᬄᬳᬬᬄᬳᬬᬳᬦ᭄ᬲᬓᬤᬶᬓ᭄ᬭᬫᬳᬬᬄᬗᬋᬧ᭄᭝ ᬮᬦ᭄᭞​

​ha. Luput sahanan peson-peson miwah ayah-ayahan sakadi krama ayah ngarep; lan​

​ᬦ᭞   ᬮᬸᬧᬸᬢᬦ᭄ᬫᬸᬯᬄᬧᭂᬢᬶᬳᬲ᭄ᬲᬶ ᬬᭀᬲᬦ᭄ᬫᬦᬸᬢ᭄ᬧᬭᬋᬫ᭄᭟​

​na.  Luputan muah petias siosan manut pararem.​

​ᬧᬯᭀᬲ᭄᭞ ᭑᭘᭟​

​Pawos 18​

​ᬧᬫᬂᬓᬸᬓᬕᭂ ᬦ᭄ᬢᭀᬲᬶᬦ᭄ᬭᬶᬳᬦ᭄ᬢᬸᬓᬦ᭄᭝​

​Pamangku kegentosin riantukan :​

​ᬳ᭞ ᬲᬾᬤ᭟​

​ha. Seda.​

​ᬦ᭞ ᬧᬶᬦᬸᬦᬲ᭄ᬗᭂᬭᬕᬫᭂᬦᬯᬶᬓᬕᭂ ᬭᬶᬗᬦ᭄ᬢᬸᬃᬲᬫ᭄ᬧᬸᬦ᭄ᬧᭀᬮᬶᬄᬳᬸᬯᬓ᭄ᬳᬸᬯᬓᬦ᭄᭟​

​na. Pinunas ngeraga menawi kageringan tur sampun polih uwak-uwakan.​

​ᬘ᭞ ᬦᬶᬮᬰᭂ ᬰᬦ᭟​

​ca. Nilar sesana.​

​ᬧᬯᭀᬲ᭄᭞ ᭑᭙᭟​

​Pawos 19​

​ᬭᬶᬂ ᬲᭀᬯᬂᬲᭀᬯᬂᬓᬳ᭄ᬬᬗᬦ᭄ᬤᬾᬰᬧᬢᬸᬢ᭄ᬓᬤᭂᬕᬂ ᬧᭂᬫᬂᬓᬸ᭟​

​Ring Soang-soang Kahyangan Desa patut Kadegang Pemangku.​

​ᬧᬯᭀᬲ᭄᭞ ᭒᭐᭟​

​Pawos 20​

​᭑᭞   ᬗᬤᭂᬕᬂ ᬧᬫᬂᬓᬸᬫᬦᬸᬢ᭄ᬳᬸᬦ᭄ᬤᬕᬦ᭄ᬮᬦ᭄ᬤᬺᬲ᭄ᬢ᭝​

​(1)​ ​Ngadegang Pamangku manut Undagan lan Dresta:​

​ᬳ᭞  ᬢᬸᬭᬸᬦᬦ᭄ᬳᬸᬢᬯᬶᬗᬯᬭᬶᬲ᭄᭟​

​ha. Turunan utawi ngawaris.​

​ᬦ᭞ ᬜᬦ᭄ᬚᬦ᭄ᬫᬧᬶᬢᭂᬕᭂ ᬲ᭄ᬫᬧᬶᬦᬸᬦᬲ᭄ᬭᬶᬂᬅᬚᭂᬂᬧᬦᬢᬭᬦ᭄᭟​

​na. Nyanjan mapiteges mapinunas ring ajeng Panataran​

​ᬘ᭞ ᬓᬘᬢ᭄ᬭᬶᬓᬚᬸᬤᬶᬳᭀᬮᬶᬄᬓ᭄ᬭᬫᬤᬾᬰ᭟​

​ca. Kacatri (kajudi) olih Krama Desa.​

​᭒᭞   ᬢᬦ᭄ᬓᬯᭂᬦᬗᬂᬓᬳᬗ᭄ᬕᬾᬦ᭄ᬧᬫᬂᬓᬸᬲᬓᬤᬶᬭᬶᬂ ᬲᭀᬃ ᭝​

​(2)​ ​Tan kawenangang kaanggen Pamangku sakadi ring sor:​

​ᬳ᭞ ᬘᭂᬤᬗ᭄ᬕ᭞ ᬮ᭄ᬯᬶᬭᬾ᭝ ᬧᬾᬘᬾᬂ ᭞ ᬧᬾᬭᭀᬢ᭄᭞ ᬘᬸᬗᬶᬄᬮᬦ᭄ᬲᬧᬦᬸᬂ ᬕᬶᬮᬜ᭟​

​ha. Cedangga, luire: Peceng, Perot, Cungih lan sapanunggilannya.​

​ᬦ᭞ ᬲᬂᬲᬧᬲᬶᬭᬳᬸᬕᬶᬲᬦᬾᬢᬦ᭄ᬓᬧᬢᬸᬢᬂ ᬫᬦᬸᬢ᭄ᬧᬭᬋᬫ᭄᭟​

​na. Sang sapa sira ugi sane tan kapatutang manut pararem.​

​ᬘ᭞ ᬲᬓᬶᬢ᭄ᬳᬶᬮ᭞ ᬳᬬᬦ᭄᭞ ᬩᬸᬤᬸᬄᬯᬶᬬᬤᬶᬦ᭄ᬳᬾᬤᬦ᭄᭟​

​ca. Sakit Ila, Ayan, Buduh wiadin Edan.​

​᭓᭞   ᬧ᭄ᬭᬩᬾᬬᬓᬧᬫᬂᬓᬸᬯᬦ᭄᭝​

​(3)​ ​Prabeya Kapamangkuan:​

​ᬳ᭞  ᬅᬥᬶᬓ᭄ᬲᬯᬶᬥᬶ᭞ ᬫᬯᬶᬦ᭄ᬢᭂ ᬦ᭄᭞ ᬓᬫᭂᬤᬮᬶᬦ᭄ᬲᬳᬓᬮᬓ᭄ᬲᬦᬬᬂ ᬳᭀᬮᬶᬄᬲᬂᬗᬤᭂᬕᬂ ᭞​

​ha. Adhiksa Widhi (Mawinten) kamedalin saha kalaksanayang olih sang ngadegang​

​ᬫᬓᬤᬶᬓ᭄ᬭᬫᬤᬾᬰᬳᬸᬢᬯᬶᬧᬗᭂᬫ᭄ᬧᭀᬦ᭄ᬧᬸᬭᬲᭀᬯᬂᬲᭀᬯᬂ᭟​

​makadi Krama Desa utawi Pangenpon Pura soang-soang.​

​ᬦ᭞  ᬫᬧᬶᬢ᭄ᬭᬬᬚ᭄ᬜ ᬭᬶᬯᭂᬓᬲ᭄ᬧᬢᬸᬢ᭄ᬓᬲᬸᬂᬓᭂ ᬫᬶᬦ᭄ᬳᭀᬮᬶᬄᬓ᭄ᬭᬫᬤᬾᬰᬳᬸᬢᬯᬶᬧᬗᭂᬫᭀᬂ ᭞​

​na. Mapitra Yadnya riwekas patut kasungkemin olih krama desa utawi Pangemong​

​ᬲᬦᬶᬲ᭄ᬢᬦᬾᬪ᭄ᬭᬄᬫᬧ᭄ᬭᬬᬲ᭄ᬘᬶᬢᬳᬸᬢᬯᬶᬫᬓᬶᬂᬲᬦ᭄ᬭᬶᬂᬕᭂ ᬦᬶᬯᬶᬬᬤᬶᬦ᭄ᬧᬜᬂ ᬕ᭄ᬭᬫᬦᬸᬢ᭄᭞​

​Sanistane Brahma Prayascita/Mangkingsan ring Geni wiadin panyanggra manut​

​ᬧᬭᬋᬫ᭄ᬧ᭄ᬭᬤᭂᬬᬚ᭄ᬜ ᬓᬮᬓ᭄ᬲᬦᬬᬂ ᬳᬦ᭄ᬢᬸᬓ᭄ᬓ᭄ᬭᬫᬤᬦᬾᬫᬂᬓᬸ᭟​

​Pararem prade yadnya kalaksanayang antuk krama dane Mangku.​

​ᬧᬯᭀᬲ᭄᭞ ᭒᭑᭟​

​Pawos 21​

​᭑᭞  ᬧᬫᬂᬓᬸᬧᬢᬸᬢ᭄ᬗᬫᬂᬕᭂ ᬳᬂ ᬲᬲᬦᬶᬂᬧᬫᬂᬓᬸ᭟​

​(1)​ ​Pamangku patut ngamanggehang Sasaning Pamangku.​

​᭒᭞  ᬬᬾᬦ᭄ᬧ᭄ᬭᬤᭂᬧᬫᬂᬓᬸᬓᬳ᭄ᬬᬗᬦ᭄ᬳᬶᬦᬸᬘᬧ᭄ᬫᬫᬸᬭᬸᬕ᭄ᬧᬢᬸᬢ᭄ᬓᭂ ᬧ᭄ᬭᬬᬲ᭄ᬘᬶᬢ᭄ᬫᬦᬸᬢ᭄ᬳᬕᬫᬢᬸᬃ᭞​

​(2)​ ​Yen prade Pamangku Kahyangan inucap mamurug patut keprayascita manut agama tur​

​ᬫᬦᬸᬢ᭄ᬳᬕᭂᬂᬅᬮᬶᬢ᭄ᬧᬫᬸᬭᬸᬕᬾ᭟​

​manut ageng alit pamuruge​​.​

​᭓᭞   ᬧ᭄ᬭᬤᭂᬧᬫᬂᬓᬸᬓᬳ᭄ᬬᬗᬦ᭄ᬳᬶᬦᬸᬘᬧ᭄ᬦᬶ ᬮᬃᬰᭂ ᬰᬦᬧᬢᬸᬢ᭄ᬓᬳᬸᬲᬦᬂ ᭟​

​(3)​ ​Prade Pamangku Kahyangan inucap nilar sesana patut kausanang.​

​ᬧᬯᭀᬲ᭄᭞ ᭒᭒᭟​

​Pawos 22​

​᭑᭞  ᬲ᭄ᬯᬥᬃᬫᬦᬶᬂᬧᬫᬂᬓᬸ᭝​

​(1)​ ​Swadarmaning pamangku :​

​ᬳ᭞   ᬗᬦ᭄ᬢᭂᬩᬂ ᬳᬸᬧᬘᬭᬬᬚ᭄ᬜ ᬲᬳᭂ ᬲᬶᬤᬦᬶᬬᬭᬶᬂ ᬓᬳ᭄ᬬᬗᬦ᭄ᬤᬾᬰᬅᬤᬢ᭄ᬫᬸᬯᬂᬭᬶᬂ ᭞​

​ha. Ngantebang upacara yadnya sahesidania ring Kahyangan Desa Adat muang ring​

​ᬳᬫᭀᬂ ᬦᬶᬬ᭟​

​Amongania.​

​ᬦ᭞  ᬦᬸᬦ᭄ᬢᬸᬦ᭄ᬲᬳᭂ ᬦᬶᬢᬾᬦᬶᬦ᭄ᬓᬲᬸᬘᬶᬬᬦ᭄ᬓᬳ᭄ᬬᬗᬦ᭄᭟​

​na. Nuntun sahe nitenin kasucian Kahyangan.​

​ᬘ᭞  ᬧ᭄ᬭᬤᭂᬯᬾᬦ᭄ᬢᭂ ᬦ᭄ᬓ᭄ᬭᬫᬤᬾᬰᬗᬢᬸᬭᬂᬳᬸᬦᬶᬗᬭᬶᬂ ᬓᬳ᭄ᬬᬗᬦ᭄ᬤᬾᬰᬅᬤᬢ᭄ᬧᬢᬸᬢ᭄᭞​

​ca. Prade wenten krama desa ngaturang uninga ring Kahyangan Desa Adat patut​

​ᬓᭂ ᬳᭂ ᬦ᭄ᬢᭂᬃᬳᭀᬮᬶᬄᬧᬫᬂᬓᬸᬓᬳ᭄ᬬᬗᬦ᭄ᬳᬶᬦᬸᬘᬧ᭄᭟​

​keenter olih Pamangku Kahyangan inucap.​

​᭒᭞  ᬧᬫᬂᬓᬸᬓᬳ᭄ᬬᬗᬦ᭄ᬤᬾᬰᬓᬕᭂ ᬦ᭄ᬢᭀᬲᬶᬦ᭄ᬳᬸᬢᬯᬶᬓᬳᬸᬲᬦᬂ ᬧ᭄ᬭᬤᭂ ᭝​

​(2)​ ​Pamangku Kahyangan Desa kagentosin utawi kausanang prade :​

​ᬳ᭞  ᬓᬧᬸᬂᬕᭂ ᬮᬦ᭄ᬬᬸᬰ᭟​

​ha.  Kapunggelan yusa.​

​ᬦ᭞  ᬲᬸᬂᬓᬦ᭄ᬢᬦ᭄ᬧ᭄ᬭᬲᬶᬤᬗᭂᬫᬂᬕ᭄ᬬᬂ ᬲ᭄ᬯᬥᬃᬫ᭟​

​na.  Sungkan tan prasida ngemargiang swadarma.​

​ᬘ᭞  ᬧᬶᬦᬸᬦᬲ᭄ᬗᭂᬭᬕᬰᭂ ᬰᬫ᭄ᬧᬸᬦ᭄ᬓᭂ ᬮᭀᬓᬶᬓᬭᬶᬂ ᬧᬭᬸᬫᬦ᭄ᬤᬾᬰ᭟​

​ca.  Pinunas ngeraga sesampun kelokika ring Paruman Desa.​

​᭓᭞   ᬬᬾᬦ᭄ᬧ᭄ᬭᬤᭂᬧᬫᬂᬓᬸᬓᬳ᭄ᬬᬗᬦ᭄ᬤᬾᬰᬓᬧᬸᬂᬕᭂ ᬮᬦ᭄ᬬᬸᬲᬢᬦ᭄ᬯᭂᬦᬂᬓᬧᭂᬦ᭄ᬤᭂ ᬫ᭄᭞​

​(3)​ ​Yen prade Pamangku Kahyangan Desa kapunggelan yusa tan wenang kapendem,​

​ᬳᬸᬧᬓᬦᬭ᭄ᬜ ᬦᬾᬓᭂ ᬭᭀᬫ᭄ᬩᭀᬳᬦ᭄ᬢᬸᬓ᭄ᬓ᭄ᬭᬫᬤᬾᬰᬲᬦᬶᬲ᭄ᬢᬦᬶᬬᬫᬓᬶᬂᬲᬦ᭄ᬭᬶᬂᬕᭂ ᬦᬶ᭟​

​upakaran nyane kerombo antuk krama desa sanistania makingsan ring geni.​

​᭔᭞    ᬧᬫᬂᬓᬸᬓᬳ᭄ᬬᬗᬦ᭄ᬲᬦᬾᬳᬸᬲᬦ᭄ᬯᬶᬢ᭄ᬲᬂᬓᬦᬶᬂᬓᬧᬸᬂᬕᭂ ᬮᬦ᭄ᬬᬸᬰᬳᬸᬢᬶᬯᬲᬸᬂᬓᬦ᭄ᬢᬦ᭄᭞​

​(4)​ ​Pamangku Kahyangan sane usan wit sangkaning kapunggelan yusa utawi sungkan tan​

​ᬧ᭄ᬭᬲᬶᬤᬗᭂᬫᬂᬕ᭄ᬬᬂ ᬲ᭄ᬯᬥᬃᬫ᭞  ᬧᬢᬸᬢ᭄ᬓᬕᭂ ᬦ᭄ᬢᭀᬲᬶᬦ᭄ᬳᬦ᭄ᬢᬸᬓ᭄ᬧᬫᬂᬓᬸᬳᬶᬲ᭄ᬢ᭄ᬭᬶᬜᬦᬾᬫᬦᬸᬢ᭄᭞​

​prasida ngemargiang swadarma, patut kagentosin antuk Pamangku Istri nyane manut​

​ᬓᬲᬶᬤᬦᬶᬬ᭟​

​Kasidania.​

​᭕᭞   ᬬᬾᬦᬧ᭄ᬭᬤᭂᬧᬫᬂᬓᬸᬳᬶᬲ᭄ᬢ᭄ᬭᬶᬳᬶᬦᬸᬘᬧ᭄ᬭᬶᬂ ᬅᬚᭂᬂᬫᬯᬶᬯᬳᬧᬢᬸᬢ᭄ᬓᬯᬸᬲᬦᬂ ᭟​

​(5)​ ​Yena prade Pamangku Istri inucap ring ajeng mawiwaha patut kausanang.​

​ᬧᬯᭀᬲ᭄᭞ ᭒᭓᭟​

​Pawos 23​

​ᬳᭀᬮᬶᬄᬳᭀᬮᬶᬳᬦ᭄ᬧᬫᬂᬓᬸᬓᬳ᭄ᬬᬗᬦ᭄ᬤᬾᬰᬳᬶᬂᬕᬶᬄ ᬧᬸᬦᬶᬓ᭝​

​Olih-olihan Pamangku Kahyangan Desa inggih punika :​

​ᬳ᭞  ᬧᬜᭀᬮᬲᬦ᭄ᬮᬦ᭄ᬲᬭᬶᬦ᭄ᬘᬦᬂ ᬲᭀᬯᬂᬲᭀᬯᬂᬧᬓᬸᬩᭀᬦ᭄ᬓ᭄ᬭᬫᬤᬾᬰ᭟​

​ha.  Panyolasan lan sarin canang soang-soang pakubon krama desa.​

​ᬦ᭞  ᬮᬸᬧᬸᬢ᭄ᬢᬢᭂᬕᭂ ᬦ᭄ᬳᬸᬢᬯᬶᬳᬬᬳᬦ᭄ᬤᬾᬰᬮᬦ᭄ᬩᬜ᭄ᬚᬃ᭟​

​na.  Luput tategenan utawi ayahan Desa lan Banjar.​

​ᬘ᭞  ᬧᭀᬮᬶᬄᬧᬸᬦᬶᬬᬲᬓᬶᬂᬤᬾᬰᬅᬤᬢ᭄ᬭᬶᬓᬮᬰᬾᬤᬫᬦᬸᬢ᭄ᬲᬳᬲᬶᬤᬦ᭄᭟​

​ca.  Polih punia sakeng Desa Adat rikala seda manut saha sidan.​

​ᬭ᭞  ᬧᬢᬶᬬᬲ᭄ᬲᬶ ᬬᭀᬲᬦ᭄ᬫᬦᬸᬢ᭄ᬧᬭᬋᬫ᭄᭟​

​ra.  Patias siosan manut pararem.​

​ᬧᬍᬢ᭄᭞ ᭔᭟​

​Palet 4​

​ᬳᬶᬦ᭄ᬤᬶᬓ᭄ᬗᬯᬗᬸᬦ᭄ᬓᬳ᭄ᬬᬗᬦ᭄᭟​

​Indik Ngwangun Kahyangan​

​ᬧᬯᭀᬲ᭄᭞ ᭒᭔᭟​

​Pawos 24​

​ᬢᬢᬢᬶᬢᬶᬗᭂᬯᬗᬸᬦ᭄ᬓᬳ᭄ᬬᬗᬦ᭄ᬳᬸᬢᬯᬶᬧᬸᬭᬳᬶᬂᬕᬶᬄ ᬧᬸᬦᬶᬓ᭝​

​Tata titi ngewangun Kahyangan/Pura inggih punika:​

​ᬦ᭞ ᬗᬸᬦᬶᬗᬬᬂ ᬭᬶᬂ ᬓ᭄ᬭᬫᬳᬶᬦ᭄ᬤᬶᬓ᭄ᬗ᭄ᬭᬶ ᬜ᭄ᬘᬶ ᬓᬂ ᬯᭂᬯᬗᬸᬦᬦ᭄ᬳᬶᬦᬸᬘᬧ᭄᭝​

​na. Nguningayang ring krama indik ngrincikang wewangunan inucap;​

​ᬘ᭞  ᬭᬶᬢᬢ᭄ᬓᬮᬗᬭᬶᬜ᭄ᬘᬶ ᬓᬂ ᬯᭂᬯᬗᬸᬦᬦ᭄ᬭᬶᬂᬧᬸᬭᬤᬾᬰᬳᬶᬦᬸᬘᬧ᭄ᬧ᭄ᬭᬚᬸᬭᬸᬧᬢᬸᬢ᭄᭞​

​ca. Ritatkala ngarincikang wewangunan ring Pura Desa inucap Prajuru patut​

​ᬜᬋᬗᬂᬲᬪᬤᬾᬰ᭞ ᬮᬦ᭄ᬗᬤᭂᬕᬂ ᬧ᭄ᬭᬯᬃᬢᬓ᭝ ᬮᬦ᭄᭞​

​nyarengang Sabha Desa, lan ngadegang prawartaka; lan​

​ᬭ᭞ ᬜᭀᬩ᭄ᬬᬳᬂ ᬳᬶᬦ᭄ᬤᬶᬓ᭄ᬧ᭄ᬭᬩᬾᬬᬫᬸᬢ᭄ᬳᬮᬶᬢ᭄ᬳᬕᭂᬂᬯᭂᬯᬗᬸᬦᬦ᭄᭟​

​ra. Nyobiahang indik prabeya manut alit ageng wewangunan.​

​ᬧᬍᬢ᭄᭞ ᭕᭟​

​Palet 5​

​ᬳᬶᬦ᭄ᬤᬶᬓ᭄ᬬ ᬚ᭄ᬜ ᭟​

​Indik Yadnya​

​ᬓᬧᬶᬂ ᭞ ᭑᭟​

​Kaping 1​

​ᬤᬾᬯᬬᬚ᭄ᬜ ᭟​

​Dewa Yadnya​

​ᬧᬯᭀᬲ᭄᭞ ᭒᭕᭟​

​Pawos 25​

​᭑᭞  ᬧᬫᬃᬕᬶᬦ᭄ᬧᬗᬘᬶᬭᬶᬂ ᬓᬳ᭄ᬬᬗᬦ᭄ᬤᬾᬰᬮᬦ᭄ᬲᬸᬩᬓ᭄ᬲᭂᬓᬤᬶᬳᬶᬦᬸᬘᬧ᭄ᬫᬦᬸᬢ᭄ᬓᭂ ᬘᬧᬶᬂ ᬲᬲ᭄ᬢ᭄ᬭ᭞​

​(1)​ ​Pamargin pangaci ring Kahyangan Desa lan Subak sekadi inucap manut kecaping sastra​

​ᬅᬕᬫᬫᬶᬯᬄᬤᬺᬲ᭄ᬢ᭞ ᬲᬳᬓᬫᬃᬕ᭄ᬬᬂ ᬅᬮᬶᬢ᭄ᬮᬦ᭄ᬳᬕᭂᬂᬫᬦᬸᬢ᭄ᬓᬯᬾᬦ᭄ᬢᭂᬦᬂ ᬳᬸᬢᬯᬶᬫᬦᬸᬢ᭄᭞​

​agama miwah dresta, saha kamargiang alit lan ageng manut kawentenan utawi manut​

​ᬧᬭᬋᬫ᭄ᬢᬸᬃᬫᭂᬫᬃᬕᬶᬜᬩ᭄ᬭᬦ᭄᭞ ᭕᭞ ᬯᬃᬰ᭟​

​Pararem tur memargi nyabran 5 (lima) warsa.​

​᭒᭞  ᬧᬗᬘᬶᬭᬶᬂ ᬓᬳ᭄ᬬᬗᬦ᭄ᬲᬓᬤᬶᬳᬶᬦᬸᬘᬧ᭄ᬭᬶᬂ ᬯᬶᬯᬶᬢ᭄᭞ ᭑᭞ ᬓᬧᬸᬧᬸᬢ᭄ᬳᭀᬮᬶᬄ᭝​

​(2)​ ​Pangaci ring Kahyangan sakadi inucap ring wiwit (1) kapuput olih :​

​ᬳ᭞   ᬬᬾᬦᬶᬂᬅᬮᬶᬢ᭄ᬓᬯᭂᬲᬓᬂ ᬳᭀᬮᬶᬄᬩᬮᬶᬬᬦ᭄ᬢᬶᬕᬲᬓ᭄ᬢᬶ ᭟​

​ha.  Yening alit kawekasang olih Balian Tiga Sakti.​

​ᬦ᭞   ᬬᬾᬦᬶᬂᬅᬕᭂᬂᬓᬳᭂ ᬦ᭄ᬢᭂᬃᬳᭀᬮᬶᬄᬲᬸᬮᬶᬂᬕᬶᬄ ᬢᬸᬃᬓᬧᬸᬧᬸᬢ᭄ᬳᭀᬮᬶᬄᬩᬮᬶᬳᬦ᭄ᬢᬶᬕᬲᬓ᭄ᬢᬶ ᭟​

​na.  Yening ageng kaenter olih Sulinggih tur kapuput olih Balian Tiga Sakti.​

​᭓᭞   ᬧᬫᬃᬕᬶᬧᬶᬳᭀᬤᬮᬦ᭄ᬭᬶᬂᬓᬳ᭄ᬬᬗᬦ᭄ᬤᬾᬰᬓᬳᭂ ᬦ᭄ᬢᭂᬃᬳᬦ᭄ᬢᬸᬓ᭄ᬧ᭄ᬭᬚᬸᬭᬸ᭞ ᬧᬫᬂᬓᬸᬓᬳ᭄ᬬᬗᬦ᭄᭞​

​(3)​ ​Pamargi piodalan ring Kahyangan Desa kaenter antuk Prajuru, Pamangku Kahyangan​

​ᬲᭀᬯᬂᬲᭀᬯᬂ᭞ ᬧᬫᬂᬓᬸᬮᬦ᭄ᬲᭂᬭᬢᬶᬲᭂᬚᭂᬩᬕ᭄ᬤᬾᬰᬅᬤᬢ᭄ᬮᬦ᭄ᬓᬳᬶᬭᬶᬂ ᬳᭀᬮᬶᬄᬓ᭄ᬭᬫᬤᬾᬰ᭟​

​soang-soang, Pamangku lan serati sejebag Desa Adat lan kairing olih krama desa.​

​᭔᭞    ᬳᬶᬦ᭄ᬤᬶᬓ᭄ᬧ᭄ᬭᬩᬾᬬᬧᬗᬘᬶᬳᬶᬦᬸᬘᬧ᭄ᬓᬧ᭄ᬭᬩᬾᬬᬳᬶᬦ᭄ᬳᭀᬮᬶᬄᬤᬾᬰᬅᬤᬢ᭄ᬮᬦ᭄ᬓ ᬧᬺᬫ᭄ᬧᭀᬦᬶᬦ᭄ᬳᭀᬮᬶᬄᬩᬜ᭄ᬚᬃ᭞​

​(4)​ ​Indik prabea pangaci inucap kaprabeain olih Desa Adat lan kapremponin olih Banjar​

​ᬅᬤᬢ᭄᭟​

​Adat.​

​᭕᭞   ᬳᬢᬸᬭᬦ᭄ᬫᬭᬸᬧᬅᬃᬢᭀᬲ᭄᭞ ᬰᭂ ᬰᬗᬶ᭞ ᬫᭂᬭᬸᬧᬩᬭᬂᬫᭂᬦ᭄ᬢᬄ᭞ ᬧᬸᬦᬶᬬᬧᬶᬭᬦ᭄ᬢᬶᬳᬸᬧᭂᬭᭂᬂ ᬕᬫᬶᬯᬄ᭞​

​(5)​ ​Aturan marupa artos, sesangi, merupa barang mentah, punia, piranti uperengga miwah​

​ᬓᬮᬸᬯᬶᬃᬦᬶᬬᬓᬤ᭄ᬭᬸ ᬯᬾᬳᭀᬮᬶᬄᬤᬾᬰᬅᬤᬢ᭄᭞ ᬮᬦ᭄ᬓᬲᬸᬭᬢᬂ ᬳᭀᬮᬾᬄᬧ᭄ᬭᬯᬃᬢᬓ᭟​

​sakaluirnia patut kadruwe olih Desa Adat, lan kasuratang oleh prawartaka.​

​᭖᭞   ᬭᬶᬓᬮᬧᬸᬚᬯᬮᬶᬭᬶᬂ ᬓᬳ᭄ᬬᬗᬦ᭄ᬧᬶ ᬦᬓᬧᬜᬸᬂ ᬲᬸᬗᬦ᭄ᬤᬾᬰᬅᬤᬢ᭄᭞ ᬯᭂᬦᬂᬓ᭄ᬭᬫ᭞​

​(6)​ ​Rikala pujawali ring Kahyangan pinaka panyungsungan Desa Adat, wenang krama​

​ᬮᬦᬂᬳᬶᬲ᭄ᬢ᭄ᬭᬶᬧᭂᬤᭂᬓ᭄ᬢᬂ ᬓᬶᬮ᭄ᬫᬢᬸᬭᬦ᭄ᬓᬓᬳ᭄ᬬᬗᬦ᭄ᬳᬶᬦᬸᬘᬧ᭄᭞ ᬲᬚᬩᬦᬶᬂᬲᬂᬲᬦᬾ᭞​

​lanang istri pedek tangkil maturan ka Kahyangan inucap, sajabaning sang sane​

​ᬓᬘᬸᬦ᭄ᬢᬓᬦ᭄᭟​

​Kacuntakan.​

​᭗᭞  ᬲᬂᬲᬧᬲᬶᬭᬲᬦᬾᬢᬂᬓᬶᬮ᭄ᬓᬓᬳ᭄ᬬᬗᬦ᭄ᬧᬢᬸᬢ᭄ᬗᬦᬸᬢᬶᬦ᭄ᬢᬢᬢᬶᬢᬶᬫᬩᬸᬲᬦᬓᬧᬸᬭ᭞​

​(7)​ ​Sang sapasira sane tangkil ka Kahyangan patut nganutin tata titi mabusana ka pura,​

​ᬳᬶᬂᬕᬶᬄ ᬧᬸᬦᬶᬓ᭝​

​inggih punika:​

​ᬳ᭞ ᬲᬦᬾᬮᬦᬂ ᬧᬢᬸᬢᬫᬯᬲ᭄ᬢ᭄ᬭ᭞ ᬫᬓᬫ᭄ᬧᬸᬄ᭞ ᬫᬓ᭄ᬯᬘᬫᬦᬸᬢ᭄ᬢᬢᬓ᭄ᬭᬫ᭞ ᬫᬲᬩᬸᬓ᭄᭞​

​ha. sane lanang patut mawastra, makampuh, makwaca manut tata krama, masabuk​

​ᬳᬸᬢᬯᬶᬫᬲᬧᬸᬢᬦ᭄ᬫᬶᬯᬄᬫᬤᭂᬲ᭄ᬢᬃ᭞ ᬬᬾᬦᬶᬂᬫᬭᬫ᭄ᬩᬸᬢ᭄ᬮᬦ᭄ᬢᬂ ᬧᬢᬸᬢ᭄ᬗᬶᬓᭂ ᬢ᭄ᬭ ᬫ᭄ᬩᬸᬢ᭄᭞​

​utawi masaputan miwah madestar, yening marambut lantang patut ngiket rambut​

​ᬜᬦᬾ᭟​

​Nyane.​

​ᬦ᭞  ᬲᬦᬾᬳᬶᬲ᭄ᬢ᭄ᬭᬶᬧᬢᬸᬢ᭄ᬫᬯᬲ᭄ᬢ᭄ᬭ᭞ ᬫᬓ᭄ᬯᬘᬫᬦᬸᬢ᭄ᬢᬢᬓ᭄ᬭᬫ᭞ ᬫᬳᬸᬩᭂ ᬤ᭄ᬳᬸᬩᭂ ᬤ᭄ᬳᬸᬢᬯᬶ᭞​

​na. sane istri patut mawastra, makwaca manut tata krama, maubed-ubed utawi​

​ᬲᭂᬮᬾᬦ᭄ᬤᬂ ᬯᬶᬳᬤᬶᬦ᭄ᬫᬲᭂᬦ᭄ᬢᭂᬂ᭞ ᬭᬫ᭄ᬩᬸᬢ᭄ᬫᬂ ᬤᬓᬳᬶᬓᭂ ᬢ᭄ᬳᬸᬢᬯᬶᬓᬲᬂᬕᬸᬮ᭄᭟​

​selendang wiadin masesenteng, rambut mangda kaiket utawi kasanggul.​

​᭘᭞    ᬧᬸᬭᬲᬦᬾᬮᬶᬳᬦᬦ᭄ᬭᬶᬂᬯᭂᬯᬶᬤᬗᬦ᭄ᬤᬾᬰᬅᬤᬢ᭄ᬓᬬᬸᬧᬸᬢᬶᬄᬲᬦᬾᬦᬾᬦ᭄ᬢᭂᬦ᭄ᬤᬤᭀᬲ᭄ᬳᬫᭀᬗᬦ᭄᭞​

​(8)​ ​Pura sane lianan ring wewidangan Desa Adat Kayuputih sane nenten dados amongan​

​ᬤᬾᬰᬅᬤᬢ᭄ᬧᬢᬸᬢ᭄ᬗᬮᬓ᭄ᬲᬦᬬᬂ ᬧᭂᬗᬘᬶ᭞ ᬳᬸᬧᬘᬭᬳᬸᬧᬓᬭᬧᬶᬳᭀᬤᬮᬦ᭄᭞ ᬫᬦᬸᬢ᭄ᬤᬺᬲ᭄ᬢᬮᬦ᭄᭞​

​Desa Adat patut ngalaksanayang pengaci (upacara upakara piodalan) manut dresta lan​

​ᬧᬭᬋᬫ᭄ᬲᬸᬯᬂᬲᬸᬯᬂᬧᬸᬭ᭟​

​pararem suang-suang pura.​

​31​



​ᬓᬧᬶᬂ ᭞ ᭒᭟​

​Kaping 2​

​ᬳᬶᬦ᭄ᬤᬶᬓᬺᬲᬶᬬᬚ᭄ᬜ ᭟​

​Indik Rsi Yadnya​

​ᬧᬯᭀᬲ᭄᭞ ᭒᭖᭟​

​Pawos 26​

​᭑᭞  ᬲᬦᬾᬧᬘᬂᬫᬤ᭄ᬯᬶᬚᬢᬶᬳᬸᬢᬯᬶᬫᬤᬶᬓ᭄ᬲᬫᬤᭂᬕ᭄ᬧᬦ᭄ᬤᬶᬢᬳᬸᬢᬶᬲᬸᬮᬶᬂᬕᬶᬄ ᬧᬢᬸᬢ᭄ᬦᬸᬦᬲ᭄᭞​

​(1)​ ​Sane pacang Madwijati utawi Madiksa madeg Pandita utawi Sulinggih patut nunas​

​ᬓᬮᬸᬕ᭄ᬭᬭᬶᬂ ᬲᬂᬭᬸᬫᬯᭀᬲ᭄ᬫᬶᬦᬓᬤᬶ᭝​

​kalugra ring sang rumawos minakadi :​

​ᬳ᭞ ᬧ᭄ᬭᬚᬸᬭᬸᬤᬾᬰᬅᬤᬢ᭄᭟​

​ha. Prajuru Desa Adat.​

​ᬦ᭞ ᬏᬧ᭞ ᬳ᭞ ᬏᬤ᭞ ᬳᬶ᭟​

​na. PHDI​

​ᬘ᭞ ᬓᭂ ᬫᭂᬦ᭄ᬢ᭄ᬭᬶ ᬳᬦ᭄ᬳᬕᬫ᭟​

​ca. Kementrian Agama​

​᭒᭞  ᬧ᭄ᬭᬚᬸᬭᬸᬤᬾᬰᬧᬢᬸᬢ᭄ᬲᬋᬂᬦᬸᬭᬾᬓ᭄ᬲ᭞ ᬦᬶᬢᬾᬦᬶᬦ᭄ᬫᬂ ᬤᬲᬲᬸᬮᬸᬃᬫᬸᬯᬂᬧᭂᬫᬃᬕᬶᬦᬾᬯᬶᬳᬓ᭄ᬢᬶ ᭞​

​(2)​ ​Prajuru Desa patut sareng nureksa, nitenin mangda sasulur muang pemargine wiakti​

​ᬫᬦᬸᬢ᭄ᬓᭂ ᬘᬧ᭄ᬲᬲ᭄ᬢ᭄ᬭᬅᬕᬫᬲᬳᬢᬶᬦᬸᬢ᭄ᬜ ᬓ᭄ᬲᬶ ᬦᬶᬦ᭄ᬳᬸᬧᬘᬭᬧᬤᬶᬓ᭄ᬲᬦ᭄᭟​

​manut kecap sastra agama saha tinut nyaksinin upacara padiksan.​

​᭓᭞   ᬧ᭄ᬭᬚᬸᬭᬸᬤᬾᬰᬧᬢᬸᬢ᭄ᬗᭂ ᬦ᭄ᬢᭀᬲᬶᬦ᭄ᬧᬭᬩ᭄ᬲᬂᬫᭂᬤᬶᬓ᭄ᬲᬫᬦᬸᬢ᭄ᬧᬦᬸᬕ᭄ᬭᬳᬦ᭄ᬲᬂᬦᬩᬾ᭞ ᬲᬳ᭞​

​(3)​ ​Prajuru Desa patut ngentosin parab sang mediksa manut panugrahan sang Nabe, saha​

​ᬓᬳᬶᬮᬶᬓᬶᬢᬬᬂ ᬢᬸᬃᬓᬧᬶᬤᬃᬢᬬᬂ ᬭᬶᬂ ᬧᬭᬸᬫᬦ᭄ᬤᬾᬰ᭟​

​kailikitayang tur kapidartayang ring Paruman Desa.​

​ᬧᬯᭀᬲ᭄᭞ ᭒᭗᭟​

​Pawos 27​

​ᬧ᭄ᬭᬚᬸᬭᬸᬧᬢᬸᬢ᭄ᬦᬸᬦ᭄ᬢᬸᬦ᭄ᬲᬳᬗᬫᬂᬕᬮᬓ᭄ᬭᬫᬤᬾᬰ᭞ ᬫᬶᬓᬸᬓᬸᬳᬂ ᬓᬲᬸᬘᬶᬳᬦ᭄ᬮᬶᬂᬕᬶᬄ ᬧᬭ᭞​

​Prajuru patut nuntun saha ngamanggala krama desa, mikukuhang kasucian linggih para​

​ᬯᬶᬓᬸᬭᬶᬂ ᬤᬾᬰ᭟​

​wiku ring desa.​

​ᬓᬧᬶᬂ ᭞ ᭓᭟​

​Kaping 3​

​ᬳᬶᬦ᭄ᬤᬶᬓ᭄ᬧᬢ᭄ᬭᬬᬚ᭄ᬜ ᭟​

​Indik Pitra Yadnya​

​ᬧᬯᭀᬲ᭄᭞ ᭒᭘᭟​

​Pawos 28​

​᭑᭞  ᬧᭂᬫᬃᬕᬶᬦ᭄ᬳᬸᬧᬘᬭᬲᬂᬮᬸᬫ᭄ᬧᬸᬲ᭄᭟​

​(1)​​Pemargin upacara sang lampus​

​ᬳ᭞ ᬫᬧᭂᬦ᭄ᬤᭂ ᬫ᭄᭟​

​ha. Mapendem.​

​ᬦ᭞ ᬫᬓᬶᬂᬲᬦ᭄ᬭᬶᬂᬕᭂ ᬦᬶᬳᬸᬢᬯᬶᬭᬶᬂ ᬧᭂᬃ ᬢᬶᬯᬶ᭟​

​na. Makingsan ring geni utawi ring pertiwi.​

​ᬘ᭞ ᬳᬢᬶᬯᬢᬶᬯ᭟​

​ca. Atiwa - tiwa (ngaben).​

​᭒᭞ ᬢᬦ᭄ᬯᭂᬦᬂ ᬫᭂᬦ᭄ᬤᭂ ᬫ᭄ᬯᬶᬬᬤᬶᬦ᭄ᬗᭂ ᬲᬾᬂᬲᬯᬲᭂᬚᬯᬦᬶᬂᬭᬶᬂ ᬰᬾᬢ᭄ᬭ᭟​

​(2)​​Tan wenang mendem wiadin ngeseng sawa sejawaning ring setra.​

​᭓᭞  ᬢᬦ᭄ᬓᬾᬗᬶᬦ᭄ᬗᭂ ᬫᬃᬕ᭄ᬬᬂ ᬧᬶᬢ᭄ᬭᬬᬚ᭄ᬜ ᬭᬶᬂ ᬭᬳᬶᬡᬧᬸᬃᬦᬫ᭞ ᬢᬶᬍᬫ᭄᭞ ᬋᬭᬳᬶᬦᬦ᭄ᬤᬾᬰ᭞​

​(3)​​Tan kengin ngemargiang pitra yadnya ring​​rahina Purnama, Tilem, rerahinan desa​

​ᬮᬦᬺᬭᬳᬶᬦᬦ᭄ᬚᬕᬢ᭄᭟​

​lan rerahinan jagat.​

​᭔᭞  ᬢᬦ᭄ᬓᬾᬗᬶᬦ᭄ᬗᭂ ᬭᬓ᭄ᬲᬲᬯᬭᬶᬢᬢ᭄ᬓᬮᬓᬩᭂ ᬋᬩᭂ ᬳᬦ᭄ᬚᬕᬢ᭄᭞ ᬕ᭄ᬭᬸᬩᬸᬕ᭄᭟​

​(4) Tan kengin ngeraksa sawa ritatkala kaberebehan jagat (grubug).​

​᭕᭞  ᬢᬦ᭄ᬓᬾᬗᬶᬦ᭄ᬫᬓᬃᬬᬩᬂ ᬩᬂ ᬭᬶᬂ ᬰᬾᬢ᭄ᬭᬲᭂᬤᬸᬭᬸᬂᬧᬲ᭄ᬢᬶᬓᬧᬘᬂᬫᬧᭂᬦ᭄ᬤᭂ ᬫ᭄᭟​

​(5) Tan kengin mekarya bangbang ring setra sedurung pastika pacang mapendem.​

​᭖᭞ ᬲᬳᬦᬦ᭄ᬓ᭄ᬭᬫᬲᬦᬾᬗᭂᬮᬓ᭄ᬲᬦᬬᬂ ᬧᬶᬢ᭄ᬭᬬᬚ᭄ᬜ ᬭᬶᬂ ᬰᬾᬢ᭄ᬭᬅᬤᬢ᭄ᬧᬢᬸᬢ᭄ᬗᬢᬸᬭᬂ᭞​

​(6) Sahanan krama sane ngelaksanayang pitra yadnya ring setra adat patut ngaturang​

​ᬧᬸᬦᬶᬬᬓᬋᬲᬶᬓᬦ᭄ᬲᬾᬢ᭄ᬭᬫᬦᬸᬢ᭄ᬓᬳᬶᬕᬸᬫᬦ᭄ᬧᬭᬸᬫᬦ᭄ᬓ᭄ᬭᬫᬤᬾᬰ᭟​

​punia keresikan setra manut kaiguman Paruman Krama Desa.​

​᭗᭞  ᬓ᭄ᬭᬫᬤᬾᬰᬲᬦᬾᬫᬫᬸᬭᬸᬕ᭄ᬓᭂ ᬘᬧᬾᬭᬶᬂ ᬅᬚᭂᬂᬯᭂᬦᬂᬓᬧᬶᬤᬦ᭄ᬤᬫᬦᬸᬢ᭄ᬧᬭᬋᬫ᭄᭟​

​(7) Krama desa sane mamurug kecape ring ajeng wenang kapidanda manut pararem.​

​ᬧᬯᭀᬲ᭄᭞ ᭒᭙᭟​

​Pawos 29​

​᭑᭞  ᬬᬾᬦ᭄ᬧ᭄ᬭᬤᭂᬯᬾᬦ᭄ᬢᭂᬦᬭᬭᬾᬲᬤᬸᬭᬸᬂᬫᬬᬸᬰ᭞ ᭓᭞ ᬢᬶᬕᬂ ᬰᬰᬶᬄ ᭞ ᬓᭂ ᬮᬬᬸᬰᭂ ᬓᬭᬦ᭄ᬧᬢᬸᬢ᭄᭞​

​(1)​ ​Yen prade wenten rare sadurung mayusa 3 (tigang) sasih, kelayu sekaran patut​

​ᬓᬧᭂᬦ᭄ᬤᭂ ᬫ᭄ᬦᬾᬦ᭄ᬢᭂ ᬦ᭄ᬗᬂ ᬕᬾᬧᬤᬾᬯᬲᬦ᭄᭟​

​kapendem nenten ngangge padewasan.​

​᭒᭞  ᬬᬾᬦ᭄ᬧ᭄ᬭᬤᭂᬧᬸᬦᬶᬓᬫᬬᬸᬰᬮᬗ᭄ᬓᬸᬂ ᬭᬶᬂ ᭞ ᭓᭞ ᬢᬶᬕᬂ ᬰᬰᬶᬄ ᬳᬸᬧᬘᬭᬮᬦ᭄ᬳᬸᬓᬭᬦᬶᬬ᭞​

​(2)​ ​Yen prade rare punika mayusa langkung ring 3 (tigang) sasih upacara lan upakarania​

​ᬓᭂ ᬫᬃᬕ᭄ᬬᬂ ᬲᭂᬓᬤᬶᬧᬢᬸᬢ᭄᭟​

​kemargiang sekadi patut.​

​᭓᭞  ᬅᬢᬶᬯᬢᬶᬯᬭᬭᬾᬲᭂᬤᬸᬭᬸᬂᬫᬬᬸᬰ᭞ ᭓᭞ ᬢᬶᬕᬂ ᬰᬰᬶᬄ ᬓᬲᭂᬂᬕᬸᬄᬗᭂᬭᬧᬸᬄ᭟​

​(3)​ ​Atiwa-tiwa rare sedurung mayusa 3 (tigang) sasih kasengguh ngerapuh.​

​᭔᭞   ᬳᬢᬶᬯᬢᬶᬯᬲᬦᬾᬫᭂᬬᬸᬰᬲᬫ᭄ᬧᬸᬦ᭄ᬮᬗ᭄ᬓᬸᬂ ᬭᬶᬂ ᭞ ᭓᭞ ᬢᬶᬕᬂ ᬰᬰᬶᬄ ᬓᬲᭂᬂᬕᬸᬄ᭞​

​(4)​ ​Atiwa-tiwa rare sane sampun meyusa langkung ring 3 (tigang) sasih kasengguh​

​ᬗᭂᬮᬸᬗᬄ᭟​

​ngelungah.​

​ᬧᬯᭀᬲ᭄᭞ ᭓᭐᭟​

​Pawos 30​

​᭑᭞   ᬧᭂᬫᬃᬕᬶᬦ᭄ᬳᬢᬶᬯᬢᬶᬯᬓᬳᭂ ᬧᬄᬤᬤᭀᬲ᭄ᬓᬮᬶᬄᬮ᭄ᬯᬶᬭᬾ᭝​

​(1)​ ​Pemargin atiwa-atiwa kaepah dados kalih luire :​

​ᬳ᭞   ᬗᬩᬾᬦ᭄ᬤᬤᬓᬦ᭄᭟​

​ha.​ ​Ngaben dadakan​

​ᬦ᭞   ᬗᬩᬾᬦ᭄ᬗᭂ ᬫᬲᬾ᭞ ᬭᭀᬬᭀᬗᬦ᭄᭟​

​na.​ ​Ngaben ngemase (royongan)​

​᭒᭞  ᬗᬩᬾᬦ᭄ᬤᬤᬓᬦ᭄ᬳᬶᬂᬕᬶᬄ ᬧᬸᬦᬶᬓᬳᬢᬶᬯᬢᬶᬯᬲᬦᬾᬓᭂ ᬫᬃᬕ᭄ᬬᬂ ᬳᭀᬮᬶᬄᬳᭀᬮᬶᬄᬲᭀᬯᬂᬲᭀᬯᬂ᭞​

​(2)​ ​Ngaben dadakan inggih punika atiwa-tiwa sane kemargiang olih soang-soang​

​ᬓ᭄ᬭᬫᬫᬦᬸᬢ᭄ᬓᬲᬶᬤᬦᬶᬬ᭟​

​krama manut kasidania.​

​᭓᭞  ᬗᬩᬾᬦ᭄ᬗᬫᬲᬾᬳᬶᬂᬕᬶᬄ ᬧᬸᬦᬶᬓᬳᬢᬶᬯᬳᬢᬶᬯᬲᬦᬾᬓᭂ ᬫᬃᬕᬶᬳᬂ ᬳᭀᬮᬶᬄᬤᬤᬶᬬᬳᬸᬢᬯᬶ᭞​

​(3)​ ​Ngaben ngemase inggih punika atiwa-tiwa sane kemargiang olih dadia utawi​

​ᬤᬾᬰᬅᬤᬢ᭄᭟​

​Desa Adat.​

​᭔᭞ ᬤᬾᬰᬅᬤᬢ᭄ᬯᭂᬦᬂ ᬗᭂᬮᬓ᭄ᬲᬦᬬᬂ ᬳᬢᬶᬯᬢᬶᬯᬗᭂᬫᬲᬾᬜᬩ᭄ᬭᬂ ᭞ ᭕᭞ ᬮᬶᬫᬂ ᭞​

​(4)​ ​Desa Adat wenang ngelaksanayang atiwa-tiwa ngemase nyabrang 5 (limang)​

​ᬯᬃᬰᬫᬦᬸᬢ᭄ᬓᬯᬾᬦ᭄ᬢᭂᬦᬦ᭄ᬮᬦ᭄ᬓᬳᬶᬕᬸᬫᬦ᭄᭟​

​warsa manut kawentenan lan kaiguman.​

​᭕᭞  ᬓ᭄ᬭᬫᬲᬦᬾᬧᬘᬂᬗᭂᬮᬓ᭄ᬲᬦᬬᬂ ᬳᬢᬶᬯᬢᬶᬯᬗᭂᬫᬲᬾᬧᬢᬸᬢ᭄ᬫᭂ ᬲᬤᭀᬓ᭄ᬭᬶᬂ᭞​

​(5)​ ​Krama sane pacang ngelaksanayang atiwa-tiwa ngemase patut mesadok ring​

​ᬧ᭄ᬭᬚᬸᬭᬸᬤᬾᬰᬅᬤᬢ᭄ᬳᬶᬦ᭄ᬤᬶᬓ᭄ᬤᬸᬤᭀᬦᬦ᭄ᬳᬘᬭᬫᬶᬯᬄᬲᬦᬾᬢᬶᬳᭀᬲᬦ᭄᭟​

​Prajuru Desa Adat indik dudonan acara miwah sane tiosan.​

​᭖᭞ ᬓ᭄ᬭᬫᬤᬸᬭᬲᬦᬾᬜᬋᬗᬶᬦ᭄ᬳᬢᬶᬯᬢᬶᬯᬭᬶᬂ ᬤᬤᬶᬬᬳᬸᬢᬯᬶᬤᬾᬰᬅᬤᬢ᭄᭞​

​(6)​ ​Krama dura desa sane nyarengin atiwa-tiwa ring dadia utawi Desa Adat​

​ᬓᬬᬸᬧᬸᬢᬶᬄᬧᬢᬸᬢ᭄ᬗᬢᬸᬭᬂᬲᬳᬦᬦ᭄ᬲᬯ᭞ ᭕᭐᭞ ᬲᬾᬓᭂ ᬢ᭄᭞ ᬏᬓᬏᬕᬩᬳᬲ᭄ᬫᬧᬶᬢᭂᬕᭂ ᬲ᭄᭞​

​Kayuputih patut ngaturang punia sahanan sawa 50 (seket) kg baas mapiteges​

​ᬜᭂ ᬮᬂ ᬧᬍᬫᬳᬦ᭄ᬲᬾᬢ᭄ᬭᬤᬾᬰᬅᬤᬢ᭄᭟​

​nyelang palemahan setra Desa Adat.​

​ᬧᬯᭀᬲ᭄᭞ ᭓᭑᭟​

​Pawos 31​

​᭑᭞  ᬳᬶᬦ᭄ᬤᬶᬓ᭄ᬓᬧᭂᬚᬳᬦ᭄ᬮᬸᬳᬶᬭᬾᬭᬶᬂ ᬲᭀᬃ ᭝​

​(1)​ ​Indik kapejahan luire ring sor :​

​ᬳ᭞  ᬓᬧᭂᬚᬳᬦ᭄ᬲᬮᬄᬧᬢᬶ᭟​

​ha. Kapejahan salah pati.​

​ᬦ᭞ ᬓᬧᭂᬚᬳᬦ᭄ᬳᬸᬮᬄᬧᬢᬶ᭟​

​na. Kapejahan ulah pati.​

​᭒᭞ ᬓᭂ ᬮᬬᬸᬲᭂᬓᬭᬦ᭄ᬲᬮᬄᬧᬢᬶᬮᬦ᭄ᬳᬸᬮᬄᬧᬢᬶᬤᬤᭀᬲ᭄ᬓ ᬧᬺᬢᭂᬓᬓᭂ ᬯᭂᬦ᭄ᬢᭂ ᬦ᭄ᬧᬢᬸᬢ᭄ᬓᬤᬸᬮᬸᬭᬶᬦ᭄᭞​

​(2)​ ​Kelayu sekaran salah pati lan ulah pati dados kapreteka kewanten patut kadulurin​

​ᬳᬦ᭄ᬢᬸᬓ᭄ᬳᬸᬧᬘᬭᬧᬦᭂᬩᬸᬲᬦ᭄ᬭᬶᬂᬕᭂ ᬦᬄᬰᬾᬤ᭞ ᬧᭂᬋᬫ᭄ᬧᬢᬦ᭄ᬳᬕᬸᬂ ᬮᬦ᭄ᬘᬂ ᬓᭂ ᬫ᭄ᬲᬾᬢ᭄ᬭ᭟​

​antuk upacara panebusan ring genah seda, perempatan agung lan cangkem setra.​

​᭓᭞  ᬓᬮᬸᬓ᭄ᬭᬫᬲᬦᬾᬫᭂᬤ᭄ᬭᬸ ᬯᬾᬳᬦ᭄ᬢᬓᬳᬸᬢᬯᬶᬓᬧᬤᭂᬫᬦ᭄ᬧᬢᬸᬢ᭄᭝​

​(3)​ ​Kalukrama sane medruwe antaka utawi kepademan patut :​

​ᬳ᭞ ᬫᬲᬤᭀᬓ᭄ᬭᬶᬂᬧ᭄ᬭᬚᬸᬭᬸᬤᬾᬰ᭟​

​ha. Masadok ring Prajuru Desa.​

​ᬦ᭞ ᬦᬸᬦᬲᬂᬤᬾᬯᬲᬧᭂᬫᬃᬕᬶᬭᬶᬂ ᬩᭂ ᬦ᭄ᬤᬾᬰᬅᬤᬢ᭄᭟​

​na. Nunasang dewasa pemargi ring Bendesa Adat.​

​᭔᭞  ᬧ᭄ᬭᬤᭂᬯᬾᬦ᭄ᬢᭂᬦ᭄ᬚᬢ᭄ᬫᬳᬶᬲ᭄ᬢ᭄ᬭᬶᬰᬾᬤᬲᬓᬾᬫᬯᭀᬦ᭄ᬓᬦ᭄ᬢᬸᬦ᭄ᬫᭀᬩᭀᬢ᭄ᬧᬢᬸᬢ᭄ᬓᬳᭂ ᬫ᭄ᬩᬲᬂ ᭞​

​(4)​ ​Prade wenten jatma istri seda sakemawon kantun mobot patut kaembasang​

​ᬤᬸᬫᬸᬦ᭄ᬭᬶᬂᬭᬸᬫᬄᬲᬓᬶᬢ᭄ᬯᬸᬲᬦ᭄ᬧᬸᬦᬶᬓᬯᭂᬦᬂᬓᬧᬺᬢᬓᬫᬦᬸᬢ᭄ᬧ᭄ᬭᬢᬶᬂᬓᬳᬶᬦ᭄ᬧᬶ ᬢ᭄ᬭ᭞​

​dumun ring rumah sakit wusan punika wenang kapretaka manut pratingkahin pitra​

​ᬬᬚ᭄ᬜ ᭟​

​Yadnya.​

​᭕᭞  ᬓᭂ ᬮᬸᬯᬂᬕᬲᬦᬾᬫᬤᬸᬯᬾᬳᬦ᭄ᬢᬓᬳᬸᬢᬯᬶᬓᬧᬤᭂᬫᬦ᭄ᬲᬓᬾᬯᬦ᭄ᬢᭂᬦ᭄ᬢᬦ᭄ᬫᬶᬧᬶᬮ᭄ᬭᬶᬂᬤᬾᬰ᭞​

​(5)​ ​Keluarga sane meduwe antaka utawi kepademan sakewanten tan mipil ring Desa​

​ᬅᬤᬢ᭄ᬢᬦ᭄ᬯᭂᬦᬂ ᬫᭂᬦ᭄ᬤᭂ ᬫ᭄ᬮᬦ᭄ᬗᭂ ᬲᬾᬦᬲᬯᬰᬾᬢ᭄ᬭᬤᬾᬰᬅᬤᬢ᭄ᬓᬬᬸᬧᬸᬢᬶᬄ᭞​

​Adat tan wenang mendem lan ngeseng sawa ring setra Desa Adat Kayuputih​

​ᬲᭂᬤᬾᬭᬾᬂᬗᭂᬫᬂᬕ᭄ᬬᬂ ᬤᬕᬶᬂᬧᬯᭀᬲ᭄᭞ ᭓᭐᭞ ᬯᬶᬯᬶᬢ᭄᭞ ᭖᭟​

​sedereng ngemargiang daging pawos 30 wiwit (6).​

​38​



​ᬓᬧᬶᬂ ᭞ ᭔᭟​

​Kaping 4​

​ᬳᬶᬦ᭄ᬤᬶᬓ᭄ᬫᬦᬸᬲᬬᬚ᭄ᬜ ᭟​

​Indik Manusa Yadnya​

​ᬧᬯᭀᬲ᭄᭞ ᭓᭒᭟​

​Pawos 32​

​᭑᭞  ᬫᬦᬸᬰᬬᬚ᭄ᬜ ᬳᬶᬂᬕᬶᬄ ᬧᬸᬦᬶᬓᬳᬸᬧᬓᬭᬳᬸᬧᬘᬭᬲ᭄ᬯᬥᬃᬫᬦᬶᬂᬫᬦᬸᬰ᭞​

​(1)​ ​Manusa Yadnya inggih punika upakara upacara swadharmaning manusa,​

​ᬗᬯᬶᬢ᭄ᬲᬓᬶᬂᬧᬢᭂ ᬫᭀᬦᬶᬂᬓᬫᬧᭂᬢᬓ᭄ᬓᬮᬯᬦ᭄ᬩᬂ ᬚᬦ᭄ᬢᭀᬲ᭄ᬓᬯᭂᬓᬲ᭄᭟​

​ngawit saking patemoning kama petak kalawan kama bang jantos kewekas.​

​᭒᭞  ᬳᬸᬧᬓᬭᬳᬶᬦᬸᬘᬧ᭄ᬭᬶᬂ ᬅᬚᭂᬂᬫᬤᬸᬤᭀᬦᬦ᭄ᬲᬾᬓᬤᬶᬭᬶᬂ ᬲᭀᬃ ᭝​

​(2)​ ​Upakara inucap ring ajeng madudonan sekadi ring sor :​

​ᬳ᭞ ᬫᬕᭂ ᬤᭀᬂ ᬕᭂ ᬤᭀᬗᬦ᭄᭝​

​ha. Magedong-gedongan;​

​ᬦ᭞ ᬤᬸᬓ᭄ᬲᬂᬓᬫᬭᬾᬓ᭞ ᬭᬭᬾᬯᬳᬸᬫᭂᬤᬮ᭄᭝​

​na. Duk sang kama reka (rare wau medal);​

​ᬘ᭞ ᬓᭂ ᬧᬸᬲ᭄ᬳᭀᬤᭂᬮ᭄᭝​

​ca.  Kepus Odel;​

​ᬭ᭞  ᬳᬓᬫ᭄ᬩᬸᬳᬦ᭄ᬳᬸᬢᬯᬶᬭᬭᬾᬫᬬᬸᬰ᭞ ᭔᭒᭞ ᬭᬳᬶᬡ᭝​

​ra.  Akambuhan/rare mayusa 42 rahina;​

​ᬓ᭞ ᭓᭞ ᬢᬶᬕᬂ ᬰᬰᬶᬄ ᭝​

​ka. 3 (Tigang) sasih;​

​ᬤ᭞ ᬧᬯᭂᬢ᭄ᬯᬦ᭄᭞ ᬳᭀᬢᭀᬦᬦ᭄᭝​

​da. Pawetuan (otonan);​

​ᬢ᭞ ᬫᬢᬢᬄ᭝​

​ta.  Matatah;​

​ᬲ᭞  ᬫᬯᬶᬯᬳ᭝ ᬮᬦ᭄᭞​

​sa.  Mawiwaha; lan​

​ᬯ᭞   ᬫᬯᬶᬦ᭄ᬢᬾᬦ᭄᭟​

​wa. Mawinten.​

​᭓᭞  ᬅᬕᭂᬂᬅᬮᬶᬢ᭄ᬳᬸᬧᬓᬭᬳᬸᬧᬘᬭᬲᬸᬯᬂᬲᬸᬯᬂᬭᬶᬂ ᬅᬚᭂᬂᬗᬦᬸᬢᬶᬦ᭄ᬲᬲ᭄ᬢ᭄ᬭᬮᬦ᭄ᬤᬺᬲ᭄ᬢ᭟​

​(3)​ ​Ageng alit upakara upacara suang-suang ring ajeng nganutin sastra lan dresta.​

​᭔᭞  ᬓ᭄ᬭᬫᬲᬦᬾᬗᭂᬮᬓ᭄ᬲᬦᬬᬂ ᬳᬸᬧᬘᬭᬧᬯᬶᬯᬳᬦ᭄ᬧᬢᬸᬢ᭄ᬫᬲᬤᭀᬓ᭄ᬮᬦ᭄ᬓᭂ ᬲᬓ᭄ᬲᬶ ᬳᭀᬮᬶᬄ᭞​

​(4)​ ​Krama sane ngelaksanyang upacara pawiwahan patut mesadok lan kesaksi olih​

​ᬧ᭄ᬭᬚᬸᬭᬸᬤᬾᬰᬯᬶᬬᬤᬶᬦ᭄ᬧ᭄ᬭᬚᬸᬭᬸᬩᬜ᭄ᬚᬃᬅᬤᬢ᭄᭟​

​Prajuru Desa wiadin Prajuru Banjar Adat.​

​᭕᭞  ᬓ᭄ᬭᬫᬲᬦᬾᬗᭂᬫᬃᬕ᭄ᬬᬂ ᬳᬸᬧᬘᬭᬬᬚ᭄ᬜ ᬭᬶᬂ ᬯᭂᬯᬶᬤᬗᬦ᭄ᬤᬾᬰᬅᬤᬢ᭄ᬧᬢᬸᬢ᭄᭞​

​(5)​ ​Krama sane ngemargiang upacara yadnya ring wewidangan Desa Adat patut​

​ᬗᬸᬮᬢᬶᬓᬋᬲᬶᬓᬦ᭄ᬧᬍᬫᬳᬦ᭄᭟​

​ngulati keresikan palemahan.​

​ᬓᬧᬶᬂ ᭞ ᭕᭟​

​Kaping 5​

​ᬳᬶᬦ᭄ᬤᬶᬓ᭄ᬩᬹᬢᬬᬚ᭄ᬜ ᭟​

​Indik Bhuta Yadnya​

​ᬧᬯᭀᬲ᭄᭞ ᭓᭓᭟​

​Pawos 33​

​᭑᭞  ᬪᬹᬢᬬᬚ᭄ᬜ ᬳᬶᬂᬕᬶᬄ ᬧᬸᬦᬶᬓᬧᬸᬧᬘᬭᬧᬩ᭄ᬬᬓᬮᬭᬶᬂ ᬧᭂᬃ ᬢᬶᬯᬶᬮᬦ᭄᭞​

​(1)​ ​Bhuta Yadnya inggih punika upacara pabiakala ring pertiwi lan​

​ᬓᬳ᭄ᬬᬗᬦ᭄ᬲᬃᬯᬧ᭄ᬭᬦᬶ᭞ ᬲᬳᬳᬸᬧᬘᬭᬭᬶᬂ ᬩᬩᬸᬢᬳᬦ᭄᭟​

​kahyangan sarwa prani, saha upacara ring babutaan.​

​᭒᭞  ᬳᬸᬧᬓᬭᬳᬸᬧᬘᬭᬧᬩ᭄ᬬᬓᬮᬭᬶᬂ ᬧᭂᬃ ᬢᬶᬯᬶ᭞ ᬓᬳ᭄ᬬᬗᬦ᭄ᬮ ᬦ᭄ᬩᬹᬢᬓᬯᬲ᭄ᬢᬦᬶᬫᬘᬭᬸ᭟​

​(2)​ ​Upakara upacara pabiakala ring pertiwi, kahyangan lan bhuta kawastani mecaru.​

​᭓᭞  ᬳᬸᬧᬓᬭᬳᬸᬧᬘᬭᬭᬶᬂ ᬲᬃᬯᬧ᭄ᬭᬦᬶᬮ᭄ᬯᬶᬭᬾ᭝​

​(3)​ ​Upakara upacara ring sarwa prani luire :​

​ᬳ᭞ ᬭᬶᬂ ᬲᬃᬯᬢᬸᬫᬸᬯᬸᬄᬭᬶᬓᬮ᭝ ᬢᬸᬫ᭄ᬧᭂᬓ᭄ᬧᬗᬢᬕ᭄᭟​

​ha. Ring sarwa tumuwuh rikala : Tumpek Pangatag.​

​ᬦ᭞ ᬭᬶᬂ ᬲᬃᬯᬳᬶᬗᭀᬦ᭄ᬳᬶᬗᭀᬦ᭄ᬭᬶᬓᬮ᭝ ᬢᬸᬫ᭄ᬧᭂᬓ᭄ᬓᬦ᭄ᬤᬂ ᭟​

​na. Ring sarwa ingon-ingon rikala : Tumpek Kandang.​

​ᬘ᭞ ᬭᬶᬂ ᬕᭂ ᬕᬯᬦ᭄ᬮᬦ᭄ᬲᬃᬯᬩᭂ ᬲᬶ᭝ ᬢᬸᬫ᭄ᬧᭂᬓ᭄ᬮᬦ᭄ᬤᭂ ᬧ᭄᭟​

​ca. Ring gegawan lan sarwa besi : Tumpek Landep.​

​ᬭ᭞ ᬭᬶᬂ ᬳᬸᬦᭂᬦ᭄ᬳᬸᬦᭂᬦ᭄᭞ ᬢᬸᬫ᭄ᬧᭂᬓ᭄ᬯᬬᬂ ᭟​

​ra. Ring unen-unen : Tumpek Wayang.​

​ᬓ᭞ ᬭᬶᬂ ᬫᬦᬸᬰ᭝ ᬩᬶᬬᬓᬮ᭞ ᬫᬦᬸᬢ᭄ᬓᬯᬶᬕᬸᬦᬦ᭄᭟​

​ka. Ring manusa : Biakala (manut kawigunan).​

​᭔᭞  ᬧᬘᬭᬸᬯᬦ᭄ᬳᬶᬦᬸᬘᬧ᭄ᬭᬶᬂ ᬅᬚᭂᬂ᭞ ᬅᬮᬶᬢ᭄᭞ ᬫᬤ᭄ᬬ᭞ ᬮᬦ᭄᭞ ᬳᬸᬢᬫᬫᬦᬸᬢ᭄ᬭᬶᬂᬲᭀᬃ ᭝​

​(4)​ ​Pacaruan inucap ring ajeng, alit, madya lan utama manut ring sor :​

​ᬳ᭞ ᬳᬾᬓᬰᬢ᭟​

​ha.  Eka Sata.​

​ᬦ᭞   ᬧᬜ᭄ᬘᬰᬢ᭟​

​na.  Panca Sata.​

​ᬘ᭞  ᬧᬜ᭄ᬘᬰᬦᬓ᭄᭟​

​ca.  Panca Sanak.​

​ᬭ᭞  ᬋᬲᬶᬕᬦ᭟​

​ra.  Resi Gana.​

​ᬓ᭞ ᬢᬯᬸᬃᬅᬕᬸᬂ ᭟​

​ka. Tawur Agung.​

​ᬤ᭞  ᬧᬜ᭄ᬘᬓᭂ ᬮᬸᬤ᭄᭟​

​da.  Panca Kelud.​

​᭕᭞  ᬲᬚᬯᬦᬶᬂᬓᬤᬶᬭᬶᬂ ᬅᬚᭂᬂᬓᬯᬾᬦ᭄ᬢᭂᬦᬂ ᬳᬸᬧᬓᬭᬳᬸᬧᬘᬭ᭝​

​(5)​ ​Sajawaning kadi ring ajeng kawentenang upakara-upacara ;​

​ᬳ᭞  ᬬᬚ᭄ᬜ ᬰᬾᬰᬜᬩ᭄ᬭᬂ ᬭᬳᬶᬡ᭟​

​ha.  Yadnya Sesa nyabrang rahina.​

​ᬦ᭞  ᬫᬰᭂ ᬕᭂᬄ ᬫᬦᬸᬢ᭄ᬕᭂ ᬦᬄᬮᬦᬺᬭᬳᬶᬦᬦ᭄᭟​

​na. Masegeh manut genah lan rerahinan.​

​ᬘ᭞ ᬫᭂᬘᬭᬸᬫᬜ᭄ᬘᬯᬃᬡᬢᬶᬍᬫ᭄ᬭᬶᬂᬚᭂᬭᭀᬲᭀᬯᬂᬲᭀᬯᬂ᭟​

​ca. Mecaru Manca Warna nyabran Tilem ring jero soang-soang.​

​ᬭ᭞ ᬫᬲᬧᬸᬄᬭᬶᬓᬮᬧᬘᬂᬯᬮᬶᬭᬶᬂ ᬧᬸᬭ᭟​

​ra. Masapuh rikala pacang wali ring Pura.​

​ᬧᬯᭀᬲ᭄᭟ ᭓᭔᭟​

​Pawos 34​

​᭑᭞ ᬜᬩ᭄ᬭᬦ᭄ᬳᬯᬃᬰᬦᬸᬚᬸᬢᬶᬍᬫᬶᬂᬓᭂ ᬲᬗᬓᬯᬾᬦ᭄ᬢᭂᬦᬂ ᬢᬯᬸᬃᬓᬲᬗᬲᬦᬾᬓᭂ ᬢᬄ᭞​

​(1)​ ​Nyabran awarsa nuju tileming kesanga kawentenang Tawur Kasanga sane ketah​

​ᬓᭂᬩᬯᭀᬲ᭄ᬗᭂᬭᬸᬧᬸᬓ᭄ᬫᬓᬘᬶᬄᬦᬧᬯᬂᬫᬕ᭄ᬧᬕ᭄ᬭᬳᬶᬡᬧᭂᬜᭂ ᬧᬶᬳᬦ᭄᭟​

​kebawos Ngerupuk makacihna pacang magpag rahina peNyepian.​

​᭒᭞ ᬭᬶᬂ ᬭᬳᬶᬡᬢᬶᬍᬫᬶᬂᬓᬲᬗᬓᬮᬓ᭄ᬲᬦᬬᬂ ᬧᬘᬭᬸᬯᬦ᭄᭞ ᬮ᭄ᬯᬶᬭᬾ᭝​

​(2)​ ​Ring tileming kasanga kalaksanayang pacaruan  luire :​

​ᬳ᭞ ᬭᬶᬂ ᬩᬜ᭄ᬘᬶ ᬗᬄ᭟​

​ha.  Ring Bencingah.​

​ᬦ᭞  ᬭᬶᬂ ᬲᭀᬯᬂᬲᭀᬯᬂᬯᭂᬯᬶᬤᬗᬦ᭄ᬩᬜ᭄ᬚᬃᬅᬤᬢ᭄᭟​

​na.  Ring Soang-soang wewidangan Banjar Adat.​

​᭓᭞ ᬭᬶᬂ ᬭᬳᬶᬡᬜᭂ ᬧᬶᬳᬶᬢᬯᬶᬲᬶᬧᭂᬂ ᬓ᭄ᬭᬫᬤᬾᬰᬧᬢᬸᬢ᭄ᬗᭂ ᬧᬃᬕ᭄ᬬᬂ ᬘᬢᬸᬃᬪ᭄ᬭᬢ᭞​

​(3)​ ​Ring rahina Nyepi utawi sipeng krama desa patut ngemargiang Catur Brata​

​ᬧᬜᭂ ᬧᬶᬳᬦ᭄᭟​

​Panyepian.​

​᭔᭞  ᬭᬶᬂ ᬭᬳᬶᬡᬗᭂᬫ᭄ᬩᬓ᭄ᬕᭂ ᬦᬶᬓ᭄ᬭᬫᬤᬾᬰᬧᬢᬸᬢ᭄ᬤᬺᬲ᭄ᬢᬜᬓᬦ᭄ᬤᬶᬯᬂᬫᬓᬘᬶᬄᬦ᭞​

​(4)​ ​Ring rahina Ngembak Geni krama desa patut dresta nyakan diwang makacihna​

​ᬧᬸᬢᬸ ᬲ᭄ᬩᭂᬩᭂ ᬭᬢᬦ᭄ᬲᬦᬾᬓᭂ ᬫᬃᬕ᭄ᬬᬂ ᬳᬸᬢᬯᬶᬤᬯᬸᬄ᭞ ᭑᭒᭞ ᬯᭂᬗᬶ᭟​

​putus beberatan sane kemargiang ngawit dauh 12 wengi.​

​᭕᭞  ᬭᬶᬂ ᬭᬳᬶᬡᬗᭂᬫ᭄ᬩᬓ᭄ᬕᭂ ᬦᬶᬓ᭄ᬭᬫᬤᬾᬰᬧᬢᬸᬢ᭄ᬗᭂᬮᬓ᭄ᬲᬦᬬᬂ ᬪᬃᬫᬰᬦ᭄ᬢᬶ᭟​

​(5)​ ​Ring rahina Ngembak Geni krama desa patut ngelaksanayang Dharma Santhi.​

​᭖᭞  ᬓ᭄ᬭᬫᬤᬾᬰᬲᬦᬾᬗᭂᬫᬃᬕ᭄ᬬᬂ ᬳᬸᬧᬘᬭᬬᬚ᭄ᬜ ᬲᬦᬾᬢᭂᬦ᭄ᬤᬤᭀᬲ᭄ᬓᬢᭂᬂᬕᭂ ᬳᬂ ᭞​

​(6)​ ​Krama desa sane ngemargiang upacara yadnya sane ten dados ketanggehang​

​ᬭᬶᬓᬮᬭᬳᬶᬡᬜᬾᬧᬶᬫᭂᬲᬤᭀᬓ᭄ᬭᬶᬂᬧ᭄ᬭᬚᬸᬭᬸ᭟​

​rikala rahina Nyepi patut mesadok ring Prajuru.​

​᭗᭞  ᬓ᭄ᬭᬫᬲᬦᬾᬓᭂ ᬦᬶᬧᬓᬾᬯᭂᬄᬦᬤᬓ᭄ᬳᬸᬢᬯᬶᬲᬸᬂᬓᬦ᭄ᬧᬢᬸᬢ᭄ᬓᭂᬩᬓ᭄ᬢᬓᭂ ᬭᬸᬫᬄ᭞​

​(7)​ ​Krama sane keni pakeweh nadak utawi sungkan sane patut ke bakta ke rumah​

​ᬲᬓᬶᬢ᭄ᬭᬶᬓᬮᬭᬳᬶᬡᬜᭂ ᬧᬶᬧᬢᬸᬢ᭄ᬫᬲᬤᭀᬓ᭄ᬭᬶᬂᬧ᭄ᬭᬚᬸᬭᬸᬮᬦ᭄ᬓᬲᬋᬗᬶᬦ᭄ᬳᭀᬮᬶᬄᬧᭂᬘᬮᬂ ᭞​

​sakit rikala rahina Nyepi patut mesadok ring Prajuru lan kesarengin olih Pecalang​

​ᬤᬾᬰᬅᬤᬢ᭄᭟​

​Desa Adat.​

​᭘᭞  ᬓ᭄ᬭᬫᬤᬾᬰᬲᬦᬾᬫᬫᬸᬭᬸᬕ᭄ᬘᬢᬸᬃᬪ᭄ᬭᬢᬧᬜᭂ ᬧᬶᬳᬦ᭄ᬯᭂᬦᬂᬓᭂ ᬧᬫᬶᬤᬦ᭄ᬤᬫᬦᬸᬢ᭄᭞​

​(8)​ ​Krama desa sane mamurug Catur Brata Panyepian wenang kepamidanda manut​

​ᬓᬲᬸᬂᬓᭂ ᬫᬦ᭄ᬓ᭄ᬭᬫ᭟​

​kasungkeman krama.​

​ᬲᬃᬕᬄ᭞ ᭕᭟​

​SARGAH V​

​ᬲᬸᬓᬺᬢᬢᬢᬧᬯᭀᬗᬦ᭄ᬤᬾᬰᬅᬤᬢ᭄᭟​

​SUKRETA TATA PAWONGAN DESA ADAT​

​ᬧᬍᬢ᭄᭞ ᭑᭟​

​Palet 1​

​ᬳᬶᬦ᭄ᬤᬶᬓ᭄ᬧᬯᭀᬗᬦ᭄ᬤᬾᬰᬅᬤᬢ᭄᭟​

​Indik Pawongan Desa Adat​

​ᬓᬧᬶᬂ ᭞ ᭑᭟​

​Kaping 1​

​ᬓ᭄ᬭᬫ᭟​

​Krama​

​ᬧᬯᭀᬲ᭄᭞ ᭓᭕᭟​

​Pawos 35​

​᭑᭞  ᬲᬦᬾᬓᭂ ᬩᬯᭀᬲ᭄ᬓ᭄ᬭᬫᬲᬳᬦᬶᬂᬲᬂᬚᭂᬦᭂᬓ᭄ᬳᬸᬢᬯᬶᬫᬧᬳᬸᬫᬳᬦ᭄ᬭᬶᬂᬯᬯᭂᬗ᭄ᬓᭀᬦ᭄᭞​

​(1)​ ​Sane kebaos Krama sahananing sang jenek utawi mapaumahan ring wawengkon​

​ᬯᭂᬯᬶᬤᬗᬦ᭄ᬤᬾᬰᬅᬤᬢ᭄᭟​

​wewidangan Desa Adat.​

​᭒᭞  ᬓ᭄ᬭᬫᬳᬶᬦᬸᬘᬧ᭄ᬭᬶᬂ ᬅᬚᭂᬂᬮᬶᬂᬕᬶᬄ ᬜᬦᬾᬯᬾᬦ᭄ᬢᭂᬦ᭄᭞ ᭓᭞ ᬢᬶᬕᬂ ᬲᭀᬭᭀᬄ᭟​

​(2)​ ​Krama inucap ring ajeng linggihnyane wenten 3 (tigang) soroh​

​ᬳ᭞   ᬓ᭄ᬭᬫᬤᬾᬰᬅᬤᬢ᭄ᬳᬶᬂᬕᬶᬄ ᬧᬸᬦᬶᬓ᭝ ᬓ᭄ᬭᬫᬩᬮᬶᬲᬦᬾᬫᬳᬕᬫᬶᬦ᭄ᬤᬸᬢᬸᬃᬫᬶᬧᬶᬮ᭄᭞​

​ha.  Krama Desa Adat inggih punika :​​Krama Bali sane​​maagama Hindu tur mipil​

​ᬳᬸᬢᬯᬶᬓᬘᬢᭂᬢ᭄ᬤᬤᭀᬲ᭄ᬓ᭄ᬭᬫᬭᬶᬂ ᬤᬾᬰᬅᬤᬢ᭄ᬓᬬᬸᬧᬸᬢᬶᬄ᭟​

​utawi kacatet dados krama ring Desa Adat Kayuputih.​

​ᬦ᭞     ᬓ᭄ᬭᬫᬢᬫᬶᬬᬸᬳᬶᬂᬕᬶᬄ ᬧᬸᬦᬶᬓ᭝ ᬓ᭄ᬭᬫᬩᬮᬶᬲᬦᬾᬫᬳᬕᬫᬳᬶᬦ᭄ᬤᬸᬲᬦᬾᬦᬾᬦ᭄ᬢᭂᬦ᭄᭞​

​na.   Krama tamiu inggih punika : Krama Bali sane maagama Hindu sane nenten​

​ᬫᬶᬧᬶᬮ᭄ᬓᭂ ᬫᬯᭀᬦ᭄ᬓᬳᬶᬮᬶᬓᬶᬢᬬᬂ ᬭᬶᬂ ᬤᬾᬰᬅᬤᬢ᭄ᬓᬬᬸᬧᬸᬢᬶᬄ᭟​

​mipil kemawon kailikitayang ring Desa Adat Kayuputih.​

​ᬘ᭞    ᬢᬫᬶᬬᬸᬳᬶᬂᬕᬶᬄ ᬧᬸᬦᬶᬓ᭝ ᬲᬶᬳᭀᬲᬦ᭄ᬭᬶᬂᬓ᭄ᬭᬫᬤᬾᬰᬅᬤᬢ᭄ᬮᬦ᭄ᬓ᭄ᬭᬫᬢᬫᬶᬬᬸᬲᬦᬾ᭞​

​ca.  Tamiu inggih punika : Siosan ring Krama Desa Adat lan Krama Tamiu sane​

​ᬯᬾᬦ᭄ᬢᭂᬦ᭄ᬫᬕᭂ ᬦᬄᬭᬶᬂ ᬯᭂᬯᬶᬤᬗᬦ᭄ᬤᬾᬰᬅᬤᬢ᭄ᬓᬬᬸᬧᬸᬢᬶᬄᬧᬤ᭄ᬕᬢᬓᬮᬳᬸᬢᬯᬶ᭞​

​wenten magenah ring wewidangan Desa Adat Kayuputih padgatakala utawi​

​ᬚᬸᬫᭂᬦᭂᬓ᭄ᬢᬸᬃᬓᬳᬶᬮᬶᬓᬶᬢᬭᬶᬂ ᬤᬾᬰᬅᬤᬢ᭄᭟​

​jumenek tur kailikita ring Desa Adat.​

​ᬧᬯᭀᬲ᭄᭞ ᭓᭖᭟​

​Pawos 36​

​᭑᭞     ᬓ᭄ᬭᬫᬤᬾᬰᬅᬤᬢ᭄ᬓᭂ ᬧᬄᬳᬦ᭄ᬢᬸᬓ᭄᭞ ᭓᭞ ᬢᬶᬕᬂ ᬲᭀᬭᭀᬄᬮᬸᬯᬶᬃ ᬳᬶᬧᬸᬸᬦ᭄᭝​

​(1)​ ​Krama Desa Adat kepah antuk 3 (tigang) soroh luir ipun :​

​ᬳ᭞   ᬓ᭄ᬭᬫᬗᬋᬧ᭄ᬗᬬᬄᬳᬶᬂᬕᬶᬄ ᬧᬸᬦᬶᬓᬓ᭄ᬭᬫᬤᬾᬰᬅᬤᬢ᭄ᬲᬦᬾᬚᬸᬫᭂᬦᭂᬓ᭄ᬭᬶᬂᬤᬾᬰ᭞​

​ha.  Krama Ngarep Ngayah inggih punika Krama Desa Adat sane jumenek ring Desa​

​ᬅᬤᬢ᭄ᬓᬬᬸᬧᬸᬢᬶᬄ᭟​

​Adat Kayuputih.​

​ᬦ᭞   ᬓ᭄ᬭᬫᬧᬭᭀᬜᬤᬳᬶᬂᬕᬶᬄ ᬧᬸᬦᬶᬓᬓ᭄ᬭᬫᬤᬾᬰᬅᬤᬢ᭄ᬲᬦᬾᬲᬫ᭄ᬧᬸᬦ᭄ᬯᬾᬦ᭄ᬢᭂ ᬦ᭄᭞​

​na.   Krama Paro Nyada inggih punika Krama Desa Adat sane sampun wenten​

​ᬧᭂᬜᭂ ᬍᬤᬶᬲᬓᭂ ᬫᬯᭀᬦ᭄ᬓᬦ᭄ᬢᬸᬦ᭄ᬫᭂᬤ᭄ᬭᬸ ᬯᬾᬲᭂᬦ᭄ᬢᬦᬅᬦᭀᬫ᭄ᬮᬦᬂ ᭟​

​penyeledi sakemawon kantun medruwe sentana anom lanang.​

​ᬘ᭞  ᬓ᭄ᬭᬫᬧᭂᬜᬤᬳᬶᬂᬕᬶᬄ ᬧᬸᬦᬶᬓᬓ᭄ᬭᬫᬤᬾᬰᬅᬤᬢ᭄ᬲᬦᬾᬲᬫ᭄ᬧᬸᬦ᭄ᬮᭂ ᬧᬲ᭄ᬳᬬᬳᬦ᭄᭞​

​ca.  Krama Penyada inggih punika Krama Desa Adat sane sampun lepas ayahan​

​ᬓᬕᭂ ᬦ᭄ᬢᭀᬲᬶᬦ᭄ᬳᬦ᭄ᬢᬸᬓ᭄ᬲᭂᬦ᭄ᬢᬦᬦ᭄ᬜ ᬦᬾ᭟​

​kagentosin antuk sentanan nyane.​

​᭒᭞  ᬓ᭄ᬭᬫᬢᬫᬶᬬᬸᬓᬓᭂ ᬧᬄᬤᬤᭀᬲ᭄᭞ ᭓᭞ ᬢᬶᬕᬂ ᬲᭀᬭᭀᬄᬮᬸᬳᬶᬃᬳᬶᬧᬸᬦ᭄᭝​

​(2)​ ​Krama Tamiu kakepah dados 3 (tigang) soroh luir ipun :​

​ᬳ᭞  ᬓ᭄ᬭᬫᬢᬫᬶᬬᬸᬚᭂᬦᭂᬓ᭄ᬳᬸᬢᬯᬶᬭᬚᭂᬕ᭄᭟​

​ha.  Krama tamiu jenek utami rajeg​

​ᬦ᭞   ᬓ᭄ᬭᬫᬧᬤᬸᬦᬸᬗᬦ᭄᭟​

​na.  Krama padunungan​

​ᬘ᭞  ᬓ᭄ᬭᬫᬢᬫᬶᬬᬸᬧᬤ᭄ᬕᬢᬓᬮ᭟​

​ca.  Krama tamiu padgatakala.​

​᭓᭞   ᬢᬫᬶᬬᬸᬓᭂ ᬓᭂ ᬧᬄᬤᬤᭀᬲ᭄᭞ ᭓᭞ ᬢᬶᬕᬂ ᬲᭀᬭᭀᬮᬸᬳᬶᬃᬳᬶᬧᬸᬦ᭄᭝​

​(3)​ ​Tamiu kekepah dados 3 (tigang) soro luir ipu :​

​ᬳ᭞  ᬢᬫᬶᬬᬸᬚᭂᬦᭂᬓ᭄ᬳᬸᬢᬯᬶᬭᬚᭂᬕ᭄᭟​

​ha.  Tamiu jenek utawi rajeg.​

​ᬦ᭞   ᬢᬫᬶᬬᬸᬧᬤᬸᬦᬸᬗᬦ᭄᭟​

​na.  Tamiu padunungan​

​ᬘ᭞   ᬢᬫᬶᬬᬸᬧᬤ᭄ᬕᬢᬓᬮ᭟​

​ca.  Tamiu padgatakala​

​ᬧᬯᭀᬲ᭄᭞ ᭓᭗᭟​

​Pawos 37​

​᭑᭞  ᬗᬯᬶᬢ᭄ᬤᬤᭀᬲ᭄ᬓ᭄ᬭᬫᬤᬾᬰᬅᬤᬢ᭄ᬲᬗ᭄ᬓᬦᬶᬂ᭝​

​(1)​ ​Ngawit dados Krama Desa Adat sangkaning :​

​ᬳ᭞  ᬲᬫ᭄ᬧᬸᬦ᭄ᬚᬸᬫᭂᬦᭂᬓ᭄ᬭᬶᬂᬤᬾᬰᬅᬤᬢ᭄᭟​

​ha.  Sampun jumenek ring Desa Adat.​

​ᬦ᭞   ᬫᬯᬶᬯᬶᬢ᭄ᬲᬓᬶᬂᬧᬯᬶᬯᬳᬦ᭄᭟​

​na.  Mawiwit saking pawiwahan.​

​ᬘ᭞   ᬫᬢᬸᬃᬳᬸᬧᬾᬓ᭄ᬲᬳᬸᬢᬯᬶᬫᬸᬧᬸᬮ᭄ᬭᬶᬂᬧ᭄ᬭᬚᬸᬭᬸᬤᬾᬰᬅᬤᬢ᭄ᬤᬤᭀᬲ᭄ᬓ᭄ᬭᬫᬤᬾᬰᬅᬤᬢ᭄᭟​

​ca.   Matur upeksa utawi mipil ring Prajuru Desa Adat dados Krama Desa Adat.​

​᭒᭞  ᬧᬦᭂᬫᬬᬢᭂᬤᬸᬦ᭄ᬫᭂᬓ᭄ᬭᬫᬤᬾᬰᬅᬤᬢ᭄᭝​

​(2)​ ​Panemaya tedun mekrama Desa Adat :​

​ᬳ᭞  ᬗᬯᬶᬢ᭄ᬫᬕᭂ ᬦᬄᬳᬸᬢᬯᬶᬗᭂᬮᬶᬂᬕᬶᬳᬶᬦ᭄ᬯᭂ ᬯᬶᬤᬗᬦ᭄ᬤᬾᬰ᭟​

​ha.  Ngawit magenah utawi ngelinggihin wewidangan desa.​

​ᬦ᭞  ᬫᬯᬶᬢ᭄ᬲᬓᬶᬂᬧᬯᬶᬯᬳᬦ᭄᭞ ᭓᭞ ᬢᬶᬕᬂ ᬰᬰᬶᬄ ᬲᭂᬲᬫ᭄ᬧᬸᬦ᭄ᬳᬸᬧᬘᬭᬯᬶᬥᬶᬯᬶᬥᬦ᭟​

​na.  Mawit saking pawiwahan 3 (tigang) sasih sesampun upacara Widi Widana.​

​ᬘ᭞   ᬗᬯᬶᬢ᭄ᬳᬸᬧᬾᬓ᭄ᬲᬳᬸᬢᬶᬯᬫᬸᬧᬸᬮ᭄ᬭᬶᬂᬤᬾᬰᬅᬤᬢ᭄ᬢᬸᬃᬲᬫ᭄ᬧᬸᬦ᭄ᬦᬳᬸᬃᬧᭂᬦᬦ᭄ᬚᬸᬂ ᬩᬢᬸᬭᬶᬂ ᭞​

​ca.  Ngawit upeksa utawi mipil ring Desa Adat tur sampun naur penanjung batu ring​

​ᬩᬜ᭄ᬚᬃᬅᬤᬢ᭄ᬳᬸᬢᬯᬶᬤᬾᬰᬅᬤᬢ᭄ᬫᬦᬸᬢ᭄ᬧᬭᬋᬫ᭄᭟​

​Banjar Adat utawi Desa Adat manut pararem.​

​ᬓᬧᬶᬂ ᭞ ᭒᭟​

​Kaping 2​

​ᬲ᭄ᬯᬥᬃᬫᬮᬦ᭄ᬲ᭄ᬯᬥᬶᬓᬭᬓ᭄ᬭᬫᬤᬾᬰᬅᬤᬢ᭄᭟​

​Swadarma lan Swadikara Krama Desa Adat​

​ᬧᬯᭀᬲ᭄᭞ ᭓᭘᭟​

​Pawos 38​

​᭑᭞  ᬲᬮᬸᬯᬶᬭᬶᬂ ᬓ᭄ᬭᬫᬤᬾᬰᬅᬤᬢ᭄ᬧᬢᬸᬢ᭄ᬗᬸᬮᬢᬶᬓᭂ ᬲᬸᬘᬶᬳᬦ᭄᭞ ᬓᭂ ᬍᬲ᭄ᬢᬭᬶᬳᬦ᭄᭞ ᬓᭂ ᬋᬲᬶᬓᬦ᭄ᬮᬦ᭄᭞​

​(1)​ ​Saluwiring Krama Desa Adat patut ngulati kesucian, kelestarian, keresikan lan​

​ᬓᭂ ᬢᬺᬧ᭄ᬢᬶ ᬳᬦ᭄ᬤᬾᬰᬅᬤᬢ᭄᭟​

​ketreptian Desa Adat.​

​᭒᭞  ᬲ᭄ᬯᬥᬃᬫᬦᬶᬂᬓ᭄ᬭᬫᬤᬾᬰᬅᬤᬢ᭄ᬧᬢᬸᬢ᭄ᬲᬢᬶᬦᬸᬢ᭄ᬭᬶᬂᬤᬕᬶᬂᬅᬯᬶᬕ᭄ᬳᬯᬶᬕ᭄ᬫᬶ ᬯᬄᬧᬭᬋᬫ᭄᭟​

​(2)​ ​Swadarmaning Krama Desa Adat petut satinut ring daging Awig-awig miwah Pararem​

​ᬤᬾᬰᬅᬤᬢ᭄᭟​

​Desa Adat.​

​᭓᭞   ᬲᬳᬦᬦ᭄ᬓ᭄ᬭᬫᬤᬾᬰᬅᬤᬢ᭄ᬲᬫᬶᬓᭂ ᬓᭂ ᬦᬶᬦᬶᬦ᭄ᬢᭂᬢᭂᬕᭂ ᬦᬦ᭄ᬫᬭᬸᬧᬳᬬᬄᬳᬬᬳᬦ᭄᭞ ᬳᬸᬭᬸᬦᬦ᭄ᬮᬦ᭄᭞​

​(3)​ ​Sahanan Krama Desa Adat sami kekeninin tetegenan merupa ayah-ayahan, urunan lan​

​ᬧᭂᬧᭂᬲᭀᬦ᭄᭟​

​Pepeson.​

​᭔᭞    ᬓ᭄ᬭᬫᬤᬾᬰᬅᬤᬢ᭄ᬲᬦᬾᬚᬸᬫᭂᬦᭂᬓ᭄ᬭᬶᬂᬤᬸᬭᬤᬾᬰᬓᬾᬗᬶᬦ᭄ᬦᬸᬢᬶᬕ᭄ᬲᬳᬦᬶᬂᬢᭂᬢᭂᬕᭂ ᬦᬦ᭄᭞​

​(4)​ ​Krama Desa Adat sane jumenek ring dura desa kengin nutug sahananing tetegenan​

​ᬓ᭄ᬭᬫᬦᬕᭂ ᬦ᭄ᬢᭀᬲᬶᬦ᭄ᬳᬦ᭄ᬢᬸᬓ᭄ᬚᬶ ᬦᬄ᭞ ᬓ᭄ᬭᬫᬳᬶᬦᬸᬘᬧ᭄ᬓᬲᭂᬂ ᬕᬸᬄᬓ᭄ᬭᬫᬗᬫ᭄ᬧᭂᬮ᭄᭟​

​krama kagentosin antuk jinah, krama inucap kasengguh Krama Ngampel.​

​᭕᭞    ᬢᭂᬢᭂᬕᭂ ᬦᬦ᭄ᬓ᭄ᬭᬫᬤᬾᬰᬅᬤᬢ᭄ᬓᬳᬾᬦ᭄ᬢᭂᬃᬲᭂᬓᬤᬶᬮᬸᬳᬶᬃᬳᬶᬧᬸᬦ᭄᭝​

​(5)​ ​Tetegenan Krama Desa Adat kaenter sekadi luir ipun :​

​ᬳ᭞  ᬓ᭄ᬭᬫᬗᬋᬧ᭄ᬓᭂᬦᬶᬲᬫᬶᬳᬦ᭄ᬢᭂᬢᭂᬕᭂ ᬦᬦ᭄᭟​

​ha.  Krama Ngarep keni samian tetegenan.​

​ᬦ᭞  ᬓ᭄ᬭᬫᬗᬫ᭄ᬧᬮ᭄ᬓᭂ ᬦᬶᬲᬫᬶᬳᬦ᭄ᬢᭂᬢᭂᬕᭂ ᬦᬦ᭄ᬲᬓᬾᬫᬯᭀᬦ᭄ᬫᭂ ᬭᬸᬧᬚᬶᬦᬄᬧᭂᬗᬫ᭄ᬧᭂᬮ᭄᭞​

​na.  Krama Ngampel keni samian tetegenan sakemawon merupa jinah pengampel​

​ᬲᬦᬾᬳᬓᬾᬄᬜᬦᬾᬫᬦᬸᬢ᭄ᬧᬭᬋᬫ᭄᭟​

​sane akeh nyane manut pararem.​

​ᬘ᭞    ᬓ᭄ᬭᬫᬧᬭᭀᬜᬤᬢᭂᬢᭂᬕᭂ ᬦᬦᬶᬬᬮᬸᬳᬶᬭᬾᬓᭂ ᬦᬶᬳᬸᬭᬸᬦᬦ᭄ᬳᬧᬭᭀᬢᭂᬢᭂᬕᭂ ᬦᬦ᭄ᬩᬦ᭄ᬢᭂ ᬦ᭄ᬮᬦ᭄᭞​

​ca.   Krama Paro Nyada tetegenania luire keni urunan aparo tetegenan banten lan​

​ᬳᬬᬳᬦ᭄ᬮᬸᬧᬸᬢ᭄᭟​

​ayahan luput.​

​ᬭ᭞  ᬓ᭄ᬭᬫᬜᬤᬢᬦ᭄ᬓᭂᬦᬶᬲᬫᬶᬳᬦ᭄ᬢᭂᬢᭂᬕᭂ ᬦᬦ᭄᭟​

​ra.   Krama Nyada tan keni samian tetegenan.​

​ᬓ᭞ ᬓ᭄ᬭᬫᬩᬮᬸᬮᬦᬂ ᬫᬲᭂᬦ᭄ᬢᬦᬳᬶᬲ᭄ᬢ᭄ᬭᬶᬲᬦᬾᬲᬫ᭄ᬧᬸᬦ᭄ᬤᬳᬓᭂ ᬦᬶᬧᬢᬸᬭᬸᬦᬦ᭄ᬳᬧᬭᭀ᭞​

​ka. Krama Balu lanang masentana istri sane sampun daha keni paturunan aparo​

​ᬦᬗᬶᬂᬳᬬᬳᬦ᭄ᬮᬦ᭄ᬓᭂᬓᭂ ᬦᬳᬦ᭄ᬮᬸᬧᬸᬢ᭄᭟​

​nanging ayahan lan kekenaan luput.​

​ᬤ᭞  ᬓ᭄ᬭᬫᬩᬮᬸᬮᬦᬂ ᬫᬲᭂᬦ᭄ᬢᬦᬮᬦᬂ ᬲᬫ᭄ᬧᬸᬦ᭄ᬢ᭄ᬭᬡᬓᭂ ᬦᬶᬳᬬᬳᬦ᭄ᬳᬸᬭᬸᬦᬦ᭄᭞​

​da. Krama Balu lanang masentana lanang sampun truna keni ayahan lan urunan​

​ᬦᬗᬶᬂᬓᭂ ᬓᭂ ᬦᬳᬦ᭄ᬩᬦ᭄ᬢᭂ ᬦ᭄ᬮᬸᬧᬸᬢ᭄᭟​

​nanging kekenaan banten luput.​

​᭖᭞    ᬓ᭄ᬭᬫᬤᬾᬰᬅᬤᬢ᭄ᬲᬦᬾᬢᭂᬦ᭄ᬗᭂ ᬫᬃᬕ᭄ᬬᬂ ᬢᭂᬢᭂᬕᭂ ᬦᬦ᭄ᬯᭂᬦᬂᬓᭂ ᬢᬶᬯᬓᬶᬦ᭄ᬧᬫᬶᬤᬦ᭄ᬤᬫᬦᬸᬢ᭄᭞​

​(6)​ ​Krama Desa Adat sane ten ngemargiang tetegenan wenang ketiwakin pamidanda manut​

​ᬧᬭᬋᬫ᭄᭟​

​pararem.​

​ᬧᬯᭀᬲ᭄᭞ ᭓᭙᭟​

​Pawos 39​

​ᬓ᭄ᬭᬫᬤᬾᬰᬅᬤᬢ᭄ᬧᬢᬸᬢ᭄ᬜᬸ ᬧᬾᬓ᭄ᬲᬭᬶᬂ ᬧ᭄ᬭᬚᬸᬭᬸᬅᬤᬢ᭄ᬧ᭄ᬭᬤᭂ ᭝​

​Krama Desa Adat patut nyupeksa ring Prajuru Adat prade :​

​ᬳ᭞ ᬗᭂᬯᬭᬗᬂ ᭟​

​ha.  Ngewarangang.​

​ᬦ᭞  ᬓᭂ ᬮᬬᬸᬰᭂ ᬓᬭᬦ᭄᭟​

​na.  Kelayu sekaran.​

​ᬘ᭞  ᬓᭂ ᬫ᭄ᬩᬲᬦ᭄ᬳᭀᬓ᭟​

​ca.  Kembasan oka.​

​ᬭ᭞  ᬦᬫ᭄ᬧᬶ ᬢᬫᬶᬬᬸᬚᬦ᭄ᬢᭀᬲ᭄ᬫᬓᭀᬍᬫ᭄ᬲᬦᬶᬲ᭄ᬢᬜᬳᬭᬳᬶᬡ᭟​

​ra.  Nampi tamiu jantos makolem sanistannya arahina.​

​ᬓ᭞ ᬓᬧᬜ᭄ᬘᬩᬬ᭟​

​ka.  Kapancabaya​

​ᬤ᭞  ᬧᬮᬲ᭄ᬫᭂᬭᬩᬶ ᭟​

​da. Palas merabi​

​ᬧᬯᭀᬲ᭄᭞ ᭔᭐᭟​

​Pawos 40​

​᭑᭞  ᬓ᭄ᬭᬫᬤᬾᬰᬅᬤᬢ᭄ᬓᭂᬤᬤᭀᬲᬂᬫᬧᬸᬳᬂ ᬓᬶᬤ᭄᭞ ᬢᬦ᭄ᬢᭂᬤᬸᬦ᭄ᬗᬬᬄ᭞ ᬧ᭄ᬭᬤᭂ ᭝​

​(1)​ ​Krama Desa Adat kedadosang mapuangkid (tan tendun ngayah) prade :​

​ᬳ᭞  ᬫᭂᬬᬚ᭄ᬜ ᭟​

​ha.  Meyadnya.​

​ᬦ᭞   ᬲᬸᬗ᭄ᬓᬦ᭄᭟​

​na.  Sungkan.​

​ᬘ᭞  ᬫᬢᭂᬧᭂᬢᬶᬦ᭄ᬳᬦᬓ᭄ᬲᬸᬂᬓᬦ᭄᭟​

​ca.  Matepetin anak sungkan.​

​ᬭ᭞  ᬤᭂᬤᬳᬸᬳᬦ᭄ᬲᬓᬶᬂᬧᭂᬫᭂᬭᬶᬦ᭄ᬢᬄ᭟​

​ra.  Dedauhan sakeng​​pemerintah​​.​

​ᬓ᭞ ᬲᭂᬩᭂ ᬮ᭄ᬳᬢᬯᬶᬘᬸᬦ᭄ᬢᬓ᭟​

​ka.  Sebel utawi cuntaka.​

​ᬤ᭞  ᬫᭂᬍᬮᬸᬯᬲᬦ᭄ᬲᬦᬾᬤᭀᬄ᭟​

​da.  Meleluasan sane doh.​

​᭒᭞  ᬓ᭄ᬭᬫᬲᬦᬾᬢᬦ᭄ᬢᭂᬤᬸᬦ᭄ᬗᬬᬄᬯᭂᬦᬂᬓᬢᬶᬯᬓᬶᬦ᭄ᬧᬫᬶᬤᬦ᭄ᬤᬫᬦᬸᬢ᭄ᬧᬭᬋᬫ᭄᭟​

​(2)​ ​Krama sane tan tedun ngayah wenang katiwakin pamidanda manut pararem.​

​᭓᭞  ᬓ᭄ᬭᬫᬲᬦᬾᬫᬢᬶᬮᬃᬭᬶᬢᬢ᭄ᬓᬮᬗᬬᬄᬲᬤᬸᬭᬸᬂᬧᬸᬧᬸᬢ᭄ᬓᬃᬬᬢᬦ᭄ᬧᭂᬲᬤᭀᬓ᭄ᬯᭂ ᬦᬂ ᭞​

​(3)​ ​Krama sane matilar ritatkala ngayah sadurung puput karya tanpe sadok wenang​

​ᬓᬢᬶᬯᬓᬶᬦ᭄ᬧᬫᬶᬤᬦ᭄ᬤᬫᬦᬸᬢ᭄ᬧᬭᬋᬫ᭄᭟​

​katiwakin pamidanda manut pararem.​

​ᬧᬯᭀᬲ᭄᭞ ᭔᭑᭟​

​Pawos 41​

​᭑᭞  ᬓ᭄ᬭᬫᬤᬾᬰᬤᬢ᭄ᬯᬸᬲᬦ᭄ᬤᬤᭀᬲ᭄ᬓ᭄ᬭᬫᬤᬾᬰᬲᬂᬢᬦᬶᬂ᭝​

​(1)​ ​Krama Desa Adat wusan dados krama Desa Adat sangkaning :​

​ᬳ᭞ ᬰᬾᬤᬳᬸᬢᬯᬶᬮᬫ᭄ᬧᬸᬲ᭄᭟​

​ha.  Seda utawi lampus.​

​ᬦ᭞  ᬧᬶᬦᬸᬦᬲ᭄ᬗᭂᬭᬕ᭞ ᬓᭂ ᬲᬄᬓᭂ ᬤᬸᬭᬤᬾᬰ᭟​

​na.  Pinunas ngeraga, kesah ke dura desa.​

​ᬘ᭞  ᬓᬦᭀᬭᬬᬂ ᭞ ᬓᭂ ᬳᬸᬲᬦᬂ ᬫᭂᬚᬮᬭᬦ᭄ᬤᬾᬰᬤ᭄ᬯᬦᬶᬂᬢᬦ᭄ᬧ᭄ᬭᬲᬶᬤᬗᭂᬲᬾᬳᬶᬦ᭄᭞​

​ca.  Kanorayang (keusanang) mejalaran paruman desa dwaning tan prasida ngesehin​

​ᬲᭀᬮᬄᬫᬧᬺᬯᭂᬃ ᬢᬶ᭞ ᬲ᭄ᬢᬢᭂᬫᬫᬸᬭᬸᬕ᭄ᬳᬯᬶᬕ᭄ᬳᬯᬶᬕ᭄ᬳᬸᬢᬯᬶᬤᬸᬭᬘᬭᬮᬶᬳᬦᬦ᭄᭟​

​solah maprewerti, state mamurug awid-awig utawi duracara lianan.​

​᭒᭞  ᬓ᭄ᬭᬫᬲᬦᬾᬯᬸᬲᬦ᭄ᬤᬤᭀᬲ᭄ᬓ᭄ᬭᬫᬤᬾᬰᬅᬤᬢ᭄ᬧᬢᬸᬢ᭄᭝​

​(2)​ ​Krama sane wusan dados Krama Desa Adat patut :​

​ᬳ᭞  ᬗᭂᬯᬮᬶᬳᬂ ᬓᬭᬂᬳᬬᬳᬦ᭄ᬤᬾᬰ᭟​

​ha.  Ngewaliang karang ayahan desa.​

​ᬦ᭞  ᬢᬦ᭄ᬧᭀᬮᬶᬄᬧᬄᬧᬄᬳᬦ᭄ᬲᬓᬶᬂᬤ᭄ᬭᬸ ᬯᬾᬦ᭄ᬤᬾᬰ᭟​

​na.  Tan polih pah-pahan saking druwen desa.​

​ᬘ᭞   ᬫᬸᬧᬸᬢᬂ ᬳᬸᬢᬂ ᬭᬶᬂ ᬤᬾᬰ᭟​

​ca.  Muputang utang ring desa.​

​ᬧᬯᭀᬲ᭄᭞ ᭔᭒᭟​

​Pawos 42​

​ᬲ᭄ᬯᬤᬶᬓᬭᬓ᭄ᬭᬫᬤᬾᬰᬅᬤᬢ᭄ᬮᬸᬯᬶᬭᬾ᭝​

​Swadikara Krama Desa Adat luire :​

​ᬳ᭞  ᬧᭀᬮᬶᬄᬧᬲᬬᬸᬩᬦ᭄᭟​

​ha.  Polih pasayuban.​

​ᬦ᭞  ᬗᭂᬮᬶᬂᬕᬶᬳᬶᬦ᭄ᬢᬦᬄᬳᬬᬳᬦ᭄ᬤᬾᬰᬅᬤᬢ᭄᭟​

​na.  Ngelinggihin Tanah Ayahan Desa Adat.​

​ᬘ᭞   ᬧᭀᬮᬶᬄᬧᬄᬧᬄᬳᬦ᭄ᬤ᭄ᬭᬸ ᬯᬾᬦ᭄ᬤᬾᬰ᭟​

​ca.  Polih pah-pahan druwen desa.​

​ᬓ᭞ ᬧᭀᬮᬶᬄᬧᬳᬦ᭄ᬲᬾᬢ᭄ᬭᬤᬾᬰᬅᬤᬢ᭄ᬭᬶᬢᬢ᭄ᬓᬮ᭄ᬯᬾᬦ᭄ᬢᭂ ᬦ᭄ᬳᬸᬧᬘᬭᬧᬶᬢ᭄ᬭᬬᬚ᭄ᬜ ᭟​

​ka. Polih pahan setra Desa Adat ritatkala wenten upacara pitra yadnya.​

​ᬧᬯᭀᬲ᭄᭞ ᭔᭓᭟​

​Pawos 43​

​᭑᭞  ᬓ᭄ᬭᬫᬢᬫᬶᬬᬸᬮᬦ᭄ᬢᬫᬶᬬᬸᬧᬢᬸᬢ᭄ᬗᬃᬤᬶᬓᬲᬸᬓᬺᬢᬦ᭄ᬓ᭄ᬭᬫᬭᬶᬂ ᬯᭂᬯᬶᬤᬗᬦ᭄ᬤᬾᬰᬅᬤᬢ᭄᭞​

​(1)​ ​Krama Tamiu lan Tamiu patut ngardi kasukretan krama ring wewidangan Desa Adat​

​ᬫᬶᬦᬓᬤᬶᬓᭂ ᬲᬸᬘᬶᬳᬦ᭄᭞ ᬓᭂ ᬍᬲ᭄ᬢᬭᬶᬳᬦ᭄᭞ ᬓᭂ ᬳᬫᬦ᭄᭞ ᬓᭂᬜᬫᬦ᭄᭞ ᬓᭂ ᬢᭂᬃᬢᬶᬩᬦ᭄᭞​

​minakadi kesucian, kelestarian, keresikan, keamanan, kenyamanan, ketertiban,​

​ᬓᭂ ᬢᭂᬦ᭄ᬢ᭄ᬭᬫᬦ᭄ᬮᬦ᭄ᬓᭂ ᬤᬫᬬ᭄ᬬᬦ᭄ᬲᭂᬓᬮ᭄ᬮᬦ᭄ᬦᬶᬲ᭄ᬓᬮ᭟​

​ketentraman lan​​kedamaian​​sekala lan niskala.​

​᭒᭞  ᬓᬲᬸᬓᬺᬢᬦ᭄ᬓ᭄ᬭᬫᬢᬫᬶᬬᬸᬮᬦ᭄ᬢᬫᬶᬬᬸᬭᬶᬂ ᬤᬾᬰᬅᬤᬢ᭄ᬓᬳᬾᬦ᭄ᬢᭂᬃᬫᬦᬸᬢ᭄ᬧᬭᬋᬫ᭄᭟​

​(2)​ ​Kasukretan Krama Tamiu lan Tamiu ring Desa Adat kaenter manut pararem.​

​ᬓᬧᬶᬂ ᭞ ᭓᭟​

​Kaping 3​

​ᬧᭂᬜᬂ ᬕ᭄ᬭᬦ᭄ᬓᬃᬬᬲᬸᬓᬤᬸᬓ᭟​

​Penyanggran Karya Suka Duka​

​ᬧᬯᭀᬲ᭄᭞ ᭔᭔᭟​

​Pawos 44​

​ᬓ᭄ᬭᬫᬤᬾᬰᬲᬦᬾᬧᬘᬂᬦᬗᬸᬦ᭄ᬓᬃᬬᬲᬸᬓᬤᬸᬓᬲᬦᬾᬫᬩ᭄ᬯᬢ᭄ᬫᬂ ᬤᬫᭂᬲᬤᭀᬓ᭄ᬭᬶᬂ᭞​

​Krama desa sane pacang nangun karya suka duka sane mabuat mangda mesadok ring​

​ᬧ᭄ᬭᬚᬸᬭᬸᬤᬾᬰ᭟​

​Prajuru Desa.​

​ᬧᬍᬢ᭄᭞ ᭒᭟​

​Palet 2​

​ᬳᬶᬦ᭄ᬤᬶᬓ᭄ᬢᬢᬧᭂᬫᭂᬭᬶᬦ᭄ᬢᬳᬦ᭄ᬤᬾᬰᬅᬤᬢ᭄᭟​

​Indik Tata​​Pemerintahan​​Desa Adat​

​ᬳᬶᬦ᭄ᬤᬶᬓ᭄ᬧ᭄ᬭᬚᬸᬭᬸᬤᬾᬰᬅᬤᬢ᭄᭟​

​Indik Prajuru Desa Adat​

​ᬧᬯᭀᬲ᭄᭞ ᭔᭕᭟​

​Pawos 45​

​᭑᭞  ᬢᬢᬧᭂᬫᭂᬭᬶᬦ᭄ᬢᬳᬦ᭄ᬤᬾᬰᬅᬤᬢ᭄ᬓᬬᬸᬧᬸᬢᬶᬄᬯᬾᬦ᭄ᬢᭂᬦ᭄᭞ ᭒᭞ ᬤᬸᬯᬂᬲᭀᬭᭀᬄᬳᬶᬂᬕᬶᬄ ᬧᬸᬦᬶᬓ᭞​

​(1)​ ​Tata​​Pemerintahan​​Desa Adat Kayuputih wenten 2 (duang)​​soroh inggih punika​

​ᬓᭂ ᬍᬫ᭄ᬩᬕᬳᬦ᭄ᬧᭂᬫᭂᬭᬶᬦ᭄ᬢᬄᬤᬾᬰᬅᬤᬢ᭄ᬮᬦ᭄ᬮᭂ ᬫ᭄ᬩᬕᬧᭂᬗᬫ᭄ᬩᬶᬮᬦ᭄ᬓᭂ ᬧᬸᬢᬸᬲᬦ᭄ᬤᬾᬰ᭞​

​Kelembagaan​​Pemerintahan​​Desa Adat lan​​Lembaga​​Pengambilan Keputusan​​Desa​

​ᬅᬤᬢ᭄᭟​

​Adat.​

​᭒᭞  ᬓᭂ ᬍᬫ᭄ᬩᬕᬳᬦ᭄ᬧᭂᬫᭂᬭᬶᬦ᭄ᬢᬄᬤᬾᬰᬅᬤᬢ᭄ᬓᬬᬸᬧᬸᬢᬶᬄᬮ᭄ᬯᬶᬭᬾ᭝​

​(2)​ ​Kelembagaan​​Pemerintahan​​Desa Adat Kayuputih luire​​:​

​ᬳ᭞ ᬧᭂᬗᭂᬮᬶᬂᬲᬶᬃᬤᬾᬰᬅᬤᬢ᭄᭟​

​ha. Pengelingsir Desa Adat​

​ᬦ᭞ ᬧ᭄ᬭᬚᬸᬭᬸᬤᬾᬰᬅᬤᬢ᭄᭟​

​na. Prajuru Desa Adat.​

​ᬘ᭞ ᬰᬪᬤᬾᬰᬅᬤᬢ᭄᭟​

​ca. Sabha Desa Adat.​

​ᬭ᭞ ᬓᭂᬃᬣᬤᬾᬰᬅᬤᬢ᭄᭟​

​ra. Kertha Desa Adat.​

​ᬓ᭞ ᬩᬜ᭄ᬚᬃᬅᬤᬢ᭄᭟​

​ka. Banjar Adat.​

​᭓᭞  ᬍᬫ᭄ᬩᬕᬧᭂᬗᬫ᭄ᬩᬶᬮᬦ᭄ᬓᭂ ᬧᬸᬢᬸᬲᬦ᭄ᬤᬾᬰᬅᬤᬢ᭄ᬓᬬᬸᬧᬸᬢᬶᬄᬮ᭄ᬯᬶᬭᬾ᭝​

​(3)​ ​Lembaga Pengambilan Keputusan​​Desa Adat Kayuputih​​luire :​

​ᬳ᭞  ᬧᬭᬸᬫᬦ᭄ᬤᬾᬰᬅᬤᬢ᭄᭟​

​ha.  Paruman Desa Adat.​

​ᬦ᭞  ᬧᭂᬲᬂᬓᭂ ᬧᬦ᭄ᬤᬾᬰ᭟​

​na.  Pesangkepan Desa.​

​ᬧᬯᭀᬲ᭄᭞ ᭔᭖᭟​

​Pawos 46​

​ᬧᭂᬗᭂᬮᬶᬂᬲᬶᬃᬤᬾᬰᬅᬤᬢ᭄ᬓᬬᬸᬧᬸᬢᬶᬄᬮ᭄ᬯᬶᬭᬾ᭝​

​Penglingsir Desa Adat Kayuputih luire :​

​ᬳ᭞ ᬧᭂᬃ ᬩᭂ ᬓᭂ ᬮ᭄᭟​

​ha. Perbekel​

​ᬦ᭞ ᬩᭂ ᬦ᭄ᬤᬾᬰ᭟​

​na. Bendesa.​

​ᬘ᭞ ᬰᭂ ᬤᬳᬦ᭄᭟​

​ca. Sedahan.​

​ᬧᬯᭀᬲ᭄᭞ ᭔᭗᭟​

​Pawos 47​

​ᬧᭂᬗᭂᬮᬶᬂᬲᬶᬃᬤᬾᬰᬓᭂ ᬳᬤᭂᬕᬂ ᬫᬦᬸᬢ᭄ᬲᭂᬓᬤᬶ᭝​

​Penglingsir Desa keadegang manut sekadi :​

​ᬳ᭞  ᬢᬸᬭᬸᬦ᭄᭟​

​ha.  Turunan.​

​ᬦ᭞  ᬫᬶᬧᬶᬮ᭄ᬤᬤᭀᬲ᭄ᬓ᭄ᬭᬫᬤᬾᬰᬅᬤᬢ᭄᭟​

​na.  Mipil dados Krama Desa Adat.​

​ᬘ᭞  ᬫᬕᭂ ᬦᬄᬭᬶᬂ ᬯᬯᬶᬤᬗᬦ᭄ᬤᬾᬰᬅᬤᬢ᭄᭟​

​ca.  Magenah ring wawidangan Desa Adat.​

​ᬭ᭞  ᬗᬕᭂ ᬫᬶᬦ᭄ᬮᬦ᭄ᬗᭂ ᬫᬃᬕ᭄ᬬᬂ ᬅᬯᬶᬕ᭄ᬳᬯᬶᬕ᭄ᬤᬾᬰᬅᬤᬢ᭄᭟​

​ra.  Ngagemin lan ngemargiang Awig-awig Desa Adat.​

​ᬓ᭞ ᬲ᭄ᬯᬥᬃᬫᬦᬶᬂᬧᭂᬂ ᬮᬶᬂᬲᬶᬃᬫᬦᬸᬢ᭄ᬲᭂᬓᬤᬶᬧᬭᬋᬫ᭄᭟​

​ka.  Swadarmaning Penglingsir manut sekadi Pararem.​

​ᬧᬯᭀᬲ᭄᭞ ᭔᭘᭟​

​Pawos 48​

​ᬧ᭄ᬭᬚᬸᬭᬸᬤᬾᬰᬅᬤᬢ᭄ᬓᬬᬸᬧᬸᬢᬶᬄᬮ᭄ᬯᬶᬭᬾ᭝​

​Prajuru Desa Adat Kayuputih luire :​

​ᬳ᭞  ᬓᭂ ᬮᬶᬳᬦ᭄ᬤᬾᬰᬅᬤᬢ᭄᭟​

​ha.  Kelian Desa Adat.​

​ᬦ᭞  ᬚᬸᬭᬸᬳᬩᬶᬄ ᬧᬶᬦᬓᬯᬓᬶᬮ᭄ᬦᬶᬬ᭟​

​na.  Juru Abih Pinaka Wakilnia.​

​ᬘ᭞  ᬧᭂᬜᬭᬶᬓᬦ᭄ᬳᬸᬢᬯᬶᬚᬸᬭᬸᬢᬸᬮᬶᬲ᭄᭟​

​ca.  Penyarikan utawi Juru Tulis.​

​ᬭ᭞  ᬧᭂᬢᭂᬗᭂᬦ᭄ᬳᬸᬢᬯᬶᬚᬸᬭᬸᬭᬓ᭄ᬲ᭟​

​ra.  Petengen utawi Juru Raksa.​

​ᬓ᭞ ᬓᬲᬶᬦᭀᬫᬦ᭄ᬳᬸᬢᬶᬯᬚᬸᬭᬸᬳᬭᬄ᭟​

​ka. Kasinoman utawi Juru Arah.​

​ᬤ᭞  ᬩᬕᬩᬕ᭞ ᬧ᭄ᬭᬳ᭄ᬬᬗᬦ᭄᭞ ᬧᬍᬫᬳᬦ᭄ᬮᬦ᭄ᬧᬯᭀᬗᬦ᭄᭟​

​da.  Baga-Baga (Prahyangan, Palemahan lan Pawongan).​

​ᬧᬯᭀᬲ᭄᭞ ᭔᭙᭟​

​Pawos 49​

​᭑᭞  ᬓᭂ ᬮᬶᬬᬓ᭄ᬤᬾᬰᬅᬤᬢ᭄ᬓᭂ ᬘᬢ᭄ᬭᬶᬳᭀᬮᬶᬄᬓ᭄ᬭᬫᬤᬾᬰᬫᬓᬸᬢ᭄ᬓᬳᬶᬕᬸᬫᬦ᭄ᬧᬭᬲ᭄ᬧᬭᭀᬲ᭄ᬓ᭄ᬭᬫ᭞​

​(1)​ ​Kelian Desa Adat kecatri oleh Krama Desa Adat manut kaiguman paras paros Krama​

​ᬤᬾᬰᬅᬤᬢ᭄ᬜ ᬩ᭄ᬭᬦ᭄᭞ ᭕᭞ ᬮᬶᬫᬂᬯᬃᬰ᭟​

​Desa Adat nyabran 5 (limang) warsa.​

​᭒᭞  ᬧ᭄ᬭᬚᬸᬭᬸᬤᬾᬰᬓᭂ ᬘᬓ᭄ᬭᬶᬮᬦ᭄ᬓᭂ ᬫᬂᬕᭂ ᬳᬂ ᬳᭀᬮᬶᬄᬓᭂ ᬮᬶᬳᬦ᭄ᬤᬾᬰᬅᬤᬢ᭄ᬫᭂ ᬚᬮᬭᬦ᭄ᬧᬭᬸᬫᬦ᭄᭞​

​(2)​ ​Prajuru Desa Adat kecatri lan kemanggehang olih Kelian Desa Adat mejalaran Paruman​

​ᬰᬪᬤᬾᬰ᭟​

​Sabha Desa.​

​᭓᭞   ᬢᬢᬢᬶᬢᬶᬗᬤᭂᬕᬂ ᬓᭂ ᬮᬶᬳᬦ᭄ᬤᬾᬰᬅᬤᬢ᭄ᬓᬳᬾᬦ᭄ᬢᭂᬃᬫᬦᬸᬢ᭄ᬧᬭᬋᬫ᭄᭟​

​(3)​ ​Tata titi ngadengang Kelian Desa Adat keenter manut Pararem.​

​᭔᭞    ᬯᬃᬰᬳᬬᬳᬦ᭄ᬓᭂᬮᬶᬳᬦ᭄ᬤᬾᬰᬅᬤᬢ᭄ᬳᬶᬂᬕᬶᬄ ᬧᬸᬦᬶᬓ᭞ ᭕᭞ ᬮᬶᬫᬂᬯᬃᬰ᭟​

​(4)​ ​Warsa Ayahan Kelian Desa Adat inggih punika 5 (limang) warsa.​

​᭕᭞   ᬧ᭄ᬭᬚᬸᬭᬸᬤᬾᬰᬅᬤᬢ᭄ᬗᭂ ᬫᬂᬕ᭄ᬬᬂ ᬳᬫᭀᬗᬦ᭄ᬮᬦ᭄ᬲ᭄ᬯ ᬥᬃᬫᬦ᭄ᬳᬶᬧᬸᬦ᭄ᬲᬋᬂᬲᬋᬂ᭟​

​(5)​ ​Prajuru Desa Adat ngemargiang amongan lan swadarman ipun sareng-sareng.​

​᭖᭞   ᬧ᭄ᬭᬚᬸᬭᬸᬤᬾᬰᬅᬤᬢ᭄ᬓᬾᬗᬶᬦ᭄ᬗᬂ ᬓᬢ᭄ᬲ᭄ᬢᬧ᭄ᬳᬤ᭄ᬫᬶᬦᬶᬲ᭄ᬢ᭄ᬭᬲᬶᬳᬸᬫᬸᬫ᭄ᬮᬦ᭄ᬓᭂᬳᬸᬯᬗᬦ᭄ᬫᬦᬸᬢ᭄᭞​

​(6)​ ​Prajuru Desa Adat kengin ngangkat​​Staf Administrasi​​Umum​​lan​​Keuangan​​manut​

​ᬓᬩᬸᬯᬢᬂ ᭟​

​Kabuatang.​

​᭗᭞  ᬗᬃᬤᬶᬧᬂᬋᬜ᭄ᬘᬦᬲ᭄ᬢ᭄ᬭᬢᭂᬕᬶᬲ᭄ᬮᬦ᭄ᬧᬂᬋᬜ᭄ᬘᬦᬧᭂᬯᬗᬸᬦᬦ᭄ᬤᬾᬰᬅᬤᬢ᭄᭟​

​(7)​ ​Ngardi Pangrencana​​strategis​​lan Pangrencana Pewangunan​​Desa Adat.​

​᭘᭞   ᬗᬃᬤᬶᬧᬂᬋᬜ᭄ᬘᬦᬳᬂ ᬕᬭᬦ᭄ᬧᭂᬦ᭄ᬤᬧᬢᬦ᭄ᬤᬦ᭄ᬩᭂᬮᬦ᭄ᬚᬤᬾᬰᬅᬤᬢ᭄᭟​

​(8)​ ​Ngardi Pangrencana​​Anggaran Pendapatan dan Belanja​​Desa Adat.​

​᭙᭞  ᬫᬸᬢᬸᬲᬶᬦᬧᬂᬋᬜ᭄ᬘᬦᬲ᭄ᬢ᭄ᬭᬢᬾᬕᬶᬲ᭄ᬲᬦᬾᬓᭂ ᬓᬃᬤᬶᬳᭀᬮᬶᬄ᭞ ᬏᬮ᭄᭞ ᬏᬧ᭄᭞ ᬤᬾ᭟​

​(9)​ ​Mutusin Pangrencana strategis sane kekardi olih LPD.​

​᭑᭐᭞ ᬗᭂᬫᬂᬕᭂ ᬳᬂ ᬧᬂᬋᬜ᭄ᬘᬦᬳᬂ ᬕᬭᬦ᭄ᬧᭂᬦ᭄ᬤᬧᬢᬦ᭄ᬤᬦ᭄ᬩᭂᬮᬦ᭄ᬚᬤᬾᬰᬅᬤᬢ᭄ᬤᬤᭀᬲ᭄᭞​

​(10)​​Ngemanggehang Pangrencana​​Anggaran Pendapatan dan​​Belanja​​Desa Adat dados​

​ᬳᬂ ᬕᬭᬦ᭄ᬧᭂᬦ᭄ᬤᬧᬢᬦ᭄ᬮᬦ᭄ᬩᭂᬮᬦ᭄ᬚᬤᬾᬰᬅᬤᬢ᭄ᬜ ᬩ᭄ᬭᬦ᭄ᬳᬯᬃᬰ᭟​

​Anggaran Pendapatan lan Belanja​​Desa Adat nyabran​​awarsa.​

​ᬧᬯᭀᬲ᭄᭞ ᭕᭐᭟​

​Pawos 50​

​ᬧ᭄ᬭᬚᬸᬭᬸᬤᬾᬰᬅᬤᬢ᭄ᬢᬦ᭄ᬯᭂ ᬦᬂ ᭝​

​Prajuru Desa Adat tan wenang :​

​ᬳ᭞ ᬫᬫᬸᬭᬸᬕ᭄ᬳᬯᬶᬕ᭄ᬳᬯᬶᬕ᭄ᬮᬦ᭄ᬧᬭᬋᬫ᭄᭟​

​ha.  Mamurug Awig-awig lan Pararem​

​ᬦ᭞  ᬗᬃᬤᬶᬓᬳᬶᬕᬸᬫᬦ᭄ᬲᬦᬾᬗᬯᬶᬯᬶᬘᬭᬭᬶᬂ ᬓ᭄ᬭᬫᬤᬾᬰᬅᬤᬢ᭄᭟​

​na.  Ngardi kaiguman sane ngawi wicara ring Krama Desa Adat.​

​ᬘ᭞  ᬍᬫ᭄ᬧᬲ᭄ᬭᬶᬂᬳᬫᭀᬗᬦ᭄᭞ ᬲ᭄ᬯᬥᬃᬫᬮᬦ᭄ᬓᬯᭂᬦᬗᬦ᭄᭟​

​ca.  Lempas ring amongan, swadarma lan kawenangan.​

​ᬭ᭞  ᬗᬃᬤᬶᬧᬭᬶᬲᭀᬮᬄᬲᬦᬾᬢᬦ᭄ᬫᬦᬸᬢ᭄ᬭᬶᬂᬲᬚᭂᬭᭀᬦᬶᬂᬲᭂᬲᬦ᭟​

​ra.  Ngardi parisolah sane tan manut ring sajeroning sesana.​

​ᬓ᭞ ᬤᬤᭀᬲ᭄ᬳᬂᬕᬮᬦ᭄ᬳᬸᬢᬯᬶᬧ᭄ᬭᬚᬸᬭᬸᬳᭀᬃ ᬕᬦᬶᬲᬲᬶᬢᭂᬃᬮᬭᬂ᭟​

​ka.  Dados angga lan utawi prajuru​​organisasi terlarang.​

​ᬧᬯᭀᬲ᭄᭞ ᭕᭑᭟​

​Pawos 51​

​ᬧ᭄ᬭᬚᬸᬭᬸᬤᬾᬰᬅᬤᬢ᭄ᬲᬦᬾᬫᬫᬸᬭᬸᬕ᭄ᬓᬯᬾᬦᬗᬦ᭄ᬳᬶᬦᬸᬘᬧ᭄ᬭᬶᬂ ᬅᬚᭂᬂᬓᬧᬫᬶᬤᬦ᭄ᬤᬫᬦᬸᬢ᭄᭞​

​Prajuru Desa Adat sane mamurug kawenangan inucap ring ajeng kapamidanda manut​

​ᬅᬯᬶᬕ᭄ᬳᬯᬶᬕ᭄ᬳᬸᬢᬯᬶᬧᬭᬋᬫ᭄᭟​

​Awig-awig utawi Pararem.​

​ᬧᬯᭀᬲ᭄᭞ ᭕᭒᭟​

​Pawos 52​

​᭑᭞  ᬭᬶᬂ ᬲᬚᭂᬭᭀᬦᬶᬂᬗᭂᬮᬓ᭄ᬲᬦᬬᬂ ᬳᬫᭀᬗᬦ᭄ᬧᬂᬋᬜ᭄ᬘᬦᬧᭂᬯᬗᬸᬦᬦ᭄ᬤᬾᬰᬅᬤᬢ᭄᭞​

​(1)​ ​Ring sajeroning ngelaksanayang amongan pangrencana pewangunan Desa Adat,​

​ᬧ᭄ᬭᬚᬸᬭᬸᬤᬾᬰᬅᬤᬢ᭄ᬓᬲᬋᬗᬶᬦ᭄ᬳᬦ᭄ᬲᬸᬓ᭄ᬲᬪᬤᬾᬰ᭟​

​Prajuru Desa Adat kasarengin antuk Sabha Desa.​

​᭒᭞  ᬭᬶᬂ ᬲᬚᭂᬭᭀᬦᬶᬂᬫᬸᬢᬸᬲᬶᬦ᭄ᬲᬳᬦᬦ᭄ᬯᬶᬘᬭᬧ᭄ᬭᬚᬸᬭᬸᬤᬾᬰᬅᬤᬢ᭄ᬓᬲᬋᬗᬶᬦ᭄ᬓᭂᬃᬣᬤᬾᬰ᭟​

​(2)​ ​Ring sajeroning mutusin sahanan wicara Prajuru Desa Adat kasarengin Kertha Desa.​

​ᬧᬯᭀᬲ᭄᭞ ᭕᭓᭟​

​Pawos 53​

​ᬲ᭄ᬯᬤᬶᬓᬭᬧᬢᬶᬳᬲ᭄ᬳᬸᬢᬯᬶᬳᭀᬮᬶᬄᬳᭀᬮᬶᬄᬳᬦ᭄ᬧ᭄ᬭᬚᬸᬭᬸᬤᬾᬰᬅᬤᬢ᭄᭝​

​Swadikara patias utawi olih-olihan Prajuru Desa Adat :​

​ᬳ᭞  ᬮᬸᬧᬸᬢ᭄ᬳᬬᬳᬦ᭄ᬮᬦ᭄ᬧᭂᬧᭂᬲᭀᬦ᭄ᬤᬾᬰᬯᬶᬬᬤᬶᬦ᭄ᬩᬜ᭄ᬚᬃ᭟​

​ha.  Luput ayahan lan pepeson Desa wiadin Banjar.​

​ᬦ᭞  ᬫᬸᬯᬄᬲᬦᬾᬢᬶᬬᭀᬲᬦ᭄ᬫᬦᬸᬢ᭄ᬧᬭᬋᬫ᭄᭟​

​na.  Muah sane tiosan manut Pararem.​

​ᬧᬯᭀᬲ᭄᭞ ᭕᭔᭟​

​Pawos 54​

​᭑᭞  ᬧ᭄ᬭᬚᬸᬭᬸᬤᬾᬰᬅᬤᬢ᭄ᬓᬕᭂ ᬦ᭄ᬢᭀᬲᬶᬦ᭄ᬳᬸᬢᬯᬶᬓᭂ ᬳᬸᬲᬦᬂ ᬲᬂᬓᬦᬶᬂ᭝​

​(1)​ ​Prajuru Desa Adat kagentosin utawi keusanang sangkaning :​

​ᬳ᭞  ᬰᬾᬤᬳᬸᬢᬯᬶᬮᬫ᭄ᬧᬸᬲ᭄᭟​

​ha.  Seda utawi Lampus.​

​ᬦ᭞  ᬧᬶᬦᬸᬦᬲ᭄ᬗᭂᬭᬕᬲᭂᬲᬫ᭄ᬧᬸᬦ᭄ᬓᭂ ᬮᭀᬓᬶᬓᬭᬶᬂ ᬧᬭᬸᬫᬦ᭄ᬤᬾᬰ᭟​

​na.  Pinunas ngeraga sesampun kelokika ring Paruman Desa.​

​ᬘ᭞  ᬢᭂᬮᬲ᭄ᬯᬃᬰᬳᬬᬳᬦ᭄ᬜ ᬦᬾ᭟​

​ca.  Telas warsa ayahan nyane.​

​ᬭ᭞  ᬦᬶᬮᬃᬰᭂ ᬲᬦ᭞ ᬲ᭄ᬯᬥᬃᬫᬫᬶᬯᬂᬓᬯᭂᬦᬗᬦ᭄ᬦᬶᬬ᭟​

​ra.  Nilar sesana, swadarma miwah kawenangania.​

​᭓᭞  ᬓᭂ ᬮᬶᬳᬦ᭄ᬤᬾᬰᬅᬤᬢ᭄ᬲᬦᬾᬓᬳᬸᬲᬦᬂ ᬧᬢᬸᬢ᭄ᬓᬕᭂ ᬦ᭄ᬢᭀᬲᬶᬦ᭄ᬳᬦ᭄ᬢᬸᬓ᭄ᬚᬸᬭᬸᬳᬩᬶᬄ ᬗᭂᬯᬃᬰ᭞ ᭖᭞ ᬦᭂᬫ᭄᭟​

​(2)​ ​Kelian Desa Adat sane kausanang patut kagentosin antuk Juru Abih ngewasa 6 (nem)​

​ᬰᬰᬶᬄ ᭟​

​Sasih.​

​᭓᭞  ᬬᬾᬦ᭄ᬧ᭄ᬭᬤᭂᬓᭂ ᬮᬶᬳᬦ᭄ᬤᬾᬰᬅᬤᬢ᭄ᬓᭂ ᬯᬸᬲᬦᬂ ᬯᬶᬢ᭄ᬲᬂᬓᬦᬶᬂᬧᬶᬦᬸᬦᬲ᭄ᬗᭂᬭᬕᬲᬓᬾᬫᬯᭀᬦ᭄᭞​

​(3)​ ​Yen prade Kelian Desa Adat keusanang wit sangkaning pinunas ngeraga sakemawon​

​ᬯᬃᬰᬳᬬᬳᬦ᭄ᬮᬶᬦ᭄ᬢᬂ ᬭᬶᬂ ᭞ ᭖᭞ ᬦᭂᬫ᭄᭟ ᬰᬰᬶᬄ ᬧᬢᬸᬢ᭄ᬓᬕᭂ ᬦ᭄ᬢᭀᬲᬶᬦ᭄ᬳᭀᬮᬶᬄᬚᬸᬭᬸᬳᬩᬶᬄ ᬧᬶᬦᬓᬓᭂ ᬮᬶᬳᬦ᭄᭞​

​warsa ayahan lintang ring 6 (nem) sasih patut kagentosin olih Juru Abih pinaka Kelian​

​ᬅᬤᬢ᭄ᬭᬳᬸᬳᬶᬂᬢᭂᬮᬲ᭄ᬳᬬᬳᬦ᭄ᬜ ᬦᬾ᭟​

​Adat rauhing telas warsa ayahan nyane.​

​᭔᭞    ᬚᬸᬭᬸᬳᬩᬶᬄ ᬳᬸᬢᬯᬶᬧ᭄ᬭᬚᬸᬭᬸᬲᬦᬾᬗᭂᬦ᭄ᬢᭀᬲᬶᬦ᭄ᬓᭂᬮᬶᬳᬦ᭄ᬤᬾᬰᬧᬢᬸᬢ᭄ᬓᬤᬸᬮᬸᬭᬶᬦ᭄ᬓᭂ ᬤᬾᬯᬲᬓ᭄ᬲᬶ ᬭᬶᬂ ​

​(4)​ ​Juru Abih utawi Prajuru sane ngentosi Kelian Desa patut kadulurin ke dewa saksi ring​

​ᬧᬸᬭᬤᬾᬰ᭟​

​Pura Desa.​

​᭕᭞   ᬓᭂ ᬮᬶᬳᬦ᭄ᬳᬤᬢ᭄ᬲᬦᬾᬫᬸᬂᬕᬄᬤᬤᭀᬲ᭄ᬘᬮᭀᬦ᭄ᬧᭂᬃ ᬩᭂ ᬓᭂ ᬮ᭄ᬧᬢᬸᬢ᭄ᬫᭂ ᬲᬦᭂᬕᬦ᭄ᬧᬤ᭄ᬕᬢᬓᬮ᭞​

​(5)​ ​Kelian Desa Adat sane munggah dados​​calon​​Perbekel​​patut mesanegan padgatakala​

​ᬭᬶᬢᬢ᭄ᬓᬮ᭄ᬓᬫ᭄ᬧᬜᬾ᭟​

​ritakala​​kampanye​​.​

​ᬓᬧᬶᬂ ᭞ ᭒᭟​

​Kaping 2​

​ᬰᬪᬤᬾᬰ᭟​

​Sabha Desa​

​ᬧᬯᭀᬲ᭄᭞ ᭕᭕᭟​

​Pawos 55​

​᭑᭞  ᬰᬪᬤᬾᬰᬳᬶᬂᬕᬶᬄ ᬧᬸᬦᬶᬓᬧᬫᬸᬘᬸᬓ᭄ᬤᬾᬰᬲᬦᬾᬲᬫ᭄ᬧᬸᬦ᭄ᬯᬶᬓᬦ᭄ᬭᬶᬂᬳᬶᬦ᭄ᬤᬶᬓ᭄ᬤᬃᬫᬦᬶᬂ᭞​

​(1)​ ​Sabha Desa inggih punika pamucuk Desa sane sampun wikan ring indik Dharmaning​

​ᬅᬕᬫᬮᬦ᭄ᬤᬃᬫᬦᬶᬂᬦᭂᬕᬭ᭟​

​Agama lan Dharmaning Negara.​

​᭒᭞  ᬰᬪᬤᬾᬰᬳᬓᬾᬄᬜ᭞ ᭖᭞ ᬦᭂᬫ᭄᭞ ᬤᬶᬭᬶ᭟​

​(2)​ ​Sabha Desa akwehnya 6 (nem) diri.​

​᭓᭞  ᬲᬦᬾᬤᬤᭀᬲ᭄ᬓᬳᬤᭂᬕᬂ ᬰᬪᬤᬾᬰᬮ᭄ᬯᬶᬃᬜ᭝​

​(3)​ ​Sane dados keadegang Sabha Desa luirnya :​

​ᬳ᭞   ᬫᬯᬶᬯᬶᬢ᭄ᬲᬓᬶᬂᬓ᭄ᬭᬫᬧᬶᬦᬶᬄᬳᬸᬢᬫᬓ᭄ᬭᬫᬗᬋᬧ᭄᭞ ᬦᬳᭂ ᬦᬶᬦ᭄ᬤᬤᭀᬲ᭄ᬧ᭄ᬭᬚᬸᬭᬸᬤᬾᬰ᭞​

​ha.  Mawiwit saking Krama pinih utama Krama Ngarep, naenin dados Prajuru Desa​

​ᬅᬤᬢ᭄ᬳᬸᬢᬯᬶᬧ᭄ᬭᬚᬸᬭᬸᬩᬜ᭄ᬚᬃᬅᬤᬢ᭄᭟​

​Adat utawi Prajuru Banjar Adat.​

​ᬦ᭞  ᬲᬂᬲᬦᬾᬲᬫ᭄ᬧᬸᬦ᭄ᬲᬶ ᬦᬂ ᬕᭂᬄ ᬯᬶᬓᬦ᭄ᬭᬶᬂᬢᬢᬢᬶᬢᬶ᭞ ᬲᬲ᭄ᬢ᭄ᬭ᭞ ᬩᬸᬤᬬᬩᬮᬶᬮᬦ᭄ᬤᬺᬲ᭄ᬢ᭟​

​na.  Sang sane sampun sinanggeh wikan ring tata titi, Sastra, Budaya Bali lan dresta.​

​ᬘ᭞  ᬲᬂᬲᬦᬾᬲᬶᬦᬂᬕᭂᬄ ᬳᬸᬦᬶᬂᬭᬶᬂ ᬳᬶᬦ᭄ᬤᬶᬓ᭄ᬳᬯᬶᬕ᭄ᬳᬯᬶᬕ᭄᭞ ᬧᬭᬋᬫ᭄᭞ ᬫᬶᬯᬄᬧᬂᬋᬜ᭄ᬘᬦ᭞​

​ca. Sang sane sinanggeh uning ring indik Awig-awig, Pararem miwah Pangrencana​

​ᬯᭂᬯᬗᬸᬦ᭄᭞ ᬧᬂᬋᬜ᭄ᬘᬦ᭄ᬳᬂ ᬕᬭᬦ᭄ᬧᭂᬦ᭄ᬤᬧᬢᬦ᭄ᬮᬦ᭄ᬩᭂᬮᬜ᭄ᬚᬤᬾᬰᬅᬤᬢ᭄᭟​

​wewangunan, Pangrencana​​Anggaran Pendapatan​​lan​​Belanja​​Desa Adat.​

​ᬭ᭞  ᬫᬬᬸᬰᬦᬾᬦ᭄ᬢᭂᬦ᭄ᬮᬂ ᬓᬸᬂ ᬭᬶᬂ ᭞ ᭗᭐᭞  ᬧᬶᬢᬸᬂ ᬤᬰᬯᬃᬰ᭟​

​ra.  Mayusa nenten langkung ring 70 (pitung dasa) warsa.​

​ᬧᬯᭀᬲ᭄᭞ ᭕᭖᭟​

​Pawos 56​

​᭑᭞  ᬢᬢᬢᬶᬢᬶᬗᬤᭂᬕᬂ ᬰᬪᬤᬾᬰᬅᬤᬢ᭄ᬳᬶᬂᬕᬶᬄ ᬧᬸᬦᬶᬓ᭝​

​(1)​ ​Tata titi ngadegang Sabha Desa Adat inggih punika :​

​ᬳ᭞  ᬓᬘᬢ᭄ᬭᬶᬳᭀᬮᬶᬄᬧ᭄ᬭᬚᬸᬭᬸᬤᬾᬰᬧᬶᬦᬓᬲᬓᬶᬂᬩᬜ᭄ᬚᬃᬅᬤᬢ᭄ᬫᬚᬮᬭᬦ᭄ᬧᬭᬸᬫᬦ᭄᭞​

​ha. Kacatri olih Prajuru Desa pinaka duta sakeng Banjar Adat mejalaran Paruman​

​ᬤᬾᬰ᭟​

​Desa.​

​ᬦ᭞  ᬓᬤᬸᬮᬸᬭᬶᬦ᭄ᬳᬦ᭄ᬢᬸᬓ᭄ᬤᬾᬯᬲᬓ᭄ᬲᬶ ᬭᬶᬂ ᬧᬸᬭᬤᬾᬰ᭟​

​na.  Kadulurin antuk Dewa saksi ring Pura Desa.​

​᭒᭞   ᬧ᭄ᬭᬚᬸᬭᬸᬰᬪᬤᬾᬰᬅᬤᬢ᭄ᬓᬤᬶᬭᬶᬂ ᬲᭀᬃ ᭝​

​(2)​ ​Prajuru Sabha Desa Adat kadi ring sor :​

​ᬳ᭞  ᬳᬤᬶᬭᬶᬓᭂ ᬮᬶᬳᬦ᭄᭟​

​ha.  Adiri kelian.​

​ᬦ᭞ ᭕᭞ ᬮᬶᬫᬤᬶᬭᬶᬅᬗ᭄ᬕ᭟​

​na.  5 (Lima) diri angga.​

​ᬧᬯᭀᬲ᭄᭞ ᭕᭗᭟​

​Pawos 57​

​ᬲ᭄ᬯᬥᬃᬫᬦ᭄ᬲᬪᬤᬾᬰ᭞ ᬗᬶᬘᬾᬦᬶᬦ᭄ᬤᬃᬫᬢᭂᬢᬶᬫ᭄ᬩᬂᬫᬚᭂᬂᬭᬶᬂ ᬧ᭄ᬭᬚᬸᬭᬸᬤᬾᬰᬅᬤᬢ᭄ᬭᬶᬓᬮ᭝​

​Swadarman Sabha Desa, ngicenin dharma tetimbang majeng ring Prajuru Desa Adat rikala :​

​ᬳ᭞  ᬗᬃᬤᬶᬅᬯᬶᬕ᭄ᬳᬯᬶᬕ᭄ᬮᬦ᭄ᬳᬸᬢᬯᬶᬧᬭᬋᬫ᭄ᬤᬾᬰ᭟​

​ha.  Ngardi Awig-awig lan utawi Pararem Desa.​

​ᬦ᭞  ᬗᭂᬮᬓ᭄ᬲᬦᬬᬂ ᬧᬂᬋᬜ᭄ᬘᬦᬧᭂᬯᬗᬸᬦᬦ᭄ᬤᬾᬰᬅᬤᬢ᭄᭟​

​na.  Ngelaksanayang pangrencana pewangunan Desa Adat.​

​ᬘ᭞  ᬗᭂᬮᬓ᭄ᬲᬦᬬᬂ ᬧᬂᬋᬜ᭄ᬘᬦᬳᭀᬮᬶᬄᬳᭀᬮᬶᬳᬦ᭄ᬮᬦ᭄ᬧ᭄ᬭᬩᬾᬬᬤᬾᬰᬅᬤᬢ᭄᭟​

​ca.  Ngelaksanayang pangrencana olih-olihan lan prabeya Desa Adat.​

​ᬭ᭞  ᬗᭂᬮᬓ᭄ᬲᬦᬬᬂ ᬧᬂᬋᬜ᭄ᬘᬦᬤᬾᬰᬅᬤᬢ᭄᭟​

​ra.  Ngelaksanayang Pangrencana Desa Adat.​

​ᬧᬯᭀᬲ᭄᭞ ᭕᭘᭟​

​Pawos 58​

​ᬰᬪᬤᬾᬰᬓᬳᬸᬲᬦᬂ ᬧ᭄ᬭᬤᭂ ᭝​

​Sabha Desa kausanang prade :​

​ᬳ᭞  ᬰᬾᬤᬳᬸᬢᬯᬶᬮᬫ᭄ᬧᬸᬲ᭄᭟​

​ha.  Seda utawi lampus.​

​ᬦ᭞  ᬧᬶᬦᬸᬦᬲ᭄ᬗᭂᬭᬕᬲᭂᬲᬫ᭄ᬧᬸᬦ᭄ᬓᭂ ᬮᭀᬓᬶᬓᬭᬶᬂ ᬧᬭᬸᬫᬦ᭄ᬤᬾᬰ᭟​

​na.  Pinunas ngeraga sesampun kelokika ring Paruman Desa.​

​ᬘ᭞   ᬢᭂᬮᬲ᭄ᬯᬃᬰᬳᬬᬳᬦ᭄ᬜ ᬦᬾ᭟​

​ca.  Telas warsa ayahan nyane.​

​ᬭ᭞ ᬓᬦᭀᬭᬬᬂ ᬳᬦ᭄ᬢᬸᬓᬦᬶᬮᬃᬰᭂ ᬲᬦᬫᭂᬚᬮᬭᬦ᭄ᬧᬭᬸᬫᬦ᭄ᬤᬾᬰ᭟​

​ra.  Kanorayang antuka nilar sesana mejalaran Paruman Desa.​

​ᬧᬯᭀᬲ᭄᭞ ᭕᭙᭟​

​Pawos 59​

​ᬲ᭄ᬯᬥᬶᬓᬭᬳᬸᬢᬯᬶᬧᭂᬢᬶᬳᬲ᭄᭞ ᬳᭀᬮᬶᬄᬳᭀᬮᬶᬳᬦ᭄᭞ ᬰᬪᬤᬾᬰᬮ᭄ᬯᬶᬭᬾ᭝​

​Swadikara utawi petias (olih-olihan) Sabha Desa luire :​

​ᬳ᭞  ᬮᬸᬧᬸᬢ᭄ᬳᬬᬳᬦ᭄ᬮᬦ᭄ᬧᬧᭂᬲᭀᬦ᭄ᬤᬾᬰᬯᬶᬳᬤᬶᬦ᭄ᬩᬜ᭄ᬚᬃ᭟​

​ha.  Luput ayahan lan pepeson Desa wiadin Banjar.​

​ᬦ᭞  ᬫᬸᬯᬄᬲᬦᬾᬢᬶᬬᭀᬲᬦ᭄ᬫᬦᬸᬢ᭄ᬭᬶᬂᬧᬭᬋᬫ᭄᭟​

​na.  Muah sane tiosan manut ring pararem.​

​ᬓᬧᬶᬂ ᭞ ᭓᭟​

​Kaping 3​

​ᬓᭂᬃᬣᬤᬾᬰ᭟​

​Kertha Desa​

​ᬧᬯᭀᬲ᭄᭞ ᭖᭐᭟​

​Pawos 60​

​᭑᭞  ᬓᭂᬃᬣᬤᬾᬰᬓᭂ ᬓᬃᬤᬶᬳᭀᬮᬶᬄᬧ᭄ᬭᬚᬸᬭᬸᬤᬾᬰᬅᬤᬢ᭄᭟​

​(1)​ ​Kertha Desa kekardi olih Prajuru Desa Adat.​

​᭒᭞  ᬓᭂᬃᬣᬤᬾᬰᬓᭂ ᬘᬧᬾᬭᬶᬂ ᬅᬚᭂᬂᬳᬶᬂᬕᬶᬄ ᬧᬸᬦᬶᬓ᭝​

​(2)​ ​Kertha Desa kecape ring ajeng inggih punika :​

​ᬳ᭞  ᬧ᭄ᬭᬚᬸᬭᬸᬤᬾᬰᬅᬤᬢ᭄᭟​

​ha.  Prajuru Desa Adat.​

​ᬦ᭞ ᬓ᭄ᬭᬫᬤᬾᬰᬅᬤᬢ᭄ᬲᬦᬾᬫᬤᬸᬯᬾᬓᬯᭂᬭᬸᬳᬦ᭄ᬮᬦ᭄ᬯᬶᬓᬦ᭄ᬭᬶᬂᬲᬚᭂᬭᭀᬦᬶᬂᬯᬶᬘᬭ᭞​

​na. Krama Desa Adat sane maduwe kaweruhan lan wikan ring sajeroning wicara​

​ᬧᬶᬦᬓᬤᬸᬢᬩᬜ᭄ᬚᬃᬅᬤᬢ᭄᭟​

​pinaka duta Banjar Adat.​

​᭓᭞  ᬓᭂ ᬮᬶᬳᬦ᭄ᬤᬾᬰᬅᬤᬢ᭄ᬧᬶ ᬦᬓᬓᭂ ᬮᬶᬳᬦ᭄ᬯᬶᬳᬤᬶᬦ᭄ᬳᬂ ᬕᬓᭂᬃᬣᬤᬾᬰᬅᬤᬢ᭄᭟​

​(3)​ ​Kelian Desa Adat pinaka kelian wiadin angga Kertha Desa Adat.​

​᭔᭞   ᬯᬃᬰᬳᬬᬳᬦ᭄ᬓᭂᬃᬣᬤᬾᬰᬅᬤᬢ᭄ᬲᬶ ᬦᬋᬗᬦ᭄ᬲᬋᬂᬧ᭄ᬭᬚᬸᬭᬸᬤᬾᬰᬅᬤᬢ᭄᭟​

​(4)​ ​Warsa ayahan Kertha Desa Adat sinarengan sareng Prajuru Desa Adat​

​ᬧᬯᭀᬲ᭄᭞ ᭖᭑᭟​

​Pawos 61​

​ᬓᭂᬃᬣᬤᬾᬰᬫᬤ᭄ᬭᬸ ᬯᬾᬳᬫᭀᬗᬦ᭄ᬮᬦ᭄ᬯᭂ ᬦᬂ ᭝​

​Kertha Desa Adat madruwe amongan lan wenang :​

​ᬳ᭞   ᬦᬫ᭄ᬧᬶ ᭞ ᬦᬸᬭᬾᬓ᭄ᬲᬮᬦ᭄ᬫᬸᬧᬸᬢᬂ ᬲᬳᬦ᭄ᬯᬶᬘᬭᬭᬶᬂ ᬯᭂᬯᬶᬤᬗᬦ᭄ᬤᬾᬰᬅᬤᬢ᭄ᬫᬦᬸᬢ᭄᭞​

​ha.  Nampi, nureksa lan muputang sahanan wicara ring wewidangan Desa Adat manut​

​ᬳᬸᬓᬸᬧ᭄ᬳᬤᬢ᭄᭟​

​Hukum​​Adat.​

​ᬦ᭞  ᬭᬶᬂ ᬲᬚᭂᬭᭀᬦᬶᬂᬫᬸᬧᬸᬢᬂ ᬯᬶᬘᬭ᭞ ᬓᭂᬃᬣᬤᬾᬰᬅᬤᬢ᭄ᬧᬢᬸᬢ᭄ᬫᬦᬸᬢ᭄ᬧᬭᬲ᭄ᬧᬭᭀᬲ᭄᭞​

​na. Ring sajeroning muputang wicara, Kertha Desa Adat patut manut paras paro​

​ᬤ᭄ᬭᬸ ᬯᬾᬦᬂ ᬲᬋᬂᬲᬋᬂ᭟​

​druwenang sareng-sareng.​

​ᬘ᭞  ᬬᬦ᭄ᬧ᭄ᬭᬤᭂᬢᬦ᭄ᬓᬘᬸᬫ᭄ᬧᬸᬦᬶᬦ᭄ᬳᬦ᭄ᬢᬸᬓ᭄ᬧᬭᬲ᭄ᬧᬭᭀᬲ᭄᭞ ᬓᭂᬃᬣᬤᬾᬰᬅᬤᬢ᭄ᬧᬢᬸᬢ᭄ᬦᬶᬯᬓᬂ ᭞​

​ca. Yan prade tan kacumpuin antuk paras paro, Kertha Desa Adat patut niwakang​

​ᬧᬫᬸᬢᬸᬲ᭄ᬫᬦᬸᬢ᭄ᬭᬶᬂᬅᬯᬶᬕ᭄ᬳᬯᬶᬕ᭄ᬮᬦ᭄ᬳᬸᬢᬯᬶᬧᬭᬋᬫ᭄᭟​

​pamutus manut ring Awig-awig lan utawi Pararem.​

​ᬭ᭞   ᬬᬦ᭄ᬧ᭄ᬭᬤᭂᬯᬶᬘᬭᬳᬶᬦᬸᬘᬧ᭄ᬢᬦ᭄ᬧ᭄ᬭᬲᬶᬤᬓᬧᬸᬧᬸᬢᬂ ᬳᭀᬮᬶᬄᬓᭂᬃᬣᬤᬾᬰᬅᬤᬢ᭄᭞ ᬧᬢᬸᬢ᭄᭞​

​ra.  Yan prade wicara inucap tan prasida kapuputang olih Kertha Desa Adat, patut​

​ᬦᬸᬦᬲ᭄ᬧᬫᬸᬧᬸᬢ᭄ᬫᬚᭂᬂ ᬭᬶᬂ ᭞ ᬏᬫ᭄᭞ ᬏᬤ᭞ ᬅ᭟ ᬫᬦᬸᬢ᭄ᬳᬸᬦ᭄ᬤᬕᬦᬶᬬ᭟​

​nunas pamuput majeng ring MDA manut undagania.​

​ᬧᬯᭀᬲ᭄᭞ ᭖᭒᭟​

​Pawos 62​

​᭑᭞  ᬓᭂᬃᬣᬤᬾᬰᬅᬤᬢ᭄ᬳᬓ᭄ᬯᬾᬄᬜ᭞ ᭓᭞ ᬢᬶᬕᬂ ᬤᬶᬭᬶ᭟​

​(1)​ ​Kerta Desa Adat akwehnya 3 (tigang) diri.​

​᭒᭞  ᬲᬦᬾᬓᬳᬤᭂᬕᬂ ᬤᬤᭀᬲ᭄ᬓᭂᬃ ᬣᬤᬾᬰᬮ᭄ᬯᬶᬭᬾ᭝​

​(2)​ ​Sane keadegang dados Kertha Desa luire :​

​ᬳ᭞  ᬓᭂ ᬮᬶᬳᬦ᭄ᬤᬾᬰᬅᬤᬢ᭄᭟​

​ha.  Kelian Desa Adat.​

​ᬦ᭞  ᬧᭂᬃ ᬩᭂ ᬓᭂ ᬮ᭄᭟​

​na.  Perbekel.​

​ᬘ᭞  ᬲᭂᬤᬳᬦ᭄ᬤᬾᬰ᭟​

​ca.  Sedahan Desa.​

​᭓᭞  ᬓᬤᬸᬮᬸᬭᬶᬦ᭄ᬳᬦ᭄ᬢᬸᬓ᭄ᬤᬾᬯᬲᬓ᭄ᬲᬶ ᬭᬶᬂ ᬧᬸᬭᬩᬮᬾᬅᬕᬸᬂ ᭟​

​(3)​ ​Kadulurin antuk Dewa saksi ring Pura Bale Agung.​

​72​



​ᬧᬯᭀᬲ᭄᭞ ᭖᭓᭟​

​Pawos 63​

​ᬓᭂᬃᬣᬤᬾᬰᬓᬳᬸᬲᬦᬂ ᬧ᭄ᬭᬤᭂ ᭝​

​Kertha Desa kausanang prade :​

​ᬳ᭞  ᬰᬾᬤᬳᬸᬢᬯᬶᬮᬫ᭄ᬧᬸᬲ᭄᭞​

​ha.  Seda utawi lampus.​

​ᬦ᭞  ᬧᬶᬦᬸᬦᬲ᭄ᬗᭂᬭᬕᬲᭂᬲᬫ᭄ᬧᬸᬦ᭄ᬓᭂ ᬮᭀᬓᬶᬓᬭᬶᬂ ᬧᬭᬸᬫᬦ᭄ᬤᬾᬰ᭟​

​na.  Pinunas ngeraga sesampun kelokika ring Paruman Desa.​

​ᬘ᭞  ᬢᭂᬮᬲ᭄ᬯᬃᬰᬳᬬᬳᬦ᭄ᬜ ᬦᬾ᭟​

​ca.  Telas warsa ayahan nyane.​

​ᬭ᭞  ᬓᬦᭀᬭᬬᬂ ᬳᬦ᭄ᬢᬸᬓᬦᬶᬮᬃᬲᭂᬲᬦᬫᭂᬚᬮᬭᬦ᭄ᬧᬭᬸᬫᬦ᭄ᬤᬾᬰ᭟​

​ra.  Kanorayang antuka nilar sesana mejalaran Paruman Desa.​

​ᬧᬯᭀᬲ᭄᭞ ᭖᭔᭟​

​Pawos 64​

​ᬳᭀᬮᬶᬄᬳᭀᬮᬶᬳᬦ᭄ᬓᭂᬃᬣᬤᬾᬰᬮ᭄ᬯᬶᬭᬾ᭝​

​Olih-olihan Kertha Desa luire :​

​ᬳ᭞  ᬮᬸᬧᬸᬢ᭄ᬳᬬᬳᬦ᭄ᬮᬦ᭄ᬧᬧᭂᬲᭀᬦ᭄ᬤᬾᬰᬯᬶᬬᬤᬶᬦ᭄ᬩᬜ᭄ᬚᬃ᭟​

​ha.  Luput ayahan lan pepeson Desa wiadin Banjar.​

​ᬦ᭞  ᬫᬸᬯᬂᬲᬦᬾᬢᬶᬬᭀᬲᬦ᭄ᬫᬦᬸᬢ᭄ᬭᬶᬂᬧᬭᬋᬫ᭄᭟​

​na.  Muah sane tiosan manut ring Pararem.​

​ᬧᬯᭀᬲ᭄᭞ ᭖᭕᭟​

​Pawos 65​

​᭑᭞  ᬩᬜ᭄ᬚᬃᬅᬤᬢ᭄ᬗᭂᬮᬓ᭄ᬲᬦᬬᬂ ᬧᬭᬶᬓ᭄ᬭᬫᬓ᭄ᬭᬫᬮᬦ᭄ᬳᬕᬫᬭᬶᬂ ᬩᬜ᭄ᬚᬃᬅᬤᬢ᭄᭟​

​(1)​ ​Banjar Adat ngelaksanayang parikrama krama lan agama ring Banjar Adat.​

​᭒᭞  ᬩᬜ᭄ᬚᬃᬅᬤᬢ᭄ᬓᬳᬾᬦ᭄ᬢᭂᬃᬳᭀᬮᬶᬄᬧ᭄ᬭᬚᬸᬭᬸᬩᬜ᭄ᬚᬃᬅᬤᬢ᭄ᬓᬧᬸᬘᬸᬓᬶᬦ᭄ᬓᭂᬮᬶᬳᬦ᭄ᬩᬜ᭄ᬚᬃᬅᬤᬢ᭄᭟​

​(2)​ ​Banjar Adat kaenter olih Prajuru Banjar Adat kapucukin Kelian Banjar Adat.​

​᭓᭞  ᬗᬤᭂᬕᬂ ᬧ᭄ᬭᬚᬸᬭᬸᬩᬜ᭄ᬚᬃᬅᬤᬢ᭄ᬓᭂ ᬫᬃᬕ᭄ᬬᬂ ᬫᬦᬸᬢ᭄ᬓᬲᬸᬂᬓᭂ ᬫᬦ᭄ᬓ᭄ᬭᬫᬩᬜ᭄ᬚᬃᬅᬤᬢ᭄᭞​

​(3)​ ​Ngadegang Prajuru Banjar Adat kemargiang manut kasungkeman Krama Banjar Adat​

​ᬫᭂᬮᬦ᭄ᬢᬭᬦ᭄ᬳᬦ᭄ᬢᬸᬓ᭄ᬧᬭᬲ᭄ᬧᬭᭀ᭟​

​melantaran antuk parasparo.​

​᭔᭞    ᬅᬯᬸᬕ᭄ᬳᬯᬶᬕ᭄ᬩᬜ᭄ᬚᬃᬅᬤᬢ᭄ᬢᬦ᭄ᬯᭂ ᬦᬂ ᬍᬫ᭄ᬧᬲ᭄ᬭᬶᬂᬅᬯᬶᬕ᭄ᬳᬯᬶᬕ᭄ᬤᬾᬰᬅᬤᬢ᭄᭟​

​(4)​ ​Awig-awig Banjar Adat tan wenang lempas ring Awig-awig Desa Adat.​

​ᬧᬯᭀᬲ᭄᭞ ᭖᭖᭟​

​Pawos 66​

​᭑᭞  ᬳᬫᭀᬗᬦ᭄ᬧ᭄ᬭᬚᬸᬭᬸᬩᬜ᭄ᬚᬃᬅᬤᬢ᭄᭝​

​(1)​ ​Amongan Prajuru Banjar Adat :​

​ᬳ᭞ ᬗᭂᬯᬗᬸᬦ᭄ᬧᬲᬶᬓᬶᬳᬦ᭄ᬫᬚᭂᬂ ᬭᬶᬂ ᬤᬾᬰᬅᬤᬢ᭄᭟​

​ha. Ngewangun pasikian majeng ring Desa Adat.​

​ᬦ᭞ ᬗᭂᬫᬃᬕ᭄ᬬᬂ ᬅᬯᬶᬕ᭄ᬳᬯᬶᬕ᭄ᬧᬭᬋᬫ᭄ᬤᬾᬰᬯᬶᬳᬤᬶᬦ᭄ᬳᬯᬶᬕ᭄ᬳᬯᬶᬕ᭄ᬩᬜ᭄ᬚᬃᬅᬤᬢ᭄᭟​

​na. Ngemargiang Awi-awig utawi Pararem Desa wiadin Awig-awig Banjar Adat.​

​ᬘ᭞ ᬗᬾᬦ᭄ᬢᭂᬃᬧᭂᬫᬃᬕᬶᬧᬭᬶᬓ᭄ᬭᬫᬮᬦ᭄ᬳᬕᬫᬭᬶᬂ ᬩᬜ᭄ᬚᬃᬅᬤᬢ᭄᭟​

​ca. Ngenter pemargi parikrama Krama lan Agama ring Banjar Adat.​

​ᬭ᭞  ᬫᬸᬧᭀᬦᬶᬦ᭄ᬧᬤ᭄ᬭᬸ ᬯᬾᬦ᭄ᬩᬜ᭄ᬚᬃᬅᬤᬢ᭄᭟​

​ra.  Muponin padruwen Banjar Adat.​

​ᬓ᭞ ᬗᬾᬦ᭄ᬢᭂᬃᬮᬦ᭄ᬦᬶᬢᬾᬦᬶᬦ᭄ᬧᬍᬫᬳᬦ᭄ᬩᬜ᭄ᬚᬃᬅᬤᬢ᭄᭟​

​ka. Ngenter lan nitenin Palemahan Banjar Adat.​

​᭒᭞  ᬧ᭄ᬭᬚᬸᬭᬸᬩᬜ᭄ᬚᬃᬅᬤᬢ᭄ᬯᭂᬦᬂ ᭝​

​(2)​ ​Prajuru Banjar Adat wenang :​

​ᬳ᭞ ᬗᭂᬫᬃᬕ᭄ᬬᬂ ᬧᬭᬸᬫᬦ᭄ᬮᬦ᭄ᬧᭂᬲᬂᬓᭂ ᬧᬦ᭄ᬩᬜ᭄ᬚᬃᬅᬤᬢ᭄᭟​

​ha. Ngemargiang Paruman lan Pesangkepan Banjar Adat.​

​ᬦ᭞  ᬗᬾᬦ᭄ᬢᭂᬃᬓ᭄ᬭᬫᬭᬶᬂ ᬧᬭᬶᬓ᭄ᬭᬫᬓ᭄ᬭᬫᬩᬜ᭄ᬚᬃᬮᬦ᭄ᬳᬕᬫᬫᬶᬯᬄᬧᬍᬫᬳᬦ᭄ᬩᬜ᭄ᬚᬃ᭞​

​na. Ngenter krama ring parikrama Krama Banjar lan Agama miwah Palemahan Banjar​

​ᬅᬤᬢ᭄᭟​

​Adat.​

​ᬘ᭞  ᬫᬸᬧᬸᬢᬂ ᬲᬳᬦ᭄ᬯᬶᬘᬭᬲᬦᬾᬯᬾᬦ᭄ᬢᭂᬦ᭄ᬭᬶᬂᬯᭂᬯᬶᬤᬗᬦ᭄ᬩᬜ᭄ᬚᬃᬅᬤᬢ᭄ᬫᬦᬸᬢ᭄᭞​

​ca. Muputang sahanan wicara sane wenten ring wewidangan Banjar Adat manut​

​ᬓᬯᭂᬦᬗᬦ᭄ᬦᬶᬬ᭟​

​Kawenangania.​

​ᬭ᭞  ᬜᬸᬤᬶᬲᬶᬦᭀᬫᬦ᭄ᬧᬶ ᬦᬓᬚᬸᬭᬸᬯᬭᬄᬭᬶᬂ ᬲᭀᬯᬂᬲᭀᬯᬂᬢᬾᬫ᭄ᬧᬾᬓᬦ᭄᭟​

​ra.  Nyudi sinoman pinaka juru warah ring soang-soang tempekan.​

​ᬧᬯᭀᬲ᭄᭞ ᭖᭗᭟​

​Pawos 67​

​ᬳᭀᬮᬶᬄᬳᭀᬮᬶᬳᬦ᭄ᬧ᭄ᬭᬚᬸᬭᬸᬩᬜ᭄ᬚᬃᬅᬤᬢ᭄ᬮᬸᬳᬶᬭ᭝​

​Olih-olihan Prajuru Banjar Adat luira :​

​ᬳ᭞  ᬮᬸᬧᬸᬢ᭄ᬳᬬᬳᬦ᭄ᬮᬦ᭄ᬧᬧᭂᬲᭀᬦ᭄ᬤᬰᬯᬶᬳᬤᬶᬦ᭄ᬩᬜ᭄ᬚᬃ᭟​

​ha.  Luput ayahan lan pepeson Desa wiadin Banjar.​

​ᬦ᭞  ᬫᬸᬯᬄᬲᬦᬾᬢᬶᬬᭀᬲᬦ᭄ᬫᬦᬸᬢ᭄ᬭᬶᬂᬧᬭᬋᬫ᭄᭟​

​na.  Muah sane tiosan manut ring Pararem.​

​ᬧᬍᬢ᭄᭞ ᭓᭟​

​Palet 3​

​ᬳᬶᬦ᭄ᬤᬶᬓ᭄ᬮᭂ ᬫ᭄ᬩᬕᬧᭂᬗᬫ᭄ᬩᬶᬮ᭄ᬓᭂ ᬧᬸᬢᬸᬲᬦ᭄᭟​

​Indik Lembaga Pengambil Keputusan​

​ᬓᬧᬶᬂ ᭞ ᭑᭟​

​Kaping 1​

​ᬧᬭᬸᬫᬦ᭄ᬤᬾᬰᬅᬤᬢ᭄᭟​

​Paruman Desa Adat​

​ᬧᬯᭀᬲ᭄᭞ ᭖᭘᭟​

​Pawos 68​

​᭑᭞ ᬧᬭᬸᬫᬦ᭄ᬤᬾᬰᬅᬤᬢ᭄ᬓᬬᬸᬧᬸᬢᬶᬄᬳᬶᬂᬕᬶᬄ ᬧᬸᬦᬶᬓᬍᬫ᭄ᬩᬕᬧᭂᬗᬫ᭄ᬩᬶᬮ᭄ᬓᭂ ᬧᬸᬢᬸᬲᬦ᭄ᬢᭂᬃᬢᬶᬂᬕᬶ ᭞​

​(1)​ ​Paruman Desa Adat Kayuputih inggih punika​​Lembaga​​Pengambil Keputusan Tertinggi​

​ᬭᬶᬂ ᬤᬾᬰᬅᬤᬢ᭄ᬭᬶᬲᬚᭂᬭᭀᬦᬶᬂ᭝​

​ring Desa Adat risajeroning :​

​ᬳ᭞  ᬗᭂᬫᬂᬕᭂ ᬳᬂ ᬅᬯᬶᬕ᭄ᬳᬯᬶᬕ᭄᭟​

​ha.  Ngemanggehang Awig-awig.​

​ᬦ᭞   ᬗᭂᬫᬂᬕᭂ ᬳᬂ ᬓᭂ ᬮᬶᬳᬦ᭄ᬤᬾᬰᬅᬤᬢ᭄᭟​

​na.  Ngemanggehang Kelian Desa Adat.​

​ᬘ᭞  ᬗᭂᬫᬂᬕᭂ ᬳᬂ ᬧᬭᬶᬦ᭄ᬤᬶᬓᬂ ᬲᬦᬾᬫᬩ᭄ᬯᬢ᭄ᬢᬶᬬᭀᬲᬦ᭄ᬭᬶᬲᬚᭂᬭᭀᬦᬶᬂᬗᬾᬦ᭄ᬢᭂᬃᬧᭂᬫᬃᬕᬶ ᭞​

​ca. Ngemanggehang parindikang sane mabuat tiyosan risajeroning ngenter pemargi​

​ᬤᬾᬰᬅᬤᬢ᭄᭟​

​Desa Adat.​

​᭒᭞  ᬧᬭᬸᬫᬦ᭄ᬤᬾᬰᬅᬤᬢ᭄ᬓᭂᬮᬓ᭄ᬲᬦᬬᬂ ᬳᭀᬮᬾᬄᬧ᭄ᬭᬚᬸᬭᬸᬤᬾᬰᬅᬤᬢ᭄ᬓᬫᬶᬍᬢᬶᬦ᭄ᬳᬦ᭄ᬢᬸᬓ᭄ᬓ᭄ᬭᬫ᭞​

​(2)​ ​Paruman Desa Adat kelaksanayang oleh Prajuru Desa Adat kamiletin antuk Krama​

​ᬤᬾᬰᬅᬤᬢ᭄ᬫᬶᬯᬄᬤᬸᬢᬓᭂ ᬍᬫ᭄ᬩᬕᬳᬦ᭄ᬤᬾᬰᬅᬤᬢ᭄᭟​

​Desa Adat miwah​​Duta Kelembagaan​​Desa Adat.​

​᭓᭞  ᬧᬭᬶᬦ᭄ᬤᬶᬓᬦ᭄ᬫᬩ᭄ᬯᬢ᭄ᬲᬦᬾᬓᭂ ᬘᬧ᭄ᬭᬶᬂ ᬅᬚᭂᬂᬮ᭄ᬯᬶᬭᬾᬗᭂᬦᬶᬦᬶᬦ᭄ᬳᬶᬦ᭄ᬤᬶᬓ᭄ᬧᬭ᭄ᬬᬗᬦ᭄᭞ ᬧᬯᭀᬗᬦ᭄᭞​

​(3)​ ​Parindikan mabuat sane kecap ring ajeng luire ngeninin indik Prahyangan, Pawongan​

​ᬮᬦ᭄ᬧᬍᬫᬳᬦ᭄ᬧᬶ ᬦᬓᬧᭂᬫᬃᬕᬶᬢ᭄ᬭᬶᬳᬶᬢᬓᬭᬡ᭟​

​lan Palemahan pinaka pemargi Tri Hita Karana.​

​᭔᭞    ᬧᬭᬸᬫᬦ᭄ᬤᬾᬰᬅᬤᬢ᭄ᬓᭂᬮᬓ᭄ᬲᬦᬬᬂ ᬲᬦᬶᬲ᭄ᬢᬦᬶᬬᬳᬧᬶᬲᬦ᭄ᬳᬯᬃᬰᬳᬸᬢᬯᬶᬫᬦᬸᬢ᭄ᬓᬩ᭄ᬯᬢᬦᬶᬬ᭞​

​(4)​ ​Paruman Desa Adat kelaksanayang sanistania apisan awarsa utawi manut kabuatania​

​ᬧᬤ᭄ᬕᬢᬓᬮ᭟​

​(padgatakala).​

​᭕᭞   ᬬᬾᬦ᭄ᬧ᭄ᬭᬤᭂᬧᬭᬸᬫᬦ᭄ᬤᬾᬰᬅᬤᬢ᭄ᬢᬦ᭄ᬲᬶ ᬤᬓᭂ ᬮᬓ᭄ᬲᬦᬬᬂ ᬳᭀᬮᬶᬄᬧ᭄ᬭᬚᬸᬭᬸᬤᬾᬰᬅᬤᬢ᭄᭞ ᬧᬭᬸᬫᬦ᭄᭞​

​(5)​ ​Yen prade paruman Desa Adat tan sida kelaksanayang olih Prajuru Desa Adat, Paruman​

​ᬤᬾᬰᬅᬤᬢ᭄ᬯᭂᬦᬂᬓᭂ ᬮᬓ᭄ᬲᬦᬬᬂ ᬯᬶᬢ᭄ᬲᬗ᭄ᬓᬦ᭄ᬳᬃᬲᬳᬗ᭄ᬕᬧᬶᬦᬶᬄᬯᭂᬃ ᬥᬳᬸᬢᬯᬶᬢᭂ ᬭᬸᬡ᭞​

​Desa Adat wenang kelaksanayang wit sangkan arsa angga pinih werdha utawi teruna​

​ᬰᬪᬤᬾᬰᬅᬤᬢ᭄᭟​

​Sabha Desa Adat.​

​᭖᭞    ᬧᬭᬸᬫᬦ᭄ᬤᬾᬰᬅᬤᬢ᭄ᬫᬦᬸᬢ᭄ᬤᬸᬤᭀᬦ᭄ᬭᬶᬂᬲᭀᬃ ᭝​

​(6)​ ​Paruman Desa Adat manut dudonan ring sor :​

​ᬳ᭞   ᬧ᭄ᬭᬲᬶᬤᬮᬸᬫᬓ᭄ᬲᬭᬶᬲᬫ᭄ᬧᬸᬦ᭄ᬓᭂ ᬭᬳᬸᬳᬶᬦ᭄ᬲᬂᬗᭂᬧᬶᬍᬢᬶᬦ᭄᭞ ᬫᭂᬩᬸᬲᬦᬅᬤᬢ᭄ᬫᬦᬸᬢ᭄ᬤᬺᬲ᭄ᬢ᭞​

​ha.  Prasida lumaksa risampun kerauhin sang ngemiletin, mebusana adat manut dresta​

​ᬢᬦ᭄ᬓᬾᬗᬶᬦ᭄ᬫᬓ᭄ᬢᬕᭂ ᬕᬯᬦ᭄᭟​

​tan kengin makta gegawan.​

​ᬦ᭞  ᬧᭂᬗᬯᬶᬢ᭄ᬓᭂᬮᬓ᭄ᬲᬦᬬᬂ ᬧᭂᬜᬄᬘᬄᬲᭂᬧ᭄ᬲᭂᬧᬦ᭄᭟​

​na.  Pengawit kelaksanayang penyahcah sepsepan.​

​ᬘ᭞   ᬢᬦ᭄ᬫᬋᬦ᭄ᬫᬂ ᬕᬮᬗᬃᬘᬦ᭄ᬭᬶᬂᬳᬶᬤᬣᬭ᭟​

​ca.  Tan maren manggala ngarcana ring Ida Bathara.​

​᭗᭞  ᬧᬫᬸᬢᬸᬲ᭄ᬧᬭᬸᬫᬦ᭄ᬓᬳᬸᬢ᭄ᬲᬳᬬᬂ ᬫᭂᬮᬭᬧᬦ᭄ᬳᬦ᭄ᬢᬸᬓ᭄ᬧᬲ᭄ᬯᬭᬦ᭄ᬲᬕᬶᬮᬶᬓ᭄ᬲᭂᬕᬸᬮᬸᬓ᭄᭟​

​(7)​ ​Pamutus paruman kautsahayang melarapan antuk pasuaran sagilik seguluk.​

​᭘᭞    ᬬᬾᬦ᭄ᬧ᭄ᬭᬤᭂᬧᬭᬸᬫᬦ᭄ᬢᬦ᭄ᬧ᭄ᬭᬲᬶᬤᬓᬳᬶᬕᬸᬫᬶᬦ᭄ᬚᬦ᭄ᬢᭀᬲ᭄ᬧᬶᬂ ᭞ ᭓᭞ ᬧ᭄ᬭᬚᬸᬭᬸᬯᭂᬦᬂ ᬦᬶᬬᬓᬂ ᭞​

​(8)​ ​Yen prade paruman tan prasida kaigumin jatos ping 3 (tiga), Prajuru wenang niwakang​

​ᬧᬫᬸᬢᬸᬲ᭄ᬭᬶᬂ ᬧᬭᬸᬫᬦ᭄ᬧᬫᬸᬦ᭄ᬢᬢ᭄᭟​

​pamutus ring paruman pamuntat.​

​᭙᭞  ᬧᬫᬸᬢᬸᬲ᭄ᬧᬭᬸᬫᬦ᭄ᬤᬾᬰᬲᬶᬦᬂ ᬕᭂᬄ ᬓᬳᬶᬕᬸᬫᬦ᭄᭟​

​(9)​ ​Pamutus Paruman Desa sinanggeh kaiguman.​

​ᬧᬯᭀᬲ᭄᭞ ᭖᭙᭟​

​Pawos 69​

​ᬭᬶᬲᬚᭂᬭᭀᬦᬶᬂᬧᬭᬸᬫᬦ᭄᭞ ᬓ᭄ᬭᬫᬤᬾᬰᬢᬦ᭄ᬯᭂᬦᬂ ᭝​

​Risajeroning paruman, krama Desa tan wenang :​

​ᬳ᭞  ᬗᭂᬭᬳᭀᬲ᭄ᬲᬦᬾᬢᭂᬦ᭄ᬧᬢᬸᬢ᭄᭟​

​ha.  Ngeraos sane ten patut.​

​ᬦ᭞   ᬦᬶᬂᬕᬮ᭄ᬧᬭᬸᬫᬦ᭄ᬲᭂᬤᬾᬭᬾᬂᬧᬸᬧᬸᬢ᭄᭟​

​na.  Ninggal paruman sedereng puput.​

​ᬘ᭞  ᬫᬩᬸᬲᬦᬲᬦᬾᬢᭂᬦ᭄ᬫᬦᬸᬢ᭄ᬤᬺᬲ᭄ᬢ᭟​

​ca.  Mabusana sane ten manut dresta.​

​ᬭ᭞  ᬫᬓ᭄ᬢᬕᭂ ᬕᬯᬦ᭄᭟​

​ra.  Makta gegawan.​

​ᬓᬧᬶᬂ ᭞ ᭒᭟​

​Kaping 2​

​ᬧᭂᬲᬂᬓᭂ ᬧᬦ᭄ᬩᬜ᭄ᬚᬃᬅᬤᬢ᭄᭟​

​Pesangkepan Banjar Adat​

​ᬧᬯᭀᬲ᭄᭞ ᭗᭐᭟​

​Pawos 70​

​᭑᭞  ᬧᭂᬲᬂᬓᭂ ᬧᬦ᭄ᬓ᭄ᬭᬫᬩᬜ᭄ᬚᬃᬅᬤᬢ᭄ᬓᭂᬮᬓ᭄ᬲᬦᬬᬂ ᬳᭀᬮᬶᬄᬧ᭄ᬭᬚᬸᬭᬸᬩᬜ᭄ᬚᬃᬅᬤᬢ᭄ᬢᬸᬃᬓᭂ ᬭᬳᬸᬳᬶᬦ᭄᭞​

​(1)​ ​Pesangkepan Krama Banjar Adat kelaksanayang olih Prajuru Banjar Adat tur kerauhin​

​ᬳᭀᬮᬶᬄᬲᬫᬶᬓ᭄ᬭᬫᬩᬜ᭄ᬚᬃᬅᬤᬢ᭄᭟​

​olih sami Krama Banjar Adat.​

​᭒᭞  ᬧᭂᬲᬂᬓᭂ ᬧᬦ᭄ᬩᬜ᭄ᬚᬃᬅᬤᬢ᭄ᬲᭂᬦᬶᬲ᭄ᬢᬦᬶᬬᬓᭂ ᬫᬃᬕ᭄ᬬᬂ ᬲᬩ᭄ᬭᬦ᭄ᬳᬰᬰᬶᬄ ᭟​

​(2)​ ​Pesangkepan Banjar Adat senistania kemargiang sabran asasih.​

​᭓᭞  ᬧᬭᬶᬦ᭄ᬤᬶᬓᬦ᭄ᬲᬦᬾᬓᬋᬫ᭄ᬩᬬᬂ ᬗᭂᬦᬶᬦᬶᬦ᭄ᬳᬦ᭄ᬤᬶᬓ᭄ᬧᬭᬳ᭄ᬬᬗᬦ᭄᭞ ᬧᬯᭀᬗᬦ᭄᭞ ᬮᬦ᭄ᬧᬍᬫᬳᬦ᭄᭟​

​(3)​ ​Parindikan sane karembayang ngeninin indik Parahyangan, Pawongan lan Palemahan.​

​᭔᭞   ᬧᭂᬲᬂᬓᭂ ᬧᬦ᭄ᬩᬜ᭄ᬚᬃᬅᬤᬢ᭄ᬓᬳᬾᬦ᭄ᬢᭂᬃᬳᭀᬮᬶᬄᬓ᭄ᬮᬶᬳᬦ᭄ᬩᬜ᭄ᬚᬃᬅᬤᬢ᭄᭟​

​(4)​ ​Pesangkepan Banjar Adat kaenter olih Klian Banjar Adat.​

​ᬯᭀᬲ᭄᭞ ᭗᭑᭟​

​Pawos 71​

​ᬭᬶᬲᬚᭂᬭᭀᬦᬶᬂᬧᭂᬲᬂᬓᭂ ᬧᬦ᭄ᬩᬜ᭄ᬚᬃᬅᬤᬢ᭄᭞ ᬓ᭄ᬭᬫᬩᬜ᭄ᬚᬃᬢᬦ᭄ᬯᭂᬦᬂ ᭝​

​Risajeroning pesangkepan Banjar Adat, Krama Banjar tan wenang :​

​ᬳ᭞  ᬗᭂᬭᬳᭀᬲ᭄ᬲᬦᬾᬢᭂᬦ᭄ᬧᬢᬸᬢ᭄᭟​

​ha.  Ngeraos sane ten patut.​

​ᬦ᭞  ᬦᬶᬂᬕᬮ᭄ᬧᬭᬸᬫᬦ᭄ᬲᭂᬤᬾᬭᬾᬂᬧᬸᬧᬸᬢ᭄᭟​

​na.  Ninggal paruman sedereng puput.​

​ᬘ᭞  ᬫᬩᬸᬲᬦᬲᬦᬾᬢᭂᬦ᭄ᬫᬦᬸᬢ᭄ᬤᬺᬲ᭄ᬢ᭟​

​ca.  Mabusana sane ten manut dresta.​

​ᬭ᭞  ᬫᬓ᭄ᬢᬕᭂ ᬕᬯᬦ᭄᭟​

​ra.  Makta gegawan.​

​ᬧᬍᬢ᭄᭞ ᭔᭟​

​Palet 4​

​ᬳᬶᬦ᭄ᬤᬶᬓ᭄ᬮᭂ ᬫ᭄ᬩᬕᬅᬤᬢ᭄᭟​

​Indik Lembaga Adat​

​ᬓᬧᬶᬂ ᭞ ᭑᭟​

​Kaping 1​

​ᬧᬳᬶᬓᭂ ᬢᬦ᭄ᬧᭂᬫᬂᬓᬸ᭟​

​Paiketan Pamangku​

​ᬧᬯᭀᬲ᭄᭞ ᭗᭒᭟​

​Pawos 72​

​᭑᭞  ᬧᬳᬶᬓᭂ ᬢᬦ᭄ᬧᭂᬫᬂᬓᬸᬳᬶᬂᬕᬶᬄ ᬧᬸᬦᬶᬓ᭞ ᬧᬳᬶᬓᭂ ᬢᬦ᭄ᬧᬭᬧᬫᬂᬓᬸᬲᬦᬾᬯᬾᬦ᭄ᬢᭂᬦ᭄ᬭᬶᬂ᭞​

​(1)​ ​Paiketan pamangku inggih punike, paiketan para pamangku sane wenten ring​

​ᬯᬯᬶᬤᬗᬦ᭄ᬤᬾᬰᬅᬤᬢ᭄ᬓᬬᬸᬧᬸᬢᬶᬄ᭟​

​wawidangan Desa Adat Kayuputih.​

​᭒᭞  ᬧ᭄ᬭᬚᬸᬭᬸᬧᬳᬶᬓᭂ ᬢᬦ᭄ᬧᬫᬂᬓᬸᬲᭂᬓᬤᬶᬭᬶᬂ ᬲᭀᬃ ᭝​

​(2)​ ​Prajuru paiketan pamangku sekadi ring sor :​

​ᬳ᭞  ᬳᬤᬶᬭᬶᬓᭂ ᬮᬶᬳᬦ᭄᭟​

​ha.  Adiri kelian.​

​ᬦ᭞  ᬳᬤᬶᬭᬶᬚᬸᬭᬸᬳᬩᬶᬄ ᭟​

​na.  Adiri Juru Abih.​

​ᬘ᭞  ᬳᬤᬶᬭᬶᬚᬸᬭᬸᬢᬸᬮᬶᬲ᭄᭟​

​ca.  Adiri Juru Tulis.​

​᭓᭞  ᬳᬗ᭄ᬕᬧᬳᬶᬓᭂ ᬢᬦ᭄ᬧᬫᬂᬓᬸᬫᬯᬶᬯᬶᬢ᭄ᬲᬓᬶᬂᬧᬫᬂᬓᬸᬧᬸᬭᬓᬳ᭄ᬬᬗᬦ᭄ᬢᬶᬕᬮᬦ᭄᭞​

​(3)​ ​Angga paiketan pamangku mawiwit sakeng pamangku Pura Kahyangan Tiga lan​

​ᬧᬫᬂᬓᬸᬧᬸᬭᬲ᭄ᬯᬕᬶᬦ᭟​

​Pamangku Pura Swagina.​

​᭔᭞   ᬧᬳᬶᬓᭂ ᬢᬦ᭄ᬧᬫᬂᬓᬸᬗᭂᬮᬓ᭄ᬲᬦᬬᬂ ᬧᬭᬶᬓ᭄ᬭᬫᬭᬶᬲᬚᭂᬭᭀᬦᬶᬂᬅᬤᬢ᭄᭞ ᬅᬕᬫ᭞ ᬰᬾᬦᬶᬮᬦ᭄᭞​

​(4)​ ​Paiketan pamangku ngelaksanayang parikrama risajeroning Adat, Agama, Seni lan​

​ᬩᬸᬤᬬ᭟​

​Budaya.​

​᭕᭞   ᬧᬳᬶᬓᭂ ᬢᬦ᭄ᬧᬫᬂᬓᬸᬧᬢᬸᬢ᭄ᬗᭂ ᬭᭀᬫ᭄ᬩᭀᬲᬳᬦᬦ᭄ᬬ ᬚ᭄ᬜ ᬲᬦᬾᬫᭂᬫᬃᬕᬶᬭᬶᬂ ᬤᬾᬰᬅᬤᬢ᭄᭟​

​(5)​ ​Paiketan pamangku patut ngerombo sahanan yadnya sane memargi ring Desa Adat​

​ᬫᬶᬦᬓᬤᬶᬧᬶᬳᭀᬤᬮᬦ᭄ᬫᬶᬯᬄᬤᬾᬯᬬᬚ᭄ᬜ ᬢᬶᬳᭀᬲᬦ᭄᭟​

​minakadi piodalan miwah dewa yadnya tiosan.​

​ᬓᬧᬶᬂ ᭞  ᭒᭟​

​Kaping 2​

​ᬧᬳᬶᬓᭂ ᬢᬦ᭄ᬲᭂ ᬭᬢᬶ᭟​

​Paiketan Serati​

​ᬧᬯᭀᬲ᭄᭞ ᭗᭓᭟​

​Pawos 73​

​᭑᭞  ᬧᬳᬶᬓᭂ ᬢᬦ᭄ᬲᭂᬭᬢᬶᬳᬶᬂᬕᬶᬄ ᬧᬸᬦᬶᬓᬧᬸᬧᬸᬮᬦ᭄ᬓ᭄ᬭᬫᬲᬦᬾᬲᬫ᭄ᬧᬸᬦ᭄ᬫᬤ᭄ᬯᬾᬓᬯᭂᬭᬸᬳᬦ᭄ᬓᬮᬶᬄ ᭞​

​(1)​ ​Paiketan Serati inggih punika pupulan krama sane sampun maduwe kaweruhan kalih​

​ᬓᬯᬕᭂ ᬤᬦ᭄ᬳᬦ᭄ᬤᬶᬓ᭄ᬯᭂ ᬯᬦ᭄ᬢᭂ ᬦ᭄ᬢᬸᬃᬲᬫ᭄ᬧᬸᬦ᭄ᬓᬘᬶᬄᬦᬲᬫ᭄ᬧᬸᬦ᭄ᬫᬧᭂᬗᭂᬦᬶᬂᬳᭂ ᬦᬶᬂ᭞​

​kawagedan indik wewantenan tur sampun kacihna sampun mapengening-ening​

​ᬫᬓᬮᬄᬬᬲ᭄᭟​

​(makalahyas).​

​᭒᭞  ᬲ᭄ᬯᬥᬃᬫᬧᬭᬳᬗ᭄ᬕᬗᬸᬓᬸᬳᬂ ᬯᬗᬸᬦ᭄ᬮᬦ᭄ᬧᭂᬫᬃᬕᬶᬦ᭄ᬯᭂ ᬯᬾᬦ᭄ᬢᭂᬦ᭄ᬫᬦᬸᬢ᭄ᬲᬲ᭄ᬢ᭄ᬭ᭞​

​(2)​ ​Swadharma para angga ngukuhang wangun lan pamargin wewantenan manut sastra​

​ᬤᬺᬲ᭄ᬢᬓᬳᬤᬸᬗᬦ᭄ᬲᬋᬂᬤᬺᬲ᭄ᬢᬲᬶᬬᭀᬲᬦ᭄᭞ ᬧᬭᬳᬗ᭄ᬕᬰᭂ ᬭᬢᬶᬫᬳᬸᬢ᭄ᬲᬳᬧᬶᬦᬓᬧᬦᬸᬦ᭄ᬢᬸᬦ᭄᭞​

​dresta kaadungan sareng dresta siosan. Para angga serati mautsaha pinaka panuntun​

​ᬲᬢᬸᬂ ᬕᬶᬮ᭄ᬧᬭᬶᬓ᭄ᬭᬫᬗᬫᬃᬕ᭄ᬬᬂ ᬳᬸᬧᬓᬭ᭞ ᬳᬸᬧᬘᬭᬫᬦᬸᬢ᭄ᬧᬩ᭄ᬯᬢ᭄᭟​

​satunggil parikrama ngamargiang upakara, upacara manut pabuat.​

​᭓᭞  ᬲ᭄ᬯᬥᬃᬫᬧᬳᬶᬓᭂ ᬢᬦ᭄ᬲᭂᬭᬢᬶ᭝​

​(3)​ ​Swadrama Paiketan Serati :​

​ᬳ᭞   ᬦᬢᬶᬗᬶᬦ᭄ᬧ᭄ᬭᬚᬸᬭᬸᬜᬬᬕᬬᬂ ᬲᬳᬦᬳᬸᬧᬓᬭᬩᬦ᭄ᬢᭂᬦ᭄ᬬ ᬚ᭄ᬜ ᬤᬾᬰᬅᬤᬢ᭄ᬧ᭄ᬭᬤᭂ᭞​

​ha.  Natingin prajuru nyayagayang sahana upakara banten yadnya Desa Adat prade​

​ᬓᬢᬸᬦᬲᬶᬦ᭄ᬫᬦᬸᬢ᭄ᬧᬕᬶᬮᬶᬄ ᭟​

​katunasin manut pagilih.​

​ᬦ᭞  ᬜᭀᬭᭀᬄᬮᬦ᭄ᬜ ᬋᬗᬶᬦ᭄ᬳᬸᬧᬘᬭᬬᬚ᭄ᬜ ᬧ᭄ᬭᬤᭂᬓᬢᬸᬦᬲᬶᬦ᭄ᬫᬦᬸᬢ᭄ᬧᬕᬶᬮᬶᬄ ᭟​

​na.  Nyoroh lan nyarengin upacara yadnya prade katunasin manut pagilih.​

​ᬓᬧᬶᬂ ᭞ ᭓᭟​

​Kaping 3​

​ᬧᬳᬶᬓᭂ ᬢᬦ᭄ᬯᬾᬃᬥ᭟​

​Paiketan Werdha​

​ᬧᬯᭀᬲ᭄᭞ ᭗᭔᭟​

​Pawos 74​

​᭑᭞  ᬧᬳᬶᬓᭂ ᬢᬦ᭄ᬯᬾᬤ᭄ᬭᬳᬶᬂᬕᬶᬄ ᬧᬸᬦᬶᬓᬧᬸᬧᬸᬮᬦ᭄ᬓ᭄ᬭᬫᬲᬦᬾᬲᬫ᭄ᬧᬸᬦ᭄ᬫᬬᬸᬰ᭞ ᭖᭐᭞ ᬦᭂᬫ᭄ᬤᬰ᭞​

​(1)​ ​Paiketan Wredha inggih punika pupulan krama sane sampun mayusa 60 (nem dasa)​

​ᬯᬃᬰᬳᬸᬢᬯᬶᬮᬗ᭄ᬓᬸᬂ ᬲᬦᬾᬓᬳᬢᬸᬭᬶᬦ᭄ᬕᬮᬄᬮᬦ᭄ᬕᭂᬦᬄᬜᬕ᭄ᬭᬓᬲᭂᬕᭂ ᬭᭀᬕᭂ ᬭᬦ᭄ᬜ ᬦᬾᬢᬸᬃ᭞​

​warsa utawi langkung sane kaaturin galah lan genah nyagra kasegerogeran nyane tur​

​ᬓᬳᬂ ᬕᬾᬦ᭄ᬕᭂᬦᬄᬦᬸᬦᬲ᭄ᬧᬶ ᬢᭂᬓᭂ ᬢ᭄᭟​

​kaanggen genah nunas piteket.​

​᭒᭞  ᬤᬾᬰᬅᬤᬢ᭄ᬧᬢᬸᬢ᭄ᬗᬸᬮᬢᬶᬳᬶᬦ᭄ᬤᬶᬓ᭄ᬓᬯᬾᬦ᭄ᬢᭂ ᬦ᭄ᬓ᭄ᬭᬫᬯᬾᬃᬥᬲᬦᬾᬯᬾᬦ᭄ᬢᭂᬦ᭄ᬭᬶᬂ᭞​

​(2)​ ​Desa Adat patut ngulati indik kawentenan Krama Werdha sane wenten ring​

​ᬯᭂᬯᬶᬤᬗᬦ᭄ᬤᬾᬰᬅᬤᬢ᭄᭟​

​wewidangan Desa Adat.​

​ᬓᬧᬶᬂ ᭞ ᭔᭟​

​Kaping 4​

​ᬧᬳᬶᬓᭂ ᬢᬦ᭄ᬧᭂᬘᬮᬂ ᭟​

​Paiketan Pecalang​

​ᬧᬯᭀᬲ᭄᭞ ᭗᭕᭟​

​Pawos 75​

​᭑᭞  ᬧᬳᬶᬓᭂ ᬢᬦ᭄ᬧᬘᬮᬂ ᬳᬶᬂᬕᬶᬄ ᬧᬸᬦᬶᬓᬧᬸᬧᬸᬮᬦ᭄ᬓ᭄ᬭᬫᬲᬦᬾᬓᬳᬢᬸᬭᬶᬦ᭄ᬲ᭄ᬯ ᬥᬃᬫᬶᬤᬂ ᭞​

​(1)​ ​Paiketan Pacalang inggih punika pupulan krama sane kaaturin swadharma widang​

​ᬓᬲᬸᬢᬺᬧ᭄ᬢᬶ ᬳᬦ᭄ᬮᬦ᭄ᬓᬲᬸᬓᬺᬢᬦ᭄ᬗᭂᬦᬶᬦᬶᬦ᭄ᬯᭂ ᬯᬶᬤᬗᬦ᭄ᬤᬾᬰᬭᬳᬸᬄᬲᬤᬕᬶᬂᬜᬦᬾ᭟​

​kasutreptian lan kasukretan ngeninin wewidangan desa rauh sadaging nyane.​

​᭒᭞  ᬧᬘᬮᬂ ᬓᬳᬤᭂᬕᬂ ᬮᬦ᭄ᬓᬭᬭᬶᬳᬦᬂ ᬳᭀᬮᬶᬄᬓᭂ ᬮᬶᬳᬦ᭄ᬤᬾᬰᬅᬤᬢ᭄ᬓᬤᬲᬭᬶᬦ᭄ᬳᬦ᭄ᬢᬸᬓ᭄ᬧᬸᬢᬸᬲᬦ᭄᭞​

​(2)​ ​Pacalang kaadegang lan kararianang oleh Kelian Desa Adat kadasarin antuk putusan​

​ᬤᬾᬰᬅᬤᬢ᭄᭞ ᬭᬶᬂ ᬧᬭᬸᬫᬦ᭄ᬤᬾᬰᬅᬤᬢ᭄᭟​

​Desa Adat, ring Paruman Desa Adat.​

​᭓᭞   ᬲ᭄ᬯᬥᬃᬫᬧᬘᬮᬂ ᬲᬦᬾᬲᬶᬳᭀᬲᬦ᭄ᬳᬶᬂᬕᬶᬄ ᬧᬸᬦᬶᬓᬥᬃᬫᬡᭂᬕᬭᬫᬦᬸᬢ᭄ᬢᬶᬢᬄᬓᭂ ᬮᬶᬳᬦ᭄᭞​

​(3)​ ​Swadharma pacalang sane siosan inggih punika Dharma Negara manut titah Kelian​

​ᬤᬾᬰᬅᬤᬢ᭄ᬳᬸᬢᬯᬶᬧ᭄ᬭᬚᬸᬭᬸᬲᬶᬬᭀᬲᬦ᭄᭟​

​Desa Adat utawi prajuru siosan.​

​᭔᭞    ᬭᬶᬂ ᬲᬚᭂᬭᭀᬦᬶᬂᬦᬶᬦ᭄ᬘᬧᬂᬓᬯᭂᬭᬸᬳᬦ᭄᭞ ᬧᬘᬮᬂ ᬧᭀᬮᬶᬄᬳᬕᬸᬭᭀᬦᬕᬸᬭᭀᬦ᭄ᬲᬓᬶᬂᬕᬸᬭᬸ᭞​

​(4)​ ​Ring sajeroning nincapang kaweruhan, pacalang polih aguron-guron saking guru​

​ᬯᬶᬰᬾᬰ᭟​

​Wisesa.​

​᭕᭞    ᬲ᭄ᬯᬥᬃᬫᬘᬮᬂ ᬓᬤᬩ᭄ᬤᬩᬶ ᬦ᭄ᬗᬦᬸᬢᬶᬦ᭄ᬢᬸᬦ᭄ᬢᬸᬦ᭄ᬲᬲᬦᬧᬘᬮᬂ ᭟​

​(5)​ ​Swadharma pacalang kadabdabin nganutin tuntunan sasana pacalang.​

​᭖᭞  ᬧ᭄ᬭᬚᬸᬭᬸᬧᬘᬮᬂ ᬲᭂᬓᬤᬶᬭᬶᬂ ᬲᭀᬃ ᭝​

​(6)​ ​Prajuru pecalang sekadi ring sor :​

​ᬳ᭞  ᬳᬤᬶᬭᬶᬓᭂ ᬮᬶᬳᬦ᭄᭟​

​ha.  Adiri Kelian.​

​ᬦ᭞  ᬳᬤᬶᬭᬶᬚᬸᬭᬸᬳᬩᬶᬄ ᭟​

​na.  Adiri Juru Abih.​

​ᬘ᭞  ᬳᬤᬶᬭᬶᬚᬸᬭᬸᬢᬸᬮᬶᬲ᭄᭟​

​ca.  Adiri Juru Tulis.​

​ᬭ᭞  ᬳᬤᬶᬭᬶᬚᬸᬭᬸᬭᬓ᭄ᬲ᭟​

​ra.  Adiri Juru Raksa.​

​᭗᭞  ᬳᭀᬮᬶᬄᬳᭀᬮᬶᬳᬦ᭄ᬧᭂᬘᬮᬂ ᭝​

​(7)​ ​Olih-olihan pecalang :​

​ᬳ᭞  ᬮᬸᬧᬸᬢ᭄ᬢᭂ ᬢᭂᬕᬦ᭄᭞ ᬳᬬᬳᬦ᭄ᬮᬦ᭄ᬧᭂᬧᭂᬲᭀᬦ᭄᭟​

​ha.  Luput teteganan, ayahan lan pepeson.​

​ᬦ᭞  ᬳᭀᬮᬶᬄᬳᭀᬮᬶᬳᬦ᭄ᬫᬦᬸᬢ᭄ᬧᬭᬋᬫ᭄᭟​

​na.  Olih-olihan siosan manut pararem.​

​᭘᭞    ᬧᭂᬘᬮᬂ ᬓᭂ ᬳᬸᬲᬦᬂᬳᬸᬢᬯᬶᬓᬕᭂ ᬦ᭄ᬢᭀᬲᬶᬦ᭄ᬧ᭄ᬭᬤᭂ ᭝​

​(8)​ ​Pecalang keusanang utawi kagentosin prade :​

​ᬳ᭞  ᬰᬾᬤᬳᬸᬢᬯᬶᬮᬫ᭄ᬧᬸᬲ᭄᭟​

​ha.  Seda utawi Lampus.​

​ᬦ᭞  ᬲᬸᬂᬓᬦ᭄ᬢᬦ᭄ᬲᬶ ᬤᬗᭂᬫᬃᬕ᭄ᬬᬂ ᬲ᭄ᬯᬥᬃᬫ᭟​

​na.  Sungkan tan sida ngemargiang swadarma.​

​ᬘ᭞  ᬦᬶᬮᬃᬰᭂ ᬰᬦᬧᭂᬘᬮᬂ ᭟​

​ca.  Nilar sesana pecalang.​

​ᬭ᭞ ᬲᬫ᭄ᬧᬸᬦ᭄ᬫᬬᬸᬰ᭞ ᭗᭐᭞ ᬧᬶᬢᬸᬂ ᬤᬰᬯᬃᬰ᭟​

​ra. Sampun mayusa 70 (pitung dasa) warsa.​

​ᬓᬧᬶᬂ ᭞ ᭕᭟​

​Kaping 5​

​ᬧᬳᬶᬓᭂ ᬢᬦ᭄ᬬᭀᬯᬦ᭟​

​Paiketan Yowana​

​ᬯᭀᬲ᭄᭞ ᭗᭖᭟​

​Pawos 76​

​᭑᭞  ᬬᭀᬯᬦᬳᬶᬂᬕᬶᬄ ᬧᬸᬦᬶᬓᬧᬳᬶᬓᭂ ᬢᬦ᭄ᬢ᭄ᬭᬸᬡᬢ᭄ᬭᬡᬶᬲᬦᬾᬯᬾᬦ᭄ᬢᭂᬦ᭄ᬭᬶᬂᬯᭂᬯᬶᬤᬗᬦ᭄ᬤᬾᬰᬅᬤᬢ᭄᭟​

​(1)​ ​Yowana inggih punika paiketan truna-truni sane wenten ring wewidangan Desa Adat.​

​᭒᭞  ᬓ᭄ᬭᬫᬲᬦᬾᬓᬳᬤᭂᬕᬂ ᬤᬤᭀᬲ᭄ᬬᭀᬯᬦᬧᬸᬦᬶᬓᬲᬫ᭄ᬧᬸᬦ᭄ᬫᬬᬸᬰ᭞ ᭑᭕᭞ ᬮᬶᬫᭀᬮᬲ᭄ᬢᬶᬩᬦ᭄᭞​

​(2)​ ​Krama sane keadegang dados yowana punika sampun mayusa 15 (limolas) tiban​

​ᬗᬦ᭄ᬢᭀᬲ᭄ᬫᬬᬸᬰ᭞ ᭓᭕᭞ ᬢᭂᬮᬸᬂ ᬤᬰᬮᬶᬫᬯᬃᬰᬢᬸᬃᬤᬸᬭᬸᬂᬫᬭᬩ᭄ᬬᬦ᭄᭟​

​ngantos mayusa 35 (telung dasa lima) warsa tur durung marabian.​

​᭓᭞  ᬳᬗ᭄ᬕᬬᭀᬯᬦᬤᬾᬰᬅᬤᬢ᭄ᬓᬬᬸᬧᬸᬢᬶᬄᬧᬢᬸᬢ᭄ᬗ᭄ᬭᭀᬫ᭄ᬩᭀᬧᬭᬶᬓ᭄ᬭᬫᬫᬦᬸᬢ᭄ᬲᭂᬲᬦᬜᬮᬦ᭄᭞​

​(3)​ ​Angga Yowana Desa Adat Kayuputih patut ngrombo parikrama manut sesanannya lan​

​ᬧᬶᬢᬸᬤᬸᬄᬓᭂ ᬮᬶᬳᬦ᭄ᬤᬾᬰᬅᬤᬢ᭄ᬓᬬᬸᬧᬸᬢᬶᬄᬫᬶᬦᬓᬤᬶ᭝​

​pituduh Kelian Desa Adat Kayuputih minakadi :​

​ᬳ᭞  ᬅᬤᬢ᭄᭞ ᬅᬕᬫ᭞ ᬢ᭄ᬭᬤᬶᬲᬶ᭞ ᬰᭂ ᬦᬶᬮᬦ᭄ᬩᬸᬤᬬᬮᭀᬓᬮ᭄ᬲᬦᬾᬲᬶᬬᭀᬲᬦ᭄᭟​

​ha.  Adat, Agama Tradisi, Seni lan Budaya lokal sane siosan.​

​ᬦ᭞  ᬧᭂᬦ᭄ᬤᬶᬤᬶᬓᬦ᭄ᬮᬦ᭄ᬳᭀᬮᬄᬭᬕ᭟​

​na.​ ​Pendidikan​​lan​​Olahraga​​.​

​ᬘ᭞  ᬓᭂ ᬲᬾᬳᬢᬦ᭄᭟​

​ca.​ ​Kesehatan​​.​

​᭔᭞   ᬧ᭄ᬭᬚᬸᬭᬸᬬᭀᬯᬦᬤᬾᬰᬅᬤᬢ᭄ᬓᬬᬸᬧᬸᬢᬶᬄᬲᭂᬓᬤᬶᬭᬶᬂ ᬲᭀᬃ ᭝​

​(4)​ ​Prajuru Yowana Desa Adat Kayuputih sekadi ring sor :​

​ᬳ᭞  ᬳᬤᬶᬭᬶᬓᭂ ᬮᬶᬳᬦ᭄᭟​

​ha.  Adiri Kelian.​

​ᬦ᭞  ᬳᬤᬶᬭᬶᬚᬸᬭᬸᬳᬩᬶᬄ ᭟​

​na.  Adiri Juru Abih.​

​ᬘ᭞  ᬳᬤᬶᬭᬶᬚᬸᬭᬸᬢᬸᬮᬶᬲ᭄᭟​

​ca.  Adiri Juru Tulis.​

​ᬭ᭞  ᬳᬤᬶᬭᬶᬚᬸᬭᬸᬭᬓ᭄ᬲ᭟​

​ra.  Adiri Juru Raksa.​

​ᬓᬧᬶᬂ ᭞ ᭖᭟​

​Kaping 6​

​ᬧᬳᬶᬓᭂ ᬢᬦ᭄ᬓ᭄ᬭᬫᬳᬶᬲ᭄ᬢ᭄ᬭᬶᬤᬾᬰᬅᬤᬢ᭄᭟​

​Paiketan Krama Istri Desa Adat​

​ᬧᬯᭀᬲ᭄᭞ ᭗᭗᭟​

​Pawos 77​

​᭑᭞  ᬧᬳᬶᬓᭂ ᬢᬦ᭄ᬓ᭄ᬭᬫᬳᬶᬲ᭄ᬢ᭄ᬭᬶᬤᬾᬰᬅᬤᬢ᭄ᬲᬶ ᬦᬂ ᬕᭂᬄ ᬧᬳᬶᬓᭂ ᬢᬦ᭄ᬳᬶ ᬲ᭄ᬢ᭄ᬭᬶᬓ᭄ᬭᬫᬤᬾᬰᬭᬶᬂ ᬤᬾᬰᬅᬤᬢ᭄᭟​

​(1)​ ​Paiketan Krama Istri Desa Adat sinanggeh Paiketan Istri krama desa ring Desa Adat.​

​᭒᭞  ᬧᬳᬶᬓᭂ ᬢᬦ᭄ᬓ᭄ᬭᬫᬳᬶᬲ᭄ᬢ᭄ᬭᬶᬤᬾᬰᬅᬤᬢ᭄ᬓᬧᬸᬘᬸᬓᬶ ᬦ᭄ᬳᭀᬮᬶᬄᬳᬶᬲ᭄ᬢ᭄ᬭᬶᬓᭂ ᬮᬶᬳᬦ᭄ᬳᬤᬢ᭄᭟​

​(2)​ ​Paiketan Krama Istri Desa Adat kapucukin olih istri Kelian Adat.​

​᭓᭞  ᬧᬳᬶᬓᭂ ᬢᬦ᭄ᬓ᭄ᬭᬫᬳᬶᬲ᭄ᬢ᭄ᬭᬶᬤᬾᬰᬅᬤᬢ᭄ᬗᭂᬮᬓ᭄ᬲᬦᬬᬂ ᬲ᭄ᬯᬥᬃᬫᬲᬶᬤᬫᬸᬓᬸᬂ ᬲ᭄ᬯᬓᬃᬬᬤᬾᬰ᭞​

​(3)​ ​Paiketan Krama Istri Desa Adat nglaksanayang swadharma sida nukung swakarya Desa​

​ᬅᬤᬢ᭄ᬮᬦ᭄ᬗᬸᬧᬤᬶᬓᬲᬸᬓᬺᬢᬦ᭄ᬓᬸᬮᬓ᭄ᬭᬫᬫᬮᬭᬧᬦ᭄ᬳᬶᬂᬕᬶᬄ ᬧᬸᬦᬶᬓ᭝​

​Adat lan ngupadi kasukretan kula krama malarapan inggih punika:​

​ᬳ᭞  ᬅᬤᬢ᭄᭞ ᬅᬕᬫ᭞ ᬢ᭄ᬭᬤᬶᬲᬶ᭞ ᬰᭂ ᬦᬶᬮᬦ᭄ᬩᬸᬤᬬ᭞ ᬢᬍᬃᬮᭀᬔᬤᬺᬲ᭄ᬢ᭝​

​ha.  Adat, agama, tradisi, seni lan budaya, taler lokha dresta;​

​ᬦ᭞  ᬧᬾᬦ᭄ᬤᬶᬤᬶᬓᬦ᭄ᬮᬦ᭄ᬳᭀᬮᬄᬭᬕ᭝​

​na.​ ​Pendidikan​​lan​​olahraga​​;​

​ᬘ᭞  ᬓᭂ ᬲᬾᬳᬢᬦ᭄᭝​

​ca.​ ​Kesehatan​​;​

​ᬭ᭞  ᬳᬾᬓᭀᬦᭀᬫᬶ᭝​

​ra.​ ​Ekonom​​i;​

​ᬓ᭞ ᬫᬶᬯᬄᬲᬦᬾᬲᬶᬳᭀᬲᬦ᭄᭟​

​ka.  Miwah sane siosan.​

​ᬧᬯᭀᬲ᭄᭞ ᭗᭘᭟​

​Pawos 78​

​᭑᭞  ᬧ᭄ᬭᬚᬸᬭᬸᬧᬳᬶᬓᭂ ᬢᬦ᭄ᬓ᭄ᬭᬫᬳᬶᬲ᭄ᬢ᭄ᬭᬶᬤᬾᬰᬅᬤᬢ᭄ᬮ᭄ᬯᬶᬭᬾ᭝​

​(1)​ ​Prajuru Paiketan Krama Istri Desa Adat luire :​

​ᬳ᭞  ᬳᬤᬶᬭᬶᬓᭂ ᬮᬶᬳᬦ᭄᭟​

​ha.  Adiri Kelian.​

​ᬦ᭞  ᬳᬤᬶᬭᬶᬚᬸᬭᬸᬳᬩᬶᬄ ᭟​

​na.  Adiri Juru Abih.​

​ᬘ᭞  ᬳᬤᬶᬭᬶᬚᬸᬭᬸᬢᬸᬮᬶᬲ᭄᭟​

​ca.  Adiri Juru Tulis.​

​ᬭ᭞ ᬳᬤᬶᬭᬶᬚᬸᬭᬸᬭᬓ᭄ᬲ᭟​

​ra. Adiri Juru Raksa.​

​᭒᭞  ᬯᬃᬰᬳᬬᬳᬦ᭄ᬧ᭄ᬭᬚᬸᬭᬸᬧᬳᬶᬓᭂ ᬢᬦ᭄ᬓ᭄ᬭᬫᬳᬶᬲ᭄ᬢ᭄ᬭᬶᬤᬾᬰᬅᬤᬢ᭄ᬳᬶᬂᬕᬶᬄ ᬧᬸᬦᬶᬓ᭞ ᭕᭞ ᬮᬶᬫᬂᬯᬃᬰ᭟​

​(2)​ ​Warsa ayahan prajuru Paiketan Krama Istri Desa Adat inggih punika 5 (limang) warsa.​

​ᬧᬯᭀᬲ᭄᭞ ᭗᭙᭟​

​Pawos 79​

​᭑᭞  ᬲ᭄ᬯᬥᬃᬫᬧᬳᬶᬓᭂ ᬢᬦ᭄ᬓ᭄ᬭᬫᬳᬶᬲ᭄ᬢ᭄ᬭᬶᬳᬶᬂᬕᬶᬄ ᬧᬸᬦᬶᬓ᭝​

​(1)​ ​Swadarma Paiketan Krama Istri inggih punika :​

​ᬳ᭞  ᬗᭂᬭᭀᬫ᭄ᬩᭀᬧᬭᬶᬓ᭄ᬭᬫᬤᬾᬰᬅᬤᬢ᭄᭟​

​ha.  Ngerombo parikrama Desa Adat.​

​ᬦ᭞  ᬦᬶᬦ᭄ᬘᬧᬂᬓᬯᭂᬭᬸᬳᬦ᭄ᬭᬕᬫᬶᬦᬓᬤᬶᬅᬤᬢ᭄᭞ ᬅᬕᬫ᭞ ᬤᬺᬲ᭄ᬢᬫᬶᬯᬄᬲᬦᬾᬢᬶᬬᭀᬲᬦ᭄᭟​

​na.  Nincapang kaweruhan raga minakadi Adat, Agama, Dresta miwah sane tiosan.​

​᭒᭞  ᬲ᭄ᬯᬥᬶᬓᬭᬧᬳᬶᬓᭂ ᬢᬦ᭄ᬓ᭄ᬭᬫᬳᬶᬲ᭄ᬢ᭄ᬭᬶᬳᬶᬂᬕᬶᬄ ᬧᬸᬦᬶᬓ᭝​

​(2)​ ​Swadikara Paiketan Krama Istri inggih punika :​

​ᬳ᭞  ᬧᬰᬬᬸᬩᬦ᭄ᬲᬓᬶᬂᬤᬾᬰᬅᬤᬢ᭄᭟​

​ha.  Pasayuban sakeng Desa Adat.​

​ᬦ᭞  ᬗᬂ ᬕᬾᬧ᭄ᬭᬸ ᬯᬾᬦ᭄ᬤᬾᬰ᭟​

​na.  Ngangge padruwen Desa.​

​ᬓᬧᬶᬂ ᭞  ᭗᭟​

​Kaping 7​

​ᬰᭂᬔᬫᬶᬯᬄᬍᬫ᭄ᬩᬕᬅᬤᬢ᭄ᬢᬶᬬᭀᬲᬦ᭄᭟​

​Sekaa miwah Lembaga Adat Tiosan​

​ᬧᬯᭀᬲ᭄᭞ ᭘᭐᭟​

​Pawos 80​

​ᬰᭂᬔᬰᭂᬔᬭᬶᬂ ᬤᬾᬰᬅᬤᬢ᭄ᬓᬬᬸᬧᬸᬢᬶᬄ᭝​

​Sekaa-sekaa ring Desa Adat Kayuputih :​

​ᬳ᭞  ᬰᬔᬕᭀᬂ ᭟​

​ha.  Sekaa Gong.​

​ᬦ᭞  ᬰᭂᬔᬲᬦ᭄ᬢᬶ᭟​

​na.  Sekaa Santhi.​

​ᬘ᭞  ᬰᭂᬔᬕᬂ ᬲᬶᬂ ᭟​

​ca.  Sekaa Gangsing.​

​ᬭ᭞  ᬰᭂᬔᬧᭂᬜ᭄ᬘᬓ᭄ᬲᬶ ᬮᬢ᭄᭟​

​ra.  Sekaa Pencak Silat.​

​ᬓ᭞ ᬰᭂᬔᬮᬬᬗᬦ᭄᭟​

​ka.  Sekaa Layangan.​

​ᬤ᭞  ᬰᭂᬔᬰᭂᬔᬲᬶᬬᭀᬲᬦ᭄ᬫᬧᬳᬶᬓᭂ ᬢᬦ᭄ᬳᬤᬢ᭄᭞ ᬅᬕᬫᬮᬦ᭄ᬩᬸᬤᬬᬫᬦᬸᬢ᭄ᬧᬩ᭄ᬯᬢ᭄᭟​

​da.  Sekaa-sekaa siosan mapaiketan adat, agama lan budaya manut pabuat.​

​ᬧᬍᬢ᭄᭞ ᭕᭟​

​Palet 5​

​ᬳᬶᬦ᭄ᬤᬶᬓ᭄ᬓᭂ ᬮᬸᬯᬃᬕ᭟​

​Indik Keluarga​

​ᬓᬧᬶᬂ ᭞ ᭑᭟​

​Kaping 1​

​ᬧᬯᬶᬯᬳᬦ᭄᭟​

​Pawiwahan​

​ᬧᬯᭀᬲ᭄᭞ ᭘᭑᭟​

​Pawos 81​

​᭑᭞  ᬧᬯᬶᬯᬳᬦ᭄ᬳᬶᬂᬕᬶᬄ ᬧᬸᬦᬶᬓᬧᬢᭂ ᬫᭀᬦᬶᬂᬧᬸᬭᬸᬰᬮᬯᬦᬧ᭄ᬭᬤᬦ᭞ᬫᬮᬭᬧᬦ᭄ᬧᬦᬸᬂ ᬕᬮᬦ᭄᭞​

​(1)​ ​Pawiwahan inggih punika patemoning purusa lawan pradana, malarapan panunggalan​

​ᬓᬬᬸᬦ᭄ᬲᬸᬓᬘᬶᬢ᭄ᬢᬫᬤᬸᬮᬸᬭᬦ᭄ᬳᬸᬧᬲᬓ᭄ᬲᬶ ᬰᬓᬮᬮᬦ᭄ᬦᬶᬲ᭄ᬓᬮ᭟​

​kayun suka citta maduluran upasaksi sakala lan niskala.​

​᭒᭞  ᬧᬶᬤᬩ᭄ᬤᬩ᭄ᬲᬂᬫᬯᬶᬯᬳᬧᬢᬸᬢ᭄᭝​

​(2)​ ​Pidabdab sang mawiwaha patut :​

​ᬳ᭞    ᬲᬫ᭄ᬧᬸᬦ᭄ᬫᬂ ᬕᭂᬄ ᬤᬳᬳᬸᬢᬯᬶᬢ᭄ᬭᬸᬡᬢᬸᬃᬫᬬᬸᬰ᭞ ᭑᭙᭞ ᬲᬶᬬᬗᭀᬮᬲ᭄᭞ ᬯᬃᬰᬫᬦᬸᬢ᭄᭞ ᬳᬸᬳᬸ᭞​

​ha.  Sampun manggeh daha utawi truna tur mayusa 19 (siangolas) warsa manut UU​

​ᬦᭀᬫᭀᬃ ᭞ ᭑᭖᭞ ᬢᬳᬸᬦ᭄᭞ ᭒᭐᭑᭙᭟​

​Nomor 16 tahun 2019.​

​ᬦ᭞  ᬲᬓᬶᬂᬧᬤᬋᬡ᭟​

​na.  Saking pada rena.​

​ᬘ᭞   ᬫᬦᬸᬢ᭄ᬓᭂ ᬘᬧᬶᬂ ᬅᬕᬫ᭞ ᬢᬦ᭄ᬕᬫ᭄ᬬᬕᬫᬦ᭞​

​ca.  Manut kecaping agama (tan gamia gamana).​

​ᬭ᭞  ᬧ᭄ᬭᬤᭂᬗᬫ᭄ᬩᬶᬮ᭄ᬢᬶᬬᭀᬲ᭄ᬳᬕᬫ᭞ ᬓᬭᬶᬳᬶᬦᬶᬦ᭄ᬳᬦ᭄ᬢᬸᬓ᭄ᬲᬸᬤᬶᬯᬤᬦᬶᬮᬦ᭄ᬓᭂᬮᬓ᭄ᬲᬦᬬᬂ ᬗᬦᬸᬢᬶᬦ᭄᭞​

​ra.  Prade ngambil tios agama, kariinin antuk Sudi Wadani lan kelaksanayang nganutin​

​ᬢᬢᬢᬶᬢᬶᬲᬓᬶᬂ᭞ ᬏᬧ᭞ ᬅ᭞ ᬏᬤ᭞ ᬇ᭟​

​tata titi saking PHDI.​

​᭓᭞   ᬧᬫᬃᬕᬶᬦ᭄ᬧᬯᬶᬯᬳᬦ᭄ᬫᬂ ᬤᬗᬦᬸᬢᬶᬦ᭄ᬳᬸᬦ᭄ᬤᬂ ᬳᬸᬦ᭄ᬤᬂ ᬲᬦᬾᬓᬫᬂᬕᭂ ᬳᬂ ᭟​

​(3)​ ​Pamargin pawiwahan mangda nganutin​​Undang-undang​​sane​​kamanggehang.​

​᭔᭞    ᬧᬫᬃᬕᬶᬦ᭄ᬧᬯᬶᬯᬳᬦ᭄ᬮᬸᬯᬶᬭᬾ᭝​

​(4)​ ​Pamargin pawiwahan luire :​

​ᬳ᭞  ᬧᬧᬦ᭄ᬤᬶᬓᬦ᭄᭞ ᬫᬤᬸᬮᬸᬭᬦ᭄ᬳᬦ᭄ᬢᬸᬓᬲᬸᬓᬘᬶᬢᬳᬸᬢᬯᬶᬋᬦᬲᬂᬓᬦᬶᬂᬧᬳᬶᬕᬸᬫ᭄ᬧᬾᬓᬃᬬᬦ᭄᭞​

​ha. Papadikan, maduluran antuk suka cita utawi rena sangkaning paigum pekaryan​

​ᬓᬸᬮᬸᬳᬃᬕᬲᬂᬓᬮᬶᬄ᭟​

​kuluarga sang kalih.​

​ᬦ᭞  ᬗ᭄ᬭᭀᬭᭀᬤ᭄᭞ ᬫᭂᬮᬭᬧᬦ᭄ᬳᬦ᭄ᬢᬸᬓ᭄ᬲᬸᬓᬘᬶᬢᬮᬦᬂᬳᬶᬲ᭄ᬢ᭄ᬭᬶᬯᬢᭂᬲ᭄ᬧᭂᬚᬢᬶᬳᬭᬳᬶᬦᬳᬯᭂᬗᬶ᭟​

​na.  Ngrorod, melarapan antuk sukacita lanang istri wates pejati arahine awengi.​

​ᬘ᭞   ᬜᬾᬦᬶᬂᬗᬫ᭄ᬩᬶᬮ᭄ᬯᬶᬳᬤᬶᬦ᭄ᬓᭂᬳᬫ᭄ᬩᬶᬮ᭄ᬲᬓᬶᬂᬤᬸᬭᬤᬾᬰᬧᬢᬸᬢ᭄ᬫᬲᬤᭀᬓ᭄ᬭᬶᬂᬧ᭄ᬭᬚᬸᬭᬸ᭞​

​ca.  Nyening ngambil wiadin keambil sakeng dura desa patut masadok ring Prajuru​

​ᬤᬾᬰᬳᬸᬢᬯᬶᬩᬜ᭄ᬚᬃ᭟​

​Desa utawi Banjar.​

​97​



​ᬧᬯᭀᬲ᭄᭞ ᭘᭒᭟​

​Pawos 82​

​᭑᭞  ᬧᬯᬶᬯᬳᬦ᭄ᬢᬦ᭄ᬧᬢᬸᬢ᭄᭝​

​(1)​ ​Pawiwahan tan patut :​

​ᬳ᭞  ᬤᬸᬭᬸᬂᬫᬬᬸᬰ᭞ ᭑᭙᭞ ᬲᬶᬳᬗᭀᬮᬲ᭄᭞ ᬯᬃᬰ᭟​

​ha.  Durung mayusa 19 (siangolas) warsa.​

​ᬦ᭞   ᬗᭂᬭᬂᬓᬢᬂᬳᬸᬢᬯᬶᬗᬫ᭄ᬩᬶᬮ᭄ᬳᭀᬓ᭞ ᬧᭀᬦᬓᬦ᭄ᬗᬋᬧ᭄᭞ ᬲᭂᬫᭂᬢᭀᬦ᭄ᬲᭀᬤᬾᬢ᭄᭞ ᬲᭂᬫᭂᬢᭀᬦ᭄ᬲᬶ ᬳᭀᬲ᭄᭞​

​na. Ngerangkatang utawi ngambil oka, ponakan ngarep, semeton sodet, semeton sios​

​ᬳᬶᬩᬸ᭟​

​Ibu.​

​ᬘ᭞  ᬳᬂ ᬭᬩᬶ ᬦᬶᬂᬯᭀᬂ ᬫᭂᬭᬩᬶ ᭟​

​ca.  Angrabining wong merabi.​

​᭒᭞  ᬓ᭄ᬭᬫᬤᬾᬰᬲᬦᬾᬫᬫᬸᬭᬸᬕ᭄ᬭᬶᬂᬓᭂ ᬘᬧᬶᬂ ᬧᬯᬶᬯᬳᬦ᭄ᬧᬢᬸᬢ᭄ᬓᬧᬫᬶᬤᬦ᭄ᬤᬫᬦᬸᬢ᭄᭞​

​(2)​ ​Krama desa sane mamurug ring kecaping pawiwahan patut kapamidanda manut​

​ᬧᬭᬋᬫ᭄᭟​

​pararem.​

​ᬧᬯᭀᬲ᭄᭞ ᭘᭓᭟​

​Pawos 83​

​᭑᭞  ᬧᬯᬶᬯᬳᬦ᭄ᬳᬦᬓ᭄ᬳᬶ ᬲ᭄ᬢ᭄ᬭᬶᬓᭂ ᬤᬸᬭᬤᬾᬰᬧᬢᬸᬢ᭄ᬗᬢᬸᬭᬂᬲᬃᬫᬫᬧᬶᬢᭂᬕᭂ ᬲ᭄ᬧᭂᬍᬧᬲ᭄ᬳᬬᬳᬦ᭄᭞​

​(1)​ ​Pawiwahan anak istri ke dura desa patut ngaturang sarma mapiteges pelepas ayahan​

​ᬤᬳᬢ᭄ᬭᬸᬡ᭟​

​daha truna.​

​᭒᭞   ᬅᬕᭂᬂᬲᬃᬫᬳᬶᬂᬕᬶᬄ ᬧᬸᬦᬶᬓ᭞ ᭒᭐᭞ ᬏᬓ᭞ ᬕᬾ᭞ ᬩᬳᬲ᭄᭟​

​(2)​ ​Ageng sarma inggih punika 20 kg baas.​

​᭓᭞  ᬲᬃᬫᬗᭂᬭᬜ᭄ᬚᬶᬂ ᬭᬶᬂ ᬩᬜ᭄ᬚᬃᬅᬤᬢ᭄᭟​

​(3)​ ​Sarma ngeranjing ring Banjar Adat.​

​ᬧᬯᭀᬲ᭄᭞ ᭘᭔᭟​

​Pawos 84​

​᭑᭞  ᬧ᭄ᬭᬤᭂᬯᬾᬦ᭄ᬢᭂᬦ᭄ᬳᬦᬓ᭄ᬳᬶ ᬲ᭄ᬢ᭄ᬭᬶᬫᭀᬩᭀᬢ᭄ᬦᬾᬦ᭄ᬢᭂ ᬦ᭄ᬯᬾᬦ᭄ᬢᭂ ᬦ᭄ᬗᬂ ᬓᭂ ᬦᬶᬦ᭄᭞ ᬧᬢᬸᬢ᭄ᬓᬳᬸᬧᬘᬭᬳᭀᬮᬶᬄᬕᬸᬭᬸ᭞​

​(1)​ ​Prade wenten anak istri mobot nenten wenten ngangkenin, patut kaupacara olih guru​

​ᬭᬸᬧᬓᬦ᭄ᬜ ᬫ᭟​

​rupakan nyane.​

​᭒᭞  ᬬᬾᬦ᭄ᬯᭂᬦ᭄ᬢᭂ ᬦ᭄ᬮᬦᬂ ᬯᬤᭀᬦ᭄ᬤᬸᬭᬸᬂᬫᭂᬭᬩ᭄ᬬᬦ᭄᭞ ᬲᬓᬾᬯᬦ᭄ᬢᭂᬦ᭄ᬧ᭄ᬭᬢᬶᬂᬓᬳᬾᬲᭂᬓᬤᬶ᭞​

​(2)​ ​Yen wenten lanang wadon durung merabian, sakewanten pratingkahe sekadi​

​ᬫᬓᬸᬋᬦ᭄᭞ ᬮᬶᬦ᭄ᬢᬂ ᬳᬭᬳᬶᬦᭂ ᬧᬢᬸᬢ᭄ᬓᭂ ᬭᬫ᭄ᬧᬕ᭄ᬢᬸᬃᬓᭂ ᬩᬳᭀᬲᬶᬦ᭄ᬳᬦ᭄ᬢᬸᬓ᭄ᬧ᭄ᬭᬚᬸᬭᬸ᭟​

​makurenan, lintang arahine patut kerampag tur kebaosin antuk prajuru.​

​ᬓᬧᬶᬂ ᭞ ᭒᭟​

​Kaping 2​

​ᬜᬧᬶᬳᬦ᭄᭟​

​Nyapian​

​ᬧᬯᭀᬲ᭄᭞ ᭘᭕᭟​

​Pawos 85​

​᭑᭞  ᬧᬯᬶᬯᬳᬦ᭄ᬧ᭄ᬭᬲᬶᬤᬳᬸᬲᬦᬂ ᭞ ᬫᭂᬮᬭᬧᬦ᭄ᬧᬮᬲ᭄ᬫᭂᬭᬩ᭄ᬬᬦ᭄ᬳᬸᬢᬯᬶᬲᬶᬮᬶᬄ ᬲᬶᬦᬸᬂ ᬕᬶᬮ᭄ᬲᬾᬤ᭟​

​(1)​ ​Pawiwahan prasida kausanang, melarapan palas merabian utawi silih sinunggil seda.​

​᭒᭞  ᬓ᭄ᬭᬫᬧᬮᬲ᭄ᬫᭂᬭᬩ᭄ᬬᬦ᭄᭞ ᬧᬢᬸᬢ᭄ᬓᬧᬸᬧᬸᬢᬂ ᬭᬶᬂ ᬧᭂᬗᬤᬶᬮᬦ᭄ᬲᬦᬶᬲ᭄ᬢᬜᬲᬫ᭄ᬧᬸᬦ᭄ᬓᭂᬢᬢᬲ᭄᭞​

​(2)​ ​Krama palas merabian, patut kapuputang ring pengadilan sanistannya sampun ketatas​

​ᬳᭀᬮᬶᬄᬧ᭄ᬭᬚᬸᬭᬸᬤᬾᬰᬮᬦ᭄ᬓᭂᬳᬶᬮᬶᬓᬶᬢᬲᭂᬓᬤᬶᬧᬢᬸᬢ᭄᭟​

​olih Prajuru Desa lan keilikita sekadi patut.​

​᭓᭞  ᬳᬸᬲᬦ᭄ᬫᭂ ᬭᬩ᭄ᬬᬦ᭄ᬲᬂᬓᬦᬶᬂᬧᬮᬲ᭄ᬫᬧᬶᬢᭂᬕᭂ ᬲ᭄ᬜ ᬧ᭄ᬬᬦ᭄᭟​

​(3)​ ​Usan merabian sangkaning palas mapiteges nyapian.​

​᭔᭞    ᬳᬸᬲᬦ᭄ᬫᭂ ᬭᬩ᭄ᬬᬦ᭄ᬲᬂᬓᬦᬶᬂᬲᬶᬮᬶᬄ ᬲᬶᬦᬸᬂ ᬕᬶᬮ᭄ᬲᬾᬰᬫᬧᬶᬢᭂᬕᭂ ᬲ᭄ᬩᬮᬸ᭟​

​(4)​ ​Usan merabian sangkaning silih sinunggil seda mapiteges balu.​

​ᬧᬯᭀᬲ᭄᭞ ᭘᭖᭟​

​Pawos 86​

​᭑᭞  ᬢᬢᬢᬶᬢᬶᬧᬮᬲ᭄ᬫᭂᬭᬩᬶ ᬬᬦ᭄ᬲᭂᬓᬤᬶᬂᬭᬶᬂ ᬲᭀᬃ ᭝​

​(1)​ ​Tata titi palas merabian sekading ring sor :​

​ᬳ᭞  ᬫᭂᬲᬤᭀᬓ᭄ᬭᬶᬂᬧ᭄ᬭᬚᬸᬭᬸ᭟​

​ha.  Mesadok ring Prajuru.​

​ᬦ᭞  ᬦᬳᬸᬃᬧᬫᬶᬤᬦ᭄ᬤ᭞ ᭒᭐᭐᭞ ᬓᬕᬾᬩᬳᬲ᭄᭟​

​na.  Naur pamidanda 200 kg baas.​

​ᬘ᭞   ᬫᭂᬧᬫᬶᬢ᭄ᬲᬓᬶᬂᬫᭂᬭᬚᬦ᭄ᬲᬂᬮᬦᬂ ᭟​

​ca.  Mepamit saking merajan sang lanang.​

​ᬭ᭞  ᬓᬧᬫᬶᬓᬸᬓᬸᬄᬳᬦ᭄ᬢᬸᬓ᭄ᬳᬶᬮᬶᬓᬶᬢᬳᬸᬢᬯᬶᬲᬸᬭᬢ᭄ᬧᭂᬃ ᬜᬢᬳᬦ᭄ᬧᬮᬲ᭄ᬫᭂᬭᬩᬶ ᬬᬦ᭄᭟​

​ra.  Kapamikukuh antuk ilikita utawi​​Surat Pernyataan​​palas merabian.​

​᭒᭞  ᬳᬶᬦ᭄ᬤᬶᬓ᭄ᬧᬫᬶᬤᬦ᭄ᬤᬧᬮᬲ᭄ᬫᭂᬭᬩᬶ ᬬᬦ᭄ᬲᭂᬓᬤᬶᬭᬶᬂ ᬲᭀᬃ ᭝​

​(2)​ ​Indik pamidanda palas merabian sekadi ring sor :​

​ᬳ᭞  ᬧ᭄ᬭᬤᭂᬧᬮᬲ᭄ᬧᬤᬮᬶᬮᬧᬫᬶᬤᬦ᭄ᬤᬓᭂ ᬢᬯᬸᬃᬧᬤᭂᬳᬧᬭᭀ᭟​

​ha.  Prade palas pada lila pamidanda ke tawur pade aparo.​

​ᬦ᭞  ᬧ᭄ᬭᬤᭂᬧᬮᬲ᭄ᬫᬯᬶᬢ᭄ᬲᬂᬮᬦᬂ ᭞ ᬧᬫᬶᬤᬦ᭄ᬤᬓᭂ ᬢᬯᬸᬃᬳᭀᬮᬶᬄᬲᬂᬮᬦᬂ ᭟​

​na.  Prade palas mawit sang lanang, pamidanda ketawur olih sang lanang.​

​ᬘ᭞   ᬧ᭄ᬭᬤᭂᬧᬮᬲ᭄ᬫᬯᬶᬢ᭄ᬲᬂᬳᬶᬲ᭄ᬢ᭄ᬭᬶ᭞ ᬧᬫᬶᬤᬦ᭄ᬤᬓᭂ ᬢᬯᬸᬃᬳᭀᬮᬶᬄᬲᬂᬳᬶᬲ᭄ᬢ᭄ᬭᬶ᭟​

​ca.  Prade palas mawit sang istri, pamidanda ketawur olih sang istri.​

​᭓᭞  ᬧᬫᬶᬤᬦ᭄ᬤᬧᬮᬲ᭄ᬫᭂᬭᬩᬶ ᬗᭂᬭᬜ᭄ᬚᬶᬂ ᬓᭂ ᬤᬾᬰᬅᬤᬢ᭄᭟​

​(3)​ ​Pamidanda palas merabi ngeranjing ke Desa Adat.​

​᭔᭞    ᬧ᭄ᬭᬤᭂᬲᬂᬧᬮᬲ᭄ᬫᭂᬭᬩᬶ ᬳᬤᬸᬂ ᬫᬮᬶᬄᬧᬢᬸᬢ᭄ᬩᭂᬮᬓ᭄ᬲᬦᬬᬂ ᬳᬸᬧᬘᬭᬧᬯᬶᬯᬳᬦ᭄᭟​

​(4)​ ​Prade sang palas merabi adung malih patut ngelaksanayang upacara pawiwahan.​

​ᬧᬯᭀᬲ᭄᭞ ᭘᭗᭟​

​Pawos 87​

​᭑᭞  ᬧ᭄ᬭᬤᭂᬧᬮᬲ᭄ᬫᭂᬭᬩᬶ ᬬᬦ᭄ᬧᬤᬮᬶᬮᬳᬶᬦ᭄ᬤᬶᬓ᭄ᬕᬸᬦᬓᬬᬧᭀᬮᬶᬄᬧᬄᬧᬳᬦ᭄᭟​

​(1)​ ​Prade palas merabian pada lila indik guna kaya polih pah-pahan.​

​᭒᭞  ᬧ᭄ᬭᬤᭂᬢᬦ᭄ᬧᬤᬮᬶᬮ᭞ ᬳᬶᬦ᭄ᬤᬶᬓ᭄ᬧᬄᬧᬳᬦ᭄ᬕᬸᬦᬓᬬᬓᬢᬸᬦᬲᬂᬭᬶᬂ ᬕᬸᬭᬸᬯᬶᬰᬾᬰ᭟​

​(2)​ ​Prade tan pada lila, indik pah pahan guna kaya katunasang pematut ring guru wisesa.​

​᭓᭞  ᬯᬭᬶᬲᬦ᭄ᬓᭂᬓᬸᬯᬲᬳᬦ᭄ᬢᬸᬓ᭄ᬧᬸᬭᬸᬰ᭟​

​(3)​ ​Warisan kekuasa antuk purusa.​

​᭔᭞    ᬰᭂ ᬦ᭄ᬢᬡᬲᬫᬶᬓᭂ ᬓᬸᬯᬲᬳᬦ᭄ᬢᬸᬓ᭄ᬧᬸᬭᬸᬰ᭟​

​(4)​ ​Sentana sami kekuasa antuk purusa.​

​᭕᭞   ᬧ᭄ᬭᬤᭂᬲᬂᬧᬮᬲ᭄ᬫᭂᬭᬩᬶ ᬫᭂᬤ᭄ᬭᬸ ᬯᬾᬳᭀᬓᬳᬮᬶᬢ᭄᭞ ᬲᬂᬳᬶᬲ᭄ᬢ᭄ᬭᬶᬧᬢᬸᬢ᭄ᬲᬋᬂᬗᬸᬧᬚᬶᬯᬧᬸᬢ᭄ᬭᬦᬾ᭞​

​(5)​ ​Prade sang palas merabi medruwe oka alit, sang istri patut sareng ngupajiwa putrane​

​ᬫᬦᬸᬢ᭄ᬲ᭄ᬯ ᬥᬃᬫᬕᬸᬭᬸᬭᬸᬧᬓ᭟​

​manut swadarma guru rupaka.​

​ᬧᬯᭀᬲ᭄᭞ ᭘᭘᭟​

​Pawos 88​

​᭑᭞  ᬩᬮᬸᬓᬩᬶ ᬦᬬᬂ ᬤᬤᭀᬲ᭄᭝​

​(1)​ ​Balu kabinayang dados :​

​ᬳ᭞  ᬩᬮᬸᬮᬸᬄᬯᬶᬢ᭄ᬲᭂᬦ᭄ᬢᬡᬫᬶᬯᬄᬩᬮᬸᬮᬸᬄᬩᭀᬬᬰᭂ ᬦ᭄ᬢᬡ᭟​

​ha.  Balu luh wit sentana miwah balu luh boya sentana.​

​ᬦ᭞  ᬩᬮᬸᬮᬦᬂᬓᬧᬸᬭᬸᬰ᭞ ᬯᬶᬢ᭄ᬲᭂᬦ᭄ᬢᬡᬫᬶᬯᬄᬩᬮᬸᬮᬦᬂᬜᭂ ᬩᬸᬭᬶᬦ᭄᭞ ᬩᭀᬬᬰᬦ᭄ᬢᬡ᭟​

​na.  Balu lanang kapurusa (wit sentana) miwah balu lanang nyeburin (boya sentana).​

​᭒᭞  ᬲ᭄ᬯᬥᬃᬫᬦᬶᬂᬩᬮᬸ᭝​

​(2)​ ​Swadarmaning balu :​

​ᬳ᭞  ᬗᭂᬫᬂᬕᭂ ᬳᬦ᭄ᬧᬢᬶᬩ᭄ᬭᬢ᭞ ᬢᬦ᭄ᬓᬾᬗᬶᬦ᭄ᬗᭂ ᬫᬃᬕ᭄ᬬᬂ ᬧᬭᬤᬭᬳᬸᬢᬯᬶᬤ᭄ᬭᬢᬶᬓ᭄ᬭᬫ᭟​

​ha.  Ngemanggehan pati brata, tan kengin ngemargiang paradara utawi drati krama.​

​ᬦ᭞  ᬗᬸᬯᬸᬲᬦᬂ ᬯᬭᬶᬄᬕᬸᬦᬓᬬ᭞ ᬢᭂᬦ᭄ᬤᬤᭀᬲ᭄ᬗᬤᭀᬮ᭄᭞ ᬗᬤᬾᬳᬂ ᭞ ᬫᬓᬶᬤᬶᬳᬂ ᬮᬦ᭄ᬲᬦᬾ᭞​

​na.  Nguwasayang warih guna kaya, ten dados ngadol, ngadeang, makidihang lan sane​

​ᬲᬶᬳᭀᬲᬦ᭄ᬲᭂᬚᬯᬦᬶᬂᬓᬩᬾᬩᬲᬂᬲᬓᬶᬂᬧᬶᬳᬦᬓ᭄ᬳᬸᬢᬯᬶᬓᬸᬮᬯᬃᬕᬧᬶᬦᬶᬄᬢᬫ᭄ᬧᭂᬓ᭄ᬧ᭄ᬭᬤᭂ ᭞​

​siosan sejawaning kabebasang saking pianak utawi kuluarga pinih tampek prade​

​ᬳᭀᬓᬦᬾᬓᬦ᭄ᬢᬸᬦ᭄ᬳᬮᬶᬢ᭄ᬳᬮᬶᬢ᭄᭟​

​okane kantun alit-alit.​

​ᬘ᭞    ᬓᬾᬗᬶᬦ᭄ᬗᬶᬤᬶᬄᬰᭂ ᬦ᭄ᬢᬡᬧ᭄ᬭᬤᭂᬯᬾᬦ᭄ᬢᭂᬦ᭄ᬧᬶ ᬤᬩ᭄ᬤᬩ᭄ᬲᬤᬸᬭᬸᬂᬲᬶᬦᬮᬶᬄᬢᬸᬂ ᬕᬶᬮ᭄ᬲᬾᬤᬲᬳ᭞​

​ca.   Kengin ngidih sentana prade wenten pidabdab sadurung sinalih tunggil seda saha​

​ᬓᬩᬾᬩᬲᬂᬳᬦ᭄ᬢᬸᬓ᭄ᬓᬸᬮᬯᬃᬕᬲᬶᬦᬂ ᬕᭂᬄ ᬧᬸᬭᬸᬰ᭟​

​kabebasang antuk kuluarga sinanggeh purusa.​

​ᬭ᭞  ᬓᬯᭂᬦᬗᬂ ᬫᬯᬶᬯᬳᬫᬮᬶᬄ᭟​

​ra.  Kawenangang mawiwaha malih.​

​᭓᭞  ᬩᬮᬸᬓᭂ ᬘᬧ᭄ᬢᬦ᭄ᬧᬕᭂᬄ ᬲᭂᬓᬤᬶᬭᬶᬂ ᬲᭀᬃ ᭝​

​(3)​ ​Balu kaucap tan pageh sekadi ring sor :​

​ᬳ᭞  ᬤ᭄ᬭᬢᬶᬓ᭄ᬭᬫᬳᬸᬢᬯᬶᬧᬭᬤᬭ᭟​

​ha.  Drati krama utawi para dara.​

​ᬦ᭞  ᬫᬢᬶᬮᬃᬲᬓᬶᬂᬧᬓᬸᬩᭀᬦ᭄ᬢᬦ᭄ᬧᬲᬤᭀᬓ᭄ᬚᬦ᭄ᬢᭀᬲ᭄᭞ ᭖᭞ ᬦᭂᬫ᭄ᬲᬰᬶᬄ ᭟​

​na.  Matilar saking pakubon tan pesadok jantos 6 (nem) sasih.​

​ᬘ᭞  ᬍᬫ᭄ᬧᬲ᭄ᬭᬶᬂᬲ᭄ᬯᬥᬃᬫᬲᬶᬬᭀᬲᬦ᭄᭞ ᬢᬦ᭄ᬧ᭄ᬭᬲᬶᬤᬗᭂᬲᬾᬳᬶᬦ᭄ᬲᭀᬮᬄ᭟​

​ca.  Lempas ring swadarma siosan, tan prasida ngesehin solah.​

​ᬓᬧᬶᬂ ᭞ ᭓᭟​

​Kaping 3​

​ᬰᬦ᭄ᬢᬡ᭟​

​Sentana​

​ᬧᬯᭀᬲ᭄᭞ ᭘᭙᭟​

​Pawos 89​

​᭑᭞  ᬰᬦ᭄ᬢᬡᬯᬾᬦ᭄ᬢᭂᬦ᭄᭞ ᭓᭞ ᬢᬶᬕᬂ ᬲᭀᬭᭀᬄᬳᬶᬂᬕᬶᬄ ᬧᬸᬦᬶᬓ᭝​

​(1)​ ​Sentana wenten 3 (tigang) soroh inggih punika :​

​ᬳ᭞  ᬧ᭄ᬭᬢᬶᬰᬦ᭄ᬢᬡ᭞ ᬰᬦ᭄ᬢᬡᬲᬦᬾᬫᭂᬢᬸᬲᬓᬶᬂᬧᬳᬶᬯᬳᬦ᭄ᬧᬢᬸᬢ᭄᭟​

​ha.  Prati sentana, sentana sane metu saking pawiwahan patut.​

​ᬦ᭞  ᬰᬦ᭄ᬢᬡᬧᬧᭂᬭᬲᬦ᭄᭞ ᬰᬦ᭄ᬢᬦᬲᬂᬓᬦᬶᬂᬗᬂᬓᬢ᭄ᬲᬓᬶᬂᬓᬸᬮᬸᬳᬃᬕᬧᬸᬭᬸᬰᬳᬸᬢᬯᬶ᭞​

​na. Sentana paperasan, sentana sangkaning ngangkat saking kuluarga purusa utawi​

​ᬧ᭄ᬭᬤᬦᬳᬦ᭄ᬢᬸᬓ᭄ᬳᬸᬧᬲᬓ᭄ᬲᬶ ᬰᭂ ᬓᬮᬦᬶᬲ᭄ᬓᬮ᭟​

​pradana antuk upasaksi sekala niskala.​

​ᬘ᭞  ᬰᭂ ᬦ᭄ᬢᬡᬭᬚᭂᬕ᭄ᬳᬶᬂᬕᬶᬄ ᬧᬸᬦᬶᬓᬧ᭄ᬭᬢᬶᬰᭂ ᬦ᭄ᬢᬡᬯᬤᭀᬦ᭄ᬳᬸᬢᬯᬶᬧ᭄ᬭᬤᬦᬲᬦᬾ᭞​

​ca. Sentana rajeg inggih punika prati sentana wadon utawi pradana sane​

​ᬓᬫᬂᬕᭂ ᬳᬂ ᬮᬦᬂ ᭞ ᬧᬸᬭᬸᬰ᭞ ᬢᬸᬃᬲᬫ᭄ᬧᬸᬦ᭄ᬗᭂᬮᬓ᭄ᬲᬦᬬᬂ ᬧᬯᬶᬯᬳᬦ᭄᭞ ᬜᭂ ᬩᬸᬭᬶᬦ᭟​

​kamanggehang lanang (purusa) tur sampun ngelaksanayang pawiwahan (nyeburin).​

​᭒᭞  ᬧ᭄ᬭᬤᭂᬧᬯᬶᬯᬳᬦ᭄ᬢᬦ᭄ᬓᭂ ᬧᬢᬸᬢ᭄ᬗᭂ ᬯᭂᬢ᭄ᬯᬂ ᬰᬦ᭄ᬢᬡᬫᬂᬤᬢᬦ᭄ᬓᭂᬩᬯᭀᬲ᭄ᬩᭂᬩᬶᬜ᭄ᬚᬢ᭄ᬳᬸᬢᬯᬶ᭞​

​(2)​ ​Prade pawiwahan tan kepatut ngewetuang sentana mangda tan kebawos bebinjat utawi​

​ᬅᬲ᭄ᬢ᭄ᬭᬬᭀᬕᬶᬬᬓᭂ ᬫᬂᬕᬮᬳᬦ᭄ᬢᬸᬓ᭄ᬧᬜᬂ ᬕᬲ᭄ᬓᬭ᭟​

​astra yogia kemanggala antuk panyanggaskara.​

​105​



​᭓᭞   ᬧ᭄ᬭᬤᭂᬧᬯᬶᬯᬳᬦ᭄ᬢᬦ᭄ᬗᭂ ᬫᭂᬢ᭄ᬯᬂ ᬰᭂ ᬦ᭄ᬢᬡ᭞ ᬓᬾᬗᬶᬦ᭄ᬗᬂ ᬓᬢ᭄ᬲᭂᬦ᭄ᬢᬡᬧᬧᭂᬭᬲᬦ᭄ᬬᬦ᭄᭞​

​(3)​ ​Prade pawiwahan tan ngemetuang sentana, kengin ngangkat sentana paperasan yan​

​ᬲᬫ᭄ᬧᬸᬦ᭄ᬓᬘᬸᬫ᭄ᬧᭀᬦᬶᬦ᭄ᬳᭀᬮᬶᬄᬓᬸᬮᬸᬯᬃᬕ᭟​

​sampun kecumponin olih kuluarga.​

​ᬧᬯᭀᬲ᭄᭞ ᭙᭐᭟​

​Pawos 90​

​᭑᭞  ᬗᬂᬓᬢ᭄ᬲᭂᬦ᭄ᬢᬡᬫᬦᬸᬢ᭄ᬤᬸᬤᭀᬦ᭄᭝​

​(1)​ ​Ngangkat sentana manut dudonan :​

​ᬳ᭞  ᬧᬢᬸᬢ᭄ᬫᬓᬘᬶᬄᬦᬳᬃᬢᬩᭂ ᬭᬦᬧᭂᬫᭂᬭᬲᬦ᭄ᬲᬦᬾᬓᬳᬸᬧᬲᬓ᭄ᬲᬶ ᬳᬂ ᬲᭂᬓᬮᬦᬶᬲ᭄ᬓᬮ᭟​

​ha.  Patut makacihna arta berana pemerasan sane kaupasaksiang sekala niskala.​

​ᬦ᭞  ᬓᬢᬸᬦᬲᬂᬧᬫᬶᬓᬸᬓᬸᬄᬭᬶᬂ ᬕᬸᬭᬸᬯᬶᬰᬾᬰ᭟​

​na.  Katunasang pamikukuh ring guru wisesa.​

​᭒᭞  ᬓ᭄ᬭᬫᬤᬾᬰᬲᬦᬾᬧᬘᬂᬗᬂᬓᬢ᭄ᬲᭂᬦ᭄ᬢᬡᬧᬢᬸᬢ᭄ᬫᬲᬤᭀᬓ᭄ᬭᬶᬂᬧ᭄ᬭᬚᬸᬭᬸᬤᬾᬰᬲᬦᬶᬲ᭄ᬢᬦᬶᬬ᭞​

​(2)​ ​Krama desa sane pacang ngangkat sentana patut mesadok ring Prajuru Desa sanistania​

​ᬳᬰᬰᬶᬄ ᬲᭂᬤᬸᬭᬸᬂᬳᬸᬧᬘᬭᬧᬧᭂᬭᬲᬦ᭄᭟​

​asasih sedurung upacara paperasan.​

​᭓᭞  ᬓᭂ ᬮᬶᬳᬦ᭄ᬤᬾᬰᬓᬰᬋᬗᬶᬦ᭄ᬓᭂᬮᬶᬳᬦ᭄ᬩᬜ᭄ᬚᬃᬅᬤᬢ᭄ᬜᭀ ᬩ᭄ᬬᬳᬂ ᬭᬶᬂ ᬯᭂᬯᬶᬤᬗᬦ᭄ᬤᬾᬰᬅᬤᬢ᭄᭞​

​(3)​ ​Kelian Desa kesarengin Kelian Banjar Adat nyobyahang ring wewidangan Desa Adat​

​ᬲᬂᬲᬧᬲᬶᬭᬳᬸᬕᬶᬓ᭄ᬭᬫᬲᬦᬾᬭᬸᬫᬓ᭄ᬲᬢᬦ᭄ᬮᬶᬮᬳᬶᬦ᭄ᬤᬶᬓ᭄ᬦᬸᬦᬲ᭄ᬲᭂᬦ᭄ᬢᬡᬧᬸᬦᬶᬓ᭞​

​sang sapasira ugi krama sane rumaksa tan lila ngeninin indik nunas sentana punika​

​ᬫᬂᬤᬫᭂᬲᬤᭀᬓ᭄ᬭᬶᬂᬧ᭄ᬭᬚᬸᬭᬸᬫᬲᭂᬂᬓᭂᬃᬓᬮᬶᬄᬯᬸᬓᬸᬲᭂᬤᬸᬭᬸᬂᬳᬸᬧᬘᬭ᭄ᬧᭂᬧᭂᬭᬲᬦ᭄᭟​

​mangda mesadok ring prajuru masengker kalih wuku sedurung upacara peperasan.​

​᭔᭞    ᬓᭂ ᬮᬶᬳᬦ᭄ᬤᬾᬰᬅᬤᬢ᭄ᬤᬶᬕᭂ ᬮᬶᬲ᭄ᬫᬯᭀᬲᬶᬦ᭄ᬲᬳᬗᬶᬘᬾᬦᬶᬦ᭄ᬦᭂ ᬧᭂᬓ᭄ᬭᬶᬂᬤᬺᬲ᭄ᬢᬫᬶᬯᬄ᭞​

​(4)​ ​Kelian Adat Desa digelis mawosin saha ngicenin pamutus nepek ring dresta miwah​

​ᬧᬭᬋᬫ᭄᭟​

​Pararem.​

​᭕᭞   ᬧ᭄ᬭᬤᭂᬲᬸᬮᬸᬃᬧᭂᬧᭂᬭᬲᬦ᭄ᬢᬦ᭄ᬫᬦᬸᬢ᭄ᬭᬶᬂᬓᭂ ᬘᬧᬶᬂ ᬅᬚᭂᬂ᭞ ᬓᭂ ᬮᬶᬳᬦ᭄ᬳᬤᬢ᭄ᬯᭂᬦᬂ ᬗᬤᭂᬕ᭄ᬲᬂ᭞​

​(5)​ ​Prade sulur peperasan tan manut ring kecaping ajeng, Kelian Adat wenang ngadeg sang​

​ᬧᬘᬂᬫᭂᬓᬃᬬᬲᬳᬗᬶᬘᬾᬦᬶᬦ᭄ᬧᬦᬸᬦ᭄ᬢᬸᬦ᭄ᬫᬂ ᬤᬓᬧᬸᬧᬸᬢᬂ ᬭᬶᬳᬶᬦ᭄ᬲᬸᬮᬸᬃᬩᬩᬯᭀᬲ᭄ᬳᬸᬢᬯᬶ᭞​

​pacang mekarya saha ngicenin panuntun mangda kapuputang rihin sulur babawos utawi​

​ᬯᬶᬘᬭᬦᬾ᭟​

​wicarane.​

​ᬧᬯᭀᬲ᭄᭞ ᭙᭑᭟​

​Pawos 91​

​᭑᭞ ᬧᭂᬧᭂᬭᬲᬦ᭄ᬲᬦᬾᬓᭂ ᬧᬢᬸᬢ᭄ᬭᬶᬂᬤᬾᬰᬅᬤᬢ᭄ᬭᬶᬲᬫ᭄ᬧᬸᬦ᭄ᬫᬓᭂ ᬘᬶᬄᬦ᭝​

​(1)​ ​Peperasan sane kepatut ring Desa Adat risampun makecihna :​

​ᬳ᭞  ᬯᬶᬤᬶᬯᬶᬤᬦᬧᭂᬧᭂᬭᬲᬦ᭄᭟​

​ha.  Widi Widana peperasan.​

​ᬦ᭞  ᬓᭂ ᬳᬸᬧᬲᬓ᭄ᬲᬶ ᬳᬦ᭄ᬢᬸᬓ᭄ᬓᭂ ᬮᬶᬳᬦ᭄ᬳᬤᬢ᭄ᬳᬸᬢᬯᬶᬧ᭄ᬭᬚᬸᬭᬸᬤᬾᬰᬅᬤᬢ᭄ᬲᬦᬾᬫᬓᬮᬶᬂᬕᬂ ᬳᬸᬢᬯᬶ᭞​

​na.  Keupesaksi antuk Kelian Adat utawi Prajuru Desa Adat sane maka linggang utawi​

​ᬗᬶᬮᬶᬓᬶᬢᬬᬂ ᭟​

​Ngilikitayang.​

​ᬘ᭞  ᬓᬲᭀᬩ᭄ᬬᬳᬂ ᬭᬶᬂ ᬓ᭄ᬭᬫᬤᬾᬰᬅᬤᬢ᭄᭟​

​ca.  Kasobyahang ring Krama Desa Adat.​

​ᬭ᭞  ᬦᬸᬦᬲ᭄ᬳᬶᬮᬶᬓᬶᬢᬭᬶᬂ ᬲᬂᬭᬸᬫᬯᭀᬲ᭄᭞ ᬧᭂᬗᬤᬶᬮᬦ᭄ᬦᭂᬕᭂ ᬭᬶ᭟​

​ra.  Nunas ilikita ring sang rumawos (pengadilan negeri).​

​᭒᭞  ᬲᬦᬾᬧᬢᬸᬢ᭄ᬓᬧᭂᬭᬲ᭄ᬳᬂ ᬕᬾᬰᬦ᭄ᬢᬡᬳᬶᬂᬕᬶᬄ ᬧᬸᬦᬶᬓ᭝​

​(2)​ ​Sane patut keperas angge sentana inggih pinuka :​

​ᬳ᭞  ᬫᬕᬫᬳᬶᬦ᭄ᬤᬸ᭟​

​ha.  Magama Hindu.​

​ᬦ᭞  ᬓᬳᬸᬢᬫᬬᬂ ᬲᬓᬶᬂᬯᬭᬶᬲ᭄ᬧᬜ᭄ᬘᭂᬃ ᬧᬸᬭᬸᬰᬳᬸᬢᬯᬶᬧᭂᬧᭂᬃ ᬦᬳᬦ᭄ᬦᭂᬤᬸᬦᬂ ᬲᬓᬶᬂᬲᬂ ᭞​

​na. Kautamayang saking waris pancer purusa utawi pepernahan nedunang saking sang​

​ᬫᭂᬭᬲ᭄᭟​

​Meras.​

​ᬘ᭞  ᬓᬸᬮᬸᬯᬃᬕᬲᬓᬶᬂᬧᬸᬭᬸᬰ᭞ ᬧ᭄ᬭᬤᭂᬢᬦ᭄ᬯᬾᬦ᭄ᬢᭂ ᬦ᭄ᬓᬾᬗᬶᬦ᭄ᬲᬓᬶᬂᬯᬤᭀᬦ᭄᭞ ᬧ᭄ᬭᬤᬡ᭞ ᬬᬾᬦᬶᬂ᭞​

​ca.  Kuluarga saking purusa, prade tan wenten kengin saking wadon (pradana) yening​

​ᬢᬍᬃᬢᭂ ᬦ᭄ᬯᬾᬦ᭄ᬢᭂ ᬦ᭄ᬯᬳᬸᬓᬾᬗᬶᬦ᭄ᬲᬓᬫᬢᬫ᭟​

​taler ten wenten wau kengin sekama-kama.​

​ᬭ᭞  ᬲᬶᬦᬮᬶᬄᬢᬸᬂ ᬕᬶᬮ᭄ᬫᬯᬶᬯᬶᬢ᭄ᬲᬓᬶᬂᬓᬸᬮᬸᬳᬃᬕᬢᬸᬂ ᬕᬮ᭄ᬲᬂᬕᬄᬳᬸᬢᬯᬶᬫᭂᬭᬚᬦ᭄᭟​

​ra.  Sinalih tunggil mawiwit saking kuluarga tunggal sanggah utawi merajan.​

​᭓᭞  ᬓᬾᬗᬶᬦ᭄ᬗᬂ ᬓᬢ᭄ᬲᭂᬦ᭄ᬢᬡᬮᬗ᭄ᬓᬸᬂ ᬳᬤᬶᬭᬶᬮᬦᬂ ᬯᬶᬳᬤᬶᬦ᭄ᬯᬤᭀᬦ᭄᭟​

​(3)​ ​Kengin ngangkat sentana langkung adiri lanang wiadin wadon.​

​ᬓᬧᬶᬂ ᭞ ᭔᭟​

​Kaping 4​

​ᬯᬭᬶᬲᬦ᭄᭟​

​Warisan​

​ᬧᬯᭀᬲ᭄᭞ ᭙᭒᭟​

​Pawos 92​

​᭑᭞  ᬯᬭᬶᬲᬦ᭄ᬳᬶᬂᬕᬶᬄ ᬧᬸᬦᬶᬓᬢᭂᬢᬫᬶᬬᬦ᭄ᬳᬃᬢᬩᭂ ᬭᬦ᭞ ᬳᬸᬢᬂ ᬭᬳᬸᬳᬶᬂᬳᬬᬄᬳᬬᬳᬦ᭄ᬗᬸᬧᬤᬶ᭞​

​(1)​ ​Warisan inggih punika tetamian Arta Berana, hutang rauhing ayah-ayahan ngupadi​

​ᬓᭂ ᬲᬸᬓᬺᬢᬦ᭄ᬲᭂᬓᬮᬦᬶᬲ᭄ᬓᬮᬲᬓᬶᬂᬓᬮᬸᬳᬸᬭᬦᬶᬬᬳᬋᬧ᭄ᬭᬶᬂ ᬢᬸᬭᬸᬦᬦᬶᬬ᭟​

​kesukretaan sekala niskala saking kaluhurania arep ring turunania.​

​᭒᭞  ᬓᬂ ᬲᬶᬦᬂ ᬕᭂᬄ ᬭᬶᬰᬮ᭄ᬯᬶᬭᬾ᭝​

​(2)​ ​Kang sinanggeh warisa luire :​

​ᬳ᭞  ᬤᬸᬯᬾᬢᭂᬗᬂ ᬫᬶᬦᬓᬤᬶᬢᭂᬕᬓ᭄ᬳᬬᬳᬦ᭄ᬤᬾᬰ᭞ ᬓᬳ᭄ᬬᬗᬦ᭄᭞ ᬧᬸᬲᬓ᭞ ᬰᬶᬯᬓᭂ ᬭᬡ᭟​

​ha.  Duwe tengah minakadi tegak Ayahan Desa, Kahyangan, Pusaka, Siwa Kerana.​

​ᬦ᭞  ᬧᬕᬸᬦᬓᬬ᭞ ᬢᬢᬤᬦ᭄᭞ ᬳᬸᬢᬂ ᬧᬶᬳᬸᬢᬂ ᭟​

​na.  Pagunakaya, tatadan, hutang piutang.​

​᭓᭞  ᬯᬯᬸᬓᭂ ᬩᬯᭀᬲ᭄ᬯᬭᬶᬲᬦ᭄ᬧ᭄ᬭᬤᭂᬯᬾᬦ᭄ᬢᭂᬦ᭄᭝​

​(3)​ ​Wawu kebawos warisan prade wenten :​

​ᬳ᭞  ᬲᬂᬗᭂᬯᬭᬶᬲᬂ ᭞ ᬧᭂᬯᬭᬶᬲ᭄᭟​

​ha.  Sang ngewarisang (pewaris).​

​ᬦ᭞  ᬲᬂᬗᭂᬯᬭᬶᬲᬶᬦ᭄᭞ ᬳᬄᬮᬶᬯᬭᬶᬲ᭄᭟​

​na.  Sang ngewarisin (ahli waris).​

​ᬘ᭞ ᬳᬃᬢᬩᭂ ᬭᬦ᭞ ᬢᭂᬢᭂᬕᭂ ᬦ᭄᭞ ᬳᬬᬄᬳᬬᬳᬦ᭄᭞ ᬫᬓᭂ ᬘᬶᬄᬦᬯᬭᬶᬲᬦ᭄᭟​

​ca. Arta Berana, tetegenan, ayah-ayahan, makecihna warisan.​

​ᬧᬯᭀᬲ᭄᭞ ᭙᭓᭟​

​Pawos 93​

​᭑᭞  ᬲᬂᬓᬲᭂᬂᬕᬸᬄᬲᬦᬾᬗᭂᬯᬭᬶᬲᬶᬦ᭄᭞ ᬳᬄᬮᬶᬯᬭᬶᬲ᭄᭞ ᬮᬸᬯᬶᬃᬳᬶᬧᬸᬦ᭄᭝​

​(1)​ ​Sang kasengguh sane ngewarisin (ahli waris) luir ipun :​

​ᬳ᭞  ᬧᬺᬢᬶᬰᬦ᭄ᬢᬡ᭟​

​ha.  Preti sentana.​

​ᬦ᭞  ᬰᬦ᭄ᬢᬡᬧᭂᬧᭂᬭᬲᬦ᭄ᬮᬦᬂ ᭞ ᬧᬸᬭᬸᬰ᭟​

​na.  Sentana peperasan lanang (purusa).​

​ᬘ᭞  ᬰᬦ᭄ᬢᬡᬭᬚᭂᬕ᭄ᬓᬫᬂᬕᭂ ᬳᬂ ᬧᬸᬭᬸᬰ᭟​

​ca.  Sentana rajeg kamanggehang purusa.​

​᭒᭞  ᬧ᭄ᬭᬤᭂᬢᭂ ᬦ᭄ᬯᬾᬦ᭄ᬢᭂ ᬦ᭄ᬲᭂᬓᬤᬶᬳᬶᬦᬸᬘᬧ᭄᭞ ᬓᬂ ᬲᬶᬦᬂ ᬕᭂᬄ ᬲᬂᬗᭂᬯᬭᬶᬲᬶᬦ᭄ᬮᬸᬯᬶᬃ ᬳᬶᬧᬸᬦ᭄᭝​

​(2)​ ​Prade ten wenten sekadi inucap, kang sinaggeh sang ngewarisin luir ipun :​

​ᬳ᭞  ᬢᬸᬭᬸᬦ᭄ᬧᬸᬭᬸᬰᬗᬸᬂ ᬕᬳᬂ ᬫᭂᬓᬤᬶᬋᬭᬫᬮᬦᬂ ᭞ ᬧᭂᬓ᭄᭞ ᬲᭂᬮᬦ᭄ᬢᬸᬃᬜᬦᬾᬋᬭᬫ᭞​

​ha.  Turunan purusa ngunggahang mekadi rerama lanang, pekak, selanturnyane rerame​

​ᬫᬶᬲᬦ᭄ᬫᬶᬦ᭄ᬤᭀᬦ᭄᭟​

​misan mindon.​

​ᬦ᭞  ᬢᬸᬭᬸᬦ᭄ᬧᬸᬭᬸᬰᬧᭂᬃ ᬦᬄᬓᭂ ᬲᬫ᭄ᬧᬶᬂ ᬫᬶᬦᬓᬤᬶᬓᭂ ᬧᭀᬦᬓᬦ᭄ᬫᬶᬯᬄᬫᬶᬦ᭄ᬤᭀᬦ᭄᭟​

​na.  Turunan purusa pernah kesamping minakadi keponakan miwah mindon.​

​ᬧᬯᭀᬲ᭄᭞ ᭙᭔᭟​

​Pawos 94​

​ᬲ᭄ᬯᬥᬃᬫᬲᬂᬲᬦᬾᬗᭂᬯᬭᬶᬲᬶᬦ᭄᭝​

​Swadarma sang sane ngewarisin :​

​ᬳ᭞  ᬦᭂᬭᬶᬫᬲᬳᬗᬸᬢ᭄ᬲᬳᬬᬂ ᬢᭂᬢᬫᬶᬬᬦ᭄ᬧᬳᬦ᭄ᬓᬮᬸᬳᬸᬭᬦᬶᬬᬫᭂᬓᬤᬶᬦᭂ ᬫ᭄ᬧᭀᬦ᭄ᬲᬂᬕᬄ᭞​

​ha. Nerima saha ngutsahayang tetamian pahan kaluhurania mekadi nempon sanggah,​

​ᬫᭂᬭᬚᬦ᭄᭞ ᬧᬸᬭᬲᬳᬧᬗᬸᬧᬓᬭᬦᬶᬬᬫᬶᬯᬄᬳᬬᬄᬳᬬᬳᬦ᭄ᬲᬂᬗᭂᬯᬭᬶᬲᬂ᭟​

​merajan, pura saha pangupakarania miwah ayah-ayahan sang ngewarisang.​

​ᬦ᭞  ᬗᬩᬾᬦ᭄ᬲᬂᬗᭂᬯᬭᬶᬲᬂᬚᬦ᭄ᬢᭀᬲ᭄ᬧᬸᬧᬸᬢ᭄ᬳᬸᬧᬘᬭᬦᬶᬬ᭟​

​na.  Ngabenan sang ngewarisang jantos puput upacarania​

​ᬘ᭞   ᬦᬯᬸᬃᬳᬸᬢᬂ ᬳᬸᬢᬂ ᬲᬂᬗᭂᬯᬭᬶᬲᬂᬦᬸᬢ᭄ᬧᬗᭂᬮᭀᬓᬶᬓ᭟​

​ca.  Nawur hutang-hutang sang ngewarisang manut pangelokika.​

​ᬧᬯᭀᬲ᭄᭞ ᭙᭕᭟​

​Pawos 95​

​᭑᭞  ᬧᬗᭂᬧᬳᬦ᭄ᬯᬭᬶᬲᬦ᭄ᬫᬦᬸᬢ᭄ᬲᭂᬓᬤᬶᬭᬶᬂ ᬲᭀᬃ ᭝​

​(1)​ ​Pangepahan warisan manut sekadi ring sor :​

​ᬳ᭞   ᬲᬫ᭄ᬧᬸᬦ᭄ᬗᭂᬮᬓ᭄ᬲᬦᬬᬂ ᬧᬶᬢ᭄ᬭᬬᬚ᭄ᬜ ᬮᬦ᭄ᬳᬸᬢᬂ ᬳᬸᬢᬂ ᬲᬂᬗᭂᬯᬭᬶᬲᬂᬢᬸᬦ᭄ᬢᬲ᭄᭞​

​ha.  Sampun ngelaksanayang pitra yadnya lan hutang-hutang sang ngewarisang tuntas​

​ᬓᭂ ᬢᬯᬸᬃ᭟​

​Ketawur.​

​ᬦ᭞  ᬲᬂᬗᭂᬯᬭᬶᬲᬶᬦ᭄ᬧᭀᬮᬶᬄᬧᬄᬧᬳᬦ᭄ᬧᬤᬲᬂᬓᬦᬶᬂᬧᬕᬸᬦᬓᬬᬦ᭄᭟​

​na.  Sang ngewarisin polih pah-pahan pada sangkaning pagunakayan.​

​᭒᭞  ᬲᬶᬦᬮᬶᬄᬢᬸᬂ ᬕᬶᬮ᭄ᬲᬂᬗᭂᬯᬭᬶᬲᬶᬦ᭄ᬯᭂ ᬦᬂ ᬮᬦ᭄ᬧᭀᬮᬶᬄᬯᬭᬶᬲᬦ᭄ᬧ᭄ᬭᬤᭂ ᭝​

​(2)​ ​Sinalih tunggil sang ngewarisin wenang tan polih warisan prade :​

​ᬳ᭞  ᬦᬶᬮᬃᬓᬯᬶᬢᬦ᭄ᬳᬸᬢᬯᬶᬲᭂᬲᬦᬦᬶᬂᬅᬕᬫ᭟​

​ha.  Nilar kawitan utawi sesananing agama.​

​ᬦ᭞  ᬢᬦ᭄ᬫᬦᬸᬢ᭄ᬲ᭄ᬯ ᬥᬃᬫᬲᬂᬗᭂᬯᬭᬶᬲᬶᬦ᭄᭟​

​na.  Tan manut ring swadarma sang ngewarisin.​

​ᬘ᭞   ᬰᬦ᭄ᬢᬡᬭᬚᭂᬕ᭄ᬓᭂ ᬲᬄᬫᬯᬶᬯᬳ᭞ ᬳᬸᬢᬯᬶᬰᬦ᭄ᬢᬡᬫᬯᬶᬯᬳᬜᭂ ᬩᬸᬭᬶᬦ᭄᭞ ᬲᭀᬯᬂᬲᭀᬯᬂ᭞​

​ca.  Sentana rajeg kesah mawiwaha, utawi sentana mawiwaha nyeburin, soang-soang​

​ᬓᬩᬯᭀᬲ᭄ᬦᬶᬂ ᬕᬮ᭄ᬓᭂ ᬤᬢᭀᬦ᭄᭟​

​kabawos ninggal kedaton.​

​᭓᭞  ᬜᭀᬬᬲᬂᬗᭂᬯᬭᬶᬲᬶᬦ᭄ᬓᬾᬗᬶᬦ᭄ᬫᬸᬧᭀᬦᬶᬦ᭄ᬳᬲᬶᬮ᭄ᬫᬦᬸᬢ᭄ᬤᬸᬤᭀᬦ᭄ᬮᬸᬯᬶᬭᬾ᭝​

​(3)​ ​Boya sang ngewarisin kengin muponin hasil manut dudonan luire :​

​ᬳ᭞  ᬰᭂ ᬦ᭄ᬢᬡᬮᬸᬄᬲᬮᬫᬶᬤᬸᬭᬸᬂᬓᭂ ᬲᬄᬫᬯᬶᬯᬳ᭟​

​ha.  Sentana luh salami durung kesah mawiwaha.​

​ᬦ᭞  ᬩᬮᬸᬮᬸᬄᬯᬶᬳᬤᬶᬦ᭄ᬮᬦᬂᬜᭂ ᬩᬸᬭᬶᬦ᭄᭞ ᬲᭀᬯᬂᬲᭀᬯᬂ᭞ ᬩᭀᬬᬰᭂ ᬦ᭄ᬢᬡ᭟​

​na.  Balu luh wiadin lanang nyeburin (soang-soang) boya sentana.​

​ᬘ᭞   ᬫᬸᬮᬶᬄ ᬓᭂ ᬤᬳᬳᬸᬢᬯᬶᬢ᭄ᬭᬸᬡᬭᬶᬳᬦ᭄ᬢᬸᬓᬦ᭄ᬧᬯᬶᬯᬳᬦ᭄ᬧᭂᬘᬓ᭄ᬲᬫ᭄ᬧᬸᬦ᭄ᬓᭂᬩᬯᭀᬲ᭄᭞​

​ca.  Mulih kedaha utawi truna riantukan ring pawiwahan pecak sampun kebawos​

​ᬦᬶᬂᬕᬮ᭄ᬓᭂ ᬤᬢᭀᬦ᭄᭟​

​ninggal kedaton.​

​᭔᭞    ᬲᬂᬗᭂᬯᬭᬶᬲᬶᬦᬶᬦ᭄᭞ ᬳᬄᬮᬶᬯᬭᬶᬲ᭄᭞ ᬓᬾᬗᬶᬦ᭄ᬫᭂ ᬯᭂᬯᭂᬄᬭᬶᬓᬮᬧᬶᬦᬓᬚᬶᬯᬤᬦ᭞​

​(4)​ ​Sang ngewarisnin (ahli waris) kengin meweweh rikala maurip pinaka jiwa dana,​

​ᬢᬤ᭄ᬢᬤᬦ᭄ᬳᬸᬢᬯᬶᬩᭂ ᬓᭂ ᬮ᭄᭞ ᬫᬓᭂ ᬘᬶᬄᬦᬧᬯᭂᬯᭂᬄᬢᭂᬢᭂᬧ᭄ᬭᬶᬂ ᬧᬶᬳᬦᬓ᭄ᬲᬦᬾᬓᭂ ᬲᬂᬫᬯᬶᬯᬳ᭟​

​tad-tadan utawi bekel, makecihna paweweh tetep ring pianak sane kesah mawiwaha.​

​᭕᭞    ᬧ᭄ᬭᬤᭂᬲᬚᭂᬭᭀᬦᬶᬂᬓᬸᬮᬯᬃᬕᬲᬂᬗᭂᬯᬭᬶᬲᬶᬦ᭄ᬮᬗ᭄ᬓᬸᬂ ᬭᬶᬂ ᬳᬤᬶᬭᬶᬧᬢᬸᬢ᭄᭝​

​(5)​ ​Prade sajeroning kuluarga wenten sang ngewarisin langkung ring adiri patut :​

​ᬳ᭞  ᬓᬯᬾᬦ᭄ᬢᭂᬦᬂ ᬧᬳᬶᬕᬸᬫᬦ᭄ᬳᬶᬦ᭄ᬤᬶᬓ᭄ᬧᬳᬦ᭄ᬯᬭᬶᬲ᭄ᬳᬶᬦᬸᬘᬧ᭄᭟​

​ha.  Kawentenang paiugaman indik pahan waris inucap.​

​ᬦ᭞  ᬬᬦ᭄ᬢᬦ᭄ᬧ᭄ᬭᬲᬶᬤᬘᬸᬫ᭄ᬧᬸᬧᬢᬸᬢ᭄ᬓᬢᬸᬦᬲᬂᬢᭂᬢᬶᬫ᭄ᬩᬂᬭᬶᬂ ᬧ᭄ᬭᬚᬸᬭᬸᬤᬾᬰᬅᬤᬢ᭄᭟​

​na.  Yan tan prasida cumpu patut katunasang tetimbang ring Prajuru Desa Adat.​

​ᬘ᭞   ᬧ᭄ᬭᬤᭂᬢᬦ᭄ᬯᬾᬦ᭄ᬢᭂ ᬦ᭄ᬓᬘᬸᬫ᭄ᬧᬸᬯᬦ᭄ᬭᬶᬂᬧᭂᬦᭂ ᬧᬲ᭄ᬤᬾᬰᬅᬤᬢ᭄ᬓᬢᬸᬦᬲᬂᬭᬶᬂ ᭞ ᬏᬫ᭄᭞ ᬏᬤ᭞ ᬅ᭞​

​ca.  Prade tan wenten kacumpuan ring penepas Desa Adat katunasang ring MDA​

​ᬫᬦᬸᬢ᭄ᬳᬸᬦ᭄ᬤᬕᬦᬶᬬᬳᬸᬢᬯᬶᬲᬂᬭᬸᬫᬯᭀᬲ᭄᭞ ᬧᭂᬗᬤᬶᬮᬦ᭄ᬦᭂᬕᭂ ᬭᬶ᭟​

​manut undagania utawi sang rumawos (pengadilan negeri).​

​ᬧᬯᭀᬲ᭄᭞ ᭙᭖᭟​

​Pawos 96​

​᭑᭞  ᬧ᭄ᬭᬤᭂᬯᬾᬦ᭄ᬢᭂᬦ᭄ᬓᬭᬂᬓᬧᬸᬢᬸᬗᬦ᭄ᬧᬢᬸᬢ᭄ᬓᬤ᭄ᬭᬸ ᬯᬾᬳᭀᬮᬶᬄᬤᬾᬰᬅᬤᬢ᭄᭟​

​(1)​ ​Prade wenten karang kaputungan patut kadruwe olih Desa Adat.​

​᭒᭞  ᬧ᭄ᬭᬤᭂᬯᬾᬦ᭄ᬢᭂᬦ᭄ᬲᬶ ᬦᬮᬶᬄᬢᬸᬂ ᬕᬶᬮ᭄ᬤᬾᬰᬘᬫ᭄ᬧᬸᬢ᭄ᬧᬸᬧᬸᬢᬸᬂ ᬓᭂ ᬢᬶᬩᬦ᭄ᬳᬦ᭄ᬢᬓᬢᬸᬃᬢᬦ᭄ᬯᬾᬦ᭄ᬢᭂ ᬦ᭞​

​(2)​ ​Prade wenten sinalih tunggil Desa camput (putung) ketiban antaka tur tan wenten​

​ᬓᬸᬮᬸᬳᬃᬕᬜᬦᬾᬧᬢᬸᬢ᭄ᬗᭀᬤᬕ᭄᭞ ᬧᬢᬸᬢ᭄ᬓᬯᭂᬂ ᬓᬸᬳᭀᬮᬶᬄᬤᬾᬰᬅᬤᬢ᭄ᬧᬗᬸᬧᬓᬭᬦᬶᬬ᭞​

​kuluarga nyane sane patut ngodag, patut kawengku olih Desa Adat pangupakarania​

​ᬚᬦ᭄ᬢᭀᬲ᭄ᬧᬸᬧᬸᬢ᭄ᬗᬩᬾᬦ᭄ᬲᭂᬓᬜ᭄ᬘᬦ᭄ᬧᬤ᭄ᬭᬸ ᬯᬾᬦ᭄ᬜ ᬦᬾᬧᬢᬸᬢ᭄ᬗᭂ ᬭᬜ᭄ᬚᬶᬂ ᬓᭂ ᬤᬾᬰᬅᬤᬢ᭄᭞​

​jantos puput (ngaben) sekancan padruwen nyane patut ngeranjing ke Desa Adat​

​ᬭᬶᬲᬫ᭄ᬧᬸᬦ᭄ᬲᬧᬺᬢᬾᬓᬜ᭟​

​risampun sapretekanya.​

​᭓᭞  ᬬᬾᬦ᭄ᬧ᭄ᬭᬤᭂᬓ᭄ᬭᬫᬘᬫ᭄ᬧᬸᬢ᭄᭞ ᬧᬸᬢᬸᬂ ᬓᭂ ᬢᬶᬩᬦ᭄ᬳᬦ᭄ᬢᬓᬲᬓᬾᬯᬦ᭄ᬢᭂᬦ᭄ᬓᬦ᭄ᬢᬸᬦ᭄ᬫᬤ᭄ᬭᬸ ᬯᬾᬓᬸᬮᬸᬯᬃᬕ᭞​

​(3)​ ​Yen prade krama camput (putung) ketiban antaka sakewanten kantun maduwe kuluarga​

​ᬤᬤᬶᬬ᭞ ᬧᬢᬸᬢ᭄ᬓᬲᬧᬺᬢᭂᬓᬚᬦ᭄ᬢᭀᬲ᭄ᬧᬸᬧᬸᬢ᭄ᬳᭀᬮᬶᬄᬓᬸᬮᬸᬳᬃᬕᬤᬤᬶᬳᬜᬦᬾ᭞ ᬲᭂᬓᬜ᭄ᬘᬦ᭄ᬧᬤ᭄ᬭᬸ ᬯᬾᬜ᭞​

​dadia, patut kasapreteka jantos puput olih kuluarga dadianyane, sekancan padruwenya​

​ᬗᬭᬜ᭄ᬚᬶᬂ ᬓᭂ ᬤᬤᬶᬬ᭟​

​ngeranjing ke dadia.​

​᭔᭞    ᬬᬦ᭄ᬧ᭄ᬭᬤᭂᬧᬭᬶᬦ᭄ᬤᬶᬓᬦ᭄ᬓᬭᬂᬓᬧᬸᬢᬸᬗᬦ᭄ᬗᭂ ᬫᭂᬢ᭄ᬯᬂ ᬯᬶᬘᬭᬧᬢᬸᬢ᭄ᬧᬭᬋᬫ᭄ᬧᭂᬦᭂ ᬧᬲ᭄᭞​

​(4)​ ​Yan prade parindikan karang kaputungan ngemetuang wicara patut pararem penepas​

​ᬯᬶᬘᬭ᭟​

​wicara.​

​ᬲᬃᬕᬄ᭞ ᭖᭟​

​SARGAH VI​

​ᬲᬸᬓᬺᬢᬢᬢᬧᬍᬫᬳᬦ᭄ᬤᬾᬰᬅᬤᬢ᭄᭟​

​SUKRETA TATA PALEMAHAN DESA ADAT​

​ᬧᬍᬢ᭄᭞ ᭑᭟​

​Palet 1​

​ᬳᬶᬦ᭄ᬤᬶᬓ᭄ᬢᬦᬄᬫᬶᬯᬄᬮᬶᬂᬓᬸᬗᬦ᭄ᬳᬮᬫ᭄ᬤᬾᬰᬅᬤᬢ᭄᭟​

​Indik Tanah Miwah Lingkungan Alam Desa Adat​

​ᬓᬧᬶᬂ ᭞ ᭑᭟​

​Kaping 1​

​ᬢᬦᬄᬤᬾᬰᬅᬤᬢ᭄᭟​

​Tanah Desa Adat​

​ᬧᬯᭀᬲ᭄᭞ ᭙᭗᭟​

​Pawos 97​

​ᬢᬦᬄᬧᬤ᭄ᬭᬸ ᬯᬾᬦ᭄ᬤᬾᬰᬅᬤᬢ᭄ᬓᬬᬸᬧᬸᬢᬶᬄᬳᬶᬂᬕᬶᬄ ᬧᬸᬦᬶᬓ᭝​

​Tanah padruwen Desa Adat Kayuputih inggih punika.​

​ᬳ᭞ ᬢᬦᬄᬓᬳ᭄ᬬᬗᬦ᭄ᬤᬾᬰᬅᬤᬢ᭄ᬮᬸᬳᬶᬭᬾ᭝​

​ha. Tanah Kahyangan Desa Adat luire :​

​᭑᭞  ᬢᬦᬄᬧᬸᬭᬫᬸᬦ᭄ᬤᬸᬓ᭄ᬤᬸᬯᬸᬃᬫᬮᬶᬂᬕᬄ᭞ ᭑᭓᭐᭐᭞ ᬏᬫ᭒᭞ ᬏᬲ᭞ ᬳ᭞ ᬏᬫ᭄᭞ ᬦᭀ᭞ ᭓᭐᭟​

​1)​ ​Tanah Pura Munduk Duwur malinggah 1.300 m2, SHM No. 30.​

​᭒᭞  ᬢᬦᬄᬧᬸᬭᬧᬸᬰᭂᬄ ᬫᬮᬶᬂᬕᬄ᭞ ᭖᭐᭐᭞ ᬏᬫ᭒᭞ ᬏᬲ᭞ ᬳ᭞ ᬏᬫ᭄᭞ ᬦᭀ᭞ ᭒᭕᭟​

​2)​ ​Tanah Pura Puseh malinggah 600 m2, SHM No. 25.​

​116​



​᭓᭞  ᬢᬦᬄᬧᬸᬭᬩᬮᬾᬅᬕᬸᬂ ᬫᬮᬶᬂᬕᬄ᭞ ᭑᭓᭖᭐᭞ ᬏᬫ᭒᭞ ᬏᬲ᭞ ᬳ᭞ ᬏᬫ᭄᭞ ᬦᭀ᭞ ᭒᭗᭟​

​3)​ ​Tanah Pura Baleagung malinggah 1.360m2, SHM No.27.​

​᭔᭞   ᬢᬦᬄᬧᬸᬭᬓᬗᬶᬦ᭄ᬫᬮᬶᬂᬕᬄ᭞ ᭘᭐᭐᭞ ᬏᬫ᭒᭞ ᬏᬲ᭞ ᬳ᭞ ᬏᬫ᭄᭞ ᬦᭀ᭞ ᭒᭘᭟​

​4)​ ​Tanah Pura Kangin malinggah 800m2, SHM No. 28.​

​᭕᭞   ᬢᬦᬄᬧᬸᬭᬤᬍᬫ᭄ᬫᬮᬶᬂᬕᬄ᭞ ᭗᭕᭐᭞ ᬏᬫ᭒᭞  ᬏᬲ᭞ ᬕ᭞ ᬏᬫ᭄᭞ ᬦᭀ᭞ ᭒᭖᭟​

​5)​ ​Tanah Pura Dalem malinggah 750 m2, SHM No. 26.​

​᭖᭞   ᬢᬦᬄᬧᬸᬭᬘᬸᬂᬓᬸᬩ᭄ᬫᬮᬶᬂᬕᬄ᭞ ᭖᭐᭐᭞ ᬏᬫ᭒᭞ ᬏᬲ᭞  ᬳ᭞ ᬏᬫ᭄᭞ ᬦᭀ᭞ ᭓᭙᭑᭟​

​6)​ ​Tanah Pura Cungkub malinggah 600m2, SHM No. 391.​

​᭗᭞ ᬢᬦᬄᬧᬸᬭᬮᬯᬗᬦ᭄ᬳᬕᬸᬂ ᬫᬮᬶᬂᬕᬄ᭞ ᭙᭐᭐᭞ ᬏᬫ᭓᭞ ᬏᬲ᭞ ᬳ᭞ ᬏᬫ᭄᭞ ᬦᭀ᭞ ᭒᭓᭟​

​7)​ ​Tanah Pura Lawangan Agung malinggah 900m2, SHM No. 23.​

​᭘᭞   ᬢᬦᬄᬧᬸᬭᬳᬸᬮᬸᬦ᭄ᬲᬸᬯᬶᬫᬮᬶᬂᬕᬄ᭞ ᭔᭐᭐᭞ ᬏᬫ᭒᭞ ᬏᬲ᭞ ᬳ᭞ ᬏᬫ᭄᭞ ᬦᭀ᭞ ᭑᭙᭒᭟​

​8)​ ​Tanah Pura Ulun Suwi malinggah 400m2, SHM No. 192.​

​᭙᭞  ᬢᬦᬄᬧᬸᬭᬧᬚᭂᬦᭂᬗᬦ᭄ᬫᬮᬶᬂᬕᬄ᭞ ᭘᭐᭞ ᬏᬫ᭒᭞ ᬏᬲ᭞ ᬳ᭞ ᬏᬫ᭄᭞ ᬦᭀ᭞ ᭑᭘᭙᭟​

​9)​ ​Tanah Pura Pejenengan malinggah 80m2, SHM No. 189.​

​᭑᭐᭞ ᬢᬦᬄᬧᬸᬭᬕᬸᬦᬸᬂ ᬳᬜᬃᬫᬮᬶᬂᬕᬄ᭞ ᭒᭐᭐᭞ ᬏᬫ᭒᭞ ᬏᬲ᭞ ᬳ᭞ ᬏᬫ᭄᭞ ᬦᭀ᭞​

​10)​​Tanah Pura Gunung Anyar malinggah 200 m2, SHM No.​

​ᬦ᭞ ᬢᬦᬄᬰᬾᬢ᭄ᬭᬮ᭄ᬯᬶᬭᬾ᭝​

​na. Tanah Setra luire :​

​᭑᭞  ᬢᬦᬄᬰᬾᬢ᭄ᬭᬕᭂ ᬤᬾᬫᬮᬶᬂᬕᬄ᭞ ᭓᭒᭐᭐᭞ ᬏᬫ᭒᭞ ᬏᬲ᭞ ᬳ᭞ ᬏᬫ᭄᭞ ᬦᭀ᭞ ᭑᭙᭐᭟​

​1)​ ​Tanah Setra Gede malinggah 3.200 m2, SHM No. 190.​

​᭒᭞  ᬢᬦᬄᬰᬢ᭄ᬭᬢᬸᬦᭀᬦ᭄ᬫᬮᬶᬂᬕᬄ᭞ ᭗᭑᭕᭞ ᬏᬫ᭒᭞ ᬏᬲ᭞ ᬳ᭞ ᬏᬫ᭄᭞ ᬦᭀ᭞ ᭑᭙᭑᭟​

​2)​ ​Tanah Setra Tunon malinggah 715 m2, SHM No. 191.​

​ᬘ᭞ ᬓᬭᬂᬳᬬᬳᬦ᭄ᬤᬾᬰᬮ᭄ᬯᬶᬭᬾ᭝​

​ca. Karang Ayahan Desa luire :​

​᭑᭞ ᬢᬦᬄᬲᬦᬾᬓᬳᬂ ᬕᬾᬦ᭄ᬕᭂᬦᬄᬧᬳᬸᬫᬳᬦ᭄ᬳᭀᬮᬶᬄᬓ᭄ᬭᬫᬤᬾᬰ᭟​

​1)​ ​Tanah sane keanggen genah paumahan olih Krama Desa.​

​᭒᭞  ᬢᬦᬄᬲᬦᬾᬓᬳᬂ ᬕᬾᬦ᭄ᬕᭂᬦᬂ ᬫᬳᬸᬢ᭄ᬲᬳᬳᭀᬮᬶᬄᬓ᭄ᬭᬫᬤᬾᬰ᭟​

​2)​ ​Tanah sane keanggen genah mautsaha olih Krama Desa.​

​118​



​ᬧᬍᬢ᭄᭞ ᭒᭟​

​Palet 2​

​ᬳᬶᬦ᭄ᬤᬶᬓ᭄ᬓᬭᬂᬫᬶᬯᬄᬢᭂᬕᬮ᭄᭟​

​Indik Karang miwah Tegal​

​ᬧᬯᭀᬲ᭄᭞ ᭙᭘᭟​

​Pawos 98​

​᭑᭞  ᬲᬳᬦ᭄ᬓᬭᬂᬧᬢᬸᬢ᭄᭝​

​(1)​ ​Sahanan Karang patut :​

​ᬳ᭞  ᬧᬲ᭄ᬢᬶᬓᬯᬓᭂ ᬲ᭄ᬳᬶᬧᬸᬦ᭄᭟​

​ha.  Pastika wates ipun.​

​ᬦ᭞   ᬫᬤ᭄ᬭᬸ ᬯᬾᬧᬫᭂᬤᬮ᭄᭟​

​na.  Madruwe pamedal.​

​ᬘ᭞  ᬓᬳᬶᬮᬶᬓᬶᬢ᭟​

​ca.  Kailikita​

​᭒᭞  ᬧᬗᭂᬫᭀᬂ ᬓᬭᬂᬤᬾᬰᬧᬢᬸᬢ᭄ᬗᬯᬢᭂᬲᬶᬦ᭄ᬓᬭᬂᬳᬶᬦᬸᬘᬧ᭄ᬳᬦ᭄ᬢᬸᬓ᭄ᬧᬕᭂ ᬳᬦ᭄ᬳᬸᬢᬯᬶᬢᭂ ᬫ᭄ᬩᭀᬓ᭄᭞​

​(2)​ ​Pangemong karang desa patut ngewatesin karang inucap antuk pagehan utawi tembok​

​ᬫᬂᬤᬧᬓᬦ᭄ᬢᭂᬜᬦᬾᬳᬲ᭄ᬭᬶ᭟​

​mangda pakantenyane asri.​

​᭓᭞  ᬯᬢᭂᬲ᭄ᬲᬶ ᬲᬶᬓᬮᬾᬃᬫᬶᬯᬄᬓᬗᬶᬦ᭄ᬧᬢᬸᬢ᭄ᬓᭂᬓᬃᬬᬦᬶᬦ᭄ᬳᬦ᭄ᬢᬸᬓ᭄ᬓ᭄ᬭᬫᬲᬦᬾᬗᭂᬫᭀᬂ ᬓᬭᬂ᭞​

​(3)​ ​Wates sisi kaler miwah kangin patut kekaryanin antuk krama sane ngemong karang​

​ᬳᬶᬦᬸᬘᬧ᭄ᬫᬦᬸᬢ᭄ᬤᬺᬲᬢᬯᬢᭂᬲ᭄ᬧᬸᬦᬶᬓᬫᭂᬯᬲ᭄ᬢᬕᭂ ᬕᬍᬂᬓᭂ ᬮᬸᬯᬦ᭄᭟​

​inucap manut dresta wates punika mewasta gegaleng keluan.​

​᭔᭞    ᬢᭂᬩᬳᬸᬢᬯᬶᬘᬭᬶᬓ᭄ᬫᬶ ᬯᬄᬢᬦᬄᬧᬤ᭄ᬭᬸ ᬯᬾᬦ᭄ᬗᭂ ᬭᬕ᭞ ᬯᬢᭂᬲ᭄ᬲᬶ ᬲᬶᬓᭂ ᬮᭀᬤ᭄ᬫᬶᬯᬄᬓᬳᬸᬄᬧᬢᬸᬢ᭄᭞​

​(4)​ ​Teba utawi carik miwah tanah padruwen ngeraga, wates sisi kelod miwah kauh patut​

​ᬓᭂ ᬓᬃᬬᬦᬶᬦ᭄ᬯᬢᭂ ᬲ᭄ᬳᭀᬮᬶᬄᬲᬂᬫᬤ᭄ᬭᬸ ᬯᬾᬢᬦᬂᬳᬶᬦᬸᬘᬧ᭄᭞ ᬧᬸᬦᬶᬓᬫᭂᬯᬲ᭄ᬢᬕᭂ ᬕᬍᬂᬓᭂ ᬢᭂ ᬩᬾᬦ᭄᭟​

​kekaryanin wates olih sang madruwe tanah inucap, punika mewasta gegaleng keteben.​

​᭕᭞   ᬧ᭄ᬭᬤᭂᬓᭂ ᬭᬲᬬᬂ ᬧᬕᭂ ᬳᬦ᭄ᬳᬸᬢᬯᬶᬢᬾᬫ᭄ᬩᭀᬓ᭄ᬳᬶᬦᬸᬘᬧ᭄ᬗᭂᬍᬓᬶᬤᬶᬦ᭄᭞ ᬬᬦᬧᬤᬳᬃᬰᬧᭂᬜᬤᬶᬗᬾ᭞​

​(5)​ ​Prade kerasayang pagehan utawi tembok inucap ngelikadin, yan pada arsa penyandinge,​

​ᬓᬾᬗᬶᬦ᭄ᬯᬢᭂ ᬲᬾᬗᬂ ᬕᬾᬦ᭄ᬧᬶ ᬗᭂᬢ᭄ᬓᬯᬦ᭄ᬢᭂᬦ᭄ᬓᭂ ᬲᬓ᭄ᬲᬶ ᬳᬦ᭄ᬢᬸᬓ᭄ᬧ᭄ᬭᬚᬸᬭᬸᬤᬾᬰᬅᬤᬢ᭄ᬳᬸᬢᬯᬶᬘᬶᬄᬦ᭞​

​kengin watese nganggen pinget kewanten kesaksi antuk Prajuru Desa Adat utawi cihna​

​ᬧᬮ᭄᭟​

​Pal.​

​᭖᭞   ᬧ᭄ᬭᬤᭂᬯᬾᬦ᭄ᬢᭂᬦ᭄ᬓᬭᬂᬓᭂ ᬩᭂ ᬩᭂᬂᬫᬂᬤᬓᬳᬸᬢ᭄ᬲᬳᬬᬂ ᬯᬾᬦ᭄ᬢᭂᬦ᭄ᬫᬃᬕᬶᬦ᭄ᬜ ᬦᬾ᭟​

​(6)​ ​Prade wenten karang kebebeng mangda kautsahayang wenten margin nyane.​

​ᬧᬯᭀᬲ᭄᭞ ᭙᭙᭟​

​Pawos 99​

​᭑᭞  ᬲᬶᬦᬮᬶᬄᬢᬸᬂ ᬕᬶᬮ᭄ᬓ᭄ᬭᬫᬤᬾᬰᬢᬦ᭄ᬯᭂᬦᬂ ᭝​

​(1)​ ​Sinalih tunggil Krama Desa tan wenang :​

​ᬳ᭞  ᬗᬮᬄᬳᬮᬄᬫᬃᬕᬶ ᭞ ᬢᭂᬕᬮ᭄᭞ ᬘᬭᬶᬓ᭄᭞ ᬓᬭᬂᬤᬾᬰᬮᬦ᭄ᬲᬦᬾᬲᬶᬳᭀᬲᬦ᭄᭟​

​ha.  Ngalah-alah margi, tegal, carik, karang desa lan sane siosan.​

​ᬦ᭞  ᬗᬮᬄᬳᬮᬄᬓᬭᬂᬢᭂᬕᬓ᭄ᬓᬳ᭄ᬬᬗᬦ᭄᭞ ᬰᬾᬢ᭄ᬭᬮᬦ᭄ᬲᭂᬦᬜ᭄ᬘᬦ᭄ᬢᭂᬕᬓ᭄ᬲᬶ ᬦᬂ ᬕᭂᬄ ᬲᬸᬘᬶ᭟​

​na.  Ngalah-alah karang tegak Kahyangan, Setra lan sekancan tegak sinanggeh Suci.​

​ᬘ᭞ ᬗᬤᬾᬳᬂ ᬳᬸᬢᬯᬶᬗᬤᭀᬮ᭄ᬓᬭᬂᬳᬬᬳᬦ᭄ᬤᬾᬰ᭟​

​ca.   Ngadeang utawi ngadol karang ayahan desa.​

​ᬭ᭞  ᬗᭂᬫ᭄ᬩᬳᬂ ᬢᭀᬬᬯᬶᬢ᭄ᬩᬤᬯᭂᬯᬗᬸᬦ᭄᭞ ᬧᬲᬶᬭᬫᬦ᭄᭞ ᬓᬓᬸᬲ᭄᭞ ᬧᭂᬯᬋᬕᬦ᭄ᬳᬸᬢᬯᬶ᭞​

​ra.​ ​Ngembahang toya wit bada wewangunan, pasiraman, kakus, pewaregan utawi​

​ᬲᬦᬾᬢᬶᬳᭀᬲᬦ᭄ᬓᭂ ᬧᭂᬓᬭᬗᬦ᭄᭞ ᬫᬃᬕᬶᬳᬸᬢᬯᬶᬓᭂ ᬧᬳᬸᬫᬳᬦ᭄ᬓ᭄ᬭᬫᬢᬶᬳᭀᬲ᭄᭟​

​sane tiosan ke pekarangan, margi utawi ke paumahan krama tios.​

​᭒᭞   ᬓ᭄ᬭᬫᬤᬾᬰᬲᬦᬾᬢᬦ᭄ᬫᬦᬸᬢ᭄ᬭᬶᬂᬅᬚᭂᬂᬯᭂᬦᬂᬓᭂ ᬦᬶᬧᬫᬶᬤᬦ᭄ᬤᬫᬦᬸᬢ᭄ᬭᬶᬂᬲᭀᬃ ᭝​

​(2)​ ​Krama Desa sane tan manut ring ajeng wenang keni pamidanda manut ring sor :​

​ᬳ᭞  ᬧᬢᬸᬢ᭄ᬗᭂ ᬯᬮᬶᬳᬂ ᬲᬦᬾᬓᭂ ᬳᬮᬄᬳᬮᬄᬫᬶᬯᬄᬓᭂ ᬦᬶᬧᬫᬶᬤᬦ᭄ᬤᬫᬦᬸᬢ᭄ᬧᬭᬋᬫ᭄᭟​

​ha.  Patut ngewaliang sane kealah-alah miwah keni pamidanda manut pararem.​

​ᬦ᭞   ᬧ᭄ᬭᬤᭂᬲᬦᬾᬓᭂ ᬳᬮᬄᬳᬮᬄᬓᬭᬂᬓᬳ᭄ᬬᬗᬦ᭄ᬤᬾᬰ᭞ ᬢᭀᬳᬶᬲ᭄ᬤᬦ᭄ᬤᬲᭂᬓᬤᬶᬭᬶᬂ ᬅᬚᭂᬂ᭟​

​na.  Prade sane kealah-alah karang Kahyangan Desa, tios danda sekading ring ajeng​

​ᬢᬍᬃᬫᬯᭂᬯᭂᬄᬧᭂᬜᬗᬲ᭄ᬓᬭᬢᬦᬄᬓᬳ᭄ᬬᬗᬦ᭄ᬲᬦᬾᬓᭂ ᬳᬮᬄᬳᬮᬄ᭟​

​taler maweweh penyangaskara tanah Kahyangan sane kealah-alah.​

​ᬧᬯᭀᬲ᭄᭞ ᭑᭐᭐᭟​

​Pawos 100​

​᭑᭞  ᬓ᭄ᬭᬫᬤᬾᬰᬅᬤᬢ᭄ᬲᬦᬾᬗᭂᬦ᭄ᬢᭀᬲᬶᬦ᭄ᬓᬩ᭄ᬯᬢᬦ᭄ᬮᬦ᭄ᬲ᭄ᬯ ᬥᬶᬓᬭᬳᬦ᭄ᬢᬸᬓ᭄ᬓᬭᬂᬳᬬᬳᬦ᭄ᬤᬾᬰ᭞​

​(1)​ ​Krama Desa Adat sane ngentosin kabuatan lan swadikara antuk karang Ayahan Desa​

​ᬳᬤᬢ᭄ᬧᬢᬸᬢ᭄ᬫᬲᬤᭀᬓ᭄ᬭᬶᬂᬧ᭄ᬭᬚᬸᬭᬸᬤᬾᬰᬅᬤᬢ᭄᭟​

​Adat patut mesadok ring Prajuru Desa Adat.​

​᭒᭞‌ ‌ ᬗᬦ᭄ᬢᭀᬲᬶᬂ ᬓᬩ᭄ᬯᬢᬦ᭄ᬮᬦ᭄ᬲ᭄ᬯ ᬥᬶᬓᬭᬳᬦ᭄ᬢᬸᬓ᭄ᬓᬭᬂᬳᬬᬳᬦ᭄ᬤᬾᬰᬅᬤᬢ᭄ᬧᬢᬸᬢ᭄ᬫᬚᬮᬭᬦ᭄᭞​

​(2)​ ​Ngentosing kabuatan lan swadikara antuk karang Ayahan Desa Adat patut majalaran​

​ᬧᬭᬸᬫᬦ᭄ᬤᬾᬰᬅᬤᬢ᭄᭟​

​Paruman Desa Adat.​

​᭓᭞  ᬓᬭᬂᬳᬬᬳᬦ᭄ᬤᬾᬰᬅᬤᬢ᭄ᬲᬦᬾᬓᬕᭂ ᬦ᭄ᬢᭀᬲᬶᬦ᭄ᬓᬩ᭄ᬯᬢᬦ᭄ᬜ ᬦᬾᬳᬦ᭄ᬢᬸᬓ᭄ᬓ᭄ᬭᬫᬢᬶᬳᭀᬲ᭄᭞ ᬓᭂ ᬳᬂ ᬕᬾᬦ᭄᭞​

​(3)​ ​Karang Ayahan Desa Adat sane kagentosin kabuatan nyane antuk krama tios, keanggen​

​ᬳᬸᬢ᭄ᬲᬳᬲᬦᬾᬤᬶᬓᭀᬦ᭄ᬢ᭄ᬭᬓᬦ᭄ᬧᬢᬸᬢ᭄ᬗᬢᬸᬭᬂᬧᬶᬓᭀᬮᬶᬄᬤᬸᬫ᭄ᬧᬤᬭᬶᬂ ᬤᬾᬰᬅᬤᬢ᭄ᬫᬦᬸᬢ᭄᭞​

​utsaha sane di kotrakkan patut ngaturang pikolih dum pada ring Desa Adat manut​

​ᬧᬭᬋᬫ᭄᭟​

​Pararem.​

​ᬧᬯᭀᬲ᭄᭞ ᭑᭐᭑᭟​

​Pawos 101​

​ᬓᬭᬂᬳᬬᬳᬦ᭄ᬤᬾᬰᬲᬦᬾᬢᭂᬦ᭄ᬓᭂᬳᬬᬳᬂ ᬳᬦ᭄ᬢᬸᬓ᭄ᬓ᭄ᬭᬫᬲᬦᬶᬲ᭄ᬢᬦᬶᬬ᭞ ᭕᭞ ᬮᬶᬫᬂᬯᬃᬰᬯᭂᬦᬂ ᭞​

​Karang Ayahan Desa sane ten keayahang antuk krama sanistania 5 (limang) warsa wenang​

​ᬓᬤ᭄ᬭᬸ ᬯᬾᬳᬦ᭄ᬢᬸᬓ᭄ᬤᬾᬰᬅᬤᬢ᭄᭟​

​kadruwe antuk Desa Adat.​

​ᬧᬍᬢ᭄᭞ ᭓᭟​

​Palet 3​

​ᬳᬶᬦ᭄ᬤᬶᬓ᭄ᬯᭂ ᬯᬗᬸᬦ᭄᭞ ᬯᭂᬯᬮᬸᬗᬦ᭄᭞ ᬫᬶᬯᬄᬧᭂᬧᬬᭀᬦ᭄᭟​

​Indik Wewangunan, Wewalungan, miwah Pepayonan​

​ᬓᬧᬶᬂ ᭞ ᭑᭟​

​Kaping 1​

​ᬯᭂᬯᬗᬸᬦ᭄᭟​

​Wewangunan​

​ᬧᬯᭀᬲ᭄᭞ ᭑᭐᭒᭟​

​Pawos 102​

​᭑᭞  ᬲᬶᬦᬮᬶᬄᬢᬸᬂ ᬕᬶᬮ᭄ᬓ᭄ᬭᬫᬲᬦᬾᬧᬘᬂᬗᭂᬯᬗᬸᬦ᭄ᬧᬢᬸᬢ᭄᭝​

​(1)​ ​Sinalih tunggil krama sane pacang ngewangunan patut :​

​ᬳ᭞  ᬫᭂᬲᬤᭀᬓ᭄ᬭᬶᬂᬧ᭄ᬫᬚᬸᬭᬸᬤᬾᬰᬧ᭄ᬭᬤᭂᬯᭂᬯᬗᬸᬦᬦᬾᬗᭂᬦᬶᬦᬶᬦ᭄ᬯᬢᭂᬲ᭄ᬳᬸᬢᬯᬶᬫᬃᬕ᭞​

​ha. Mesadok ring Prajuru Desa prade wewangunane ngeninin wates utawi marga,​

​ᬲᬤᬸᬭᬸᬂᬓᭂ ᬤᬤᭀᬲᬂᬢᬦ᭄ᬓᬾᬗᬶᬦ᭄ᬯᭂ ᬯᬗᬸᬦ᭄᭟​

​sadurung kedadosang tan kengin wewangun.​

​ᬦ᭞  ᬗᬂ ᬕᬾᬳᬲ᭄ᬢᬩᬸᬫᬶᬫᬶᬯᬄᬕᭂ ᬕᬸᬮᬓ᭄ᬲᬦᬶᬲ᭄ᬢᬦᬶᬬᬭᬶᬂ ᬧᬢᬶᬢᬶᬲ᭄ᬦᬶᬲ᭄ᬓᬮ᭟​

​na.  Ngange asta bumi miwah gegulak sanistania ring patitis niskala.​

​ᬘ᭞  ᬢᬦ᭄ᬧᬢᬸᬢ᭄ᬜ ᬬᬸᬩᬶ ᬦ᭄ᬧᬶ ᬲᬕ᭟​

​ca.  Tan patut nyayubin pisaga.​

​ᬭ᭞  ᬯᬢᭂᬲ᭄ᬯᬯᬗᬸᬦ᭄ᬲᭂᬦᬶᬲ᭄ᬢᬦᬶᬬᬳᬤᭂᬧᬲᬓᬶᬂᬢᭂ ᬧᬶᬳᬦ᭄ᬫᬃᬕᬶ᭟​

​ra.​ ​Wates wewangunan senistania adepa saking tepian margi.​

​᭒᭞  ᬧ᭄ᬭᬤᭂᬯᭂᬯᬗᬸᬦᬦᬾᬜᬬᬸᬩᬶ ᬦ᭄᭞ ᬩᬶᬮᬶᬄᬩᬶ ᬮᬶᬄ ᬢᬾᬫ᭄ᬩᭀᬓᬾᬢᭂᬗᬳᬶᬂᬯᬢᭂᬲ᭄ᬭᬶᬲᬫ᭄ᬧᬸᬦ᭄ᬓᭂ ᬯᬭ᭞​

​(2)​ ​Prade wewangunane nyayubin, bilih-bilih temboke tengahing wates risampun kewara​

​ᬲᬂᬫᬤᬾᬯᬸᬓᬭᬂᬯᭂᬦᬂ ᭝​

​sang madewu karang wenang :​

​ᬳ᭞  ᬓᭂ ᬲᬤᭀᬓᬂ ᬭᬶᬂ ᬧ᭄ᬭᬚᬸᬭᬸ᭟​

​ha.  Kesadokang ring Prajuru.​

​ᬦ᭞  ᬓᬧᬶᬤᬦ᭄ᬤᬫᬦᬸᬢ᭄ᬧᬭᬋᬫ᭄ᬲᬳᬢᬾᬫ᭄ᬩᭀᬓ᭄ᬳᬶᬦᬸᬘᬧ᭄ᬓᬕᬸᬩᬃᬳᭀᬮᬶᬄᬲᬂᬫᬤ᭄ᬭᬸ ᬯᬾᬢᬸᬃᬢᬦ᭄᭞​

​na.  Kapidanda manut pararem saha tembok inucap kagubar olih sang madruwe tur tan​

​ᬧᭀᬮᬶᬄᬧ᭄ᬭᬩᬾᬬ᭟​

​polih prabea.​

​ᬧᬯᭀᬲ᭄᭞ ᭑᭐᭓᭟​

​Pawos 103​

​᭑᭞  ᬓ᭄ᬭᬫᬢᬫᬶᬬᬸᬯᬶᬳᬤᬶᬦ᭄ᬢᬫ᭄ᬬᬸᬲᬦᬾᬧᬘᬂᬗᭂᬯᬗᬸᬦ᭄ᬭᬶᬂᬯᭂᬯᬶᬤᬗᬦ᭄ᬤᬾᬰᬅᬤᬢ᭄ᬧᬢᬸᬢ᭄᭞​

​(1)​ ​Krama Tamiu wiadin Tamiu sane pacang ngewangun ring wewidangan Desa Adat patut​

​ᬫᭂᬲᬤᭀᬓ᭄ᬭᬶᬂᬧ᭄ᬭᬚᬸᬭᬸᬳᬦ᭄ᬢᬸᬓ᭄ᬓᬩ᭄ᬯᬢᬦ᭄ᬮᬦ᭄ᬓᬯᬶᬕᬸᬦᬜᬦᬾ᭟​

​mesadok ring Prajuru antuk kabuatan lan kawigunanyane.​

​᭒᭄  ᬲᬂᬗᭂᬯᬗᬸᬦ᭄ᬯᭂ ᬯᬗᬸᬦ᭄ᬭᬶᬂᬯᭂᬯᬶᬤᬗᬦ᭄ᬤᬾᬰᬅᬤᬢ᭄ᬧᬢᬸᬢ᭄ᬗᬢᬸᬭᬂᬧᬸᬦᬶᬬ᭞​

​(2)​ ​Sang ngewangun wewangunan ring wewidangan Desa Adat patut ngaturang punia​

​ᬫᬦᬸᬢ᭄ᬓᬳᬶᬕᬸᬫᬦ᭄᭟​

​manut kaiguman.​

​ᬧᬯᭀᬲ᭄᭞ ᭑᭐᭔᭟​

​Pawos 104​

​᭑᭞  ᬢᬫ᭄ᬬᬸᬢᬦ᭄ᬓᬾᬗᬶᬦ᭄ᬗᭂ ᬯᬗᬸᬦ᭄ᬕᭂ ᬦᬄᬳᬶᬩᬤᬄᬭᬶᬂ ᬧᬍᬫᬳᬦ᭄ᬯᭂ ᬯᬶᬤᬗᬦ᭄ᬤᬾᬰᬅᬤᬢ᭄᭟​

​(1)​ ​Tamiu tan kangin ngewangun genah ibadah ring palemahan wewidangan Desa Adat.​

​᭒᭞  ᬓ᭄ᬭᬫᬤᬾᬰᬅᬤᬢ᭄ᬮᬦ᭄ᬓ᭄ᬭᬫᬢᬫ᭄ᬬᬸᬢᬦ᭄ᬓᭂᬗᬶᬦ᭄ᬗᭂ ᬯᬗᬸᬦ᭄ᬳᬲ᭄ᬭᬫ᭄ᬳᬸᬢᬯᬶᬧᬭᬳ᭄ᬬᬗᬦ᭄᭞​

​(2)​ ​Krama Desa Adat lan Krama Tamiu tan kengin ngewangun Ashram utawi Parahyangan​

​ᬦᭀᬦ᭄ᬤᬺᬲ᭄ᬢᬩᬮᬶᬭᬶᬂ ᬧᬍᬳᬦ᭄ᬯᭂ ᬯᬶᬤᬗᬦ᭄ᬤᬾᬰᬅᬤᬢ᭄᭟​

​non dresta Bali ring palemahan wewidangan Desa Adat.​

​ᬓᬧᬶᬂ ᭞ ᭒᭟​

​Kaping 2​

​ᬯᭂᬯᬮᬸᬗᬦ᭄᭟​

​Wewalungan​

​ᬧᬯᭀᬲ᭄᭞ ᭑᭐᭕᭟​

​Pawos 105​

​᭑᭞  ᬓ᭄ᬭᬫᬤᬾᬰᬲᬦᬾᬫᬶᬳᬭᬲᬮᬸᬯᬶᬭᬶᬂ ᬯᭂᬯᬮᬸᬗᬦ᭄ᬲᬬᬕ᭄ᬦᭂ ᬕᬸᬮ᭄᭞ ᬗᭂᬮᭀᬕᭀᬃ ᬫᬂᬤᬢᬦ᭄ᬫᭂᬤᬮ᭄᭞​

​(1)​ ​Krama desa sane miara saluiring wewalungan sayag negul, ngelogor mangda tan medal​

​ᬓᭂ ᬫᬃᬕᬶᬦᬾᬗᭂᬭᬸᬲᬓᬶᬦ᭄ᬓᬭᬂᬳᬸᬢᬯᬶᬧᭂᬳᬩ᭄ᬬᬦ᭄ᬓ᭄ᬭᬫᬢᬶᬬᭀᬲ᭄᭟​

​kemargine ngerusakin karang utawi peabian krama tios.​

​᭒᭞  ᬯᭂᬯᬮᬸᬗᬦ᭄ᬲᬦᬾᬫᭂᬮᬸ ᬫ᭄ᬩᬃᬳᬸᬢᬯᬶᬗᭂ ᬮᬾᬩ᭄ᬫᬯᬲ᭄ᬢᬸᬗᭂᬭᬸᬲᬓ᭄ᬢᭂ ᬢᬦ᭄ᬤᬸᬭᬦ᭄ᬳᬸᬢᬯᬶᬤ᭄ᬭᬸ ᬯᬾᬦ᭄᭞​

​(2)​ ​Wewalungan sane melumbar utawi ngeleb mawastu ngerusak tetanduran utawi druwen​

​ᬓ᭄ᬭᬫᬢᬶᬳᭀᬲ᭄ᬭᬶᬲᬫ᭄ᬧᬸᬦ᭄ᬓᭂ ᬯᬭᬄᬓᬗᬶᬦ᭄ᬓᭂᬢᬩᬦ᭄᭞ ᬲᬂᬤ᭄ᬭᬸ ᬯᬾᬯᭂᬯᬮᬸᬗᬦ᭄ᬯᭂᬦᬂ ᭞​

​krama tios risampun kewarah kengin ketaban, sang madruwe wewalungan wenang​

​ᬓᬧᬶᬤᬦ᭄ᬤᬲᬳᬗᭂᬯᬮᬶᬳᬂ ᬧ᭄ᬭᬩᬾᬬᬲᬦᬾᬓᬭᬸᬲᬓ᭄ᬫᬦᬸᬢ᭄ᬧᬳᬶᬕᬸᬫᬦ᭄᭟​

​kapidanda saha ngewaliang prabea sane karusak manut paiugaman.​

​᭓᭞  ᬧ᭄ᬭᬤᭂᬚᬦ᭄ᬢᭀᬲ᭄ᬗᭂᬍᬢᭂᬳᬶᬦ᭄ᬢᭂᬕᬓ᭄ᬲᬸᬘᬶᬫᬶᬦᬓᬤᬶᬧᬫᭂᬭᬚᬦ᭄ᬭᬶᬲᬫ᭄ᬧᬸᬦ᭄ᬓᬧᬭᬶᬢᬢᬲ᭄ᬳᬦ᭄ᬢᬸᬓ᭄᭞​

​(3)​ ​Prade jantos ngeletehin tegak Suci minakadi Pamerajan risampun kaparitatas antuk​

​ᬧ᭄ᬭᬚᬸᬭᬸᬤᬾᬰᬯᭂᬦᬂᬂ ᬓᭂ ᬤᬦ᭄ᬤᬫ᭄ᬭᬬᬲ᭄ᬘᬶᬢᬫᬦᬸᬢ᭄ᬤᬺᬲ᭄ᬢ᭟​

​Prajuru Desa wenang sang kedanda mryascita manut dresta.​

​ᬧᬯᭀᬲ᭄᭞ ᭑᭐᭖᭟​

​Pawos 106​

​᭑᭞  ᬓ᭄ᬭᬫᬢᬦ᭄ᬯᭂᬦᬂ ᭝​

​(1)​ ​Krama tan wenang :​

​ᬳ᭞  ᬫᭂᬤᬶᬮ᭄ᬲᬳᬦ᭄ᬫᬦᬸᬓ᭄ᬳᬸᬢᬯᬶᬲᬢᭀᬭᬂᬯᭂᬯᬶᬤᬗᬦ᭄ᬤᬾᬰᬅᬤᬢ᭄᭟​

​ha.  Medil sahanan manuk utawi sato ring wewidangan Desa Adat.​

​ᬦ᭞  ᬜᭂ ᬢ᭄ᬭᬸ ᬫ᭄ᬮᬦ᭄ᬳᬸᬢᬯᬶᬦᬸᬩᬲᬳᬦ᭄ᬫᬶᬦᬭᬶᬂ ᬢᭂᬮᬩᬄ᭞ ᬢᬸᬓᬤ᭄ᬫᬶᬯᬄᬲᬯᬄᬭᬶᬂ ᭞​

​na.  Nyetrum lan utawi nuba sahanan mina ring telabah, tukad miwah sawah ring​

​ᬯᭂᬯᬶᬤᬗᬦ᭄ᬤᬾᬰᬅᬤᬢ᭄᭟​

​wewidangan Desa Adat.​

​᭒᭞   ᬓ᭄ᬭᬫᬲᬦᬾᬫᬫᬸᬭᬸᬕ᭄ᬓᭂ ᬘᬧ᭄ᬭᬶᬂ ᬅᬚᭂᬂᬧᬢᬸᬢ᭄ᬓᬧᬶᬤᬦ᭄ᬤᬫᬦᬸᬢ᭄ᬧᬭᬋᬫ᭄᭟​

​(2)​ ​Krama sane mamurug kecap ring ajeng patut kapidanda manut pararem.​

​ᬓᬧᬶᬂ ᭞ ᭓᭟​

​Kaping 3​

​ᬧᭂᬧᬬᭀᬦ᭄᭟​

​Pepayonan​

​ᬧᬯᭀᬲ᭄᭞ ᭑᭐᭗᭟​

​Pawos 107​

​᭑᭞  ᬗᬯᬶᬢ᭄ᬦᬦ᭄ᬤᬸᬃᬧᭂᬧᬬᭀᬦ᭄ᬢᬦᭂᬫ᭄ᬢᬸᬳᬸᬄᬧᬢᬸᬢᬳᬤᭂᬧᬅᬕᬸᬂ ᭞ ᭒᭞᭕᭞ ᬫᬾᬢᭂᬃ᭞ ᬗᭂᬚᭂᬭᭀᬳᬂ ᬲᬓᬶᬂ᭞​

​(1)​ ​Ngawit nandur pepayonan tanem tuuh patut adepa agung (2.5 meter) ngejeroang saking​

​ᬯᬢᭂᬲ᭄ᬢᬸᬃᬧ᭄ᬭᬤᭂᬗᭂᬮᬶᬯᬢ᭄ᬯᭂ ᬦᬂᬓᬲᭂᬧᬢ᭄ᬕᬦ᭄ᬢᬸᬗᬶᬦ᭄᭟​

​wates tur prade ngeliwat wates wenang kasepat gantungin.​

​᭒᭞  ᬬᬾᬦᬶᬂᬯᬾᬦ᭄ᬢᭂᬦ᭄ᬢᭂ ᬢᬦ᭄ᬤᬸᬭᬦ᭄ᬗᬸᬓᬸᬩᬶ ᬦ᭄ᬲᭂᬫᬮᬶᬳᭂ ᬫᭂᬯᬲ᭄ᬢᬸᬫᬬᬦᬶᬦ᭄ᬓᬧᬶᬲᬕᬧᬢᬸᬢ᭄ᬓᭂ ᬯᬭ᭞​

​(2)​ ​Yening wenten tetanduran ngukubin semalihe mewastu mayanin ka pisaga patut kewara​

​ᬳᬦ᭄ᬢᬸᬓ᭄ᬧᬳᬶᬕᬸᬫᬦ᭄ᬧᬶᬂ ᬅᬚᭂᬂᬫᬂᬤ᭄ᬧ᭄ᬭᬲᬶᬤᬲᬂᬦᭂᬭᬸᬯᭂᬦᬂ ᬯᬶᬢ᭄ᬗᭂ ᬭᬩᬄᬳᬸᬢᬯᬶᬦᭀᬢᭀᬃ ᭟​

​antuk paiguman ping ajeng mangda prasida sang neruwenang wit ngerabah utawi notor.​

​᭓᭞  ᬧ᭄ᬭᬤᭂᬲᬫ᭄ᬧᬸᬦ᭄ᬓᭂ ᬯᬭᬢᬍᬃᬢᬦ᭄ᬯᬾᬦ᭄ᬢᭂ ᬦ᭄ᬳᬸᬢ᭄ᬲᬳᬲᬂᬦ᭄ᬭᬸ ᬯᬾᬦᬂ ᬯᬶᬢ᭄ᬲᬂᬓᬚᭂᬭᬶᬳᬂ ᭞​

​(3)​ ​Prade sampun kewara taler tan wenten utsaha sang neruwenang wit sangkajerihang​

​ᬯᭂᬦ᭄ᬜ ᬤᭀᬓᬂ ᬭᬶᬂ ᬧ᭄ᬭᬚᬸᬭᬸᬅᬤᬢ᭄᭟​

​wenan nyadokang ring Prajuru Adat.​

​᭔᭞   ᬬᬾᬦᬶᬂᬚᬦ᭄ᬢᭀᬲ᭄ᬧᬶᬂ ᭞ ᭓᭞ ᬢᬶᬕᬜᬤᭀᬓᬂ ᬢᬍᬃᬤᬸᬭᬸᬂᬓᭂ ᬋᬩᬄ᭞ ᬲᬂᬜᬤᭀᬓᬂ ᬯᭂᬦᬂ ᭞​

​(4)​ ​Yening jantos ping 3 (tiga) nyadokang taler durung kerebah, sang nyadokang wenang​

​ᬗᭂᬋᬩᬄᬳᬸᬢᬯᬶᬦᭀᬢᭀᬃ ᬓᭂ ᬲᬓ᭄ᬲᬶ ᬳᭀᬮᬶᬄᬧ᭄ᬭᬚᬸᬭᬸᬢᬸᬃᬧᬢᬶᬦ᭄ᬧᭂᬧᬬᭀᬦ᭄ᬳᬶᬦᬸᬘᬧ᭄ᬧᬢᬸᬢ᭄ᬓᬤ᭄ᬭᬸ ᬯᬾ᭟​

​᭞᭞​​ngerabah utawi notor kesaksi olih Prajuru tur​​patin pepayonan inucap patut ka druwe​

​ᬳᭀᬮᬶᬄᬤᬾᬰᬅᬤᬢ᭄᭟​

​olih Desa Adat.​

​ᬧᬯᭀᬲ᭄᭞ ᭑᭐᭘᭟​

​Pawos 108​

​᭑᭞  ᬢᬦ᭄ᬓᬯᭂᬦᬗᬦ᭄ᬗᭂ ᬋᬩᬄᬢᬦᭂᬫ᭄ᬢᬸᬯᬸᬄᬭᬶᬂ ᬫᬃᬕᬶᬲᬦᬾᬗᬯᬶᬦᬂ ᬯᭂᬯᬶᬤᬗᬦ᭄᭞​

​(1)​ ​Tan kawenangan ngerebah tanem tuwuh ring margi sane ngawinang wewidangan​

​ᬤᬾᬰᬦᬾᬳᬲ᭄ᬭᬶᬧᭂᬲᬤᭀᬓ᭄ᬮᬦ᭄ᬓᬾᬗᬶᬦ᭄ᬳᭀᬮᬶᬄᬧ᭄ᬭᬚᬸᬭᬸ᭟​

​desane asri tan pesadok lan kengin olih Prajuru.​

​᭒᭞  ᬢᬦ᭄ᬯᭂᬦᬂ ᬦᬦ᭄ᬤᬸᬃᬲᬳᬦ᭄ᬢᭂᬢᬦ᭄ᬤᬸᬭᬦ᭄ᬭᬶᬂᬲᬶᬲᬶᬫᬃᬕᬶᬅᬮᬶᬢ᭄᭞ ᬕᬂ ᭞ ᬳᬸᬢᬯᬶᬢᭂᬮᬚᬓᬦ᭄ᬲᬶ ᬲᬶᬦ᭄᭞​

​(2)​ ​Tan wenang nandur sahanan tetanduran ring sisi margi alit (gang) utawi telajakan sisin​

​ᬧᬜᭂᬂ ᬓᭂᬃᬲᬦᬾᬫᭂᬓᬃᬤᬶᬫᬃᬕᬶᬘᬸᬧᬶᬢ᭄᭟​

​penyengker sane mekardi margi cupit.​

​ᬧᬍᬢ᭄᭞ ᭔᭟​

​Palet 4​

​ᬳᬶᬦ᭄ᬤᬶᬓ᭄ᬓᬯᬲᬦ᭄ᬧᭂᬃ ᬤᬾᬰᬳᬦ᭄ᬤᬾᬰᬅᬤᬢ᭄᭟​

​Indik​​Kawasan Perdesaan​​Desa Adat​

​ᬓᬧᬶᬂ ᭞ ᭑᭟​

​Kaping 1​

​ᬗᭂᬍᬲ᭄ᬢᬭᬶᬳᬂ ᬧᬍᬫᬳᬦ᭄ᬫᬶᬯᬄᬓᬯᬲᬦ᭄ᬧᭂᬃ ᬤᬾᬰᬳᬦ᭄ᬤᬾᬰᬅᬤᬢ᭄᭟​

​Ngelestariang Palemahan miwah​​Kawasan Perdesaan​​Desa​​Adat​

​ᬧᬯᭀᬲ᭄᭞ ᭑᭐᭙᭟​

​Pawos 109​

​᭑᭞  ᬗᭂᬍᬲ᭄ᬢᬭᬶᬳᬂ ᬤᬾᬰᬅᬤᬢ᭄ᬓᬧᭂᬢᬶᬢᬶᬲ᭄ᬳᬦ᭄ᬢᬸᬓ᭄ᬗᬃᬤᬶ᭝​

​(1)​ ​Ngelestariang Desa Adat kapetitis antuk ngardi :​

​ᬳ᭞  ᬗᭂᬯᬗᬸᬦ᭄ᬓ᭄ᬭᬫᬤᬾᬰᬅᬤᬢ᭄ᬫᭂᬤᬲᬃᬳᬦ᭄ᬢᬸᬓ᭄ᬳᬤᬢ᭄᭞ ᬅᬕᬫ᭞ ᬤᬺᬲ᭄ᬢᬫᬶᬯᬄ᭞​

​ha.  Ngewangun Krama Desa Adat medasar antuk Adat, Agama, Dresta miwah​

​ᬩᬸᬤᬬᬓ᭄ᬭᬫᬩᬮᬶ᭟​

​Budaya Krama Bali.​

​ᬦ᭞  ᬗᭂᬍᬲ᭄ᬢᬭᬶᬳᬂ ᬩᬸᬤᬬᬩᬮᬶᬲᬦᬾᬲᬶᬤᬜᬭᬶᬂ ᬩᬸᬤᬬᬳᬲᬶᬂ᭟​

​na.  Ngelestariang Budaya Bali sane sida nyaring Budaya Asing.​

​ᬘ᭞  ᬓᬯᬾᬦ᭄ᬢᭂᬦᬂ ᬤᬾᬰᬅᬤᬢ᭄ᬭᬶᬲᬚᭂᬭᭀᬦᬶᬂᬦᬶᬦ᭄ᬘᬧᬂᬓᬯᬾᬦ᭄ᬢᭂᬦᬂᬓ᭄ᬭᬫᬤᬾᬰᬅᬤᬢ᭄᭟​

​ca.  Kawentenang Desa Adat ri sajeroning nincapang kawentenang Krama Desa Adat.​

​ᬭ᭞  ᬧᬲᬶᬓᬶᬳᬦ᭄ᬓ᭄ᬭᬫᬤᬾᬰᬅᬤᬢ᭄ᬭᬶᬲᬚᭂᬭᭀᬦᬶᬂᬗᭂᬯᬗᬸᬦ᭄᭟​

​ra.  Pasikian Krama Desa Adat ri sajeroning ngewangun.​

​᭒᭞  ᬗᭂᬍᬲ᭄ᬢᬭᬶᬳᬂ ᬤᬾᬰᬅᬤᬢ᭄ᬳᬶᬦᬸᬘᬧ᭄ᬭᬶᬂ ᬅᬚᭂᬂᬓᭂ ᬮᬓ᭄ᬲᬦᬬᬂ ᬫᬦᬸᬢ᭄ᬭᬲᬲᬮᬶᬂᬳᬲᬄ᭞​

​(2)​ ​Ngelestariang Desa Adat inucap ring ajeng kelaksanayang manut rasa saling asah,​

​ᬲᬮᬶᬂᬳᬲᬶᬄ᭞ ᬲᬮᬶᬂᬳᬲᬸᬄ᭞ ᬕᬶᬮᬶᬓ᭄ᬲᬕᬸᬮᬸᬓ᭄᭞ ᬧᬃᬲᬧᬭᭀ ᬲᬮᬸᬂ ᬮᬸᬂ ᬰᭂ ᬩᬬᬦ᭄ᬢᬓᬮᬦ᭄ᬲᬃᬧᬦᬬ᭟​

​saling asih, saling asuh, gilik saguluk, parsaparo, salunglung sebayantaka lan sarpana ya.​

​ᬲᬃᬕᬄ᭞ ᭗᭟​

​SARGAH VII​

​ᬧᬤ᭄ᬭᬸ ᬯᬾᬦ᭄᭞ ᬳᬸᬢ᭄ᬲᬳ᭞ ᬫᬶᬯᬄᬧᭂᬂ ᬋᬜ᭄ᬘᬦᬚᬶᬦᬄᬤᬾᬰᬅᬤᬢ᭄᭟​

​PADRUWEN, UTSAHA, MIWAH PENGRENCANA JINAH DESA ADAT​

​ᬧᬍᬢ᭄᭞ ᭑᭟​

​Palet 1​

​ᬳᬶᬦ᭄ᬤᬶᬓ᭄ᬧᬤ᭄ᬭᬸ ᬯᬾᬦ᭄ᬤᬾᬰᬅᬤᬢ᭄᭟​

​Indik Padruwen Desa Adat​

​ᬧᬯᭀᬲ᭄᭞ ᭑᭑᭐᭟​

​Pawos 110​

​ᬧᬦ᭄ᬤ᭄ᬭᬸ ᬯᬾᬦ᭄ᬤᬾᬰᬅᬤᬢ᭄ᬓᬬᬸᬧᬸᬢᬶᬄᬳᬶᬂᬕᬶᬄ ᬧᬸᬦᬶᬓ᭝​

​Pandruwen Desa Adat Kayuputih inggih punika :​

​ᬳ᭞  ᬧᬸᬭᬫᬸᬦ᭄ᬤᬸᬓ᭄ᬤᬸᬯᬸᬃ᭟​

​ha.  Pura Munduk Duwur.​

​ᬦ᭞  ᬧᬸᬭᬩᬮᬾᬅᬕᬸᬂ ᭟​

​na.  Pura Baleagung.​

​ᬘ᭞  ᬧᬸᬭᬧᬸᬰᭂᬄ ​

​ca.  Pura Puseh.​

​ᬭ᭞  ᬧᬸᬭᬤᬍᬫ᭄᭟​

​ra.​ ​Pura Dalem.​

​ᬓ᭞ ᬧᬸᬭᬓᬗᬶᬦ᭄᭟​

​ka.  Pura Kangin.​

​ᬤ᭞  ᬧᬸᬭᬓᬳᬸᬄ᭟​

​da.  Pura Kauh.​

​ᬢ᭞  ᬧᬸᬭᬕᬸᬦᬸᬂ ᬳᬜᬃ᭟​

​ta.  Pura Gunung Anyar.​

​ᬲ᭞  ᬧᬸᬭᬘᬸᬂᬓᬸᬩ᭄᭟​

​sa.  Pura Cungkub.​

​ᬯ᭞  ᬧᬸᬭᬧᬚᭂᬦᭂᬗᬦ᭄᭟​

​wa. Pura Pejenengan.​

​ᬮ᭞  ᬩᭂ ᬜ᭄ᬘᬶ ᬗᬄ᭟​

​la.   Bencingah.​

​ᬫ᭞   ᬢᭀᬬᬫᬫ᭄ᬧᭂᬄ᭟​

​ma. Toya Mampeh.​

​ᬕ᭞  ᬧᭂᬲᬶᬭᬫᬦ᭄ᬤᬾᬳᬾᬂ ᭟​

​ga.  Pesiraman Deeng.​

​ᬩ᭞ ᬧᬸᬭᬳᬸᬮᬸᬦ᭄ᬲᬸᬯᬶ᭟​

​ba.​ ​Pura Ulun Suwi​

​ᬗ᭞  ᬕᭀᬂ ᬤᬸᬯᬾ᭟​

​nga. Gong Duwe.​

​ᬧ᭞  ᬰᬾᬢ᭄ᬭᬕᭂ ᬤᬾᬮᬦ᭄ᬲᬾᬢ᭄ᬭᬢᬸᬦᭀᬦ᭄᭟​

​pa. Setra Gede lan Setra Tunon.​

​ᬧᬍᬢ᭄᭞ ᭒᭟​

​Palet 2​

​ᬳᬶᬦ᭄ᬤᬶᬓ᭄ᬳᬸᬢ᭄ᬲᬳᬤᬾᬰᬅᬤᬢ᭄᭟​

​Indik Utsaha Desa Adat​

​ᬧᬯᭀᬲ᭄᭞ ᭑᭑᭑᭟​

​Pawos 111​

​᭑᭞  ᬳᬸᬢ᭄ᬲᬳᬧᬤ᭄ᬭᬸ ᬯᬾᬦ᭄ᬤᬾᬰᬅᬤᬢ᭄ᬓᬬᬸᬧᬸᬢᬶᬄ᭝​

​(1)​ ​Utsaha padruwen Desa Adat Kayuputih :​

​ᬳ᭞  ᬍᬫ᭄ᬩᬕᬧᭂᬃ ᬓ᭄ᬭᬾᬤᬶᬢᬦ᭄ᬤᬾᬰ᭞ ᬏᬮ᭞ ᬏᬧ᭞ ᬏᬤ᭟​

​ha.  Lembaga Perkreditan Desa (LPD).​

​᭒᭞  ᬓᬯᬾᬦ᭄ᬢᭂᬦ᭄ᬮᭂ ᬫ᭄ᬩᬕᬧᬘᬶᬂᬓᬺᬫᬦ᭄ᬤᬾᬰ᭞ ᬏᬮ᭞ ᬏᬧ᭞ ᬏᬤ᭞ ᬓᬳᬾᬦ᭄ᬢᭂᬃᬫᬦᬸᬢ᭄ᬧᭂᬭᬢᬸᬭᬦ᭄ᬕᬸᬩᭂᬃᬦᬸᬃ᭞​

​(2)​ ​Kawentenan Lembaga Pacingkreman Desa (LPD) kaenter manut peraturan Gubernur​

​ᬩᬮᬶ᭟​

​Bali.​

​᭓᭞  ᬳᬸᬢ᭄ᬲᬳᬧᬤ᭄ᬭᬸ ᬯᬾᬦ᭄ᬤᬾᬰᬅᬤᬢ᭄ᬧᬢᬸᬢ᭄ᬜᬸ ᬧᬾᬓ᭄ᬲᬳᬶᬦ᭄ᬤᬶᬓ᭄ᬧᭂᬫᬃᬕᬶᬳᬸᬢ᭄ᬲᬳᬦᬶᬬᬜᬩ᭄ᬭᬦ᭄ᬲᬲᬶᬄ᭞​

​(3)​ ​Utsaha padruwen Desa Adat patut nyupeksa indik pemargi utsahania nyabran sasih​

​ᬫᬚᭂᬂᬭᬶᬂ ᬓᭂ ᬮᬶᬳᬦ᭄ᬮᬦ᭄ᬧᬦᬸᬭᬾᬓ᭄ᬲ᭟​

​majeng ring Kelian lan Panureksa.​

​᭔᭞   ᬳᬸᬢ᭄ᬲᬳᬧᬤ᭄ᬭᬸ ᬯᬾᬦ᭄ᬤᬾᬰᬅᬤᬢ᭄ᬧᬢᬸᬢ᭄ᬜᭀ ᬩ᭄ᬬᬳᬂ ᬳᬶᬦ᭄ᬤᬶᬓ᭄ᬓᬯᬾᬦ᭄ᬢᭂᬦ᭄ᬳᬸᬢ᭄ᬲᬳᬦᬶᬬᬜᬩ᭄ᬭᬂ ᭞​

​(4)​ ​Utsaha padruwen Desa Adat patut nyobyahang indik kawentenan utsahania nyabrang​

​ᬳᬯᬃᬰᬭᬶᬂ ᬧᬭᬸᬫᬦ᭄ᬤᬾᬰ᭟​

​awarsa ring Paruman Desa.​

​᭕᭞   ᬳᬸᬢ᭄ᬲᬳᬧᬤ᭄ᬭᬸ ᬯᬾᬦ᭄ᬤᬾᬰᬅᬤᬢ᭄ᬧᬢᬸᬢ᭄ᬗᬢᬸᬭᬂᬳᭀᬮᬶᬄᬳᭀᬮᬶᬳᬦ᭄ᬭᬶᬂᬤᬾᬰᬅᬤᬢ᭄᭟​

​(5)​ ​Utsaha padruwen Desa Adat patut ngaturang olih-olihan ring Desa Adat.​

​ᬧᬍᬢ᭄᭞ ᭓᭟​

​Palet 3​

​ᬳᬶᬦ᭄ᬤᬶᬓ᭄ᬧᭂᬂ ᬋᬜ᭄ᬘᬦᬤᬾᬰᬅᬤᬢ᭄᭟​

​Indik Pengrencana Desa Adat​

​ᬧᬯᭀᬲ᭄᭞ ᭑᭑᭒᭟​

​Pawos 112​

​᭑᭞  ᬳᭀᬮᬶᬄᬳᭀᬮᬶᬳᬦ᭄ᬤᬾᬰᬅᬤᬢ᭄ᬓᬬᬸᬧᬸᬢᬶᬄ᭝​

​(1)​ ​Olih-olihan Desa Adat Kayuputih :​

​ᬳ᭞ ᬧᬳᬶᬘᬕᬸᬭᬸᬯᬶᬰᬾᬰ᭟​

​ha.  Paica Guru Wisesa.​

​ᬦ᭞  ᬳᬸᬭᬸᬦ᭄ᬲᬓᬶᬂᬓ᭄ᬭᬫ᭟​

​na.  Urunan sakeng Krama.​

​ᬘ᭞  ᬧᬳᬦ᭄ᬲᬓᬶᬂᬳᬸᬢ᭄ᬲᬳᬧᬤ᭄ᬭᬸ ᬯᬾᬦ᭄ᬤᬾᬰ᭞ ᬏᬮ᭞ ᬏᬧ᭞ ᬏᬤ᭟​

​ca.  Pahan saking utsaha padruwen desa (LPD).​

​ᬭ᭞  ᬲᭂᬲᬭᬶᬧᬶᬳᭀᬤᬮᬦ᭄᭟​

​ra.  Sesari Piodalan.​

​ᬓ᭞ ᬧᬫᬶᬤᬦ᭄ᬤ᭟​

​ka. Pamidanda.​

​ᬤ᭞ ᬧᬳᬶᬘᬲᬶᬳᭀᬲᬦ᭄ᬲᬦᬾᬧᬢᬸᬢ᭄᭟​

​da. Paica siosan sane patut.​

​ᬢ᭞ ᬧᬸᬦᬶᬬᬲᬓᬶᬂᬓ᭄ᬭᬫ᭟​

​ta. Punia saking Krama.​

​᭒᭞  ᬲᬳᬦ᭄ᬳᭀᬮᬶᬄᬳᭀᬮᬶᬳᬦ᭄ᬤᬾᬰᬅᬤᬢ᭄ᬧᬢᬸᬢ᭄ᬗᭂ ᬭᬜ᭄ᬚᬶᬂ ᬭᬶᬂ ᬤᬾᬰᬅᬤᬢ᭄ᬓᬳᬾᬦ᭄ᬢᭂᬃᬳᭀᬮᬶᬄᬧ᭄ᬭᬚᬸᬭᬸᬮᬦ᭄᭞​

​(2)​ ​Sahanan olih-olihan Desa Adat patut ngeranjing ring Desa Adat kaenter olih prajuru lan​

​ᬓᬲᭀᬩ᭄ᬬᬳᬂ ᬭᬶᬂ ᬧᬭᬸᬫᬦ᭄ᬤᬾᬰ᭟​

​kasobyahang ring Paruman Desa.​

​᭓᭞  ᬳᭀᬮᬶᬄᬳᭀᬮᬶᬳᬦ᭄ᬤᬾᬰᬅᬤᬢ᭄ᬓᭂᬳᬂ ᬕᬾᬫᬦᬸᬢ᭄ᬓᬩ᭄ᬯᬢᬦ᭄ᬤᬾᬰᬅᬤᬢ᭄᭞ ᬢᬸᬃᬗᬦᬸᬢᬶᬦ᭄ᬧᬶ ᬤᬩ᭄ᬤᬩ᭄ᬮᬦ᭄᭞​

​(3)​ ​Olih-olihan Desa Adat keangge manut kabuatan Desa Adat, tur nganutin pidabdab lan​

​ᬲᭂᬲᬸᬮᬸᬄᬲᬓᬶᬂᬕᬸᬭᬸᬯᬶᬰᬾᬰ᭟​

​sesuluh saking Guru Wisesa.​

​ᬲᬃᬕᬄ᭞ ᭘᭟​

​SARGAH VIII​

​ᬢᬢᬧᬓᬶᬮᬶᬢᬦ᭄᭞ ᬧ᭄ᬭᬓᬜ᭄ᬢᬶ ᬫᬶᬯᬄᬫᬚᭂᬮᬶᬲ᭄ᬤᬾᬰᬅᬤᬢ᭄᭟​

​TATA PAKILITAN, PRAKANTI MIWAH MAJELIS DESA ADAT​

​ᬧᬍᬢ᭄᭞ ᭑᭟​

​Palet 1​

​ᬳᬶᬦ᭄ᬤᬶᬓ᭄ᬢᬢᬧᬓᬶᬮᬶᬢᬦ᭄᭞ ᬧ᭄ᬭᬓᬜ᭄ᬢᬶ ᬤᬾᬰᬅᬤᬢ᭄᭟​

​Indik Tata Pakilitan, Prakanti Desa Adat​

​ᬧᬯᭀᬲ᭄᭞ ᭑᭑᭓᭟​

​Pawos 113​

​᭑᭞  ᬤᬾᬰᬅᬤᬢ᭄ᬯᭂᬦᬂ ᬗᬃᬤᬶᬧᬲᬭᬸᬭᭀᬦ᭄ᬲᬋᬂᬤᬾᬰᬅᬤᬢ᭄ᬧᭂᬜᬦ᭄ᬤᬶᬂᬯᬶᬳᬤᬶᬦ᭄ᬲᬦᬾ᭞​

​(1)​ ​Desa Adat wenang ngardi pasaruronan sareng Desa Adat penyanding wiadin sane​

​ᬢᬶᬳᭀᬲᬦ᭄᭟​

​Tiosan.​

​᭒᭞  ᬧᬲᬭᬸᬭᭀᬦ᭄ᬧᬦ᭄ᬢᬭᬦᬶᬂᬤᬾᬰᬅᬤᬢ᭄ᬧᬢᬸᬢ᭄ᬓᬤᭀᬓᬂ ᬭᬶᬂ ᬫᬚᭂᬮᬶᬲ᭄ᬤᬾᬰᬅᬤᬢ᭄᭞ ᬏᬫ᭞ ᬏᬤ᭞ ᬅ᭞​

​(2)​ ​Pasaruronan pantaraning Desa Adat patut kasadokang ring Majelis Desa Adat (MDA)​

​ᬫᬦᬸᬢ᭄ᬳᬸᬦ᭄ᬤᬕᬦᬶᬬ᭟​

​manut undagania.​

​᭓᭞  ᬧᬲᬭᬸᬭᭀᬦ᭄ᬧᬦᬢᬭᬦᬶᬂᬤᬾᬰᬅᬤᬢ᭄ᬫᬶᬯᬄᬲᬦᬾᬢᬶᬬᭀᬲᬦ᭄ᬧᬢᬸᬢ᭄ᬓᬲᬸᬭᬢ᭄ᬫᬦᬸᬢ᭄ᬓᬳᬶᬕᬸᬫᬦ᭄᭞​

​(3)​ ​Pasaruronan pantaraning Desa Adat miwah sane tioasan patut kasurat manut kaiguman​

​ᬮᬦ᭄ᬓᬳᬸᬦᬸᬗᬶᬦ᭄ᬳᬦ᭄ᬢᬸᬓ᭄᭞ ᬏᬫ᭞ ᬏᬤ᭞ ᬅ᭞ ᬫᬦᬸᬢ᭄ᬳᬸᬦ᭄ᬤᬕᬦᬶᬬ᭟​

​lan kauningin antuk MDA Manut undagania.​

​ᬧᬯᭀᬲ᭄᭞ ᭑᭑᭔᭟​

​Pawos 114​

​᭑᭞  ᬧᬲᬭᬸᬭᭀᬦ᭄ᬧᬦ᭄ᬢᬭᬦᬶᬂᬤᬾᬰᬅᬤᬢ᭄ᬧᬢᬸᬢ᭄ᬫᬶᬦᬓᬤᬶᬭᬶᬂ ᬩᬕ᭟​

​(1)​ ​Pasaruronan pantaraning Desa Adat patut minakadi ring baga:​

​ᬳ᭞   ᬦᬶᬦ᭄ᬘᬧᬂᬳᬸᬢ᭄ᬲᬳᬲᬋᬂᬲᬋᬂᬲᬦᬾᬓᬤ᭄ᬭᬸ ᬯᬾᬦᬂ ᬫᬯᬲ᭄ᬢᬸᬦᬶᬦ᭄ᬘᬧᬂ᭞​

​ha. Nincapang utsaha sareng-sareng sane kadruwenang mawastu nincapang​

​ᬧᬶᬓᭀᬮᬶᬄ᭟​

​Pikolih.​

​ᬦ᭞   ᬧᬭᬶᬓ᭄ᬭᬫᬧᬓ᭄ᬭᬫᬦ᭄᭞ ᬬᭀᬯᬦ᭞ ᬯᭂᬯᬗᬸᬦ᭄ᬫᬶᬯᬄᬲᬦᬾᬢᬶᬬᭀᬲᬦ᭄ᬧᬦ᭄ᬢᬭᬦᬶᬂ᭞​

​na​​.​ ​Parikrama pakraman, yowana, wewangunan miwah​​sane tiosan pantaraning​

​ᬤᬾᬰᬅᬤᬢ᭄᭟​

​Desa Adat.​

​ᬘ᭞  ᬓᬲᬸᬢᬺᬧ᭄ᬢᬶ ᬬᬦ᭄ᬫᬶᬯᬄᬲᬦᬾᬢᬶᬬᭀᬲᬦ᭄ᬲᬮᬫᬶᬢᬦ᭄ᬮᭂ ᬫ᭄ᬧᬲ᭄ᬭᬶᬂᬅᬤᬢ᭄᭞ ᬅᬕᬫ᭞ ᬤᬺᬲ᭄ᬢ᭞​

​ca. Kasutreptian miwah sane tiosan salami tan lempas ring Adat, Agama, Dresta​

​ᬮᬦ᭄ᬩᬸᬤᬬ᭟​

​lan Budaya.​

​᭒᭞   ᬧᬲᬭᬸᬭᭀᬦ᭄ᬧᬦ᭄ᬢᬭᬦᬶᬂᬤᬾᬰᬅᬤᬢ᭄ᬧᬢᬸᬢ᭄ᬓᬳᬶᬕᬸᬫᬶᬦ᭄ᬳᭀᬮᬶᬄᬓ᭄ᬭᬫᬫᬚᬮᬭᬦ᭄ᬧᬭᬸᬫᬦ᭄᭞​

​(2)​ ​Pasaruronan pantaraning Desa Adat patut kaigumin olih Krama majalaran Paruman​

​ᬤᬾᬰᬅᬤᬢ᭄᭟​

​Desa Adat.​

​᭓᭞  ᬧᬲᬭᬸᬭᭀᬦ᭄ᬳᬶᬦᬸᬘᬧ᭄ᬓᭂᬮᬓ᭄ᬲᬦᬬᬂ ᬳᭀᬮᬶᬄᬧ᭄ᬭᬚᬸᬭᬸᬤᬾᬰᬅᬤᬢ᭄ᬢᬸᬃᬧᬢᬸᬢ᭄ᬓᬲᬸᬭᬢ᭄ᬓᭂ ᬤᬲᬭᬳᬶᬦ᭄᭞​

​(3)​ ​Pasaruronan inucap kelaksanayang olih Prajur Desa Adat tur patut kasurat kedasarain​

​ᬳᬦ᭄ᬢᬸᬓ᭄ᬓᬳᬶᬕᬸᬫᬦ᭄᭟​

​antuk kaiguman.​

​ᬧᬍᬢ᭄᭞ ᭒᭟​

​Palet 2​

​ᬳᬶᬦ᭄ᬤᬶᬓ᭄ᬫᬚᭂᬮᬶᬲ᭄ᬤᬾᬰᬅᬤᬢ᭄᭟​

​Indik Majelis Desa Adat​

​ᬧᬯᭀᬲ᭄᭞ ᭑᭑᭕᭟​

​Pawos 115​

​᭑᭞  ᬫᬧᬳᬶᬓᭂ ᬢᬦ᭄ᬭᬶᬂᬲᬚᭂᬭᭀᬦᬶᬂᬯᬤᬄᬧᭂᬃ ᬲᬢᬸᬯᬦ᭄ᬤᬾᬰᬅᬤᬢ᭄ᬮᬦ᭄ᬲᬢᬶᬦᬸᬢ᭄ᬳᬸᬢᬯᬶᬲᬢ᭄ᬬᬫᬚᭂᬂ᭞​

​(1)​ ​Mapaiketan ring sajeroning​​wadah persatuan​​Desa Adat​​lan satinut utawi satya majeng​

​ᬫᬚᭂᬮᬶᬲ᭄ᬤᬾᬰᬅᬤᬢ᭄᭞ ᬏᬫ᭞ ᬏᬤ᭞ ᬅ᭟​

​Majelis Desa Adat (MDA).​

​᭒᭞  ᬧᬢᬸᬢ᭄ᬩᬃᬓᭀᬦ᭄ᬲᬸᬮ᭄ᬢᬲᬶᬮᬦ᭄ᬩᭂᬃᬓᭀᬳᭀᬃ ᬤᬶᬦᬲᬶᬲᬋᬂ ᭞ ᬏᬫ᭞ ᬏᬤ᭞ ᬅ᭞ ᬫᬦᬸᬢ᭄ᬳᬸᬦ᭄ᬤᬕᬦᬶᬳ᭟​

​(2)​ ​Patut​​berkonsultasi​​lan​​berkoordinasi​​sareng MDA manut​​undagania.​

​᭓᭞  ᬲᬢᬶᬦᬸᬢ᭄ᬭᬶᬂᬧᬸᬢᬸᬲᬶᬂ ᭞ ᬏᬫ᭞ ᬏᬤ᭞ ᬅ᭟​

​(3)​ ​Satinut ring putusing MDA.​

​ᬲᬃᬕᬄ᭞ ᭙᭟​

​SARGAH IX​

​ᬩᬬ᭞ ᬓᬸᬮ᭄ᬓᬸᬮ᭄᭞ ᬯᬶᬘᬭ᭞ ᬫᬶᬯᬄᬤᬦ᭄ᬤ᭟​

​BAYA, KULKUL, WICARA MIWAH DANDA​

​ᬧᬍᬢ᭄᭞ ᭑᭟​

​Palet 1​

​ᬳᬶᬦ᭄ᬤᬶᬓ᭄ᬩᬬ᭟​

​Indik Baya​

​ᬧᬯᭀᬲ᭄᭞ ᭑᭑᭖᭟​

​Pawos 116​

​᭑᭞  ᬲᬓᬜ᭄ᬘᬦ᭄ᬧᬭᬶᬮᬓ᭄ᬲᬦᬢᬦ᭄ᬭᬳᬬᬸᬳᬸᬢᬯᬶᬲᬓᬜ᭄ᬘᬦ᭄ᬲᬦᬾᬗᬯᬶᬦᬂ ᬧᬶᬓᭀᬩᭂ ᬢ᭄᭞ ᬤᬸᬄᬓᬶᬢ᭞​

​(1)​ ​Sakancan parilaksana tan rahayu utawi sakancan sane ngawinang pikobet, duhkita,​

​ᬤᬸ ᬲ᭄ᬓᬺᬢᬭᬶᬂ ᬭᬕᬳᬸᬢᬯᬶᬚᬤ᭄ᬫᬲᬶᬳᭀᬲᬦ᭄ᬓᬲᬶᬦᬂ ᬕᭂᬄ ᬩᬬ᭟​

​duskreta ring raga utawi jadma siosan kasinanggeh baya.​

​᭒᭞  ᬯᬘᬓᬦ᭄ᬲᬦᬾᬓᬩᬯᭀᬲ᭄ᬩᬬ᭄ ᬮ᭄ᬯᬶᬭᬾ᭝​

​(2)​ ​Wacakan sane kabawos baya, luire:​

​ᬳ᭞  ᬚᬶᬯᬩᬬ᭟​ ​᭝ ᬓᬳᬫᬸᬓ᭄᭞ ᬓᬩᬳᬓ᭄᭞ ᬮᬦ᭄᭞ ᬓᬧᬭᬶᬓᭀᬲ᭟​

​ha.  Jiwa baya​ ​: kaamuk, kabaak, lan kaparikosa.​

​ᬦ᭞  ᬳᬃᬣᬩᬬ᭟​ ​᭝ ᬫᬮᬶᬗᬦ᭄᭞ ᬓᬩᭂ ᬕᬮᬦ᭄᭟​

​na.  Artha baya​ ​: kamalingan, kabegalan.​

​ᬘ᭞  ᬕᭂ ᬦᬶᬩᬬ᭟​ ​᭝ ᬓᬢᬸᬦᬸᬳᬦ᭄ᬳᬸᬢᬯᬶᬧᬸᬳᬸᬦ᭄᭟​

​ca.  Geni baya​ ​: katunuan utawi puun.​

​ᬭ᭞  ᬢᭀᬬᬩᬬ᭟​ ​᭝ ᬳᬜᬸᬤ᭄᭞ ᬜᬶ ᬍᬫ᭄᭞ ᬓᬢᬶᬩᬾᬦ᭄ᬳᬭᬸᬲ᭄᭟​

​ra.  Toya baya​ ​: anyud, nyilem, katiben arus.​

​ᬓ᭞ ᬩᬬᬸᬩᬬ᭟​ ​᭝ ᬓᬢᬶᬩᬾᬦ᭄ᬮᬶᬦᬸᬲ᭄᭟​

​ka.  Bayu baya​ ​: katiben linus.​

​ᬤ᭞  ᬤᬸᬭᬘᬦᬅᬕᬫᬩᬬ᭟​ ​᭝ ᬩᬬᬅᬕᬫᬦᭀᬦ᭄ᬤᬺᬲ᭄ᬢ᭟​

​da.  Duracara agama baya​ ​: baya agama non dresta.​

​ᬢ᭞  ᬕᬸᬫᬶᬩᬬ᭟​ ​᭝  ᬩᬬᬲᬂᬓᬦᬶᬦ᭄ᬢᬦᬄᬕᭂ ᬫ᭄ᬩᬶᬤ᭄᭞ ᬢᬦᬄᬮᭀᬂ ᬲᭀᬃ ᭞​

​ta.  Gumi baya​ ​: baya sangkanin tanah gembid, tanah longsor,​

​ᬕᬸᬦᬸᬂ ᬫᭂᬍᬢᬸᬲ᭄᭞ ᬮᬦ᭄᭞ ᬮᬶᬦᬸᬄ᭟​

​……………………………​ ​gunung maletus, lan linuh.​

​᭓᭞  ᬲᬂᬫᬂᬕᬶᬳᬶᬦ᭄ᬓᬳᬦ᭄ᬩᬬᬧᬢᬸᬢ᭄ᬦᭂ ᬧᬓ᭄ᬓᬸᬮ᭄ᬓᬸᬮ᭄ᬫᬧᬶᬢᬸᬮᬸᬂ ᭟​

​(3)​ ​Sang manggihin kahanan baya patut nepak kulkul mapitulung.​

​᭔᭞   ᬧ᭄ᬭᬤᭂᬭᬶᬂ ᬤᬾᬰᬓᬳᬦᬦ᭄ᬚᬶᬯᬩᬬ᭞ ᬤᬾᬰᬅᬤᬢ᭄ᬧᬢᬸᬢ᭄ᬗᬢᬸᬭᬂᬧᭂᬫᭂᬭᬬᬲ᭄ᬘᬶᬢᬫᬦᬸᬢ᭄᭞​

​(4)​ ​Prade ring desa kahanan jiwa baya, Desa Adat patut ngaturang pemerayascita manut​

​ᬤᬺᬲ᭄ᬢᬲᬦᬾᬫᬬᬦᬶᬦ᭄ᬓᬢᬸᬃᬭᬶᬂ ᬗᬯᬶᬯᭂᬦᬂ ᭟​

​Dresta sane mayanin katur ring ngawiwenang.​

​᭕᭞   ᬧ᭄ᬭᬤᭂᬯᬾᬦ᭄ᬢᭂ ᬦ᭄ᬓ᭄ᬭᬫᬫᬫᬶᬲᬸᬄᬳᬸᬢᬯᬶᬗᬸᬫᬦ᭄ᬗᬸᬫᬦ᭄᭞ ᬓ᭄ᬭᬫᬲᬶᬳᭀᬲᬦ᭄ᬧᬢᬸᬢ᭄ᬗᭂ ᬯᬭ᭞​

​(5)​ ​Prade wenten krama mamisuh utawi nguman-nguman, krama siosan patut ngewara,​

​ᬲᬂᬫᬫᬶᬲᬸᬂᬓᭂ ᬓᭂ ᬦᬶᬳᬶᬦ᭄ᬧᭂᬘᬫᬶᬮ᭄᭟​

​sang mamisung kekeniin pecamil.​

​ᬧᬯᭀᬲ᭄᭞ ᭑᭑᭗᭟​

​Pawos 117​

​᭑᭞  ᬲᬂᬫᬕᬶᬳᬶᬦ᭄ᬳᬃᬣᬪᬬ᭞ ᬓᭂ ᬫᬮᬶᬦ᭄᭞ ᬧᬢᬸᬢ᭄ᬗᬸᬮ᭄ᬓᬸᬮ᭄ᬫᬧᬶᬢᬸᬮᬸᬂ ᬳᬸᬢᬯᬶᬲᬂᬓᭂ ᬫᬮᬶᬗᬦ᭄᭞​

​(1)​ ​Sang magihin arta bhaya (kemalingan) patut ngulkul mapitulung utawi sang kemalingan​

​ᬫᬢᬸᬃᬲᬸᬧᭂᬓ᭄ᬲᬭᬶᬂ ᬧ᭄ᬭᬚᬸᬭᬸᬤᬾᬰᬲᬦᬾᬧᬘᬂᬦᬶᬫ᭄ᬩᬗᬶᬦ᭄ᬳᬸᬢᬯᬶᬦᬦ᭄ᬤᬦᬶᬦ᭄ᬳᬦᬸᬢ᭄ᬤᬕᬶᬂ᭞​

​matur supeksa ring Prajuru Desa sane pacang nimbangin utawi nandanin anut daging​

​ᬅᬯᬶᬕ᭄ᬲᬳᬫᬯᭂᬯᭂᬄᬧᭂᬜᬗᬲ᭄ᬓᬭᬧ᭄ᬭᬤᭂᬗᭂᬫᬮᬶᬂᬩᬭᬂᬲᬶᬦᬂ ᬕᭂᬄ ᬲᬸᬘᬶ᭟​

​awig saha maweweh penyangaskara prade ngemaling barang sinanggeh Suci.​

​᭒᭞  ᬧ᭄ᬭᬤᭂᬯᬾᬦ᭄ᬢᭂᬦ᭄ᬚᬢ᭄ᬫᬗᭂᬭᬜ᭄ᬚᬶ ᬗᬶᬦ᭄ᬧᬓᬸᬩᭀᬦ᭄ᬯᬶᬳᬤᬶᬦ᭄ᬓᬭᬂᬓ᭄ᬭᬫᬢᬶᬳᭀᬲ᭄ᬭᬶᬓᬮᬲᬸᬳᬸᬂ ᭞​

​(2)​ ​Prade wenten jatma ngeranjingin pakubon wiadin karang krama tios rikala suung,​

​ᬫᭂᬯᬲ᭄ᬢᬸᬲᬂᬫᭂᬤᬸᬯᬾᬓᬭᬂᬓᭂ ᬳᬶᬘᬮᬦ᭄᭞ ᬚᬢ᭄ᬫᬳᬶᬦᬸᬘᬧ᭄ᬧᬢᬸᬢ᭄ᬓᬢᬸᬳᭂ ᬓᬂ ᬳᬦ᭄ᬢᬸᬓ᭄ᬫᬤᬾᬯ᭞​

​mewastu sang meduwe karang keicalan, jatma inucap patut katuekang antuk madewa​

​ᬲᬓ᭄ᬲᬶ ᬭᬶᬂ ᬧᬸᬭᬤᬾᬰᬩᬮᬾᬅᬕᬸᬂ ᭟​

​saksi ring Pura Desa Baleagung.​

​᭓᭞  ᬳᬲᬶᬂᬳᬲᬶᬂᬗᭂᬭᬜ᭄ᬚᬶᬂ ᬭᬶᬂ ᬧᬓᭀᬩᭀᬦ᭄ᬓ᭄ᬭᬫᬢᬶᬳᭀᬲ᭄᭞ ᬧᬢᬸᬢ᭄᭝​

​(3)​ ​Asing asing ngeranjing ring pakubon krama tios, patut:​

​ᬳ᭞  ᬫᬢᭂᬗᭂᬭᬦ᭄ᬲᬸᬯᬭ᭟​

​ha.  Matengeran suara.​

​ᬦ᭞  ᬜᬦ᭄ᬢᭀᬲ᭄ᬲᬂᬦᭂ ᬭᬸᬯᬾᬦᬂᬳᬸᬫᬄ᭟​

​na.  Nyantos sang neruwenang umah.​

​ᬘ᭞  ᬫᭂᬲᬤᭀᬓ᭄ᬭᬶᬂᬧᭂᬗᬧᬶᬢ᭄ᬧᬶ ᬦᬶᬄᬦᬫ᭄ᬧᭂᬓ᭄᭞ ᬫᬓᭂ ᬩᬸᬯᬢᬦ᭄ᬓᭂ ᬭᬳᬸᬳᬦᬾ᭟​

​ca.  Mesadok ring pengapit pinih nampek, makebuatan kerauhane.​

​ᬭ᭞ ᬧᭂᬫᭂᬤᬮ᭄ᬓᬭᬂᬦᬶᬳᬓᬤᬕᬶᬗᬶᬦ᭄ᬲᬯᬾᬦ᭄ᬫᬓᬘᬶᬄᬦᬧᭂᬯᬭᬭᬶᬓᬮᬲᬸᬳᬸᬂ ᭟​

​ra. Pemedal karangnia kadagingin sawen makacihna pewara rikala suung.​

​ᬧᬍᬢ᭄᭞ ᭒᭟​

​Palet 2​

​ᬳᬶᬦ᭄ᬤᬶᬓ᭄ᬓᬸᬮ᭄ᬓᬸᬮ᭄᭟​

​Indik Kulkul​

​ᬧᬯᭀᬲ᭄᭞ ᭑᭑᭘᭟​

​Pawos 118​

​᭑᭞ ᬓᬸᬮ᭄ᬓᬸᬮ᭄ᬭᬶᬂᬤᬾᬰᬅᬤᬢ᭄ᬓᬬᬸᬧᬸᬢᬶᬄᬮ᭄ᬯᬶᬭᬾ᭝​

​(1)​ ​Kulkul ring Desa Adat Kayuputih luire :​

​ᬳ᭞  ᬓᬸᬮ᭄ᬓᬸᬮ᭄ᬤᬾᬰᬅᬤᬢ᭄᭟​

​ha.  Kulkul Desa Adat.​

​ᬦ᭞  ᬓᬸᬮ᭄ᬓᬸᬮ᭄ᬩᬜ᭄ᬚᬃᬅᬤᬢ᭄᭟​

​na.  Kulkul Banjar Adat.​

​ᬘ᭞  ᬓᬸᬮ᭄ᬓᬸᬮ᭄ᬲᬸᬩᬓ᭄᭟​

​ca.  Kulkul Subak.​

​ᬭ᭞  ᬓᬸᬮ᭄ᬓᬸᬮ᭄ᬤᬤᬶᬬ᭟​

​ra.  Kulkul Dadia.​

​ᬓ᭞ ᬓᬸᬮ᭄ᬓᬸᬮ᭄ᬧᬳᬸᬫᬳᬦ᭄᭟​

​ka. Kulkul Paumahan.​

​᭒᭞  ᬢᬩᬸᬄᬢᭂ ᬧᬓᬦ᭄ᬓᬸᬮ᭄ᬓᬸᬮ᭄ᬤᬾᬰᬮᬦ᭄ᬩᬜ᭄ᬚᬃᬅᬤᬢ᭄᭝​

​(2)​ ​Tabuh tepakan kulkul Desa lan Banjar Adat :​

​ᬳ᭞  ᬢᭂᬤᬸᬦ᭄ᬗᬬᬄ᭟​ ​᭝ ᬳᬢᬸᬮᬸᬤᬦ᭄ᬳᬮᭀᬦ᭄᭟​

​ha.  Tedun ngayah​ ​: atuludan alon.​

​ᬦ᭞  ᬧᬭᬸᬫᬦ᭄᭟​ ​᭝ ᬢᭂᬮᬸᬂ ᬢᬸᬮᬸᬤᬦ᭄ᬳᬮᭀᬦ᭄᭟​

​na.  Paruman​ ​: telung tuludan alon.​

​ᬘ᭞  ᬧᬸᬚᬯᬮᬶ᭝​ ​᭝ ᬳᬢᬸᬮᬸᬤᬦ᭄ᬦᬶᬂᬢᬸᬂ ᭟​

​ca.  Puja wali​ ​: atuludan ningtung.​

​ᬭ᭞  ᬓᬧᬜ᭄ᬘᬩᬬ᭟​ ​᭝ ᬩᬸᬮᬸᬲ᭄᭟​

​ra.  Kapanca baya​ ​: bulus.​

​᭓᭞  ᬢᭂᬢᭂ ᬧᬓᬦ᭄ᬓᬸᬮ᭄ᬓᬸᬮ᭄ᬧᬳᬸᬫᬳᬦ᭄ᬳᬢᬸᬮᬸᬤᬦ᭄ᬩᬸᬮᬸᬲ᭄ᬢᭂᬢᭂᬂᬕᭂᬃᬓᬧᬜ᭄ᬘᬩᬬ᭟​

​(3)​ ​Tetepakan kulkul paumahan atuludan bulus tetengger kapanca baya.​

​᭔᭞    ᬓᬸᬮ᭄ᬓᬸᬮ᭄ᬤᬾᬰᬮᬦ᭄ᬩᬜ᭄ᬚᬃᬅᬤᬢ᭄ᬢᬦ᭄ᬯᭂ ᬦᬂᬓᭂ ᬢᭂ ᬧᬓ᭄ᬬᬦ᭄ᬢᬦ᭄ᬲᬂᬓᬦᬶᬂᬧᬶᬢᬸᬤᬸᬄᬧ᭄ᬭᬚᬸᬭᬸ᭞​

​(4)​ ​Kulkul Desa lan Banjar Adat tan wenang ketepak yan tan sangkaning pituduh prajuru,​

​ᬲᭂᬚᬯᬦᬶᬂᬢᭂᬢᭂᬂᬕᭂᬃᬓᬧᬜ᭄ᬘᬩᬬ᭟​

​sejawaning tetengger kapanca baya.​

​ᬧᬍᬢ᭄᭞ ᭓᭟​

​Palet 3​

​ᬳᬶᬦ᭄ᬤᬶᬓ᭄ᬯᬶ ᬘᬭ᭟​

​Indik Wicara​

​ᬧᬯᭀᬲ᭄᭞ ᭑᭑᭙᭟​

​Pawos 119​

​᭑᭞  ᬯᬶᬘᬭᬳᬶᬂᬕᬶᬄ ᬧᬸᬦᬶᬓᬲᬳᬦ᭄ᬧᬭᬶᬦ᭄ᬤᬶᬓᬦ᭄ᬳᬢᬸᬭᬦ᭄ᬳᬤᬢ᭄ᬭᬶᬲᬚᭂᬭᭀᬦᬶᬂᬧᬭᬳ᭄ᬬᬗᬦ᭄᭞​

​(1)​ ​Wicara inggih punika sahanan parindikan aturan adat risajeroning Parahyangan,​

​ᬧᬯᭀᬗᬦ᭄ᬮᬦ᭄ᬧᬍᬫᬳᬦ᭄ᬯᬶᬢ᭄ᬲᬂᬓᬦᬶᬂᬧᬶᬦᬸᬦᬲ᭄ᬯᬶᬳᬤᬶᬦᬺᬩᬢᬦ᭄᭟​

​Pawongan lan Palemahan wit sangkaning pinunas wiadin rebatan.​

​᭒᭞  ᬯᬶᬘᬭᬮᬸᬯᬶᬃ ᬳᬶᬧᬸᬦ᭄᭝​

​(2)​ ​Wicara luir ipun :​

​ᬳ᭞  ᬯᬶᬘᬭᬅᬤᬢ᭄᭟​

​ha.  Wicara Adat.​

​ᬦ᭞  ᬯᬶᬘᬭᬦᭀᬦ᭄ᬳᬤᬢ᭄᭟​

​na.  Wicara non Adat.​

​᭓᭞  ᬤᬾᬰᬅᬤᬢ᭄ᬯᭂᬦᬂ ᬫᬸᬧᬸᬢᬂ ᬲᬳᬦ᭄ᬯᬶᬘᬭᬅᬤᬢ᭄ᬲᬦᬾᬯᬾᬦ᭄ᬢᭂᬦ᭄ᬭᬶᬂᬯᭂᬯᬶᬤᬗᬦ᭄ᬤᬾᬰ᭞​

​(3)​ ​Desa Adat wenang muputang sahanan wicara adat sane wenten ring wewidangan Desa​

​ᬅᬤᬢ᭄᭟​

​Adat.​

​᭔᭞    ᬯᬶᬘᬭᬦᭀᬦ᭄ᬳᬤᬢ᭄ᬧᬢᬸᬢ᭄ᬓᬲᭂᬭᬳᬂ ᬫᬚᭂᬂᬭᬶᬂ ᬲᬂᬯᭂᬦᬂ ᭞ ᬲᬂᬫᬯᬶᬘᬭᬓᬦ᭄ᬢᬸᬦ᭄᭞​

​(4)​ ​Wicara non Adat patut kaserahang majeng ring sang wenang, sang mawicara kantun​

​ᬓᬾᬗᬶᬦ᭄ᬦᬸᬦᬲ᭄ᬧᬫᬸᬧᬸᬢ᭄ᬯᬶᬘᬭᬫᬦᬸᬢ᭄ᬳᬤᬢ᭄᭞ ᬫᬦᬸᬢ᭄ᬧᬶ ᬦᬸᬦᬲ᭄ᬗᭂᬭᬕᬲᬂᬫᬯᬶᬘᬭ᭟​

​kengin nunas pamuput wicara manut Adat, manut pinunas ngeraga sang mawicara.​

​ᬧᬯᭀᬲ᭄᭞ ᭑᭒᭐᭟​

​Pawos 120​

​᭑᭞  ᬧ᭄ᬭᬚᬸᬭᬸᬲᬦᬾᬯᭂᬦᬂ ᬫᬸᬧᬸᬢᬂ ᬯᬶᬘᬭᬭᬶᬂ ᬤᬾᬰᬅᬤᬢ᭄ᬳᬶᬂᬕᬶᬄ ᬧᬸᬦᬶᬓᬓᭂᬃᬣᬤᬾᬰᬅᬤᬢ᭄᭟​

​(1)​ ​Prajuru sane wenang muputang wicara ring Desa Adat inggih punika Kertha Desa Adat.​

​᭒᭞  ᬢᬢᬤᬸᬤᭀᬦ᭄ᬫᬸᬧᬸᬢᬂ ᬯᬶᬘᬭᬅᬤᬢ᭄ᬓᬤᬶᬭᬶᬂ ᬲᭀᬃ ᭝​

​(2)​ ​Tata dudonan muputang wicara Adat kadi ring sor :​

​ᬳ᭞  ᬓᬧᬸᬧᬸᬢᬂ ᬳᬦ᭄ᬢᬸᬓ᭄ᬧ᭄ᬭᬚᬸᬭᬸᬩᬜ᭄ᬚᬃᬅᬤᬢ᭄᭟​

​ha.  Kapuputang antuk Prajuru Banjar Adat.​

​ᬦ᭞  ᬓᬧᬸᬧᬸᬢᬂ ᬳᬦ᭄ᬢᬸᬓ᭄ᬓᭂᬃᬣᬤᬾᬰᬅᬤᬢ᭄ᬧ᭄ᬭᬤᭂᬢᬦ᭄ᬘᬸᬫ᭄ᬧᬸᬭᬶᬂ ᬧᬸᬢᬸᬲᬶᬂ ᬧ᭄ᬭᬚᬸᬭᬸ᭞​

​na. Kapuputang antuk Kertha Desa Adat prade tan cumpu ring putusing​​Prajuru​

​ᬩᬜ᭄ᬚᬃᬅᬤᬢ᭄᭟​

​Banjar Adat.​

​ᬘ᭞ ᬓᬩᬳᭀᬲᬶᬦ᭄ᬳᬦ᭄ᬢᬸᬓ᭄᭞ ᬏᬫ᭞ ᬏᬤ᭞ ᬅ᭞ ᬫᬦᬸᬢ᭄ᬳᬸᬦ᭄ᬤᬕᬦᬶᬳᬢᬦ᭄ᬓᬘᬸᬫ᭄ᬧᬸᬭᬶᬂ ᬧᭂᬦᭂ ᬧᬲ᭄ᬓᭂᬃ ᬣ᭞​

​ca. Kabaosin antuk MDA manut undagania prade tan cumpu ring panepas​​.​​Kertha​

​ᬤᬾᬰᬅᬤᬢ᭄᭟​

​Desa Adat.​

​᭓᭞  ᬭᬶᬲᬚᭂᬭᭀᬦᬶᬂᬫᬸᬧᬸᬢᬂ ᬯᬶᬘᬭᬓᭂᬃᬣᬤᬾᬰᬅᬤᬢ᭄ᬧᬢᬸᬢ᭄ᬫᬦᬸᬢ᭄ᬧᬭᬲ᭄ᬧᬭᭀᬤ᭄ᬭᬸ ᬯᬾᬦᬂ ᭞​

​(3)​ ​Risajeroning muputang wicara Kertha Desa Adat patut manut parasparo druwenang​

​ᬲᬋᬂᬲᬋᬂ᭟​

​Sareng-sareng.​

​᭔᭞   ᬧᬭᬋᬫ᭄ᬧᭂᬦᭂ ᬧᬲ᭄ᬯᬶᬘᬭᬧᬢᬸᬢ᭄ᬧᬲ᭄ᬢᬶᬓ᭄ᬜ ᬦ᭄ᬢᭂ ᬦᬂ ᬳᬶᬯᬂᬧᬢᬸᬢ᭄ᬳᬶᬧᬸᬦ᭄ᬲᬂᬫᬯᬶᬘᬭ᭞​

​(4)​ ​Pararem penepas wicara patut pastika nyantenang iwang patut ipun sang mawicara​

​ᬫᭂᬮᬭᬧᬦ᭄ᬳᬦ᭄ᬢᬸᬓ᭄ᬢ᭄ᬭᬶ ᬧ᭄ᬭᬫᬡ᭞ ᬲᬓ᭄ᬲᬶ ᭞ ᬩᬸᬓ᭄ᬢᬶ ᭞ ᬮᬦ᭄᭞ ᬳᬶᬮᬶᬓᬶᬢ᭞ ᬫᬶᬯᬄᬢᬦ᭄ᬫᬭᬶᬦᭂ ᬧᭂᬓ᭄ᬭᬶᬂ᭞​

​melarapan antuk Tri Pramana (saksi, bukti lan ilikita) miwah tan mari nepek ring​

​ᬅᬯᬶᬕ᭄ᬳᬯᬶᬕ᭄ᬮᬦ᭄ᬳᬸᬢᬯᬶᬧᬭᬋᬫ᭄ᬤᬾᬰᬅᬤᬢ᭄᭟​

​Awig-awig lan utawi Pararem Desa Adat.​

​ᬧᬯᭀᬲ᭄᭞ ᭑᭒᭑᭟​

​Pawos 121​

​᭑᭞  ᬬᬾᬦ᭄ᬧ᭄ᬭᬤᭂᬧᬭᬶᬦ᭄ᬤᬶᬓᬦ᭄ᬯᬶᬘᬭᬲᬦᬾᬓᬧᬸᬧᬸᬢᬂ ᬫᬧᬳᬶᬓᭂ ᬢᬦ᭄ᬭᬶᬂᬓᭂ ᬮᬶᬳᬦ᭄ᬓᭂᬃᬣᬤᬾᬰ᭞​

​(1)​ ​Yen prade parindikan wicara sane kapuputang mapaiketan ring Kelian Kertha Desa​

​ᬅᬤᬢ᭄ᬳᬸᬢᬯᬶᬳᬗ᭄ᬕᬓᭂᬃᬣᬤᬾᬰᬅᬤᬢ᭄᭞ ᬓᭂ ᬮᬶᬳᬦ᭄ᬳᬸᬢᬯᬶᬳᬗ᭄ᬕᬓᭂᬃᬣᬤᬾᬰᬅᬤᬢ᭄ᬳᬶᬦᬸᬘᬧ᭄ᬢᬦ᭄᭞​

​Adat utawi angga Kertha Desa Adat, Kelian utawi angga Ketha Desa Adat inucap tan​

​ᬓᬾᬗᬶᬦ᭄ᬜ ᬋᬗᬶᬦ᭄ᬫᬸᬧᬸᬢᬂ ᬯᬶᬘᬭ᭟​

​kengin nyarengin muputang wicara.​

​᭒᭞  ᬓᭂ ᬮᬶᬳᬦ᭄ᬓᭂᬃᬣᬤᬾᬰᬅᬤᬢ᭄ᬲᭂᬓᬤᬶᬳᬶᬦᬸᬘᬧ᭄ᬭᬶᬂ ᬅᬚᭂᬂᬧᬢᬸᬢ᭄ᬓᬕᭂ ᬦ᭄ᬢᭀᬲᬶᬦ᭄ᬧᬤ᭄ᬕᬢᬓᬮᬳᬦ᭄ᬢᬸᬓ᭄᭞​

​(2)​ ​Kelian Ketha Desa Adat sekadi inucap ring ajeng patut kagentosin padgatakala antuk​

​ᬳᬗ᭄ᬕᬓᭂᬃᬣᬤᬾᬰᬅᬤᬢ᭄ᬲᬦᬾᬧᬶᬦᬶᬄ ᬯᬺᬥ᭟​

​angga Ketha Desa Adat sane pinih Wredha.​

​ᬧᬍᬢ᭄᭞ ᭔᭟​

​Palet 4​

​ᬳᬶᬦ᭄ᬤᬶᬓ᭄ᬤᬦ᭄ᬤ᭟​

​Indik Danda​

​ᬧᬯᭀᬲ᭄᭞ ᭑᭒᭒᭟​

​Pawos 122​

​᭑᭞  ᬤᬾᬰᬅᬤᬢ᭄ᬳᬸᬢᬯᬶᬩᬜ᭄ᬚᬃᬅᬤᬢ᭄ᬯᭂᬦᬂ ᬦᬶᬯᬓᬂ ᬤᬦ᭄ᬤᬫᬚᭂᬂᬭᬶᬂ ᬦ᭄ᬭᬫᬤᬾᬰᬅᬤᬢ᭄᭞​

​(1)​ ​Desa Adat utawi Banjar Adat wenang niwakang danda majeng ring Krama Desa Adat​

​ᬳᬸᬢᬯᬶᬓ᭄ᬭᬫᬩᬜ᭄ᬚᬃᬅᬤᬢ᭄᭟​

​utawi Krama Banjar Adat.​

​᭒᭞  ᬧᬦᬶᬯᬓ᭄ᬤᬦ᭄ᬤᬳᬶᬦᬸᬘᬧ᭄ᬓᭂᬮᬓ᭄ᬲᬦᬬᬂ ᬳᭀᬮᬶᬄᬓᭂ ᬮᬶᬳᬦ᭄ᬳᬤᬢ᭄ᬳᬸᬢᬯᬶᬓᭂ ᬮᬶᬳᬦ᭄ᬩᬜ᭄ᬚᬃᬅᬤᬢ᭄᭟​

​(2)​ ​Paniwak danda inucap kelaksanayang olih Kelian Adat utawi Kelian Banjar Adat.​

​᭓᭞  ᬧᬫᬶᬤᬦ᭄ᬤᬧᬸᬦᬶᬓᬫᬶᬦᬓᬤᬶ᭝​

​(3)​ ​Pamidanda punika minakadi :​

​ᬳ᭞ ᬤᬦ᭄ᬤᬳᬃᬣ᭟​

​ha.  Danda artha.​

​ᬦ᭞ ᬋᬭᬫ᭄ᬧᬗᬦ᭄᭟​

​na.  Rerampangan.​

​ᬘ᭞  ᬓᭂ ᬤᬳᬸᬢ᭄ᬓᬭᬂᬳᬬᬳᬦᬶᬬ᭟​

​ca.  Kedaut karang ayahania.​

​ᬭ᭞  ᬓᬲᭂᬧᬾᬓᬂ ᭟​

​ra.  Kasepekang.​

​ᬓ᭞ ᬧᭂᬜᬗᬲ᭄ᬓᬭ᭟​

​ka. Penyangaskara.​

​᭔᭞   ᬧᬫᬶᬤᬦ᭄ᬤᬲᬦᬾᬓᬢᬶᬯᬓᬂ ᬧᬢᬸᬢ᭄ᬭᬶᬂᬅᬕᭂᬂᬅᬮᬶᬢ᭄ᬓᬲᬶᬲᬶᬧᬦ᭄ᬜ ᬦᬾ᭟​

​(4)​ ​Pamidanda sane katiwakang patut ring ageng alit kasisipan nyane.​

​᭕᭞   ᬤᬦ᭄ᬤᬫᭂᬭᬸᬧᬳᬃᬣᬳᬸᬢᬯᬶᬭᬚᬩ᭄ᬭᬡᬓᬤ᭄ᬭᬸ ᬯᬾᬳᭀᬮᬶᬄᬤᬾᬰᬅᬤᬢ᭄ᬳᬸᬢᬯᬶᬩᬜ᭄ᬚᬃᬅᬤᬢ᭄᭟​

​(5)​ ​Danda merupa artha utawi raja brana kadruwe olih Desa Adat utawi Banjar Adat.​

​ᬧᬯᭀᬲ᭄᭞ ᭑᭒᭓᭟​

​Pawos 123​

​᭑᭞  ᬓ᭄ᬭᬫᬲᬦᬾᬮᬗ᭄ᬓᬸᬂ ᬭᬶᬂ ᭞ ᭓᭞ ᬢᬶᬕᬂ ᬧᬭᬸᬫᬦ᭄ᬗᭂᬮᬦ᭄ᬢᬸᬃᬢᬦ᭄ᬦᬳᬸᬃᬳᬸᬭᬸᬦ᭄ᬫᬶᬯᬄ᭞​

​(1)​ ​Krama sane langkung ring 3 (tigang) paruman ngelantur tan nawur urunan miwah​

​ᬤᭂᬦ᭄ᬤᬳᬦ᭄ᬯᭂᬦᬂᬓᭂ ᬭᬫ᭄ᬧᬕ᭄᭟​

​dedandaan wenang kerampag.​

​᭒᭞ ᬋᬭᬫ᭄ᬧᬕᬦ᭄ᬫᬦᬸᬢ᭄ᬭᬶᬂᬲᭀᬃ ᭝​

​(2)​ ​Rerampagan manut ring sor :​

​ᬳ᭞     ᬓᭂ ᬮᬓ᭄ᬲᬦᬬᬂ ᬳᬦ᭄ᬢᬸᬓ᭄ᬧ᭄ᬭᬚᬸᬭᬸᬳᬸᬢᬯᬶᬧᭂᬘᬮᬂ ᬢᬸᬃᬓᭂ ᬲᬋᬗᬶᬦ᭄ᬳᬦ᭄ᬢᬸᬓ᭄ᬳᬸᬮᬸᬦ᭄᭞​

​Ha.​

​ᬦ᭞​

​Kelaksanayang antuk Prajuru utawi Pecalang tur kesarengin antuk ulun​

​ᬤᬤᬶᬳᬧᬶᬦᬓᬳᬸᬧᬲᬓ᭄ᬲᬶ ᭟​

​dadia pinaka upasaksi.​

​ᬲᬂᬗᭂᬭᬫ᭄ᬧᬕ᭄ᬲᬂᬓᬦᬶᬂᬦᬃᬲᬦᬗᬫ᭄ᬩᬶᬮ᭄ᬩᬭᬂᬳᬸᬢᬯᬶᬜᬯᭂᬦᬶᬦ᭄᭞​

​Na.​ ​Sang ngerampag sangkaning narsana ngambil barang utawi nyawenin​

​ᬘ᭞​

​ᬢᬦᬫ᭄ᬢᬸᬳᬸᬄᬳᬓᬾᬦᬶᬬᬫᬦᬸᬢ᭄ᬳᬸᬢᬂ ᬲᬦᬾᬲᬂᬓᭂ ᬭᬫ᭄ᬧᬕ᭄᭟​

​tanam tuuh akenia manut hutang sane sang kerampag.​

​ᬧ᭄ᬭᬚᬸᬭᬸᬫᬶᬢᭂᬓᬂ ᬩᬭᬂᬩᬭᬂᬲᬦᬾᬓᭂ ᬭᬫ᭄ᬧᬕ᭄ᬤᬶᬕᭂ ᬮᬶᬲ᭄ᬓᭂᬢᬯᬸᬭ᭄᭞​

​Ca.​

​ᬭ᭞​

​Prajuru miteketang barang-barang sane kerampag digelis ketawur​

​ᬯᭂᬯᬦᭂᬂᬳᬯᬸᬓᬸ᭟​

​wewaneng awuku.​

​ᬢᬦ᭄ᬗᭂᬦᬶᬦᬶᬦ᭄ᬲᬮᬸᬯᬶᬭᬶᬂ ᬩᬭᬂᬲᬦᬾᬧᬢᬸᬢ᭄ᬢᬶᬂᬕᬮᬂ ᬫᬦᬸᬢ᭄ᬳᬕᬫ᭞​

​ra.​ ​Tan ngeninin saluiring barang sane patut tinggalang manut Agama​

​ᬫᬶᬯᬄᬫᬤᭂᬫᬂᬧᬗᬸᬧᬚᬶᬯᬲᬂᬓᭂ ᬭᬫ᭄ᬧᬕ᭄᭟​

​miwah mademang pangupajiwa sang kerampag​

​ᬧᬯᭀᬲ᭄᭞ ᭑᭒᭔᭟​

​Pawos 124​

​᭑᭞  ᬧ᭄ᬭᬤᭂᬲᬂᬧᬘᬂᬓᭂ ᬭᬫ᭄ᬧᬕ᭄ᬳᬗᭂᬯᬭ᭞ ᬗᬮᬗᬶᬦ᭄᭞ ᬧᬭᬶᬲᭀᬮᬄᬧᬸᬦᬶᬓᬫᬯᬲ᭄ᬢᬸᬢᬦ᭄᭞​

​(1)​ ​Prade sang pacang kerampag angewara (ngalangin) parisolah punika mawastu tan​

​ᬗᬦᬸᬢᬶᬦ᭄ᬳᬯᬶᬕ᭄ᬳᬯᬶᬕ᭄᭞ ᬓᬭᬂᬤᬾᬰᬲᬦᬾᬓᬮᬶᬂᬕᬶᬳᬶᬦ᭄ᬯᭂ ᬦᬂᬓᭂ ᬤᬳᬸᬢ᭄ᬳᭀᬮᬶᬄᬤᬾᬰᬅᬤᬢ᭄᭟​

​nganutin Awig-awig, karang desa sane kalinggihin wenang kedaut olih Desa Adat.​

​᭒᭞  ᬲᭂᬫᬮᬶᬳᬬᬦ᭄ᬧ᭄ᬭᬤᭂᬢᬍᬃᬗᬮᬗᬶᬦ᭄ᬧᭂᬫᬃᬕᬶᬦᬓᬤᬶᬭᬶᬂ ᬅᬚᭂᬂᬓ᭄ᬭᬫᬳᬶᬦᬸᬘᬧ᭄ᬯᭂᬦᬂ ᭞​

​(2)​ ​Semaliha yan parde taler ngalangin pemargina kadi ring ajeng krama inucap wenang​

​ᬓᬲᭂᬧᬾᬓᬂ ᭟​

​Kasepekang.​

​᭓᭞  ᬧᬫᬶᬤᬦ᭄ᬤᬳᬶᬦᬸᬘᬧ᭄ᬭᬶᬂ ᬅᬚᭂᬂᬓᬲᬶᬦᬂᬕᭂᬄ ᬩᬸᬦ᭄ᬢᬲ᭄ᬭᬶᬲᬫ᭄ᬧᬸᬦ᭄ᬲᬂᬓᬢᬶᬯᬓᬶᬦ᭄᭝​

​(3)​ ​Pamidanda inucap ring ajeng kasinanggeh buntas risampun sang katiwakin :​

​ᬳ᭞      ᬦᬸᬦᬲ᭄ᬕᭂᬂ ᬲᬶᬦᬫ᭄ᬧᬸᬭᬭᬶᬂ ᬓ᭄ᬭᬫᬤᬾᬰᬅᬤᬢ᭄ᬲᬦ᭄ᬢᬸᬓᬦ᭄ᬗᬸᬯᬓ᭄᭞​

​Ha.​

​ᬦ᭞​

​Nunas geng sinampura ring Krama Desa Adat seantukan nguak​

​ᬧᬲᬸᬩᬬ᭟​

​Pasubaya.​

​ᬦᬳᬸᬃᬧ᭄ᬭᬩᬾᬬᬧᭂᬗᬸᬯᬓ᭄ᬧᬲᬸᬩᬬᬦᬶᬳᬤᬸᬓ᭄ᬧᬘᬂᬓᭂ ᬭᬫ᭄ᬧᬕ᭄ᬓᬤᬸᬮᬸᬭᬶᬦ᭄᭞​

​na.​ ​Naur prabeya penguak pasubayania duk pacang kerampag kadulurin​

​ᬧ᭄ᬭᬬᬲ᭄ᬘᬶᬢᬧᭂᬜᬓ᭄ᬲᬢ᭄ᬓᬳᬶᬯᬗᬦ᭄ᬭᬶᬂᬤᬾᬰᬅᬤᬢ᭄᭟​

​prayascita penyaksat kaiwangania ring Desa Adat.​

​ᬲᬃᬕᬄ᭞ ᭑᭐᭟​

​SARGAH X​

​ᬧᭂᬯᬗᬸᬦ᭄ᬤᬾᬰᬅᬤᬢ᭄᭟​

​PEWANGUNAN DESA ADAT​

​ᬫᬶᬯᬄᬧᭂᬯᬗᬸᬦ᭄ᬧᭂᬯᬶᬤᬗᬦ᭄ᬤᬾᬰᬅᬤᬢ᭄᭟​

​MIWAH PEWANGUNAN PEWIDANGAN DESA ADAT​

​ᬧᬯᭀᬲ᭄᭞ ᭑᭒᭕᭟​

​Pawos 125​

​ᬧᬢᬶᬢᬶᬲ᭄ᬧᭂᬯᬗᬸᬦ᭄ᬤᬾᬰᬅᬤᬢ᭄ᬮᬸᬯᬶᬭᬾ᭝​

​Patitis pewangunan Desa Adat luire :​

​ᬳ᭞     ᬫᬧᬶᬓᬸᬓᬸᬄᬲ᭄ᬯᬥᬶᬓᬭᬧᬯᬶᬯᬶᬢᬦ᭄᭞ ᬢ᭄ᬭᬤᬶᬲᬶᬳᭀᬦᬮ᭄᭞ ᬅᬤᬢ᭄᭞ ᬩᬸᬤᬬᬫᬶᬯᬄ᭞​

​Ha​

​.​

​ᬦ᭞​

​Mapikukuh swadikara pawiwitan, tradisional, adat, budaya miwah​

​ᬮᭀᬔᬤᬺᬲ᭄ᬢᬓ᭄ᬭᬫᬤᬾᬰᬅᬤᬢ᭄᭟​

​lokha dresta Krama Desa Adat.​

​ᬦᬶᬦ᭄ᬘᬧᬂᬓᬲᬸᬓᬺᬢᬦ᭄ᬓ᭄ᬭᬫᬤᬾᬰᬅᬤᬢ᭄᭟​

​na.​

​ᬘ᭞​

​Nincapang kasukretan Krama Desa Adat.​

​ᬦᬕᬶᬗᬶᬦ᭄ᬲᬳᬦ᭄ᬓᬩ᭄ᬯᬢᬦ᭄ᬓ᭄ᬭᬫᬭᬶᬂ ᬲᬚᭂᬭᭀᬦᬶᬂᬧᭂᬦ᭄ᬤᬶᬤᬶᬓᬦ᭄ᬮᬦ᭄᭞​

​ca.​ ​Nagingin sahanan kabuatan krama ring sajeroning​​pendidikan​​lan​

​ᬓᭂᬩᬸᬤᬬᬳᬦ᭄ᬫᭂᬤᬲᬃᬳᬦ᭄ᬢᬸᬓ᭄ᬢ᭄ᬭᬶ ᬳᬶᬢᬓᬭᬡᬲᬦᬾᬓᭂ ᬫᬃᬕ᭄ᬬᬂ ᬭᬶᬂ ᭞​

​kebudayaan​​medasar antuk Tri Hita Karana sane kemargiang​​ring​

​ᬲᬚᭂᬭᭀᬦᬶᬂᬲᬤ᭄ᬓᭂᬃᬣᬶ᭟​

​sajeroning Sad Kerthi.​

​ᬦᬶᬦ᭄ᬘᬧᬂᬓᬯᭂᬭᬸᬳᬦ᭄ᬧ᭄ᬭᬚᬸᬭᬸ᭞ ᬍᬫ᭄ᬩᬕᬅᬤᬢ᭄ᬮᬦ᭄ᬓ᭄ᬭᬫᬤᬾᬰᬅᬤᬢ᭄᭟​

​Nincapang kaweruhan prajuru, lembaga adat lan krama Desa Adat​

​ᬓ​

​ka.​

​ᬤ᭞​

​ᬫᬸᬧᭀᬦᬶᬦ᭄ᬧᬤ᭄ᬭᬸ ᬯᬾᬦ᭄ᬤᬾᬰᬅᬤᬢ᭄ᬓᬧᬸᬂᬓᬸᬃ᭟​

​Muponin padruwen Desa Adat ka pungkur.​

​ᬗᭂᬮᬶᬫ᭄ᬩᬓᬂ ᬧᬶᬭᬦ᭄ᬢᬶᬧᬶᬭᬦ᭄ᬢᬶᬧᬗᭂ ᬭᬾᬫ᭄ᬩᬤᬾᬰᬅᬤᬢ᭄᭟​

​da.​ ​Ngelimbakang piranti-piranti pangeremba Desa Adat.​

​ᬧᬯᭀᬲ᭄᭞ ᭑᭒᭖᭟​

​Pawos 126​

​ᬧᭂᬯᬗᬸᬦ᭄ᬤᬾᬰᬅᬤᬢ᭄ᬳᬶᬦᬸᬘᬧ᭄ᬭᬶᬂ ᬅᬚᭂᬂᬓᭂ ᬮᬓ᭄ᬲᬦᬬᬂ ᬫᬦᬸᬢ᭄ᬦᬶᬮᬳᬶᬦᬶᬮᬳᬶᬅᬤᬢ᭄ᬩᬮᬶ ᭝​

​Pewangunan Desa Adat inucap ring ajeng kelaksanayang manut nilai-nilai Adat Bali :​

​ᬲᬕᬶᬮᬶᬓ᭄ᬲᬕᬸᬮᬸᬓ᭄᭞ ᬧᬭᬲ᭄ᬧᬭᭀ᭞ ᬲᬮᬸᬮᬸᬂ ᬲᬩᬬᬦ᭄ᬢᬓ᭞ ᬲᬃᬧᬦᬬ᭞ ᬗᬃᬤᬶᬲᬢ᭄ᬬᬫ᭄᭞ ᬲᬶᬯᬫ᭄᭞​

​Sagilik saguluk, Parasparo, Salulung sabayantaka, Sarpanaya, Ngardi Satyam, Siwam,​

​ᬲᬸᬦ᭄ᬤᬭᬫ᭄᭟​

​Sundaram.​

​ᬧᬯᭀᬲ᭄᭞ ᭑᭒᭗᭟​

​Pawos 127​

​᭑᭞  ᬧᭂᬯᬗᬸᬦ᭄ᬤᬾᬰᬅᬤᬢ᭄ᬫᬦᬸᬢ᭄ᬤᬸᬤᭀᬦ᭄ᬲᭂᬓᬤᬶ᭝ ᬧᭂᬂ ᬋᬜ᭄ᬘᬦ᭞ ᬧᭂᬫᬃᬕᬶ ᭞ ᬮᬦ᭄᭞ ᬧᬦᬸᬭᬾᬓ᭄ᬲ᭟​

​(1)​ ​Pewangunan Desa Adat manut dudonan sekadi : Pengrencana, Pemargi lan panureksa.​

​᭒᭞  ᬧᭂᬂ ᬋᬜ᭄ᬘᬦᬧᭂᬯᬗᬸᬦ᭄ᬤᬾᬰᬅᬤᬢ᭄ᬲᭂᬓᬤᬶᬓᭂ ᬘᬧ᭄ᬭᬶᬂ ᬅᬚᭂᬂᬳᬶᬂᬕᬶᬄ ᬧᬸᬦᬶᬓ᭝​

​(2)​ ​Pengrencana pewangunan Desa Adat sekadi kecap ring ajeng inggih punika:​

​ᬳ᭞  ᬧᬂᬋᬜ᭄ᬘᬦᬧᭂᬯᬗᬸᬦ᭄᭞ ᭕᭞ ᬮᬶᬫᬂᬯᬃᬰ᭟​

​ha.  Pangrencana pewangunan 5 (limang) warsa.​

​ᬦ᭞  ᬧᭂᬯᬗᬸᬦ᭄ᬜ ᬩ᭄ᬭᬦ᭄ᬳᬯᬃᬰ᭟​

​na.  Pewangunan nyabran awarsa.​

​᭓᭞  ᬧᬗᭂᬋᬜ᭄ᬘᬦᬧᭂᬯᬗᬸᬦ᭄ᬤᬾᬰᬅᬤᬢ᭄ᬓᭂ ᬫᬂᬕᭂ ᬳᬂ ᬫᭂᬚᬮᬭᬦ᭄ᬧᬭᬸᬫᬦ᭄ᬤᬾᬰᬅᬤᬢ᭄᭟​

​(3)​ ​Pangerencana pewangunan Desa Adat kemanggehang mejalaran Paruman Desa Adat.​

​᭔᭞   ᬧ᭄ᬭᬚᬸᬭᬸᬤᬾᬰᬅᬤᬢ᭄ᬯᭂᬦᬂ ᬜᭀᬩ᭄ᬬᬳᬂ ᬧᬗᭂᬋᬜ᭄ᬘᬦᬮᬦ᭄ᬧᭂᬫᬃᬕᬶᬧᬂᬋᬜ᭄ᬘᬦ᭞​

​(4)​ ​Prajuru Desa Adat wenang nyobyahang pangerencana lan pemargi pangrencana​

​ᬧᭂᬯᬗᬸᬦ᭄ᬤᬾᬰᬅᬤᬢ᭄ᬓᭂ ᬘᬧ᭄ᬭᬶᬂ ᬅᬚᭂᬂᬮᬦ᭄ᬳᬗ᭄ᬕᬭᬦ᭄ᬧᭂᬦ᭄ᬤᬧᬢᬦ᭄ᬤᬦ᭄ᬩᭂᬮᬜ᭄ᬚᬤᬾᬰ᭞​

​pewangunan Desa Adat kecap ring ajeng lan​​Anggaran Pendapatan dan Belanja​​Desa​

​ᬅᬤᬢ᭄ᬫᬚᭂᬂᬭᬶᬂ ᬓ᭄ᬭᬫᬤᬾᬰᬫᭂᬚᬮᬭᬦ᭄ᬧᬶ ᬭᬦ᭄ᬢᬶᬧᭂᬯᬭᬯᬭᬧᬤ᭄ᬭᬸ ᬯᬾᬦ᭄ᬤᬾᬰᬅᬤᬢ᭄᭟​

​Adat majeng ring Krama Desa mejalaran piranti pewara-wara padruwen Desa Adat.​

​᭕᭞   ᬧᬭᬶᬦ᭄ᬤᬶᬓᬦ᭄ᬲᭂᬮᬦ᭄ᬢᬸᬃᬦᬶᬬᬗᭂᬦᬶᬦᬶᬦ᭄ᬳᬶᬤᬶᬓ᭄ᬧᬗᭂᬋᬜ᭄ᬘᬦᬤᬾᬰᬅᬤᬢ᭄ᬲᬦᬾᬓᭂ ᬘᬧ᭄᭞​

​(5)​ ​Parindikan selanturnia ngeninin indik Pangerencana Pewangunan Desa Adat sane kecap​

​ᬭᬶᬂ ᬅᬚᭂᬂᬓᬳᬾᬦ᭄ᬢᭂᬃᬫᬦᬸᬢ᭄ᬧᭂᬭᬢᬸᬭᬦ᭄ᬕᬸᬩᭂᬃᬦᬸᬃ᭟​

​ring ajeng kaenter manut​​Peraturan Gubernur​​.​

​ᬧᬯᭀᬲ᭄᭞ ᭑᭒᭘᭟​

​Pawos 128​

​᭑᭞  ᬧᭂᬫᬃᬕᬶᬧᭂᬯᬗᬸᬦ᭄ᬤᬾᬰᬅᬤᬢ᭄ᬗᬦᬸᬢᬶᬦ᭄ᬧᬂᬋᬜ᭄ᬘᬦᬳᬶᬦᬸᬘᬧ᭄ᬭᬶᬂ ᬧᬯᭀᬲ᭄᭞ ᭑᭒᭗᭟​

​(1)​ ​Pemargi pewangunan Desa Adat nganutin pangrencana inucap ring Pawos 127.​

​᭒᭞  ᬧᭂᬯᬗᬸᬦ᭄ᬤᬾᬰᬅᬤᬢ᭄ᬲᬦᬾᬓᭂ ᬘᬧ᭄ᬭᬶᬂ ᬅᬚᭂᬂᬓᭂ ᬮᬓ᭄ᬲᬦᬬᬂ ᬳᭀᬮᬶᬄᬧ᭄ᬭᬚᬸᬭᬸᬤᬾᬰᬅᬤᬢ᭄᭞​

​(2)​ ​Pewangunan Desa Adat sane kecap ring ajeng kelaksanayang olih Prajuru Desa Adat​

​ᬓᬭᭀᬫ᭄ᬩᭀᬳᬦ᭄ᬢᬸᬓ᭄ᬓ᭄ᬭᬫᬤᬾᬰᬅᬤᬢ᭄ᬫᭂ ᬚᬮᬭᬦ᭄ᬳᬦ᭄ᬢᬸᬓ᭄ᬭᬲᬧᬲᭂᬫᭂᬢᭀᬦ᭄᭞ ᬧᬭᬲ᭄ᬧᬭᭀᬮᬦ᭄᭞​

​karombo antuk Krama Desa Adat mejalaran antuk rasa pasemetonan, parasparo lan​

​ᬕᭀᬢᭀᬂ ᬭᭀᬬᭀᬂ ᭟​

​gotong royong.​

​ᬲᬃᬕᬄ᭞ ᭑᭑᭟​

​SARGAH XI​

​ᬧᭂᬦᬸᬦ᭄ᬢᬸᬦ᭄᭞ ᬮᬦ᭄᭞ ᬧᭂᬦᬸᬭᬾᬓ᭄ᬲᬦ᭄᭞ ᬗᬸᬢ᭄ᬲᬳᬬᬂ ᭟​

​PENUNTUNAN LAN PENUREKSAN, NGUTSAHAYANG​

​ᬫᬶᬯᬄᬗ᭄ᬭᬚᭂᬕᬂ ᬤᬾᬰᬅᬤᬢ᭄᭟​

​MIWAH NGRAJEGANG DESA ADAT​

​ᬧᬍᬢ᭄᭞ ᭑᭟​

​Palet 1​

​ᬳᬶᬦ᭄ᬤᬶᬓ᭄ᬧᭂᬫ᭄ᬩᬶᬦᬳᬦ᭄ᬤᬾᬰᬅᬤᬢ᭄᭟​

​Indik Pembinaan Desa Adat​

​ᬧᬯᭀᬲ᭄᭞ ᭑᭒᭙᭟​

​Pawos 129​

​ᬤᬾᬰᬅᬤᬢ᭄ᬓᬬᬸᬧᬸᬢᬶᬄᬓᬧᬶᬤᬤᬩ᭄ᬳᬦ᭄ᬢᬸᬓ᭄᭝​

​Desa Adat Kayuputih kapidadab antuk :​

​ᬳ᭞   ᬫᬚᭂᬮᬶᬲ᭄ᬤᬾᬰᬅᬤᬢ᭄᭞ ᬏᬫ᭞ ᬏᬤ᭞ ᬅ᭞ ᬧ᭄ᬭᭀᬧᬶᬦ᭄ᬲᬶ ᬩᬮᬶ᭟​

​ha.  Majelis Desa Adat (MDA) Provinsi Bali.​

​ᬦ᭞  ᬫᬚᭂᬮᬶᬲ᭄ᬤᬾᬰᬅᬤᬢ᭄᭞ ᬏᬫ᭞ ᬏᬤ᭞ ᬅ᭞ ᬓᬩᬹᬧᬢᬾᬦ᭄ᬩᬸᬮᬾᬮᬾᬂ ᭟​

​na.  Majelis Desa Adat (MDA) Kabupaten Buleleng.​

​ᬘ᭞  ᬫᬚᭂᬮᬶᬲ᭄ᬤᬾᬰᬅᬤᬢ᭄᭞ ᬏᬫ᭞ ᬏᬤ᭞ ᬅ᭞ ᬓᭂ ᬘᬫᬢᬦ᭄ᬩᬜ᭄ᬚᬃ᭟​

​ca.  Majelis Desa Adat (MDA) Kecamatan Banjar​

​ᬧᬍᬢ᭄᭞ ᭒᭟​

​Palet 2​

​ᬳᬶᬦ᭄ᬤᬶᬓ᭄ᬧᬦᬸᬭᬾᬓ᭄ᬲᬦ᭄ᬤᬾᬰᬅᬤᬢ᭄᭟​

​Indik Panureksan Desa Adat​

​ᬧᬯᭀᬲ᭄᭞ ᭑᭓᭐᭟​

​Pawos 130​

​᭑᭞  ᬧᬦᬸᬭᬾᬓ᭄ᬲᬦ᭄ᬤᬾᬰᬅᬤᬢ᭄ᬓᬬᬸᬧᬸᬢᬶᬄᬳᬶᬂᬕᬶᬄ ᬧᬸᬦᬶᬓ᭝​

​(1)​ ​Panureksan Desa Adat Kayuputih inggih punika :​

​ᬳ᭞  ᬧᬦᬸᬭᬾᬓ᭄ᬲᬲᬓᬶᬂᬕᬸᬭᬸᬯᬶᬰᬾᬰ᭟​

​ha.  Panureksa saking Guru Wisesa.​

​ᬦ᭞  ᬧᬦᬸᬭᬾᬓ᭄ᬲᬦ᭄ᬲᬓᬶᬂᬤᬾᬰᬅᬤᬢ᭄᭟​

​na.  Panureksan saking Desa Adat.​

​᭒᭞  ᬧᬦᬸᬭᬾᬓ᭄ᬲᬦ᭄ᬲᬓᬶᬂᬤᬾᬰᬅᬤᬢ᭄ᬓᭂᬮᬓ᭄ᬲᬦᬬᬂ ᬳᭀᬮᬶᬄᬰᬪᬤᬾᬰ᭟​

​(2)​ ​Panureksan saking Desa Adat kelaksanayang olih Sabha Desa​

​ᬧᬍᬢ᭄᭞ ᭓᭟​

​Palet 3​

​ᬳᬶᬦ᭄ᬤᬶᬓ᭄ᬫᭂ ᬗᬸᬢ᭄ᬲᬳᬬᬂ ᬫᬶᬯᬄᬗ᭄ᬭᬚᭂᬕᬂ ᬤᬾᬰᬅᬤᬢ᭄᭟​

​Indik Mengutsahayang miwah Ngrajegang Desa Adat​

​ᬧᬯᭀᬲ᭄᭞ ᭑᭓᭑᭟​

​Pawos 131​

​ᬲᬳᬮᬸᬳᬶᬭᬶᬂ ᬧᭂᬯᬗᬸᬦ᭄᭞ ᬧᬗᬸᬢ᭄ᬲᬳᬬᬂ ᬮᬦ᭄ᬗ᭄ᬭᬚᭂᬕᬂ ᬭᬶᬂ ᬤᬾᬰᬅᬤᬢ᭄ᬓᬬᬸᬧᬸᬢᬶᬄ᭞​

​Sahaluiring pewangunan, pangutsahayang lam ngrajegang ring Desa Adat Kayuputih​

​ᬓᭂ ᬤᬲᬭᬶᬦ᭄ᬳᬦ᭄ᬢᬸᬓ᭄ᬭᬲᬲᬮᬶᬂᬳᬲᬄ᭞ ᬲᬮᬶᬂᬲᬶᬄ᭞ ᬲᬮᬶᬂᬳᬲᬸᬄ᭞ ᬲᬕᬶᬮᬶᬓ᭄ᬲᬕᬸᬮᬸᬓ᭄᭞ ᬧᬭᬲ᭄ᬧᬭᭀ᭞​

​kedasarain antuk rasa saling asah, saling asih, saling asuh, sagilik saguluk, parasparo,​

​ᬲᬮᬸᬂ ᬮᬸᬂ ᬲᬩᬬᬦ᭄ᬢᬓ᭞ ᬲᬃᬧᬦᬬᬲᬦᬾᬓᭂ ᬫᬃᬕ᭄ᬬᬂ ᬳᭀᬮᬶᬄᬓ᭄ᬭᬫᬤᬾᬰᬅᬤᬢ᭄᭟​

​salunglung sabayantaka, sarpanaya sane kemargiang olih Krama Desa Adat.​

​ᬲᬃᬕᬄ᭞ ᭑᭒᭟​

​SARGAH XII​

​ᬗᬸᬯᬄᬗᬸᬯᬸᬳᬶᬦ᭄ᬳᬯᬶᬕ᭄ᬳᬯᬶᬕ᭄ᬫᬶ ᬯᬄᬧᬭᬋᬫ᭄᭟​

​NGUWAH - NGUWUHIN AWIG-AWIG MIWAH PARAREM​

​ᬧᬯᭀᬲ᭄᭞ ᭑᭓᭒᭟​

​Pawos 132​

​᭑᭞  ᬅᬯᬶᬕ᭄ᬳᬯᬶᬕ᭄ᬤᬾᬰᬅᬤᬢ᭄ᬯᭂᬦᬂᬓᬳᬸᬯᬄᬳᬸᬯᬸᬳᬶᬦ᭄ᬲᬦᬶᬲ᭄ᬢᬦᬶᬬ᭞ ᭑᭐᭞ ᬤᬰ᭞ ᬯᬃᬰᬳᬸᬢᬯᬶᬫᬦᬸᬢ᭄᭞​

​(1)​ ​Awig-awig Desa Adat wenang kauwah-uwuhin sanistania 10 (Dasa) warsa utawi manut​

​ᬓᬩ᭄ᬯᬢᬂ ᭟​

​Kabuatang.​

​᭒᭞  ᬗᬸᬯᬄᬗᬸᬯᬸᬳᬶᬦ᭄ᬳᬯᬶᬕ᭄ᬳᬯᬶᬕ᭄ᬧᬸᬦᬶᬓᬶ ᭞ ᬓᭂ ᬮᬓ᭄ᬲᬦᬬᬂ ᬫᬦᬸᬢ᭄ᬧᬭᬸᬫᬦ᭄ᬤᬾᬰᬅᬤᬢ᭄᭟​

​(2)​ ​Nguwah-nguwuhin Awig-awig puniki, kelaksanayang manut Paruman Desa Adat.​

​᭓᭞  ᬅᬯᬶᬕ᭄ᬳᬯᬶᬕ᭄ᬧᬢᬸᬢ᭄ᬓᬳᬾᬦ᭄ᬢᭂᬃᬲᬮᬦ᭄ᬢᬸᬃᬦᬶᬬᬳᬦ᭄ᬢᬸᬓ᭄ᬧᬭᬋᬫ᭄ᬫᬦᬸᬢ᭄ᬧᬢᬶᬢᬶᬲ᭄ᬮᬦ᭄ᬓᬯᬶᬕᬸᬦᬜᬦᬾ᭟​

​(3)​ ​Awig-awig patut kaenter salanturnia antuk Pararem manut patitis lan kawigunannyane.​

​᭔᭞   ᬧᬭᬋᬫ᭄ᬓᬾᬗᬶᬦ᭄ᬓᬳᬸᬯᬄᬳᬸᬯᬸᬳᬶᬦ᭄ᬧ᭄ᬭᬤᭂᬦᬾᬦ᭄ᬢᭂᬦ᭄ᬧᬭᬶᬦ᭄ᬤᬶᬓᬦ᭄ᬲᬦᬾᬢᭂᬦ᭄ᬫᬦᬸᬢ᭄ᬫᬤᬸᬮᬸᬭᬦ᭄᭞​

​(4)​ ​Pararem kengin kauwah-uwihin prade wenten parindikan sane ten manut maduluran​

​ᬳᬦ᭄ᬢᬸᬓ᭄ᬧᬭᬸᬫᬦ᭄ᬤᭂᬰᬅᬤᬢ᭄᭟​

​antuk Paruman Desa Adat.​

​ᬧᬯᭀᬲ᭄᭞ ᭑᭓᭓᭟​

​Pawos 133​

​᭑᭞  ᬲᬓᬮᬸᬯᬶᬭᬶᬂ ᬤᬕᬶᬂᬅᬯᬶᬕ᭄ᬳᬯᬶᬕ᭄ᬲᬦᬾᬲᬫ᭄ᬧᬸᬦ᭄ᬓᬲᬸᬭᬢ᭄ᬢᬸᬃᬧᬢᬸᬢ᭄ᬓᬫᬂᬕᭂ ᬳᬂ ᭟​

​(1)​ ​Sakaluwiring daging Awig-awig sane sampun kasurat tur patut kemanggehang.​

​᭒᭞  ᬲᬳᬦᬶᬂᬲᬦᬾᬤᬸᬭᬸᬂᬓᬲᬸᬭᬢ᭄ᬭᬶᬂᬅᬯᬶᬕ᭄ᬳᬯᬶᬕ᭄ᬫᬶᬦᬓᬤᬶᬤᬺᬲ᭄ᬢᬳᬸᬢᬯᬶᬅᬤᬢ᭄ᬲᬦᬾ᭞​

​(2)​ ​Sahananing sane durung kasurat ring Awig-awig minakadi Dresta utawi Adat sane​

​ᬲᬫ᭄ᬧᬸᬦ᭄ᬓᭂᬢᬫᬶᬲᬓᬶᬂᬭᬶᬬᬶᬦ᭄ᬫᬂ ᬕᭂᬄ ᬓᭂ ᬫᬃᬕ᭄ᬬᬂ ᬲᬮᬫᬶᬦᬾᬦ᭄ᬢᭂᬦ᭄ᬦᬸᬂ ᬓᬲᬶᬦ᭄᭞​

​sampun ketami saking riyin manggeh kemargiang salami nenten nungkasin​

​ᬳᬸᬢᬯᬶᬍᬫ᭄ᬧᬲ᭄ᬭᬶᬂᬤᬕᬶᬂᬅᬯᬶᬕ᭄ᬳᬯᬶᬕ᭄᭟​

​utawi lempas ring daging Awig-awig.​

​ᬲᬃᬕᬄ᭞ ᭑᭓᭟​

​SARGAH XIII​

​ᬧᬫᬸᬧᬸᬢ᭄᭟​

​PAMUPUT​

​ᬧᬯᭀᬲ᭄᭞ ᭑᭓᭔​

​Pawos 134​

​᭑᭞ ᬅᬯᬶᬕ᭄ᬳᬯᬶᬕ᭄ᬧᬸᬦᬶᬓᬶᬓᭂ ᬧᬭᬶᬧᬸᬃᬦᬬᬂ ᬮᬦ᭄ᬓᬳᬶᬕᬸᬫᬶᬦ᭄ᬭᬶᬂᬧᬭᬸᬫᬦ᭄ᬓ᭄ᬭᬫᬤᬾᬰᬅᬤᬢ᭄᭞​

​(1)​ ​Awig-awig puniki keparipurnayang lan kaigumin ring Paruman Krama Desa Adat​

​ᬓᬬᬸᬧᬸᬢᬶᬄᬭᬶᬂ ᬭᬳᬶᬡᬋᬤᬶᬢᬾᬓ᭄ᬮᬶ ᬯᭀᬦ᭄ᬲᬸᬂᬲᬂᬘᬓᬯᬃᬰ᭞ ᭑᭙᭔᭗᭞​

​Kayuputih ring Rahina Redite Kliwon Sungsang Çaka Warsa 1947,​

​ᬧᬶᬦᬂ ᬕᬮ᭄᭞ ᭑᭓᭞ ᬅᬧ᭄ᬭᬶᬮ᭄᭞ ᭒᭐᭒᭕᭟ ᬓᬮᬶᬗ᭄ᬕᬢᬗᬦᬶᬦ᭄ᬳᬦ᭄ᬢᬸᬓ᭄ᬧᭂᬗᭂᬮᬶᬂᬲᬶᬃᬤᬾᬰ᭞ ᬓᭂ ᬮᬶᬳᬦ᭄ᬤᬾᬰ᭞​

​Pinanggal 13 April 2025. kalingga tanganin antuk Pengelingsir Desa, Kelian Desa​

​ᬅᬤᬢ᭄᭞ ᬚᬸᬭᬸᬳᬩᬶᬄ ᭞ ᬚᬸᬭᬸᬢᬸᬮᬶᬲ᭄᭞ ᬚᬸᬭᬸᬭᬓ᭄ᬲᬮᬦ᭄ᬓᭂᬮᬶᬳᬦ᭄ᬩᬜ᭄ᬚᬃᬅᬤᬢ᭄ᬲᭂᬤᬾᬰᬅᬤᬢ᭄᭞​

​Adat, Juru Abih, Juru Tulis, Juru Raksa lan Kelian Banjar Adat se-Desa Adat​

​ᬓᬬᬸᬧᬸᬢᬶᬄᬮᬦ᭄ᬓᭂ ᬲᬓ᭄ᬲᬶ ᬳᭀᬮᬶᬄᬧᭂᬃ ᬩᭂ ᬓᭂ ᬮ᭄ᬤᬾᬰᬓᬬᬸᬧᬸᬢᬶᬄ᭟​

​Kayuputih lan kesaksi olih Perbekel Desa Kayuputih.​

​᭒᭞ ᬅᬯᬶᬕ᭄ᬳᬯᬶᬕ᭄ᬧᬸᬦᬶᬓᬶᬓᭂ ᬚᬗ᭄ᬓᭂ ᬧᬶᬦ᭄ᬳᬦ᭄ᬢᬸᬓ᭄ᬩᭂ ᬭᬶᬢᬳᬘᬭᬧᬭᬸᬫᬦ᭄᭟​

​(2)​ ​Awig-awig puniki kejangkepin antuk​​Berita Acara​​Paruman.​

​᭓᭞ ᬅᬯᬶᬕ᭄ᬳᬯᬶᬕ᭄ᬧᬸᬦᬶᬓᬶᬓᭂ ᬮᬓ᭄ᬲᬦᬬᬂ ᬗᬯᬶᬢ᭄ᬓᭂ ᬫᬂᬕᭂ ᬳᬂ ᭟​

​(3)​ ​Awig-awig puniki kelaksanayang ngawit kemanggehang.​

